
 

 

Day, 17, 16th March 2026 (Monday)  

NINTH MIZORAM LEGISLATIVE ASSEMBLY 

(SIXTH SESSION CUM BUDGET SESSION) 

 

LIST OF BUSINESS 

FOR SEVENTEENTH SITTING ON MONDAY, THE 16th MARCH, 2026 

(Time 10:30 A.M to 1:00 P.M. and 2:00 P.M. to 4:00 P.M.) 

  

QUESTIONS 

1. Questions entered in separate list to be asked and oral answers given.                    

  

CALLING ATTENTION TO A MATTER 

OF URGENT PUBLIC IMPORTANCE 

 

2. Pu LALMUANPUIA PUNTE to call attention to a matter of Urgent Public 

Importance under Rule 59 of the Rules of Procedure and Conduct of Business in  

Mizoram Legislative Assembly regarding “Mau mitvel.”  

  

FINANCIAL BUSINESS 

DISCUSSION AND VOTING ON DEMANDS 

  

3. Pu F. RODINGLIANA, Minister to submit the following to the Vote of the House 

on 16.03.2026 (Monday).  

 

Demand 

No. 
Purpose Amount 

Demand for Grants 

Page No. 

1 2 3 4 

39 Power & Electricity  10,02,68,49,000.00  472-483 

40 
Commerce, Industries, 

Geology & Mining  63,57,85,000.00  484-503 

 TOTAL  10,66,26,34,000.00   

4. Pu LALDUHOMA, Hon’ble Chief Minister to submit the following to the Vote of the 

House on 16.03.2026 (Monday).  

Demand 

No. 
Purpose Amount 

Demand for Grants 

Page No. 

1 2 3 4 

1 Legislative Assembly  37,66,00,000.00  1-7 

2 Governor  30,80,000.00  8-13 

3 Council of Ministers  9,03,43,000.00  14-20 

4 Law & Judicial  81,67,11,000.00  21-43 

5 Vigilance  8,06,07,000.00  44-51 

9 Finance   47,77,83,21,000.00  66-90 

11 Secretariat Administration  1,31,21,01,000.00  95-98 

14 
Planning & Programme 

Implementation  
3,60,78,16,000.00  107-122 

15 General Administration  1,06,23,01,000.00  123-167 
 TOTAL  55,12,78,80,000.00   

 

LEGISLATIVE BUSINESS 

Bill for introduction, consideration and passing 

 

5. Pu LALDUHOMA, Hon’ble Chief Minister to beg leave of the House to 

introduce  

“The Mizoram Appropriation (Demand for Grants 2026-2027) Bill, 2026.”  

 

ALSO 

To introduce the Bill 

to move that the Bill be taken into consideration 

 

AND 

to move that the Bill be passed. 

 

 

 

 

 

ZOTHANSANGA RALTE 

Commissioner & Secretary 

SPEAKER   : Mi rethei khawngaih chuan Lalpa a puktir a ni a, A thil tihthat chu a rul ang. 

 

- [Thufingte 19:17] 

 

Tukinah member zahawm tak Dr. K. Beichhua, taksa lam harsatna avangin kan zingah a tel 

thei dawn lo a ni tih House ka hriattir e. 

 

Tin, Thiltlang khawtlangin Major ST. Dula hmalaknain ‘Pathian Tui’ member zawng zawngte 

min pe a, nakin recess hun remchangah member-te kan rawn pe dawn che u nia. An chungah 

kan lawm hle a ni. 

 

QUESTIONS & ANSWERS:  

Aw le, zawhna leh chhanna ah kan kal nghal ang a.  

 

STARRED QUESTION NO. 281 

Subject: Hnahthial Superintendent of Police Office leh Staff Quarters Chungchang.   

Zawhna Neitu: Pu Jeje Lalpekhlua (South Tuipui) 

 

PU JEJE LALPEKHLUA :  Pu Speaker, ka lawm e. Home Department changtu 

Minister ka zawhna chu – 

“Hnahthial Superintendent of Police Office leh quarters sak hna hi engtikah nge tan a nih ang?” 

tih a ni. 

 

SPEAKER :  A chhang turin Home Department changtu Minister zahawm tak Pu K. 

Sapdanga ilo sawm ang. 

 

PU. K. SAPDANGA, MINISTER : Pu Speaker, Hnahthial bialtu zahawm tak Pu Jeje 

Lalpekhlua zawhna kha a chhanna chu –  

 

A zawhna siamlai hian sum dil mek a ni a, sum hi la hmuh a nih loh avangin a sak tan hun tur 

hi sawi theih a ni rih lo. 

 

Amaherawhchu, a chhanna siam hunlai (tunah) hian development duhawm tak a awm a. SASCI 

Part-IV ah Hnahthial bakah Saitual leh Khawzawl SP Office leh quarters sak nan crore 8 theuh 

approved a rawn ni hlauh mai a. Tin, chumi piah lamah chuan, Siaha pawh SASCI Part-9 ah 

chutiang zat bawk chu approved a rawn ni leh nghal a. Tichuan, a rang thei ber a sak turin a 

formality theihtawp a chakin ruahman a ni ang. 

 

SPEAKER : Aw le. Zawhbelhna zawt turin: -  

1. Pu Jeje Lalpekhlua, Zawhna Neitu, (South Tuipui) 

2. Lt. Col. Clement Lalhmingthanga (Champhai South) 

3. Pu Lalchhandama Ralte, Opp. Leader. (Tuivawl) 

 

PU JEJE LALPEKHLUA : Pu Speaker, ka lawm e. Home Department changtu Minister ka 

zawhbelhna chu –  

 

Kan hriat tawh angin, Mizoram Home Guard-te dinhmun chawisan tumna thu te kha sawilan a 

lo ni tawh a. Ka Zawhbelh duh chu: - 

i) MRHG atana post sanction zat leh tuna luah zat bakah post ruak engzat nge awm 

ii) Eng chin in nge dil thei? Hetah hian reservation a awm em? 

iii) MRHG-te hian enge an thawh ber? 

iv) Facility eng te nge pek an nih? Ka lawm e. 

LT. COL. CLEMENT LALHMINGTHANGA :  Pu Speaker, ka lawm e. Home 

Minister chhan atan ka zawhbelhna chu – 

i) Mizoram State Police Department-ah hian MPS ho hi lak belh thar tumna a awm em?  

ii) IPS post hi Mizoram ah hian engzatnge kan neiha, hengte hi luah khah a ni reng em? 

iii) Kan Police Department recruitment ah hian written, weightage hi a dang viau niin a lang 

a. Heng avang hian interview-a ti tha tak tur, fit zawk leh ruihtheih thil ti lo zawk si 

written test-a ti tha lem lote tam tak kan chhawk phahna a ni em? Hei hi siam rem tumna 

a awm em. Ka lawm e. 

 

PU LALCHHANDAMA RALTE, OPP. LEADER :  Pu Speaker, ka 

zawhbelhna chu –  

i) Kar hmasa lama kan sawi rik tawh - Saipum, Mizoram chhunga Assam miten lo tura an 

vah kha tin engzat hmun vel nge ni ang? Tun dinhmunah lo nei theilo turin sawrkarin 

eng ang hmalakna nge a neih?  

ii) Assam nen kan inrina BoP atangin kan police tam takte withdraw anni a. Assam inthlang 

tur hian kan State boundary encroachment eng emaw awm thei ah State sawrkar hian 

eng ang nge a inbuatsaih?  

 

SPEAKER : Aw le, a theih ang ang chhang turin Home Department changtu Minister 

ilo sawm ang. 

 

PU. K. SAPDANGA, MINISTER : Pu Speaker, zawhna neitu Pu Jeje Lalpekhlua 

zawhbelhna kha a tam tham angreng viau mai a. Ka thiam ang angin ka han chhang dawn chhin 

ang e. 

[Pu Jeje Lalpekhlua Zawhbelhna] 

Mizoram Home Guards (MRHG) Dinhmun 

a) Central Quota: Central sorkar hian Mizoram tan post 1,168 a sanction a (Northeast 

state dangte post 2,000 nei lakah kan tlem fal viau). 

b) State Quota: Fund dinhmun azirin State sorkar hian post 92 thleng a lak belh thei. Fund 

a awm chuan a vaiin post 1,260 thleng hman theih a ni. 

c) Tuna Hmun Luah Zat: Tunah hian post 1,074 luah khah a ni. 

d) Post Ruak: Central quota-ah 94 leh State quota-ah 92, a vaiin post 186 la lak belh theih 

a ni. (Ziak fiahna hnuhnung zawk: Sanction post 1,168-ah hian tuna luah hriat lai chu 

180 a ni a, post ruak 88 a awm tihna a ni e). 

MRHG Dil Thei Chin Tehfung (Criteria) 

a) Zirna: Matric pass chin. 

b) Kum: Kum 18 aia naupang lo, kum 45 aia upa lo. 

c) San Zawng: Mipa – 5’2 ft, Hmeichhia – 5 ft. 

d) Rih Lam: Hmeichhia bikah 44 kgs aia zang lo tur. Mipa 5'2 ft chin chu an tling nghal 

vek tura ngaih a ni. 

Reservation Quota 

a) Thiam Bik Nei Tan (2%): Computer, sports, driving, lumeh, puanthui, thing leh 

cement mistiri, brass band, nurse, lab technician, motor mechanic, leh cooking thiamte 

tan. 

b) Compassionate Appointment (2%): Home Guard hna an thawh laia thihna tawk te 

chhungkhat laina hnai tana hna pekna. 

c) Ex-servicemen Quota: 2% kian a ni. 

d) Hmeichhe Quota: 10% kian a ni. 

Home Guard-te Hnathawh Ber Leh Hamṭhatna (Facilities) 

a) Hnathawh: Police hna hrang hrangah puiin, rikrum chhiatna thleng hmahruaitu (first 

responder) an ni. Indona a lo chhuah pawha ral do thei tura ngaih an ni a; VIP quarter 

leh bank-te thlengin an veng ṭhin. 

b) Department Quota: Kum 3 an tan hnuah department hrang hrangah hna dilna quota 

an nei thei: 

a. Police Constable – 10% 

b. Excise / Forest Guard / Prison / Fireman – 5% individual-in. 

c) Ex-gratia Leh Ralna: Service laia thi-te vuina senso ₹10,000 leh ralna ₹100,000 pek 

an ni ang. 

d) TA/DA Leh Medical: Tirh chhuahna apiangah TA/DA an nei ang. Chawlhhmun 

Headquarters leh CTI-ah medical facilities dah a ni a, an chhungte tan a thlawna 

inentirna siam a ni bawk. 

 

[Lt. Col. Clement Lalhmingthanga Zawhbelhna]  

MPS Leh IPS Post Dinhmun 

a) MPS (Mizoram Police Service): MPS lak thar tum a ni. 

b) IPS (Indian Police Service): Mizoram tan IPS post 24 kan neih laiin, tunah hian IPS 

28 lai kan nei a, mihring 4 laiin kan chuang a ni. Chungte pawh chu IPS chiah loah 

chhawr tangkai mek an ni. 

Recruitment-a Interview Mark Chhut Dan 

a) Constable recruitment-a written mark a san laia interview mark a tlem viau chhan chu 

Supreme Court leh High Court ruling (norms) kan zawm vang a ni. 

b) Court hian written exam mark engzah pawh ni se, khata tanga chhut a 12.5% aia sang 

lo hi interview mark-in a pu tur a ni tiin a siam a, chuvangin interview mark hi mahni 

thu-a pawh zim/tihtawp hleih theih loh a ni. 

[Pu Lalchhandama Ralte Zawhbelhna]  

Saipum Ram Vah Chungchang 

January thla lai vel leh February thla tir khan Saipum ram chhungah lo an lo va a. Home 

Department Demand sawi ni tak khan Kolasib DC address-in complain a lut a, Minister-in a lo 

hmu hmasa a ni. 

 

Complain hmuh a nih veleh Kolasib DC telephone-in hriattir nghal a ni a; DC leh SP te 

chawpchilhin a hmunah kalin an va en dik a. Kan BOP atangin darkar 4 lai kea kal a lo ni a, 

tin 70-80 hmun vela zau a ni. 

Vattute umzuiin Silchar DC hnenah thlen nghal a ni a, kut lo thlak chhunzawm tawh lo tura 

hriattir an ni a, Silchar DC pawhin zawm a intiam a ni. 

Ramri Border Out Post Thuamchak  

Tun hnaiah BOP withdraw (laklet) a awm lo. 2023-a laklet kha chu loh theih lohna thil 

(siamṭhat ngai a awm vang) a ni a, tunah improvement tih mek a niin kir leh thuai tura beisei 

an ni. 

He hmalakna hi Assam inthlan lo awm tur lakah inbuatsaihna a ni pah a, tun hmaa puan in 

(tent) kaih ṭhin kha rangva in chuan thlak kim thawkhat a ni tawh. A lehlam ho concrete inah 

awm mah se, rangva in atang pawhin kan thla a muang ve viau a ni. 

Boruak ṭha a awm reng nan ramri hnaia counterpart DC-te nen sports leh cultural meet-te nei 

tura hriattir an ni a, tun thleng chuan boruak chhia han inmung a aw rih lo a ni. 

STARRED QUESTION NO. 282 

Subject: Environment, Forests & Climate Change Department Hmalakna Chungchang.  

Zawhna Neitu: Pu H. Ginzalala (Champhai North).  

 

SPEAKER :  Zawt turin Pu H. Ginzalala. 

 

PU H. GINZALALA : Pu Speaker, ka lawm e. Hon. Minister, Environment, Forests & 

Climate Change Department-in min chhan atana ka zawhna chu hengte hi a ni e.  

(a) Mizoram chhungah Environment, Forests & Climate Change Department in thing leh 

mau phunna (Plantation) atan kum khatah pawisa engzat nge sen a nih ṭhin? 

(b) Environment, Forests & Climate Change Department leh Horticulture Department te 

hian hmalak dun dan (convergence) an nei thei ang em?  

(c) An neih theih chuan thing leh mau chauh ni lovin heng Horticulture crops (a bik takin 

fruit crops) sum chang thei ‐ Theihai, Grapes, Apples, Avocado etc., ah te hian 

convergence a kal pui theih ang em? 

Pu Speaker, ka lawm e.  

 

SPEAKER : Aw le, a chhang turin Environment, Forests & Climate Change 

Department changtu Minister Pu Lalthansanga ilo sawm ang. 

 

PU LALTHANSANGA, MINISTER : Pu Speaker, ka chhanna chu : - 

(a) Plantation Cost during FY 2026-2026: 

1) GIM  - ₹290.64 lakhs 

2) CAMPA - ₹621.55 lakhs (₹567.12 lakhs spillover of APO 2024-25 + 

₹54.33 lakhs of APO 2025-26) 

(b) Awm thei e, tih a ni a.  

(c) Horticulture crops zîngah chuan, thingkung (tree species), a chhehvela awm sa ang chite 

chu convergence kalpui theih a ni ang.  

 

SPEAKER : Zawhbelhna zawt turin: - 

1. Pu H. Ginzalala, Zawhna Neitu, (Champhai North) 

2. Pu Lalramliana Papuia (Lunglei South) 

3. Pu Robert Romawia Royte (Hachhek) 

 

PU H. GINZALALA : Pu Speaker, ka lawm e. Ka zawhna kha a lawmawm hle mai a. 

Convergence kalpui theih a ni a, a lawmawm khawp mai a. Khatiang kha a lo theih tak tak a 

nih chuan a zawttu ka ni bawk a. Kan bial lamah te hian bulṭan hi a va chakawm ve ka’n ti 

deuh a ni.  

 

Ka zawhbelhna chu –  

i) Murlen-Tlabung kawng, Khawzawl Wildlife Division hnuai a awm hi CAMPA fund aṭang 

te hian All-weather Road-in siam theih a ni ang em? \ 

ii) Session hmasa lama ka zawhna, lo kan vah hian kawng kam hi vat pawp lo ila tiin rawtna 

ka rawn siam tawh a. Hei hi ka bial a min khaw ṭhenkhat khan an lo ngaipawimawh khawp 

mai a. Tualcheng ah hian lo an lo vat ngei mai a, mahse hmun ṭhenkhat ah hian an vat pawp 

lo a, a ṭhat hmel khawp mai a. Ṭha kan ti ve em, tih hi ka zawhna a ni e. Pu Speaker, ka 

lawm e.  

 

SPEAKER : Zawhbelhna zawt turin member zahawm tak Pu Lalramliana Papuia ilo 

sawm ang.  

 

PU LALRAMLIANA PAPUIA :  Pu Speaker, ka zawhbelhna chu, Forest 

Minister-in min chhan atan: - 

 

Forest Department hian ramngaw humhalh chungchangah NGO leh pawl dangte thawhpui a 

nei em tih a ni a. Tin, YMA-te hian Forest Reserve leh YMA Park tih te, ramngaw humhalh 

kawngah hian hmalakna eng engemaw an nei ve ṭhin a, an hahpui ve hle ṭhin a ni. Hengte hi 

department-in a hriatpuiin a theih angin ṭanpuina te a pe ve ṭhin em? 

 

SPEAKER : Zawhbelhna zawt turin member zahawm tak, Pu Robert Romawia Royte 

ilo sawm ang. 

 

PU ROBERT ROMAWIA ROYTE : Pu Speaker, ka lawm e. Environment & Forests 

Minister zahawm tak chhan atana ka zawhbelhna chu- 

 

i) Forests Department phalna lo chuan teak a kih a hralh theih loh tih chu kan hre vek 

mai a. Forests Department-a teak kih leh hralh, mahni teak chin ngei mai kih leh hralh 

te dil tur hian a ram hi surrender kher a ngai em?  

ii) Tin, mirethei leh harsa zawkte’n an teak hralh an duh avangin a ram kha lo surrender 

ta sela. Sorkarin pêk let leh tur a ni em?  

iii) Tin, a hralh dan harsa, a complicated lutuk hi tih simplify dan a awm thei em? 

iv) Helaiah hian Zoram mipuite, kuthnathawktute awlsam zawk nan Forest hnuaia permit 

ngaite tan awlsam zawka pek zung zung dan hi a awm thei em? Ka lawm e.  

 

SPEAKER : Chhang turin Environment, Forests & Climate Change Department 

changtu Minister, Pu Lalthansanga ilo sawm ang.  

 

PU LALTHANSANGA, MINISTER :  Pu ka lawm  e. Tunah hian kan MLA 

zahawm tak tak te zawhna, kan lo chhanchhin tawh leh zawhna pawimawh tak tak lo lutte kha 

a mal malin kan han chhang ang e: 

[Pu H. Ginzalala zawhbelhna] 

Pu Speaker, khilai Rabung leh Murlen inkalpawhna kawng khi bialtu MLA zahawm tak hian 

a vei riau mai a, a lawmawm hle a ni. He kawng khi Khawzawl Sanctuary Division hnuai a ni 

a. Hmanah khan Inkhawmpui dawn khan tlem chu kan lo chei ṭha tawh a. Tunah hian 

hmasawnna thar a awm mek tih hriattir kan duh a: 

a) CAMPA aṭangin: ₹20 lakhs APO (Annual Plan of Operation) siam a ni a. 

b) Maintenance of Forest aṭangin: ₹10 lakhs dah a ni bawk. 

c) Heng kan sum ruahman te hi approve-a a lo chhuah rualin, khilai kawng khi chu mipuite 

hman nuam tak tur, all-weather road-a siam theih kan inbeisei a ni. 

Tin, Horticulture Department te nena convergence (ṭang kawpa) hma lak i vaiveina chungchang 

kha chu, Pu Speaker, a awmsa thing rah chi ang te a nih loh va, engemaw non-forest product a 

nih chuan Forest Conservation Act 1980, Section 2-ina a sawi angin phal loh a ni a. 

Amaherawhchu, Central sorkarah dilna te zuk tiin dik takin hma kan la a nih chuan, kalpui 

theih a ni tih kha a chhanna ni sela. 

 

[Pu Lalramliana Papuia zawhbelhna] 

Pu Speaker, kan MLA zawhawm tak Pu Papuia zawhna kha kan han chhang ange. Ramngaw 

humhalh chungchangah hian tualchhung mipuite nen ṭang ruala enkawl kawp hi sorkar thupui 

a ni a, Community Reserve te pawh kan siam nual mai. 

a) Kawnpui phei khu chu: Nikum November ni 1 khan sorkarin a notify (puan) tawh a 

ni. 

b) Mipuite nena enkawl kawp: Kawnpui khaw hlui, tualchhung mipuite’n 1920 aṭanga 

an lo enkawl tawh kha, tunah chuan Forest Department nena thawk hovin mipuite nen 

kan enkawl kawp dawn a. Chungah chuan pawisa te pawh a awm a, theih ang angin 

sorkar hian ṭangpuina te kan pe dawn a ni. 

Hmun hrang hrangah hetiang hian tualchhung pawl te kan pui tawh a, kan pe mawlh mawlh a 

ni. Khuti lai Rulpuihlim opposite-ah phei khu chuan Pu Ramhluna, PCCF hming chawiin 

reserve area hi an nei a, ransa leh savate pawh an tam hle a ni. Khulaia YMA te leh Village 

Council te sum leh pai harsatna pawh sorkar hian a theih ang angin kan zuk phuhruk sak ṭhin 

a ni tih kha chhanna ni sela. 

[Pu Robert Romawia Royte zawhbelhna] 

Pu Speaker, kan MLA zahawm tak Pu Robert Romawia zawhna kha kan chhang leh ange. 

Mipuite mamawh em em leh hriat rual pawh a tling ang, ‘Tree Felling Permit’ (Thing sah 

phalna) hi kum 2019 khan a lo tawp tawh a. Kan han sorkar ve chiah khan he phalna hi namen 

lo khan sorkar laipui lamah kan zuk nawr ngar ngar a ni. A bikin Tlawng thlang lam, protected 

area khu a ni bik zual a. 

 

Kha kan nawr ngar ngar hnu khan, sorkar laipui chuan nikum hmasa khan min rawn phal sak 

ta a, kumin 2024 ah hian permit min rawn pe leh thei ta a ni. Mahse, sorkar laipui lam aṭanga 

rawn siam condition (engemaw thutiam) pawimawh tak a awm a: 

a) Kha lai hmun khu protected area leh forest reserve area-a puan a lo nih tawh avangin, 

hma lo la tute, a tlangpuiin teak chingtute tan pawh permit kha dil chu a ngai ngei a. 

b) Mahse, permit pek rualin a condition-ah, a hmun khu Forest Area a nih chuan sorkar 

hnuaiah an ram kha an surrender (hlan) rih a ngai ta a ni. 

c) Forest area a nih loh thung erawh chuan an mahni thuin zalen takin an ti thei thung ang. 

Pu Speaker, member dang te’n thing sah phalna tlem chauh pek chhuak rih chungchanga 

harsatna in rawn tarlan kha kan han hrilhfiah ange. Vawi khata tam tak han pek chhuak zung 

zung kha a harsa rih a ni. Forest Department tih mualphona ni ta lo sela, tunah hian kan 

Department-ah 29% chiah hi filled up post (thawktu awm) a ni a, 71% ngawt hi vacant post 

(a ruak) a ni rih. 

Thawktu kan indaih loh em avangin, ram neituten vawi khatah cubic 600 aṭanga 1000 vel lai 

duh mah se, kan staff strength ngaihtuah chungin tunah hian vawi khatah cubic 300 chauh te 

kan han pe rih a ni. staff ten a hmuna zuk en zung zung te a ngaih thin avangin, thawktu tlemna 

hi kan harsatna ber a ni rih. 

Mahse, ka thuhmaa ka tarlan tawh angin Chief Minister zahawm takin post ruak min 

hnawhkhahsak chho mek a. Forester 12 passing out parade pawh ka zuk hmanpui tawh a, tunah 

hian Forest Guard 25 lai mai training mek an awm leh a, thla 6 chhung tur a nih avangin hun 

reiloteah an lo chhuak ve ang a, staff kan indaih chho tial tial dawn a ni. 

Chuvang chuan, engemaw harsatna bik, an mahni private ram, forest area ni si lo lama harsatna 

tawk kan awm a nih chuan Department-ah hian min rawn rawn ṭhin sela, staff indaih tawk 

lohna avanga hma lakna lo khawmuang a nih pawhin, a theih ang angin sorkar hian kan lo 

tanpui zel ang che u tih kha ka chhanna a ni e.  

[Interupption] 

(PU ROBERT ROMAWIA ROYTE :  Pu Speaker, kan Minister din lai mah ni se; 

thlang lama khua thenkhata biakin hmun te, kohhran upa huan te pawh a ni thluah mai a; 

Forest protected area in a tih dan chuan khua te, biakin hmun leh hmun pawimawh dang te 

pawh protected area kha a ni zel bawk si a. Kha kha tun hma atanga a lo kal dan kha a lo ni 

tawh bawk si laiah hian, Central sawrkar in condition a rawn siam nge ni, ‘an ram an 

surrender tur a ni’ an tih lai taka kha. Teak tam lutuk pawh ni lo te hralh tura a ram pumpui 

neitu nihna hloh nghal kha a nih dawn chuan, a fuh lo in ka hria a.  

 

Kan sawrkar leh Central sawrkar pawh 7th Schedule hnuaia thu nei ve ve kha kan ni a, State 

leh Central sawrkar tan tlat dan a awm em? Ram surrender kher lo va an mahni thlai leh thing 

chin na na na chu an hralh dan hi a awm thei lo em ni? Lo surrender tawhte an lo awm pawhin, 

pek let leh theih dan a awm ang em?)  

 

Pu Speaker, he FRA, Forest Reserve Area kan tih hi a nihna takah chuan DoNER ownership 

chungchanga kha a ni a, 2006 ami kha kan adopt leh tawh a ni, an lo adopt loh a kha. Khami 

hmang khan hi solve kan tum a. Kan Chief Minister hi hetiang lamah hian a taima viau mai a, 

tan kan la chho viau a. A chhan chu, pipu hun laia hmun hma hlui a lo awm pawhin khulai area-

ah khuan notifying village a tlem riau mai a. Khami hma pawh a village awmte ang kha an 

notified lo a, an zuk hmuh chawpchilh ang kha a tlangpuiin an notified ni hian a lang ta a ni. 

Chu lovah pawh, pipu sulhnu khu hla thu atang te pawha kan hriat angin, an luah tawh a lo nih 

chuan, forest reserve area atang hian neih let leh dan tunah hian kan ngaihtuah a ni.  

 

Tin, chumi ruala Pu Speaker kan sawi duh chu, FCAA, 2023 ah hian hei hian a rawn support 

chho thei dawnin a lang a, FCAA 2023 nena tangkawp hian theih tawp kan chhuah mek zel a 

ni tih kha ka chhan theih tawk a ni e.  

 

SPEAKER : Aw le, Starred Question No.283 na ah kan kal ang. Zawt turin member 

zahawmtak Pu R.Rohmingliana ilo sawm ang.  

 

PU. R. ROHMINGLIANA : Pu Speaker, ka lawm e. Land Revenue & Settlement Minister 

zahawmtak chhan atan ka zawhna Starred Question No. 283 –  

a) Indian Air Force hnena Lengpui ram hralh a nih tur thu ah hriattirna Preliminary 

Notification hi engtikah nge tih chhuah a nih? 

b) A copy min pe thei em? 

c) A ram neitute hnenah cheng engzat chiah nge pekchhuah a nih? 

d) Engtik ni ah pekchhuah nge an nih? Tih a ni e. 

SPEAKER :  Chhang turin Land Rvenue & Settlement changtu Minister Pu B. 

Lalchhanzova ilo sawm ang. 

 

PU B. LALCHHANZOVA, MINISTER :  Pu Speaker, Pu R.Rohmingliana zawhna 

chhanna chu –  

a) Preliminary Notification hi 15.2.25 ah chhuah a ni. 

b) Thei e, copy hi thil tel a ni. (Annexure I) 

c) Pu Henry Lalremsanga Hlawnmual hnenah ₹ 1,17,90,26,341/- pek a ni a, Pu 

Rohmingliana hnenah ₹ 70,00,00,000/- pek a ni.  

d) A hnuaia mi ang hian pekchuah a ni – 1. Henry Lalremsanga Hlawnmual S/o 

H.Thanghlira hnenah hian Date 25.0.2025 ah  

2. Rohmingliana  Dt 25.17.2025 leh Dt 26.28.2025 ah pek a ni e. 

 

SPEAKER :  Zawhbelhna zawt turin – 

1. Pu R.Rohmingliana (Zawhna Neitu) 

2. Pu Lalmuanpuia Punte 

3. Pu K. Hrahmo 

 

PU R. ROHMINGLIANA :  Pu Speaker, ka zawhbelhna chu –  

i. Sorkar hian ram neitu nilo account ah pawisa a pe em?  

ii. A pek chuan tu account ah nge? 

iii. Eng vanga pe nge? 

 

PU LALMUANPUIA PUNTE :  Pu Speaker, ka lawm e. Ka zawhbelhna chu – 

i. Sorkar hmasa hun lai khan preliminary notification pawh awm si lovin engatinge a man 

te kha an lo bithliah vek?  

ii. Lengpui NGO leh VC te khan NOC kan pe lo an ti bawk si a. Chu chu sorkar khan Central 

sorkar hnena an zuk ziah ah khan vantlang (civil societies) te leh VC te hnen atangin No 

Objection pawh a awm vek e, tih a ni bawk si a. Kha kha engnge a awmzia?  

 

PU K. HRAHMO :  Pu Speaker ka lawm e. Hei Mizo mipui tam zawk fe, ti ila a sual 

lo ang chu maw., hei Lengpui Airport chu Indian Airforce kuta pek aiin Airport Authority of 

India kuta dah hlang hi an duh zawk si a. Chutih laiin kan sawrkar hian engtin nge ram zau tak 

khu a chheh velah Airport Indian Force tan ram a pek mai. Airport Authority of India kuta pek 

an tum kha an surrender a, Indian Airforce lamah hlan an tum ta zawk nge, enge a chhan tih 

kha ka zawhbelhna ni e.  

 

SPEAKER :  A theih ang anga chhang turin Land Revenue & Settlement changtu 

Minister Pu B. Lalchhanzova ilo sawm ang.  

 

PU B. LALCHHANZOVA, MINSITER : Pu Speaker, ka lawm e. Zawhbelhna pakhat na Pu 

R.Rohminglian an, ram neitu nilo a dawngtu nilo hnena pawisa pek kha dan a ni em? Enge han 

tih laia kha chu Pu Speaker, he House zahawm takah hian  chhanna leh sawi ho na kha a tam 

tawh khawp mai a, kan hriat angin CBI-in a case an take up chho a ni a, khalaiah kha chuan 

CBI kutah dah ila. Helai House-ah hi chuan kan sawi a, a awih duh in an awih a a awih duh lo 

in an awih lova, Khalama kha chu sawi zawm lo ta mai ila. 

 

PU B. LALCHHANZOVA, MINSITER : A pahnihnaa zawhbelhna Pu Lalmuanpuia Punte 

zawhnaah khan man bithliah chungchang te leh khatiang ho ang reng reng kha CBI in a rawn 

take up vek tura ngaih a ni a. Ni 2.9.2021-ah khan Aizawl D.C-in NGO te leh Civil Society te 

hnen atanga clearance lak fel vek tawh a nih thu te, ram man tur atana ₹ 185/- per sq.ft inremna 

thu railway leh national highway atana ram leina man aia a tlawm zawk thu te. Khatiang kha 

2021-ah khan a lo zu hrilh vek tawh mai kha a ni a.  

 

Tin, NGO te, khang vel no objection han tih vel te pawh kha ni 26.9.2019-ah Aizawl D.C chuan 

senior officer-in-charge, Eastern Air-Command hnenah ram chu Revenue official te leh IAF 

hotute nen joint survey an neih thu te, ram neitute pawh GPS coordinate hmanga finfiah thlap 

anih thu te, thu buai hla buai a awm loh thu te, environment clearance lak a ngaih loh thu te, 

tuahchhung mi te pawhin dodalna an neih loh thu te hrilh in survey map copy pawh an lo zu 

thehlut tawh a ni. 

 

Pu Speaker, Lengpui ram neitute pawhin henghi sorkar document-a kan hmuh chin a ni a, 

khavang khan henghi chu sorkar in an lo indawr tawhna thil kha a ni mai a. Hei pawh hi 

document lem te a lo awm em kum 2023 hmalamah tih kha chu a chhuitu ten an chhui anga an 

rawn lanchhuah tir mai turah a ngaih theih awm e. Kan House member zahawmtak Pu K. 

Hrahmo zawhna kha chu Pu Speaker, he Lengpui leh Sihphir ram hi airport nen a inkungkaih 

lo a ni. IAF-in a Lengpui ram an lak hi Lengpui airport nena inkungkaihna nei miah lo a nih 

avangin Land Revenue lam atanga chhan theih chi niin ka ngai lo ve. Ka lawm e. (interruption: 

Pu K. Hrahmo) 

 

(interruption – Pu K. Hrahmo :  Pu Speaker, khawngaihin, airport authority 

hnenah hlan tumna a awm mek laiin Indian Airforce hnenah ram zau tak kan pe dawn tihna a 

mi? Ram zau takah airport pahnih kan nei dawn tihna nge, a pahnihin an enkawl dawn nge, 

airport authority of India kutah hlan tawh lovin… Pu Lalmuanpuia Punte :  Pu 

Speaker, kha kha chu GAD lam chhan tur a ni lo maw revenue lam ni lovin? Speaker : 

Kha kan member zahawmtak Pu Hrahmo hnenah khan kan Minister khan a sawi chiang viau 

a, airport nen inkungkaihna a awm lova. Indian Airforce hian hmun an zawng a tih a ni a, chu 

chu khawilaiah nge Luangmual-ah pawh a ni thei, Lengpui-ah pawh a ni thei, Rawpuichhip-

ah pawh a ni thei a, hmun hrang hrangah pawh a ni thei a, mahse Lengpui-ah khan ram an 

hmuh tak avangin. Pu K. Hrahmo:  Anih leh Pu Speaker ram zau tak an zawnah chuan 

airport dang an siam leh dawn a mi, eng atan nge an zawn? Speaker :  Indian 

airforce chuanin thildang atan an hman chu a rinawm lova, amaherawhchu kan hre bik lova. 

Indian Airforce khan an hman dan tura kha chu keini sawi tur a ni lo ang e. Kha kha a 

inkungkaih lo a ni). 

 

SPEAKER : Aw le, zawhna - starred question no.284-naah kan kal ang a a zawt turin 

member zahawmtak Pu V. Malsawmtluanga ilo sawm ang. 

 

PU V. MALSAWMTLUANGA : Pu Speaker, ka lawm e. Kan Home Minister 

chhuanawm tak Pu K. Sapdanga min chhan atan ka zawhna Starred Question No.284-na chu 

Lunglei ah hian Fire Station changtlung tak dah tumna a awm em? tih a ni e. 

 

SPEAKER : A chhang turin Home Department changtu Minister, Pu K. Sapdanga ilo 

sawm ang. 

 

PU K. SAPDANGA, MINISTER : Pu Speaker, member zahawmtak Pu V. 

Malsawmtluanga zawhna chhanna chu ‘Awm e’ tih a ni a. 15th Finance Commission hian 

Lunglei Fire Station building sakna tur hi cheng nuai 195 leh singhnih a rawn sanction a, 

tichuan tunah hian sak mek a ni a. Hmun hnihah then a ni a a chenve lehlam kha first floor leh 

rooftop zawh tawh a ni a, a ruala han tih a remchan lohna chu hmun a chep vang mai a ni a, a 

dang pawh hi theih veleh chhunzawm nghal char char tur a ni e. Ka lawm e. 

 

SPEAKER : Aw le, zawhbelhna zawt turin a zawhna neitu Pu V. Malsawmtluanga 

member zahawmtak ilo sawm ang. 

 

PU V. MALSAWMTLUANGA : Pu Speaker, ka lawm e. Ka zawhbelh tuma kha 

kan minister zahawmtak khan felfai tak maiin min rawn chhang nghal vek mai a, ka zawt belh 

lo mai ang e. 

 

SPEAKER : Aw le, zawhbelhna zawt turin member zahawmtak Pu R.M Chakma ilo 

sawm ang. 

 

PU RASIK MOHAN CHAKMA : Pu Speaker, ka lawm e. Demand sawihonaah 

pawh kan sawi a, mahse ka nawmsam loh vang khan ka awm lova, ka chhang lo mai ang e min 

ti emaw ni kan minister khan, mahse hriat ka duh sia. Chawnte-ah khan Fire Station dah tumna 

a awm em? Kan mamawhna hi minister hian min hriatpui em tih hi ka zawhna a ni e. 

 

SPEAKER : Aw le, khami ni khan i nuamsam lo tih kha helam atangin kan lo hriatpui 

si lo che a chuvangin a awm lo bawka ka chhang lo mai ang e a tia, an tam em em mai lehnghal 

a kan minister-in a react tur a kha. Chuvang chuan member a awmlo bawk a an han ti mai kha 

a nia, tin, helai atangin lo hriatpui che chu ni ila ‘A, kan hriatpui e’ kan lo ti ve bawk tur kha a 

nia, kan lo hre bawk si lo a ni e. Aw le, zawhbelhna zawt turin member zahawmtak Pu 

Lalchhuanthanga ilo sawm ang. 

 

PU LALCHHUANTHANGA : Pu Speaker, ka lawm e. Hei khua a thal chho mek 

zel a, kangmei thleng thei lakah hianin lo in hmakhawsuiha hmalakna te kan nei em? Hemi 

ka’n zawh nachhan chu kangmei chhuah chang hianin Fire Department hi an mualpho fo mai 

thin a tunhma te khan, chuvanga rawn zawt chu ka ni a. Hmalakna awm ta se eng te nge tih a 

ni. Tin, ka bial chhunga ITI leh Kulikawn ah te hianin Fire Station a awm a, hengte hi tih 

changtlun leh thuam that, thuam puitlin deuh tumna te a awm em tih ka’n zawt tel bawk a ni e. 

Ka lawm e. 

 

SPEAKER : A chhang turin Home Department changtu Minister, Pu K. Sapdanga i 

lo sawm ang. 

 

PU K. SAPDANGA, MINISTER : Pu Speaker, member zahawmtak Pu R.M 

Chakma zawhna ‘Changte-ah tunah Fire Station dah tumna a awm em?’ tih a ni a. Tunah mai 

chuan tumna a awm rih lo tlat mai tih kha kan chhanna a ni a. A tul dan a zirin kan la sawiho 

chhunzawm leh zel dawn a nia. (Pu Rm Chakma: mamawh a ni tih kha a pawm em tih khan a 

zawtbelh duh bawk a) an mamawh takzet tih chu pawm a ni e.  

 

Aw le, member zahawmtak Pu Lalchhuanthanga zawhna – thal a lo hnai ta a kangmei te a 

chhuak leh palh thei a, chung atan chuan inhmakhawsuihna a awm em tih a ni a. Kan 

Department hming hi Fire & Emergency Service tih a ni a, emergency service anih avangin 

englaipawhin ka inring, kan theihtawpa sang in englaipawhin kan inring reng a ni. Han 

inbuatsaih leh chuan ngaihna a awm lo va, eng emaw in contact fuh loh palh te hi a awm thin 

a, chung avang chuan khawtlai chang a awm a, a changin traffic avang ten kan khawtlai thin 

bawk a, a changin tunhma deuh phei kha chuan a kangmei thlirtute kan tawn buan buan mai 

chuan kan inchilhlum mai ang tih hlauh avang ten kan thawk vat thei thin lo va. Tunah hi chuan 

chutiang lakah chuan mipuite kan fihlim thawkhat tawh viau a. A chhanna chu kan sawi tawh 

ang khan englaipawhin kan theihtawpa sang in kan inring reng e tih a ni e. 

 

SPEAKER : Aw le, Starred Question No. 285-naah kan kal ang a, a zawt turin kan 

member zahawmtak Pu R. Rohmingliana ilo sawm ang. 

 

PU R. ROHMINGLIANA : Pu Speaker, ka lawm e. Kan Chief Minister zahawmtak 

GAD changtu chhan atan starred question no. 285-na a ka zawhna chu heihi a ni e – 

Zokhawsang a sipai awm mekna ram saw cheng engzat a lei nge a nih? tih a ni e. 

 

SPEAKER : Aw le, a chhang turin General Administration Department changtu kan 

House Leader ni bawk Pu Lalduhoma ilo sawm ang. 

 

PU LALDUHOMA, CHIEF MINISTER : Pu Speaker, Zokhawsang a sipai awm 

mek na ram hi tumhnih (2) acquired an ni a, a tumkhatna (1) chu Award No. 4 of 1988 ah a ni 

a, square feet ah cheng li (4) in, a senso chu `92,59,156/- a ni a. A vawi hnihna chu Award No. 

2 of 2012 a ni a, per square feet ah cheng 100 in, a senso chu `1,63,83,176/- a ni. 

 

SPEAKER : Zawhbelhna zawt turin a zawhna neitu Pu R. Rohmingliana i lo sawm 

ang. 

PU R. ROHMINGLIANA : Pu Speaker, ka zawhbelhna chu 1-na land lease a dah a 

ni em? Land lease a dah a nih chuan kum engzat atana dah nge? Kum tin cheng engzat nge an 

chawi? 

2-na a bul vel a ram neitute sawn harsatna an tawk thin em? 

3-na agreement ah Assam Rifle in a an duan dan ang diak diak khan pawm a ni em? tih a ni e. 

 

SPEAKER :  Zawhbelhna zawt turin Pu V.L. Zaithanzama i lo sawm ang. 

 

PU V. L. ZAITHANZAMA  :  Pu Speaker, ka lawm e. Kan Minister, kan 

House Leader zahawm tak chhan atana ka zawhbelhna chu hei hi a ni e. Engtin nge lammual 

kha Assam Rifle ho khan an chhuahsan mai? Ka’n zawh chhan chu i veilam atang khan tun 

sorkar tharah hian lehkha a inrawnna engmah a awm lo ang khan sawi a awm a an chhuahsan 

mai dan kha fel deuh in min hrilh thei em tih ka rawn zawt e. 

 

SPEAKER :  Zawhbelhna zawt turin member zahawm tak Pu K. Hrahmo i lo 

sawm ang. 

 

PU K. HRAHMO  : Pu Speaker, ka lawm e. Central Ministry hrang hrangin 

Mizoram ah kut an thlak dawn chuan land lease an rawn dil tur a ni a, a chhan leh avang chiang 

tak an ziak lang ngei tur a ni. Khulai Air Force kuta ram zau tak kan pek, a chhan leh vang 

sorkarin a hre lo kha mak ka ti deuh a ni. An duh duh an rawn dil kha pek chi ah ka ngai lo a, 

a chhan leh avang a purpose kha a chian chauh a pek tur a nih laiin an hre tlat lo mai kha mak 

ka ti a ni. Pu Speaker, ka zawhbelhna chu sawlaia sipai ho an insawn lawk theih loh nachhan 

chu tui harsatna avang kha a ni a. State sorkarin thla khatah chumi zat kan provide ang che u ti 

a an intiam avanga insawn ah ka ngai a ni. Khami tui problem kha in solve sak tawh em? 

Hnianghnar takin tui an dawng thei em? tih kha ka zawhbelhna a ni e. 

 

SPEAKER  :  Aw le, a chhang turin GAD changtu Minister Pu 

Lalduhoma i lo sawm ang. 

PU LALDUHOMA, CHIEF MINISTER  : Pu Speaker, zawhna neitu 

zawhbelhna kha Revenue Department lam chan a ni mah mah a. Land lease a pek an ni em tih 

a ni a, aw pek an ni a kum 99 atan. A hma pawh khan chutiang kum 99 a lo kal kha an nih 

avangin tiang chuan tih a ni a. Land lease reng reng hi chu a purpose atana an hman chhung 

atana pek a ni a, thil dangah an hmang thiang lova, an hralh thiang lova, an dek ral thiang bawk 

lova. Pek chhan ang khan an hman loh chuan sorkar khan a nei let leh thei a ni. Tin, chhiah 

(Tax) hi chu an chawi lova awl an ni. Tin, a bul a ram neituten harsatna an tawk em tih hi an 

tawk nak nak a, engemaw chen an tawk a, tin; a bula ram neitu mai ni lo in a piah a ram neitu 

ho feh kawngah pawh an buai reng a. Tichuan sorkar hmasa khan a hnuaiah thlang deuh ah thui 

deuh maiin a helna kawng an lo sial sak a. Amaherawhchu motor a kal thei chuang lova, tin; a 

kawng a kual lutuk hrim hrim a. Chu chu kei ni khan a hnuk tawi deuh zawkin hei hi tih dan i 

ngaihtuah ang u kan ti a, kan inbe rem a. Tichuan a hnuk tawi deuh zawngin kawng kha kan 

zawn sak leh ta a.  Tin, chumi kawng chu kal theih loh a nih chang te pawh awm thei a ni a, a 

kawngpui pangngai ah sawn ruahmanna fel tak siam in sawlaia a huan neitu Association te nen 

Assam Rifle te nen harsatna awm lovin tunah hian a kal mek a ni. Tin, agreement kan ziah kha 

inkawm pah a, thingpui in pah te leh zanriah ei pah a kan sawi tlan a ni a record kan dah lem 

lova. Chutah chuan Assam Rifle duh dan pawh nichuang lovin, kan duh dan pawh nichuang 

lovin pahnihin a kan remtih ve ve na in agreement hi signed a ni ta a ni. 

 

Tin, A.R an chhuahsan chhan tih hi chu ka sawi tawh thin a, State Day of Prayer kan hman ni 

khan kan horn te an lam hawia tih an phal lova, tin; a volume te tihniam turin min ti a, gate an 

khar bawk a ni. A gate pui saw min khar sak a ni, tichuan kan tawngtai rual a. Tawngtai rual an 

zawh chuan gate kha a lo in hawng hman daih tawh a ni. Chuvang chuan Pathian hnathawhah 

kan ngai a, hei hi chu Pathian min pek liau liau ah kan ngai a ni. Pu Hrahmo-a sawi kha ram 

neitu kan nih na hi keini ho kan pian hma daih, Bengal-Eastern Frontier Regulation 1873, 1871 

zawk em ni. Khatah khan Mizoram ah hian a native ni lo, Schedule Tribe ni lo in ram an neih 

hi khap a ni. Chu chu India a independent khan, Indian Independence Act, 1947 hmangin adopt 

chhoh a ni a, tichuan India ramah a valid chho zel a. State kan han nih khan kan adopt chho zel 

a, vawiin ni ah hian a la valid reng a ni.  Chumi hmang chuan kan inremna thuthlung 371G kan 

tih hi awm miah lo mahse a lo awm daih tawh a, 371G hi thil awmsa ziah nawnna a ni. Thil 

thar engmah a awm lo, BEFR ah hian kha Dan kha a lo awm daih tawh a, khami kha kan hmang 

ngar ngar a. Chuvang chuan Tribal reng rengin Non Tribal hnenah ram hi a hralh chhawng 

thiang lo a, neitu nih na a transfer thiang lo hrim hrim a. State sorkarin remtihna a pek chauhin 

a theih a ni, chumi hmang chuan heng central institution reng reng kan Dak In te leh khatiang 

chi hrang hrang, All India Radio kan han tih te, heng reng reng hi State sorkar pawhin a a 

mamawh a nih avangin kha Dan hnuaiah khan pek theih na dan kan neih avangin sorkarin a 

remtih chin chu a pe a ni. Chutiang chuan Assam Rifle te pawh hi pek anni a. Tin, Pu Hrahmo 

an tuna ram an lei leh airport a sawifin tlat kha thil hrang daih a ni tih kha sawinawn leh i la. 

Airport chu airport a ni a, tuna ram an lei hi airport tan a ni bawk lo a, Sihphir rama radar vuah 

nan a ni daih a, airport nen inkaihhnawihna pakhatmah a nei lo a. Airport chungchangah chuan 

sorkar hmasa atangin reitak kan lo indawr tawh a, Indian Airforce te nen te an lo indawr tawh 

a, tin; an offer pawh a tha viau a ni.  

 

Amaherawhchu, AAI pawh dawr tho a ni a sorkar hmasa hunah pawh, kan beidawng tlang a 

ni. AAI hian min phurpui lova, kan lehkha te an chhang duh lova, congress hunah pawh a ni a, 

MNF hunah pawh a ni a, keini hunah pawh min ngaihthah em em a ni. Chuvang chuan an offer 

a chhe si a Indian Airforce offer kha a tha ropui si a. Indian Airforce lam hi i hawi mai teh ang 

kan ti a, amaherawhchu, NGO Co-ordination Committee-te, party dangten AAI hnena hlan tur 

a ni an tih tak tlat avang khan Indian Airforce hi kan dawr zui ta lo reng reng a ni. Airport 

chungchangah hian Indian Airforce nen kan inkarah thu engmah a awm tawh lo. Khata tang 

khan Airport Authority of India nen kan indawr char char a. Tin, Home Minister nen helai 

Aizawl a lo kal khan a special flight ah Gauwahati thleng kan thlawk thla dun a. Chutah chuan 

Home Secretary leh DIB (Director of Intelligence Bureau) Pu Tapan Deka te nen kan pali (4) 

in kan ni a, tah pawh chuan Home Minister chuan AAI a pek mai hi a tha a, heti zawng hian 

hma kan la dawn nia. Civil Aviation Minister leh nang nen kan pathum in sawi ho phawt i la a 

ti a. Amaherawhchu, sawi hona hun kha a awm hlei thei ta si lo a, Home Secretary a rawn 

tirchho a. Hmalak dan tur kan sawi ho a, nikum November thla kha niin ka hre ta Itanagar ah 

Civil Aviation Minister ho in meeting kan zuk nei leh a. Tahchuan AAI lam hotute pawh kokim 

takin an lo kal khawm a, one to one meeting te kan nei a. Tichuan AAI nen char char hian kan 

indawr zui ta a ni, Airforce lampang nen kan indawr tawh miah lo.  

 

Tichuanin, Itanagar-a kan thu tlukna ang khan kan kal chiah lo a, a chhan chu Civil Aviation 

Ministry hi nodal ministry an ni na in, Home Ministry hi an lal zawk zel a. Home Minister duh 

dan zel zawk hian kan kal ta a. Tunah hian kan building lo awm ang ang, kan asset neih khu a 

depreciated value lak ni se tih a ni a, chumi depreciated value chu AAI hian min pe dawn a ni. 

Engzat nge anih dawn kan hre chiah lo a, mahse, chutah chuan lungawi mai chu kan tum lemlo. 

Kha leh chen sorkar hmasa, hmasa leh atangin capital investment tam tak kan lo seng tawh a, 

tlawm lutuk a pek ringawt kha chu awlsam taka “aw” tih mai kan tum bik lemlo a. Anmahni hian 

an enkawl thei dawnlo tih hi kan hre reng a, an phur miah lo a, a dik chiah chuan, Home Minister 

an hlau a, an ti mai mai a ni. An phurlo, a chhan chu an kawl sa pawh an enkawl seng tawh lo, 

AAI hian, pe mah ila an outsource leh dawn tih hi kan hria a ni. Chuvang chuan, kan point-ah 

midang hnena in pe chhawng leh dawn anih chuan Mizoram sorkar phalna a ngai ang tih kan telh 

a, chu chu an duh tlat lo a, kan insist lo mai ange hei hi chu, in outsource leh dawn tih hi a chiang 

reng a, in ta anih tawh chuan in tih tihin in ti tawh mai dawn nia, hetah hi chuan kan rawn inrawlh 

tawh lo ang kan ti a. Tunah hi chuan kan final thei dawn hnai tawhah kan ngai. 

 

SPEAKER : A lawmawm e. Zawhna leh chhanna hun kan zo ta a. Tunah chuan 

business dangah kan kal tawh ang. 

 

CALLING ATTENTION TO A MATTER OF PUBLIC IMPORTANCE: 

Calling attention-ah kan kal ang a, Calling attention to a matter of urgent public importance 

kan nei dawn a ni. Rule 59 of the Rules of Procedure and Conduct of Business in Mizoram 

Legislative Assembly hmangin “Mau mitvel” chungchangah member zahawm tak, Pu 

Lalmuanpuia Punte in calling attention to a matter of urgent public importance hun hman a 

rawn dil a, dan ang thlapin dilna kan dawng a, phalsak a ni a. Tunah chu hun chu hmang turin 

member zahawm tak, Pu Lalmuanpuia Punte ilo sawm ang. 

 

PU LALMUANPUIA PUNTE : Pu Speaker, ka dilna min phalsak avang leh hun 

tha tak min pek avangin ka lawm e. Hmanniah khan Horticulture Department-a Minister 

zawhna, zawhbelhnaah khan ka sawi a. Chungtlang ram, West Lungdar nena inkarah khuan 

mau mak danglam tak mai a awm a, a rem tep tawh a, department-in humhalh tura ka tih kha 

engtinnge tih ka zawhna Minister-in min chhang tawh a. Duh tawk tawh mai awm tak a ni laiin, 

mi beng a verh riau mai a. Chuvang chuan, hemi hun hmanga humhalh a tulzia han sawi ka 

duh a ni. Pu Speaker, hei hi a mau chu a ni a, mau reng reng hi, a awm dan chu helamah mit a 

nei a, mit pakhat, chang khatah mit pakhat a nei vek a, helamah mit pakhat a neih chuan a 

lehlamah nen a in opposite zel a ni. He mau erawh hi chu mit a nei kual chhuak vek a, hei hi a 

rem tep tawh mai a, humhalh a tul a, a danglam em avangin, chu chu helaia vawiina ka rawn 

putluhna chhan chu a ni. 

 

Pu Speaker, hei hi a mak angreng deuh chu, science leh botanical zawng chuan thil hran daihin 

an sawi a ni mai thei a. Mizo thawnthu nen inzawmna anei a, chu chu a tingaihnawmtu a ni a, 

humhalh zel a anih chuan mi tlawhtu pawh an tam phah dawnin ka hria a. Hmanlaiin 

Chhawrpial huaiin Reiek huai run a tum a, an kut laiin, an inrinloh hlan taka han run a, han 

sawp zek an tum a. Khumi Mau mitvel awmna bulah khuan kham a awm a, Khuangkhai kham 

a ni a, chumi huai te chuan Reiek huai an lo han hrilh a, “Kha Chhawrpial huaiin an rawn run 

dawn che u in kut hlanin, lo inring rawh u” an ti a, an lo inring hman ta si a, an hneh lo a ni. 

Chhawrpial huai chuan enga tinge kan hneh loh, lo inring lo tura ngaih an ti a, Khuangkhai 

kham huaiin an lo han hrilh ruk avangin an lo inring a ni tih an hria kha an thin a rim em em 

mai a, ‘Haw pahin Khuangkhaiho chu i hnungkhirh thla vek ila, i phuar hlawm teh ang u’, an 

ti a. Khuangkhaiho chuan an hlau ta em em a, a bul muala mau chu hlai theih miah loh turin a 

mitin an ti khat ta vek a ni tih kha a story a ni a. A thawnthu nen khan a la inang ve tlat, tun 

thleng khuan a la awm a. Kan tlangval lai kha chuan a mual tereuhte khat vekin, a hlangin a 

awm a ni. Amaherawhchu, a vang ta tial tial mai a, nikumah ka zuk kal a, a sample pawh ka la 

a, Minister hnenah leh department hnenah ka pe a, department lamin an tuipui khawp a, a 

lawmawm khawp mai. An zir chiang dawn a ni a, nikum aiin kuminah a lo vang leh tawh. 

Hmanni Tuahzawla ka kal khan, a hmunah kava kal a, zawn deuh a ngai titih ta tlat mai a, a 

rem mai loh nan, a mau hi chu eng teh ual a ni lo a, a danglam ve a, Mizo thawnthu nen inmil 

ve thlap anih bawk si avang khan a hlu ve riauin ka hria a. Humhalh that anih theih nan ka sawi 

a ni. Department pawn tha takin hma an la a, Horticulture department chungah pawh ka lawm 

em em a. Tin, Upper Sakawrdai, Pu Lalsanga huanah khian mau danglam tak a awm bawk a, 

chang tinah a pawin a inrin chho a, a changah a tlang zel a, rawng hnawih pangngai, mawi tak 

ang hian a awm a ni. Khi pawh khi humhalh that a tha khawp mai. Khi phei khi chu a mawi a, 

tihpun anih phei chuan a tha khawp dawnin ka hria. Pu Speaker, ka lawm e. 

 

SPEAKER : A concerned Minister zahawm tak, Horticulture Department changtu, Pu 

C. Lalsawivunga’n sawi tur a nei em? (Pu Lalmuanpuia Punte :  Lawkin, hei hi 

House property-ah kan present ange. Ka lo theihnghilh a ni) Sawi tur a neih chuan lo sawm ila. 

 

PU C. LALSAWIVUNGA, MINISTER : Pu Speaker, tawitein.  

 

Kum 2024 tawp lamah khan mau hi Pu Munapuia kaltlangin kan hmu a. Tichuan, 2025-ah 

department pawhin kan umzui nghal a. Botanical scientist lam te pawh kan be rawn a, hmalakna 

kalpui mek a ni a. Heritage lam a kaihhnawih deuh hleka khu lai khu hung te pawh a that a 

rinawm a. Kan lo umzui zel ang e. 

 

Sakawrdai lama mau pawh kha nikum June thlaah khan a mau kha kan hmu bawk a, khilam 

pawh kan umzui ve zel e. 

 

SPEAKER : A lawmawm e. Engtizia nge mawni, hmania mau chungchanga zawhna 

kha ka veilam te atang khan zawhna a awm miah lo kha a ni a. Tunah mau chungchang ka 

dinglam panga mite’n an rawn buaipui leh ta a, a tuipuitute hi kan inthlak kual ta vel deuh nge 

mawni aw ka ti a. A nih pawh chu a ni mai thei e. ‘Sorkar lai apiangin kan tuipui a ni e’ a ti e, 

kan Opp. Leader-in. 

 

Hetiang calling attention hi kan danah sawiho a ni ngai lo a. Member-in thil thleng hnaivai 

House-a sawi chhuah ngai nia a hriat a sawina a ni mai a. Hemi chungchangah hian Minister-

in sawi ngai a rawn sawi ta bawk a, a tawkah kan ngai mai ang a. Tunah chuan business dangah 

kan kal ang. 

LAYING OF PAPERS:  

Chief Minister zahawm tak Pu Lalduhoma’n Demands for Grants tihdik a dilna, “a copy of 

pages 529 and 530 of Demand for Grants 2026-2027 as corrected” chu House dawhkanah rawn 

lay se, i lo sawm ang u. 

 

PU LALDUHOMA, CHIEF MINISTER :  Pu Speaker, ‘A copy of pages 529 

and 530 of Demand for Grants 2026-2027 as corrected’ hi he House dawhkanah hian ka lay e. 

 

[Speaker thu angin a copy memberte hnenah sem a ni a.] 

 

FINANCIAL BUSINESS:  

SPEAKER : Aw le. Vawiinah hian Minister zahawm tak Pu F. Rodingliana leh kan 

Chief Minister zahawm tak Pu Lalduhoma te demand kan sawiho ang a, pass nghal kan tum 

dawn a ni. Hun kal ta a kan lo tih thin angin, kan minister pahnihte demand hi a rualin kan la 

ang a.  

 

Tunah chuan, Minister zahawm tak Pu F. Rodingliana’n heng a Demand te hi House ah rawn 

submit-turin leh sawiho tura rawn move nghal turin i lo sawm ang u: –  

4. Demand No. 39 - Power and Electricity;  

5. Demand No. 40 - Commerce & Industries, Geology & Mining Department.  

 

PU F. RODINGLIANA, MINISTER :  Pu Speaker, Governor of Mizoram 

recommendation leh i phalnain, kum 2026-27 chhunga heng ka department chante inrelbawlna 

atan he House zahawm takah hian ka rawn submit a, sawiho turin ka rawn move nghal e: - 

1. Demand No. 39, Power & Electricity  - ₹10,02,68,49,000.00; 

2. Demand No. 40, Commerce, Industries, Geology & Mining - ₹63,57,85,000.00; 

A vaiin - ₹10,66,26,34,000.00.  

 

Ka lawm e. 

 

SPEAKER : Aw le, tunah chuan kan Chief Minister zahawm takin House dawhkan 

ah heng a demand te hi rawn submit turin leh sawiho tura rawn move nghal turin i lo sawm ang 

u: -  

1. Demand No. 1  - Legislative Assembly 

2. Demand No. 2 - Governor 

3. Demand No. 3 -  Council of Minister 

4. Demand No. 4 - Law & Judicial 

5. Demand No. 5 - Vigilance 

6. Demand No. 9 - Finance 

7. Demand No. 11 - Secretariat Administration 

8. Demand No. 14 - Panning & Programme Implementation 

9. Demand No. 15 - General Administration Department  

 

PU LALDUHOMA, CHIEF MINISTER : Pu Speaker, Governor of Mizoram 

recommendation leh i phalnain, kum 2026-27 chhunga heng ka department chante inrelbawlna 

atan he House zahawm takah hian ka rawn submit a, sawiho turin ka rawn move nghal e: -  

1. Demand No. 1, Legislative Assembly - ₹37,66,00,000.00; 

2. Demand No. 2, Governor - ₹30,80,000.000; 

3. Demand No. 3, Council of Ministers - ₹9,03,43,000.00; 

4. Demand No. 4, Law & Judicial - ₹81,67,11,000.00; 

5. Demand No. 5, Vigilance - ₹8,06,07,000.00; 

6. Demand No. 9, Finance - ₹47,77,83,21,000.00; 

7. Demand No. 11, Secretariat Administration - ₹1,31,21,01,000.00; 

8. Demand No. 14, Panning & Programme Implementation - ₹3,60,78,16,000.00; 

9. Demand No. 15, General Administration Department - ₹1,06,23,01,000.00; 

A vaiin - ₹55,12,78,80,000.00  

 

Ka lawm e 

 

SPEAKER : Aw le. Kan Minister zahawm takte’n an demand-ten rawn submit-in 

sawiho turin an rawn move ta a. Sawihona kan nei tan ang. Engtia rei nge kan han sawi leh ang 

le?  

 

[House remtihna-in member pakhat thusawi hun atan minute 10 ruat a ni a.]  

Member zahawm tak Pu R.M. Chakma ilo sawm ang. 

PU RASIK MOHAN CHAKMA : Pu Speaker, ka lawm e. Hei tun budget session ni 

hnuhnung ber kan lo thleng ta a, a lawmawm a ni. Tun budget session chhung discussion hrang 

hrang aṭang khan social media te leh mipui ngaihdan han en hian, thil lo lang chu—tuna kan 

sorkar hrawn mek hi, Pu Speaker, i ding lama ṭhute hi, mipui hmuh dan ka hriat chinah chuan, 

rem leh rem lovah thudik tawk lo sawi a, mahni opposition-te puh talh an tum tih hi mipui 

hmuh dan a ni. 

Tin, thil ṭha lo apiang kha opposition-te tihah an puh zel a; a ṭha zawng zawng kha anmahni tih 

vek, a chhia zawng zawng kha an opposition-te tih a ni tih kha a ni a. Pawisa puk tam pawh hi 

opposition-ten an puk chuan a ṭha lo, anmahni ngei hian an puk erawh chuan a ṭha tih hi a ni a. 

Forest Conservation Act (FCA) pawh kha anmahni opposition-a an awm lai chuan a ṭha lo 

lutuk a, an sorkar veleh a ṭha leh lutuk tih zel kha a ni. 

Lengpui ram chungchang pawh anmahni hian an ti a; mipuiin an sawisel takah chuan, 

"Keimahni ni vek lo ve, MNF-ten an tih a lawm," tih hi a tam lutuk a ni. Chuvangin, zei chu 

an zei ve reng; mahse, a attitude-a kha, an tum dan kha tlem chu a fuh lo deuh tih an inhmu ve 

ngei dawtin ka ring a ni. 

Social media hrang hrang kan chhiarnaah khan, mipui ngaihdan laknaah khan a tarlang chiang 

hle a. Chuvangin, siam ṭhat tur chu an nei ve tih hi pawm ve mai sela, honestly-in mipui 

rawngbawl hi tum ve mai sela, mawhphurhna lak ngam lo va midang puh, rem leh rem lova 

puh talh tih kha a lang ve a ni tun session-ah hian. Chu chu an inhmuh dan pawh ni ngei sela 

ka duh a; khatianga an rilru an siam theih chuan kan State tan leh kan mipui te tan a hlawk 

dawn a ni. Anmahni tan pawh a hlawk hlei hlei ang tih hi ka ngaihdan a ni a, chu chu kan sawi 

hmasa a ni. 

Demand No. 39: Power & Electricity Department 

Pu Speaker, a dawt lehah chuan demand zawngin kal ta ila. A hmasa berah Power & Electricity 

Department-ah khan, hei uneelectrified village awm ho hi ka bialah hian tunah hna an thawk 

mek a. Chuvangin, kan Minister pawh Demand No. 39-ah bial aiawhin lawmthu ka sawi duh a 

ni. 

Bial thil hi sawi loh tur kan ti deuh a, ka bial te pawh Mizoram chhung tho a ni a. (SPEAKER

 :  Hmanni khan ka sawi khawp mai, sawi loh tur kan ti hranpa lo va. 

Amaherawhchu, ram tana rorel kan ni a; kan bial piah lampang hi i vei teh ang u, rampum i 

vei teh ang u tihna angah ngaithla ila maw, sawi kha kan inkhap lo a nia). Chuvangin, khami 

thilah chuan Minister hnenah pawh lawmthu ka sawi. Mahse, ṭha takin thawk sela, electric hrui 

hi dul deuh khan siam lo sela, tlu leh mai turin ban phun lo sela. Kan vil reng a, NGO-te leh 

Village Council-ten ngun takin vil rawh u ka ti a ni. 

Tin, Power & Electricity-ah harsatna dang kan neih chu Minister-in min hriatpui se. Augment 

electricity line hi Chawngte-ah kan mamawh a ni. Tun hma aṭang tawh khan, miin in chunga 

rangva in an neih lai khan electric hrui te a kal a; tunah building an sa duh tawh sia, an sa 

hleithei lo a ni. Chuvangin, electricity line hi augment a ngai a ni, a bik takin Chawngte leh 

Borapansuri-ah. Township a awm mek a, miin multi-storied building an sa duh a, harsatna tam 

tak a tawk a ni. Sawn tur chuan pawisa te hi pek a ngai emaw ni aw, hetiang hi an awm zeuh 

zeuh ṭhin a. Department pawisa hian an sawn thei lo emaw ni tih hi min hriatpui sela. Chu chu 

duh tawk mai ila, Department zawng zawng chu ka sawi lo mai ang a, hunin min daih lo zel si 

a. 

Demand No. 15: General Administration Department  

A dawt lehah chuan, Pu Speaker, GAD Demand No. 15-ah khan, hei hi kan area Chawngte tan 

chuan issue lian takah kan ngai a ni—Census Town Declaration. A chhan chu, town ni tawh si 

a, rural area anga an la kalpui tlat khan scheme tam takah town anga sawi chuan limit an nei 

tihna a ni a. A bik takin, department-ah eng eng emaw harsatna kan tawk ṭhin. 

Census town declare nana criteria ngai chu, Pu Speaker, i phalnain 16th Finance Commission 

Recommendation bu aṭang hian ka lo chhiar mai ang e: "The Census of India classifies the 

population of a census town as urban. It defines a census town as any continuous land area 

with a population of five thousand or more." Chawngte town population hi 90,000 (ninety 

thousand) lai a ni a; 5,000 (five thousand) a nih chuan a theih reng a ni. 

A dawt lehah chuan: "A population density of four hundred persons per kilometer or more." 

Kha pawh khan kan fulfil a ni, khami criteria kha. Density of population chu 400 persons ai 

chuan a tam daih zawk. Pathumnaah chuan: "75% or more of the male population engaged in 

non-agricultural occupation." Heng pathum hi a fulfil chuan census town declare theih a ni a, 

khangte kha kan fulfil vek a ni. 

Chuvangin, census town a nih na na na chuan Urban Development & Poverty Alleviation 

Ministry aṭang khan sum a allot theih a. Tunah chuan PWD ngar ngar, kan town road-te khi a 

chhe lutuk a, eng eng emaw siam tur a tam lutuk. Urban Development & Poverty Alleviation 

aṭangin tlem dah theih dan awm se chuan harsatna kha a ziaawm deuh ang a. Chuvangin, hei 

hi chu a tul lutuk a, Chief Minister, House Leader ni bawk hian khawngaih takin 

ngaipawimawh sela tih hi ka ngen duh a ni e. 

Demand No. 14: Planning & Programme Implementation  

A dawt lehah chuan, Planning & Programme Implementation-ah khan tribal affairs hi planning-

ah a awm tawh tih kan hria a. Ka sawi duh chu Article 275(1)-ah khan kumin hian hna pahnih 

(2) a awm a. Lawngpui guard approach road kha chu ṭha takin an thawk a, keimah ngeiin ka 

en a, a lawmawm hle a ni. Tun hma, khami tih lai khan Tribal Affairs Minister Pi Lalrinpuii 

pawh lawmthu ka hrilh duh a, ama hmalakna niin ka hria. 

A dawt lehah chuan, Borapansuri-ah Foot bridge a awm a, an sa chhe lutuk a, mipuie’n an 

sawisel vang khan JE pawh keimah ngeiin ka phone a ni. Kha kha chu rang takin en se a ṭha 

ang; bridge a ni si a, accident a awm ang a, mipui tan a hlauhawm dawn. NGO lam leh Village 

Council-ten an sawisel pawh khan engahmah an ngai lo va, estimate pawh an hmuh tir phal lo. 

Khatiang em em kha chu ni lo sela tih hi ka sawi duh a ni. 

Tin, Article 275(1)-ah chuan Sixth Scheduled area kan ni a, kan hre vek a. Article 275(1)-ah 

chuan scheduled area tiin special-in a bika enkawl tur tih kha a awm a ni. Sanction engmah kan 

chang lo ṭhin a; kum tin hian tlem lua a awm lo va, engemaw tal chu saw lamah sawn 

hmasawnna awm zel thei se tih hi kan Chief Minister-in min hriatpui se ka duh a ni. 

Demand No. 9: Finance Department 

A dawt lehah chuan Finance-ah. Hei hi chu a pawimawh lutuk a ni. Finance Commission reng 

reng hian Rural Local Body hi sawifiahna a awm a. Autonomous District Council-ah pawh 

Mizoram State sorkarin ngaihtuah sak se tih kha a awm ṭhin a; mahse, kan chang ngai lo va, 

Village Council saw an chang a ni. 

A chang chuan excluded area grant chu vawikhat chu kan hmu a; mahse, Finance Commission 

apianga hmuh ve awm a ni. An recommendation-ah pawh, Pu Speaker, i phalnain ka’n chhiar 

lawk ang a, Finance Minister pawh khan a hre ngeiin ka ring a. Mahse, chhiar chhuah ve hrim 

hrim ka duh, hetah hian chiang takin a inziak a ni: 

"With reference to the areas outside the purview of the Part IX and IX-A of the Constitution, 

we recognise developmental and aspirational essential service delivery needs of the significant 

population living in this region. To address these needs equitably, we recommend treating these 

areas on par with local bodies and other areas." 

Kha kha a ni a, chuvangin ngaihtuah zui tlak tak a ni. 

SPEAKER : Aw le, ngenna ka’n siam ang a. Kan Finance Minister nen lo sawi dun 

mai ta che u, a pawimawh lo kan ti miah lo a ni. Amaherawhchu, minute 10 kan thlang miau 

sia, minute 15 te ti ila a tha tur hi a ni a thenkhat tan hi chuan. Nakinah Finance Minister nen 

in lo ti ti dawn nia aw. Aw le, tu nge han sawi leh ang le, member zahawm tak Pu Jeje 

Lalpekhlua ilo sawm ang.  

PU JEJE LALPEKHLUA :  Vawiinah hian kan House Leader leh kan Chief 

Minister zahawm tak Pu Lalduhoma, leh kan Minister chhuanawm tak Pu F. Rodingliana te 

demand kan sawi ho tur hi lawmawm ka ti hle a ni. Sawi tur a tam si a, pawimawh kan tih lai 

lai kan sawi mai a niang chu. 

Demand No. 15: General Administration Department  

A hmasa berah chuan Demand No. 15-na GAD, General Administration Department hi han 

sawi ka duh a. GAD-in Mizorama tun hnaia an kalpui mek, ṭha ka tih em em Mizoram 

Government Land Pooling & Management Scheme hi ṭha ka ti hle a ni. He scheme hnuaiah 

hian department hrang hrangten mahni department ni lo ramahte ram inhmandawn theihna dan 

a kalpui zel hi lawmawmin ka hria. Keini Hnahthial District-ah sawn he scheme hi kan hman 

ṭangkai khawp mai. 

Tin, Department mai ni lo, tun hnaiah khawtlangah hmun hrang hrangah sorkarin hmun ṭha tak 

takte kan nei a; amaherawhchu, khawtlang lam hian harsatna kan nei nasa khawp mai hemi 

chungchangah hian. Hnahthialah pawh sawn, a khua Hnahthial hrim hrim sawn ram kan nei lo 

khawp mai a ni. Tunah sawn Agriculture-ah te, KVK-ah te sawn ram zau tak mai leh ṭha tak 

mai an nei a. Amaherawhchu, saw saw hman sen a ni lo va. 

Tunah pawh hian Hnahthialah sawn thil lian tham engemaw project pawh han kalpui dawn ila, 

a hmun saw kan nei lo tawp tihna ang a ni. Hemi kawngah pawh hian khawtlangten kan 

mamawh tak tak ang hi chu sorkar ang zawng te pawh hian han inphal zau thei deuh tur hian 

ka ngen a. He thil hi Mizoram hmun hrang hrangah pawh kan harsatna niin ka hria a, hei hi a 

changtu Minister pawh khan min lo hriatsak turin ka ngen duh bawk a ni. 

Demand No. 4: Law & Judicial Department 

Tin, Demand No. 4-na Law & Judicial Department chungchang hi han sawi leh ka duh a. Legal 

Services Authority hmalaknain mipuite dan lama inhriatthiamna turin, a bik takin thingtlang 

lamah te pawh legal awareness campaign/camping te kalpui mek a ni a; hei hi mipuiin kan 

hlawkpui hle a ni. A bikin ka bial lamah te pawh neih chhoh zel a ni a, a lawmawm hlein ka 

hria. Mipuiin dan kan hriat hi kan chanvo ve a ni a; hetianga department-in chak tak leh ṭha 

taka hma an lakpui zel hi a lawmawm ka ti hle. Kum 2025-26 chhungin dan chungchang 

inhrilhfiahna hi ka hriat dan chuan tum 444 ngawt neih a ni a, hei pawh hian mipuiah 

hmasawnna tam tak a thlen niin ka hria. 

Tin, Hnahthial District lam han sawilan leh ka duh a. District Court building leh Judicial quarter 

sakna tur hi ram a awm tawh a tunah sawn. Hei pawh hi DPR te pawh buaipui mek a niin ka lo 

hria a. Hei pawh hi chak zawka tihfel a nih a, Hnahthial hmun ngeiah Court han neih te hi kan 

lo thlahlel a ni. Hei pawh hi kan nghakhlel em em a ni tih hi min lo hriatsak turin ka ngen duh 

a ni. 

Demand No. 9: Finance Department 

Tin, Demand No. 9-na Finance Department lam hi han sawi leh ka duh a. A hmasa berah chuan 

GPF leh Pension chungchang hi han sawi ka duh a ni. Sorkar hmasaah khan keipawhin ka lo 

hriat ngei, kan chhungkuaah pawh a thleng a; GPF withdraw a harsat zia te, Minister hmelhriat 

neih a ngai a, khatiang thleng khan ka lo hre ve a ni. Chumi piah lamah chuan mahni sum ngei 

la chhuak tur pawhin midang rawih te a ngai a, chutiang te pawh chu a harsa ṭhin em em a ni. 

Amaherawhchu, kan House Leader leh a changtu Minister hmalaknain, tun hnaiah pawh 

Pension-a chhuak ten Pension benefit hrang hrangte a hun takah an han hmu thei te hi a 

lawmawm ka ti hle mai. Tun sorkarah kan Chief Minister enkawlna hnuaiah GPF leh pension 

benefit-te a rang thei ang bera tihchhuah an ni chho zel te hi a lawmawm a, hemi chungchangah 

hian mipuite pawh kan lawm hle niin ka hria. A bikin sorkar hnathawkte pawh kan lawm a, ka 

hnenah pawh lawmthu rawn sawite pawh an awm ve a ni. Hemi kawngah hian sum hi a va tam 

ta hluai tihna ni lovin, finance enkawlna lamah hian thiam taka an enkawl chuan mipui tan a ni 

zel a ni tih kha ka sawilang leh duh bawk a ni. 

Tin, sorkar hnathawkten a hun takah hlawh an lak hi a lawmawm viauin ka hria. Hun kal tawh, 

sorkar hmasaah khan harsatna tam tak mipuiah a thleng ṭhin a; loan-te an lo la ve a, kan hriat 

tawh angin, amaherawhchu a hunah hlawh te an lak loh avangin mipuiah harsatna tam tak a 

thleng ṭhin a ni. Tunah chuan thla tirah, a hunbi takah hlawh lak a ni chho te te hi lawmawm 

ka ti hle. Sawi tawh ang khan kan sum hmuh hi a tam ta hluai ni lovin, Finance changtuten 

thiam taka an han tih a, an han enkawl chuan hlawh te pawh a hun takah hunbi neiin an la chho 

zel a ni tih pawh kha a lang chiang zelin ka hria. 

Demand No. 14: Planning & Programme Implementation Department 

Tin, Demand No. 14-na Planning & Programme Implementation Department lam kha han 

sawilan ve ka duh a. Tun hnaiah kan District aṭangin District tana pawimawh em em, Article 

275 hnuaiah khan hmalakna tur kan rawn thehlut ve nual a; khangte pawh kha min lo 

ngaihpawimawhsak tur khan a changtu Minister hnenah pawh khan ka ngen nghal duh bawk a 

ni. 

Demand No. 39: Power & Electricity Department 

Tin, Demand No. 39-na Power & Electricity Department hi kan sawi tawh ṭhin a. Power leina 

man a hun taka kan pek avanga rebate kan lak te pawh hi han sawi thui ka tum lo va, hetianga 

theihtawp chhuaha hetiang kan neih theihna tura Minister lamten hma an la a, department 

lamten theihtawp an chhuah hi lawmawm hlein ka hria. Hetiang lawmman kan dawn theihna 

tura theihtawp chhuaha kan Minister-te hmalakna hi sawi hmaih theih a ni lo va, an fakawm 

hle dipping ka hria a ni. 

Tin, thawktu indaihlohna chungchang hi han sawi leh ka duh a. Tun hnaiah keini bial mai ni 

lo, Mizoram hmun hrang hrangah indaihlohna hi kan ngahin ka hria. A bikin thingtlang lamah 

line-man pakhatin khaw pathum te a vil a ngai ṭhin a, keiniah te pawh a ni ang. Amaherawhchu, 

vantlang mipui tan harsatna em em awm lovin line check chungchangahte, ruah an sur hlek a 

line short awm reng te hi a hreawm a; chuvangin, hetiang kawngah hian theihtawp chhuaha 

thawktu dah belh leh tur te pawh hian hmalakna awm thei se tih kha ka sawi duh a ni. 

Chumi piah lamah chuan, tun sorkar P&E Department hnuaiah staff nghet lo, kum rei tak tak 

lo thawk tawh, kum 7 chuang lo thawk tawh te mi 39 lai dah ngheha a lo awm te hi lawmawm 

ka ti hle. Tun hma kha chuan kan hre ve tawh ṭhin a, senior zawkte inluahlanna (politic vanga 

inthlak kual) hi a thleng ngun khawp mai. ZPM sorkar hnuaiah chuan hna laknaah te, in-dah-

ngheh chungchangah pawh fair takin thil kalpui a ni tih kan hriatin a lawmawm hlein ka hria 

a, mipuite pawh kan lawm a ni. 

Tin, hei kan hriat angin tun hnaiah Transformer thar Mizoram hmun hrang hrangah pekchhuah 

a ni zel te hi lawmawm ka ti a. Tin, Transformer 160 lai lei belh a han ni te pawh hi lawmawm 

ka ti hle. Hemiah hian a changtu Minister hi a fakawm hle a, Department lamte nen pawh an 

thawhhona a ṭhat zia te pawh a langin ka hria. Tun hnaiah ka bial S. Vanlaiphaiah BMP 

khawmpui kan thleng a, chutah pawh chuan a hun takah Transformer thar kan dil te pawh min 

lo pe a, mipuite pawh an lawm a ni. Chuvangin, he House zahawm tak kaltlang hian lawmthu 

ka sawi duh bawk a ni. Tin, nakumah hian MBKHP khawmpui kan dawng leh dawn a ka bial 

lamah, Cherhlun lamah; hetah pawh hian kan sawi tawh a, a hlawhtlinna hmel pawh kan hmu 

mai dawnin ka hria a, lawmthu kan lo sawi lawk a ni sela. 

Tin, tun hnaia ka lawm ve em em, thingtlang mai ni lo District Capital-ah pawh hian a ni ang 

a, keini district thar hoah chuan a ni ang; line extension chungchang hi a pawimawh hlein ka 

hria. Khua a thang a, in a pung zel a, thingtlang lamah te pawh a ni anga line extension 

mamawhna hi a sang khawp mai. Hemi lamah hian ngaihtuahna zau zawk lo seng turte pawhin 

ka ngen duh a ni. 

Tin, Hnahthial District lam hi han sawilan leh ka duh a, Pu Speaker, ka bial lam a niha angin. 

Hei tun hnaiah KV 132 Sub-Station hi, MLA ka nih hnu leh ka nih hma campaign lai pawha 

kan District tana ka thil vei em em leh ngaihpawimawh ber, ti ila kan sawi sual awm lo ve. He 

thil hi a ni a, kan House Leader, kan Chief Minister pawh hi vawi tam tak ka sawipui tawh a, 

a changtu Minister pawh. 

Tin, Department lamah pawh kan luhpui a, tichuan theihtawp kan chhuah a. PMJVK-ah khan 

State sorkar khan a lo approved tawh niin ka hria a; amaherawhchu, kan hmanhmawh si a, kan 

beisei leh duh angin sum hi a lo chhuak thei si lo va. Hei hi eng nge kan thlen chin tih leh 

SASCI aṭang te hian tihdan hi a awm ve thei mai ang em? Saw laia bul lo tanna vawi leh khatah 

tih vek theih a ni dawn lo va; amaherawhchu, khami bul lo tanna turin SASCI aṭanga sum min 

dahsak tur khan ka ngen nghal duh bawk a ni. 

Demand No. 40: Commerce & Industries Department 

Tin, Demand No. 40-na Commerce & Industries Department-ah hian tun hnaiah ZOHANDCO 

hmalaknain Mizo thilsiam ‘Common Umbrella Brand’ tih hming puin, madebymizo.com 

aṭanga Mizo product ṭha tak tak thlan theih leh lei theih a an siam te hi lawmawm ka ti hle a ni. 

Tin, Pu Speaker, Handloom chungchang te hi han sawi ka duh a, sawi tur ka ngah deuh hlek a. 

Kan bial lamah tun hnaiah Hnahthial khua saw Handloom khawpuia siam kan tum a, chumi 

atan chuan hma kan la mek zel a ni. Tin, ka vei ve em em chu Handloom kan han zirchiang 

deuh a tun hnaiah; Mizo Handloom kan neihah hian puantah tute hi ram chhung mi ni lovin, 

khawchhak lam aṭanga kan unaute an ni deuh vek mai a. Hemi hi Mizo ngei kan awm ve theihna 

turin ṭan kan lak hle hi a ngaiin ka hria a ni. 

Hetiang atan hian tun hnaiah Article 275-ah khan Tribal Affairs hnuai aṭang khan kan han dil 

a, project kan han siam a. A bik takin vawiin ni hian Tribal Affairs lam changtu Minister Pi 

Lalrinpuii chungah khan lawmthu ka sawi duh a ni, saw laiah Handloom in sakna tur leh 

Training Centre sakna tur kha kan han hmu a, tunah sak mek a ni a. A changtu Pi Rinpuiin 

theihtawp min chhuahpuinaah lawmthu ka sawi nghal a ni. 

Tin, tun hnaiah SAMARTH Scheme training hi Darzo, Thingsai leh Cherhlunah te kalpuiin 

trainees hoten an hlawkpui em em a. Keipawhin ka han tlawh a, an training te pawh an lawm 

a, an hlim a, nu hovin nuam an ti em em a ni. Kan bial chhungah hian National Handloom 

Development Programme hnuaiah hian Cluster Development Programme (CDP) kalpui mek a 

ni a; khaw 5—Hnahthial, Cherhlun, Thingsai, S. Vanlaiphai leh S. Chawngtui khuaah te hian 

workshed sakna tur 1st Installment pek mek a ni a, looms leh accessories te pawh chhungkaw 

engemaw zat hnenah pek a ni tawh a ni. 

Tin, Darzo Handloom cluster-te hnenah hian workshed sakna tur chhungkaw engemaw zat 

hnenah 1st Installment pek tawh niin, tunah hian 2nd Installment pek leh thuai tura hmalak a 

ni a. Pu Speaker, hemi chungchangah hian han sawi zau deuh hlek ka duh a. Sorkar hmasaah 

khan Handloom chungchangah hian a hrehawm pawh ka ti a, han sawilan loh pawh kan tum 

deuh a; mahse, sawilan ngaiin ka hria awareness atan. He thil hi bial dangah pawh thleng lo se 

ka duh a ni. 

Handloom atana hmalakna hi campaign-na atana hman a awm a. Tunah hian kan bialah pawh 

khan workshed sakna tur chhungkaw 20-in dawng tura tih a nih laiin, kan bial chhunga 

hmalakna hi chhungkaw 14-ah chauh a lang a; chhungkaw 6-te hi kan bial chhung ami ni lo, 

chiang taka kan hriat thawi a ni. Hei Pu Speaker, helaiah hian a list ka nei vek a, an veng leh 

an khua te kan hre vek a, a ṭhen phei chu thil ti thei deuh chhungte pawh an niin kan hria. Pu 

Speaker, hei hi House Properties-ah hian lo awm ve hrim hrim sela. 

Heng thil hi bial dangah pawh thleng lo se ka duh a, he thil avang hian 2nd Installment kan 

dawn tur pawh min delay rei em em a ni. Department lam khan theihtawp min chhuahpui bawk 

a, mahse hmalakna hmuh tur awm si lo. Chuvang chuan tun hnaiah department-ten theihtawp 

min chhuahpuina zarah tunah hian installment lo kal leh tur te pawh kan han hmu leh a, 

lawmawm ka ti hle a ni. 

Amaherawhchu, kan sawi duh chu, tuna Cherhlun khua aṭangin chhungkaw 3 leh Hnahthial 

aṭangin chhungkaw 3—kan bial chhunga mi ni lo hlauhhlinin an lo dawng a nih chu. He thil hi 

hmun dangah pawh thleng tawh lo sela, a dawng tur dik tak heng thil lo kal reng reng hi thleng 

tawh se tih he House zahawm tak kaltlangin kan sawilang bawk a ni. 

A tawp berah chuan, Pu Speaker, kan Chief Minister chhuanawm tak Pu Lalduhoma leh kan 

Minister chhuanawm tak Pu F. Rodingliana te demand hi ṭha ka ti a, pass a nih ngei theih nan 

ka thlawp e. 

Ka lawm e. 

SPEAKER : Tunge ti leh ang le, a tir lamah hian kan in kian a, a tawp lamah hian 

hmanhmawh em hian kan ti leh thin a. Sawitur chu a ngai reng awm tho si a, tiraw Pu R.M. 

Sawitur chu a ngai reng tho si a. Aw le, member zahawm tak Pi Prova Chakma ilo sawm ang. 

PI PROVA CHAKMA :  Pu Speaker, ka lawm e. Hei vawiin niah hian kan 

Minister zahawm tak takte demand kan sawi dawn a, demand sawi hma khan thuhma tlem sawi 

kan duh a ni. 

Chu chu i phalnain, Pu Speaker, ni 12.3.2026-a Lungleiah Pi F. Lallawmkimi (kum 31) 

raicheha a boral chungchangah khan, Civil Hospital-a thawktuten an dawngsawng ṭha lo tiin 

thu kan dawng a; khami avanga boral kha a ni. Hmeichhe MLA ka nihna angin, on 

humanitarian ground-ah hian ka ṭawrhpui em em a, hetiang thil hi tun sorkarah hian thleng 

tawh lo se tih hi kan sawilang lawk duh a ni. 

Demand No. 39: Power & Electricity Department 

Vawiin nia kan Demand No. 39 Power & Electricity-ah hian sawi kan duh chu; unelectrified 

village chungchang hi vawi tam tak ka sawi fo tawh a, starred question-ah pawh hian vawi tam 

tak ka thehlut tawh a ni. Amaherawhchu, an chhanna min pekah hian, "Hma kan la dawn a, 

Contractor kan tifel tawh," an ti a; mahse, eng ang thovin nge hma an lak a, engtik aṭang chiahin 

nge hma lak ṭan dawn tih kha department Minister hian min lo chhang thei sela ka duh khawp 

mai. Kan nghakhlel tawh a, hei unelectrified village hi a zat chiah chu ka sawi lo mai ang. 

Ka bialah unelectrified village bakah khan electric line extension diltu khua zinga 24 village 

kha a awm a. Khatah khan keimah pawhin ka bial chhungah hian electric line extension tur te 

pawh kha ka rawn thehlut niin ka hria a; mahse, khang khuate kha an la lang lo va. Engtikah 

nge electric line extension te hi kan neih ve theih ang tih hi ka rawn zawt a, department hian 

min lo chhinchhiahsak se ka duh a ni. A bik takin ka bialah hian Samuksury-ah chhungkaw 33 

(household) hian an nei lo va, khatiang neuh neuh kha chu an awm ve nual a ni. Samuksury 

bikah hian family 33 vel hian an nei lo va, chung chu min lo chhinchhiahsak se ka duh khawp 

mai. 

Chuan, Rooftop Solar hi Lunglei District-ah hian hmalak tawh a ni emaw, hmalak tumna a 

awm em tih kan zawt pah lawk a nih chu, Power & Electricity chungchangah khan. 

Demand No. 40: Commerce, Industries, Geology & Mining  

Demand No. 40 Commerce, Industries, Geology & Mining-ah khan sawi duh ka neih chu; 

Border Trade, Indo-Bangladesh Border Trade-ah hian in-sumdawn tawnna tur hmalakna a awm 

em? Tun sorkar hian hmalakna a nei em tih kha a ni a. Khami piah lamah khan UNNATI hi kan 

sawi kan sawi a, tuna UNNATI Scheme aṭang hian diltute pawh kha engzat nge awm tih te 

pawh khan kan zawt pah duh a ni. A chhan chu, Pu Speaker, kan House Leader hian YouTube-

ah te kan lo hmu a, "Hemi Scheme hnuaiah hian sorkar hmasa lam aṭangin kan ṭan daih tawh, 

hma kan la tawh," tih a ni a. 

Ka rilrua thil awm chu, UNNATI hi ka hriatsual loh chuan 2024-ah khan hei, Pu Speaker, i 

phalnain keimahni pawh nei lo ah pawh kan tel kha—Conference Hall-ah khan 2024-ah chiah 

a launched kha a ni a. Chu chu kan House Leader hian nakinah min hrilhfiah thei ang em aw, 

tih khan ka buai a nih chu. Khata YouTube kha edit nge pawh ka hre lo va, chu chu min han 

hrilhfiah se ka duh khawp mai, UNNATI bikah khan. 

Demand No. 9: Finance Department 

Chuan, Demand No. 9-ah hian sawi duh ka neih chu; Finance hi engkim kan department zawng 

zawng, all department khaikhawmtu a ni a, amah kha Catalyst kan tih pawhin ka sawi sual lo 

vang chu maw. Finance lamah hian ka sawi duh chu, department hrang hrangah khan demand 

sawi ni-ah te pawh ka sawi tawh a. Entirnan, PWD demand kan sawi niah khan kan sawilang 

lo thei lo a ni. 

Pu Speaker, Adviser to Chief Minister pakhatin a sawi chu: "Kawngchhia hi chu thingtlang 

lamah hi chuan a awm alawm," tih a ni a. Amaherawhchu, Advisor meuhin khatianga min 

chhan khan chuan keini chuan sawi ngaihna kan hre lo. Finance lampang chu ni lo mah se, kha 

kha kan sawilang duhna chhan chu, engkim hi department dang danga kan demand-te kan sawi 

a, department-ten an lo chhinchhiah a, khatiang khan an lo sawi a. Advisor to C.M. in a sawi 

kha chuan, "Demand hi eng nge maw a awmzia le?" tih hi ka rilruah hian a rawn lang a ni. 

Tin, tunah hian Finance-ah tho hian kan sawi duh chu; nikum lama 15th Finance Commission 

village ṭhenkhatah hian, a hma Financial Year 2022-2023, 2023-2024 leh 2024-2025-ah khan, 

a bik takin ka bial hi ka sawilang lo thei lo va, Khojaisuri, Tuichawng leh Hmundo village-ah 

hian a hma aiin Finance-ah hian a rawn thleng tlem a ni. Eng nge a chhan, department lamah 

pawh min lo chhinchhiahsak se. 

Pu Speaker, kan zawng lawk... hei ka hmu, 15th Finance Commission-a Malsuri, Khojaisuri 

leh Hmundo-ah hian: 

a) Malsuri-ah: 2022-2023 leh 2023-2024 chhung khan Rs. 14,13,300 a ni a, 2024-2025-

ah hian Rs. 11,78,420 a rawn awm a, a hma aiin a tlahniam a nih chu. Population pawh 

inang vek si khan khatiang tho kha a ni a. 

b) Khojaisuri-ah: 2022-2023 Financial Year-ah khan 15th Finance Commission aṭanga 

an dawn khan Rs. 23,55,500 a ni a. 2023-2024-ah khan a tlahniam leh a, Rs. 9,33,750 

a ni a. A leh pekah 2024-2025-ah hian Rs. 7,67,760 kha a ni ta a ni. 

Chuan Hmundo-ah pawh khan a tlahniam a, a hniam zawngin a kal a; department lam khan 

min lo chhinchhiahsak se, a chhan chu nakin zelah Village Council-ah chuan an hnathawh tur 

ber kha a ni a. Chuvang chuan development kal tur a nihna angin, hei hi Finance-ah hian a tlak 

hniam chuan engtin nge a kal theih ang? Kan sawilang lawk duh a nih chu. 

Demand No. 14: Planning & Programme Implementation  

Pu Speaker, Finance-ah tho hian engkim hi... Planning & Programme Implementation-ah khan 

Demand No. 14-ah hian sawi ka duh chu; keimahni Biju celebration atan hian Planning-ah 

hian, a hma in Art & Culture-ah ka sawi tawh a, mahse Art & Culture aṭangin Planning-ah a 

kal tawh an tih avang khan Planning-ah hian ka sawi lawk duh a ni. 

Kum dangah hian keimahni Chakma community aiawhin ka sawi duh chu, Biju festival atan 

hian Bru-te, Lai-te, Mara-te hian Central lam aṭangin fund engemaw zat an dawng ṭhin a, chuan 

keimahni hi kan la dawng ve ngai lo va. Chu chu Planning hian min lo dahsak se ka duh khawp 

mai. A chhan chu Planning-ah hian a kal loh chuan Finance lamin an release dawn chuang lo 

va. Chuvang chuan engkim hi Planning through-a a kal vek a ngaih avangin, Planning-ah hian 

min dahsak turin kan ngen duh a nih chu. 

Chuan Planning-ah tho hian, tunah hian ka bial khaw engemaw zatah hian hnathawkin an kal 

a. "Khawi aṭangin nge hna?" ka tih hian, "Planning aṭangin hna kan thawk," an ti a; mahse, 

engmah hi kan hre lo va. Chu chu khawi aṭanga hnathawk nge, eng hna aṭanga rawn kal nge 

tih te pawh kha hriat a chakawm khawp mai. A chhan chu tuna hnathawk pakhat, a bik takin 

kan khuaah hian an ṭan chauh a, "Pawisa a awm lo nghal," an ti a. Fur a nih dawn chuan 

hmanrua tih vel kha lak a harsa dawn lutuk avang khan hna hi theihtawp chhuah se la ka duh 

khawp mai. 

Khang hnate kha a ṭhat tawk loh thu kan sawi duh a nih chu. Hnathawk reng reng hi "ṭha ber" 

ni tura insawi he sorkar hian, khami kha an thu angin kal se ka duh khawp mai tih kha kan sawi 

leh duh a ni. Planning-ah tho hian, khaw ṭhenkhat kawng la lut lo te kha Planning lam hian min 

chhinchhiahsak em tih kha hriat ka duh bawk a ni. 

SPEAKER  : Kan hun thlan kan thleng ta tlat mai, tunge han sawi leh ang 

le¸member zahawm tak Pu T. Lalhlimpuia ilo sawm ang. 

 

PU T. LALHLIMPUIA :  Pu Speaker, ka lawm e. Vawiinah hian kan 

Minister zahawm tak Pu F. Rodingliana leh kan Finance Minister Pu Lalduhoma te demand te 

session tawp niah kan han sawi dawn a ni a. Kan session chhungin kawng hrang hrangin 

Mizoram hmasawnna tur kan han sawi ho va; a changin kan inthurual chang a awm a, a changin 

thu hrang kan inchuh deuh chang te pawh a awm a. Mahse, vawiin a tawp niah kaihruaina 

duhawm tak hnuaiah boruak nuam takin, vawiin hi kan session 2026 atan kan han zo tur hi 

lawmawm ka tih thuin bul kan ṭan a ni e. 

Demand No. 40: Commerce & Industries Department 

Demand No. 40-na Commerce & Industries Department hi han tarlan kan duh chu, Pu Speaker, 

vawiinah hian kum lo thleng tur 2026-2027 sorkar pumpui atan Commerce & Industries 

Department hnuaia Demand for Grants han thlir vang vang hian a thlamuanthlak ka ti hle mai. 

Kum 2026-2027 sorkar kum atan hian, sorkar chuan Commerce & Industries Department atan 

a vaiin gross expenditure-ah Rs. 6,357.85 lakh (nuai khati zat) a ruahman a. Chumi zingah 

chuan hnathawhna tur, PWD department-a transfer tur te pawh Rs. 900 lakh vel a tel niin a 

lang a ni. 

He department demand sawi lai hian rilrua lang hmasa ber chu, mahni lam kha vawiin chu han 

duhawm deuh ila; Lunglei Super Market turah hian lirthei dahna te, sa zawrhna te leh ni tina 

mamawh essential commodity zawrhna tur te bika awm chho tawh dawn a ni. Tin, thawmhnaw 

leh pheikhawk leh electronics dawr bik te a awm dawn hmel a, office bakah food court te 

changkang tak siam tur a ni bawk a. Vantlang tan inthiarna leh bawlhhlawh paihna changkang 

tak siam tur a ni bawk. 

Kan han sawi duhna chhan chu Lunglei tan hmel thar lanna a ni dawn a; faina leh hriselna 

kawngah pawh thui tak a nghawng dawn avangin a pawimawh ka ti hle a ni. Reiloteah hei hi 

department-in a peih dawn avangin, Commerce & Industries hian eng angin nge Lunglei Super 

Market hi a enkawl dawn? Lunglei Municipal Council (LMC) kan neih ve tawh a, anni kutah 

hian a dah theih mai ang em? Anni subject te pawh kha a ni tho va, chumi tur chuan Minister 

pawhin hma min lakpui se ka duh a, kan ngen bawk a ni. 

Tin, Lunglei District hnuaiah hian Commerce & Industries-ah hand holding ṭanpuina, progress 

partner mi 8-te hnenah loan Rs. 54 lakh pek chhuah a ni tawh a. An hlawhtlin nan hengte hi 

department-in nasa taka min enzui turin ka ngen bawk a ni. 

Demand No. 39: Power & Electricity Department 

Demand No. 39-na Power & Electricity-ah khan budget lam chu ka sawi thui dawn tawh lo va. 

Hei hi chu tuna Lunglei leh a chhehvel bakah, Lunglei chhim lam zawng zawng tan hian 

Khawiva 132 KV Sub-Station hi kan la innghat lian em em mai a ni. Heta ṭang vek hian chhim 

lam leh Lunglei sawti lai vel bawr hi kan power pek chhuah a ni a. Khawiva Sub-Station-ah 

hian engemaw tih palh a awm chuan Mizoram chhim lam bial kan buai loh nan, heng inter-link 

te siam zel hi tuna kan hmabak kan chhawp chhuah hi a ni a, hmanhmawhthlak ka ti hle a ni. 

Tih theih a ni ang em tih kan han zawt duh a ni: 

• Kawmzawl Sub-Station aṭanga Khawiva Sub-Station 33 KV line te, 

• Kawmzawl Sub-Station aṭanga Lunglei Sub-Station 33 KV line te, 

• Kawmzawl Sub-Station aṭanga Sazaikawn 33 KV line te. 

Hengte pawh hi proposal engemaw zat awm niin kan hria a, kan thla a muan rualin peih thuai 

hi a va chakawm em! 

Tin, Sazaikawn 33 KV Sub-Station leh Theiriat 33 KV Sub-Station-ah te hian Power 

Transformer 6.3 MVA pakhat ve ve chauh a awm a, han chhe palh thei a ni a. Hengte pawh hi 

standby transformer te dah theih nise tih kha rilruah a awm a, chungte chu kan tarlang a ni. 

P&E-ah hi chuan thawktu indaihlohna hi khawi hmunah pawh a ni a; a bik takin kan Finance 

Minister leh kan Minister hian min hriatpui se, kumin chhoah hian Muster Roll (MR) tal pawha 

dah belh dan awm se a ṭha hlein ka hria. 

Demand No. 9: Finance Department 

Tichuan Pu Speaker, vawiinah hian kan CM leh Finance Minister ni bawk demand hi han sawi 

tam deuh ka duh a. Central Tax Devolution punna hi 16th Finance Commission thurawn ang 

khan Central Tax aṭanga Mizoram chanvo kha 0.564%-ah tihsan kha a ni a. Hei hian Central 

Tax Pool aṭangin 0.064% leka sang ni mah se, kan hmuh beisei hi a pun phah nasa em em mai 

a, Rs. 8,608.08 Crore lai hmuh beisei a ni a; a hma aiin Rs. 976.80 crore zetin a tam zawk a ni. 

Tin, kan flagship programme kalpuina tur bana kaih hi tunah hian Rs. 350 crore dah a ni a, hei 

hi a thlamuanthlak hle a ni. He scheme-ah hian eizawnna leh entrepreneurship a ṭanpui dawn 

a; chu bakah, cash crop (thlai hralh chi) kan sorkar intiam angin a kalpui zel dawn a, a kalpui 

zel mai bakah a ti pung zel dawn a ni. 

Sorkar sum dinhmun Fiscal Focus hi han tarlan leh ka duh a, economic indicator zinga 

pawimawh ber kan ti thei ang chu. Mizoram GSDP (State chhunga thil thar chhuah hlutna 

pumpui) hi tun dinhmunah hian Rs. 43,817.09 crore turah chhut a ni a; nikum ai khan 21.4% 

in a sang a, nikum kha chu Rs. 36,088.82 crore a ni. Tin, Revenue Surplus hi kuminah hian Rs. 

899.84 crore B.E. (Budget Estimate) a ni a, nikum ai khan Rs. 336.93 crore-in a pung bawk a 

ni. Hei hi kan sawi lan kherna chhan chu, hei hian a lantir chu fiscal space kha he sorkarah hian 

a zau tial tial a, total budget estimate pawh a pung zel dawn a ni. Chumi kawngah chuan sorkar 

hian, kan Finance Minister kan CM ni bawk hian ngaihtuahna sengin kua a hreuh a, chumi 

fiscal space chu a sang chho tial tial dawn a ni tih hi a lang chiangin ka hria. 

Hemi rual hian sum indaihlohna pawh a tla hniam zel a. Fiscal Deficit percentage of GSDP 

aṭang hian nikumah khan 4.57% a nih laiin, kuminah chuan 3.81%-ah a tlak hniam bakah, 

FRBM norms chhungah kan insiam rem mek zel a; hei hi hmanni khan session ṭan tirhah khan 

kan CM-in a sawi kha a ni bawk. Tin, Debt to GSDP ratio hi nikumah khan 44.5% approx. a 

nih laiin, kumin B.E.-ah hian 43.56% tura beisei a ni a. GSDP ngaihtuaha kan ba pawh a tla 

hniam hlek hlek dawn tih hi a lang a ni. Hei hian a reflect (entir) chu, 16th Finance 

Commission-in 0.064%-a a tihsan ta hian, a sanna tlem hle mah se kan total budget hi a rawn 

thlak danglam nasa ta em em a ni tih hi a lang a ni. 

Tichuan, Demand No. 9-na Finance Demand-ah khan han tarlan ve lawk kan duh chu; Pu 

Speaker, kum 2026-27 sorkar kum atan hian sorkar chuan Finance Department-ah a vaiin 

vaibelchhe 47.77 (Rs. 47.77 crore) chuang a ruahman a, hei hi Department pakhat budget mai 

a ni lo va. Vawiinah hian, Pu Speaker, i vei lama mite hian "an duham, an dah tam," te pawh 

kan ti leh mai thei a; nimahsela, hei hian thil tam tak a keng telin ka hria. Department dang 

zawng zawngte hnathawh theihna tura sum ruahmanna kailawn, ti zawng hian sawi ta ila, 

financial blueprint a ni ve hrim hrim a ni. Chutih rual chuan department-te a hrechiang tawh 

thawkhat hle-in ka hria kuminah hian, department-te vawi tam tak Committee, Meeting leh 

Review Meeting a neihpui ṭhin a; chumi thlir aṭanga vawiina heng thil hi rawn chhuak niin ka 

ngai a, lawmawm ka ti a ni. Kum 2025-26 budget estimate lakah chuan nuai 74,000 (Rs. 740 

crore) zetin a pung a ni. 

[Pu VL. Zaithanzama, Panel of Chairman tura ruatin Chair a la a.] 

Hun hi kan ti tawp miah lo mai a, nidangah chuan hun hi an stop ṭhin a, an pause ṭhin a... 

Pu Chairman, ka lawm e. He punna hi sorkarin a pek ngei ngei tur thil, committed liabilities ho 

te, pension sum mamawh pun avanga kan pek tur te, leh State-a capital investment hmasawnna 

hna tihsan tum avang a ni a. Committed liabilities chungchangah, he kan budget pung ta hi 

kuminah hian kan Finance Minister hian heng leiba lian ho rulh tur hian he budget aṭang hian 

a in-commit a ni tih hi a langin ka hria. 

Tichuan, a tawp berah chuan kan State sum ba rulhna kawngah sorkar hmalakna budget bik lai 

te tawi tea han thlur kan duh chu; Finance Department Demand-ah hian Demand No. 49: Public 

Debt (ram leiba bik) kha a awm ve a. Chu chu kuminah hian Public Debt atan charged 

allocation pumpui kha nuai 141,212 (₹1,412.12 crore) a ni a. Nikum budget estimate ai khan 

hei hi a tlem zawk a ni. Chu a tlemna lai te chu vawiina han tarlan ka duh chu a ni a; leiba 

enkawl dan (debt management)-ah hian kan sorkar hian hma a sawn a ni tih hi a tarlang 

chiangin ka hria. Chungte chu kan sawi zawk zawk duh a ni. 

Sawi tur tam tak leh khaikhin tur mumal leh ṭha tam tak pawh a awm laiin hunin min daih si lo 

va, khami chin kha ni ta se la. Vawiina kan Power Minister Pu F. Rodingliana Demand leh kan 

Finance Minister Pu Lalduhoma Demand-te hi ka thlawp a, House-ah hian pass ni se tiin ka 

rawn dinpui a ni. 

Ka lawm e, Pu Chairman. 

CHAIRMAN :  Palak bilatu Pu K. Hrahmo ilo sawm ang. 

PU K. HRAHMO :  Pu Chairman, ka lawm e. Kan Minister zahawm tak Pu 

F. Rodingliana leh kan CM zahawm tak Pu Lalduhoma te Demand Number an rawn ziah lan 

te hi ṭha ka ti a, ka pawmpui a ni tih a hmasain ka rawn sawi ve duh a ni. 

Hei, a tawp ni a ni tawh a, tlem pelh deuh pawhin hrethiam turah ngai ila, ṭhanemngaihna a ni 

ve tih hi min hriatsak ka duh a ni. 

Demand No. 39: Power & Electricity Department 

A bikin Demand No. 39 Power and Electricity chungchangah hian, khi lam kan bial lam chuan 

current hi "a polite ber" an ti a. "Zankhatah vawi 10 thim ta se la, vawi 10 a rawn eng leh mai," 

an ti a. "Vawi 5 a thim chuan vawi 5 a rawn eng leh mai, a polite khawp mai," an ti ṭhin. 

Lehlamah chuan Minister hi a khawngaihthlak khawp mai; tun hma UT (Union Territory) hun 

laia hrui zam tawh, ṭha thei tawh lo leh expire tawh kha an ni hlawm a. A rawn eng a, a thim 

leh a, ti khan zan tin a inchhawk mai a ni. Minister pawh a chang chuan ka khawngaih ṭhin. 

Tin, ka bial lam khi chu primary zirlai te pawh hian electric hotute wording (ṭawngkam) hman 

hi an hre khawp mai. Meter tih te, line fault tih te, shut down tih te hi primary zirlai te pawhin 

an hre vek, a lar khawp mai. Lehlamah chuan a awm ve reng a, ka bial a hla em a ni. Tin, a 

hrui kha thlak lohna a rei tawh a; mahse, kan Minister hian tunah hian ṭan a la ve leh mek a ni. 

Ka sawi duh chu, Siaha leh Tipa inkar KV line kha bul an ṭan tawhin ka hria. Khi khi eng tikah 

nge an complete (thawh zawh) theih ang tih kha mipuiin hriat an duh a, an nghakhlel khawp 

mai. Tin, Bungtlang South aṭanga 33KV line rawn kal a, Phura aṭanga Tipa lama va chhun tur 

pawh kha Ropuizawlah a rawn thleng tawh a. Kha kha eng nge a hlawhtling thei ang em? An 

hmanhmawh tawh si a, kan Minister zahawm tak hian engpawh ni se, chak zawkin hma min 

laksak thei se tih ka sawi duh a ni. 

Tin, ka sawi ṭhin Kawlchaw-a hydro-electricity 460 MW pe chhuak thei tur, rauhsan tawh anga 

ka ngaih kha, chanchinbuah hmanni khan ka chhiar ve a. Kan Minister zahawm takin Adani 

Group te nen inhmu khawmin meeting te neiin, tharthawh leh te an tum tih kha ka hre ve a, ka 

lo lawm khawp mai. Kha kha thudik a ni ang em aw tih kha zawhna angrengin kan sawi ve duh 

a ni. 

Tin, hei kawngpui ka sawi ṭhin a; Siaha aṭanga khawchhak lam Tlangpui aṭanga peng ka tih 

kha, khami kal chho zel kha Chhuarlung a ni a. Chhuarlung aṭangin Siata-ah a line electric ban 

phun ta lo khan, kawng hlui tun hma... a kal phawt a,... aṭangin Siata lamah a va kal leh chuan 

ram ngaw a ni tawh a. Repairing (siam ṭhat) velah a vil vel a buaithlak tawh a ni. Kawngpui 

char charin khitah Siata khi a thlen theih tawh a; tah sawn a ban te phunin a hrui te zam dan a 

awm thei ang em tih kha P&E lama ka ngenna leh zawhna te ni ta se la. 

Demand No. 40: Commerce & Industries (Geology & Mining) 

Tin, Demand No. 40-na Commerce & Industries hnuaia Geology and Mining lamah hian han 

sawi ve ka duh chu; khitah Chheihlu piahah, Mawhre aṭang chuan Chipi a ni tawh a, BRTF 

road black topping vek a ni tawh a. Chumi Chheihlu a kal a, Mawhre thlen hma tlangdung 

pakhatah balu a var chi, Silchar leh Shillong vela awm ang a var chi khu a tam mai a ni. A 

khaw neitu Mawhre ho pawh ti khan lung an va la a, an rawn phur a, an tikeh a, khami balu 

kha Biak In chhuat leh a bang plaster nan an hmang a, a keh a, a khi a ni. Mahse, tuikhurah an 

hmang leh a, a ṭha em em mai a ni. 

Khi khi mithiam te va tirin a quality (ṭhat dan) kha min hriatsak thei ang em? A chhan chu a 

quality hriat phawt loh chuan cement proportion (cement pawlh dan tur luan) kha an hre lo va; 

a thenah a keh a, a khi a, a thenah a ṭha leh em em a, a tam mai a ni. Khi mi pioneer kawng 

aṭanga km chanve pawh a ni lo vang, khi mi tlangdung balu khi a var vek a ni. Kum 20/30 vel 

aṭang khan an rawn en tawh a, mahse a result hre lo in tun hi kan thleng ta a ni. Kan Minister 

zahawm tak hian a team te, mithiam te min tirhsak se la; khi laia balu awm khi a tam an ring a 

ni, 10 Sq.km vel an ti a. Chu chu rin dan a ni mai a, mithiam te min tirhsak thei ang em tih kha 

kan sawi ni ta se la. 

Demand No. 14: Planning & Program Implementation 

Tin, hetah kan CM zahawm tak Demand No. 14-na kha han sawi ve leh hram ka duh a ni. A 

chhan chu hmanni khan kan CM-in min chhang tawh a; "State-in a decision (thutlukna) a siam 

tawh, Central lama an thawn a copy kha keimah ngei min rawn dil rawh u," a ti tlat si a. Khami 

copy dil tura CM Quarter va pan va pan kha keini tan pawh a ṭha lo va, anni tan pawh a ṭha lo 

a ni. Nge ni transparency (alennuam/fiahna) kan tih tawh sa sa na na na chu a officer-te hnen 

aṭangin la ta mai ila; keini BJP chauh ni lo, Congress MLA te, MNF MLA te pawhin an duh 

ve thei a ni. 

A chhan chu PMJVK a ni emaw,... a ni emaw, Article 275 hmanga scheme te hi kan district 

DC ṭheuhah kan submit a, keini pawh Siaha DC-ah kan submit ve a ni. Tichuan DC-ten 

Planning-ah an rawn thawn vek a, State Level High Committee-in an thlang leh a, kha ta ṭang 

khan Delhi lamah an thawn ṭhin a ni. Kan district aṭanga lo kal kha a hlawhtling nge hlawhtling 

lo kan hre zui tawh lo va. Helamah a hlawhtlin loh chuan hmundangah a ngai thin si a, mahse 

helamah an rawn thawn tawh si a, engmah kan hre thei bawk nen kan awm ṭhin a ni. 

Decision siam hma khan chu a dik reng a; decision siam tawh, order chhuak tawh hi chu 

engpawh nise open (tlangzarh) ni ve tawh mai se, MLA-te chu a copy te hi pek chhuah ni thei 

ve tawh mai sela. CM hnen thlen kher ngai lo hian tih kha kan appeal (ngenna) leh duh a ni. 

Transparent Government-ah chuan a fair ve turah chuan ka ngai; engmah MLA hnen pawh 

thleng thei lo leh hmuh theih loh a nih lai a, transparent Government tih invuah ve hi chu a ṭha 

lo hle in ka hria a ni. 

Kristian ram kan ni a, engpawh kan tih apiang hi "Pathian vang a ni," kan ti ṭhin a, a dik a ni. 

Sam ziaktu chuan pen khat kan pen pawh hi Pathian vang a ni a ti a, a dik em em a. Chutih rual 

chuan Pathianin chhia leh ṭha hriatna min pe tawh a; chuvang chuan "kan ṭawngtai a, Pathian 

kutah kan dah tawp e," tih hi chu ka pawm zawng a ni lo. Tunah inchhawng sang tak aṭangin 

zuang thla ta ila, kan ṭawngtai a ti mah ila kan thi dawn tho tho. Ram rawngbawlna turah 

Pathianin chhia leh ṭha hriatna min pe tawh a, chu chu kan hman ve anga ram tan a malsawmna 

thlentuah Pathianin min ngai ve ang tih hi ka ngaihdan a ni. 

Engpawh nise chutiang lam chu hawi thei ta ila; entir nan PMJVK tih te, 275 Planning 

Department-in a decision a siam tawh a copy a thawn tawh kha chu officers a ni emaw, tu pawh 

nise kan va dil te khan min pe thei mai se, CM hian min ngaihtuahpui thei hram se tih hi ka 

appeal lehna a ni. 

Thil pakhat, Member zahawm takin tunah khan Public Importance a rawn ti a, Calling 

Attention kha a rawn dil a, a lawmawm khawp mai. Thil dang a ni dawn emaw tiin ka lo chang 

ve a. Kan hre vek a, Zobawk North-a nu pakhat F. Lallawmkima an tih (a nupui), a khawlai 

lennaah naute a nei tawh a, a laklawh lutuka a awmna aṭanga Hospital hnai ber chu Lunglei 

Civil Hospital a ni. Tichuan, theih leh theih lohvin Lunglei Civil Hospital lam pan chuan a kal 

a, mahse duty-ten lo dawngsawng duh lovin an lo hnar a ni. 

He thu ka hriat hian pawi ka ti em em a, rilru a na duh hle a ni. Hetiang thil lo thlenna chhan hi 

sorkar inthlahdah vang dik tak a ni. Treatment te la hman tal se rilru a dam deuh tur, an chhungte 

tan. Mi tam takin treatment kan la a, kan thi tho, hei hi chu Pathian ruatah ka ngai. A ni chu a 

va kal a, an lo dawngsawng ṭha lo va; hetiang zawng lo hian lo dawngsawng sela chu a ṭha mai 

tur a nia, mahse an lo dawngsawng duh lo tlat a ni. A chhuak a, a va thi zui bawk si a, hei hi 

chu sorkar tihsual liau liau a ni. 

He nu khawngaihthlak tak hi sorkarin a phu ang tawk Compensation (zangnadawmna) pe ngei 

rawh se. Kan Minister bial a ni lehnghal a, kan Minister biala hetiang thil duhawm lo a thleng 

mai hi chu a ṭha lo hle a ni. He thil hi a pawi lutuk a, kan Minister bial a lo ni lehzel bawk nen 

hian a pawizia hi sawiin a siat zo lo va. Chuvang chuan khata thi chhungte, a pasal leh fanau 

te hnenah an phu tawk ang zangnadawmna compensation hi sorkar hian a pek ngei hi ka phut 

tlat a ni. 

Pu Chairman, hun min pek avangin ka lawm e. 

CHAIRMAN : Hun i vawng dik hle mai. Tunah Thorang bialtu zahawm tak Pu R. 

Rohmingliana, i lo sawm ang. 

PU R. ROHMINGLIANA :  Pu Chairman, hun min pek avangin ka lawm e. 

Pu Chairman, a hmasa berin thu lawmawm lo lam deuh han sawi ka duh a. Ka hma mite sawi 

ang khan, Pi F. Lallawmkimi (kum 31), Pu P.C. Lalremruata nupui, ni 12.3.2026-a nau chunga 

a han thi hi, raicheh avanga a han thi hi pawi ka ti a, ka tawrhpui hle mai. Lunglei District lam 

aṭanga MLA thlantlin ka nih ang pawhin, Lunglei District-a thil thlengakah chuan hetiang hi 

awm tawh lo se tih hi ka duh takzet a ni. Zobawk lama kan YMA te, kan MHIP te leh kan MUP 

te pawhin an rawn duh ang hian, zangnadawmna tal hi chu tun sorkar hian tihsak se ṭha-in ka 

hria. 

Tin, a dawt lehah kan sawi duh chu, Pu Chairman, tun sorkarah lawmruk deuhna kan neih chu; 

vawiinah pawh sorkar hmasa CM lo ni tawhte tuipui lam, mau lam kan tuipui chho ṭan hi 

lawmawm ka ti a. Vawiinah te pawh demand sawi hmain mau aṭangin kan han ṭan ta te hi a 

lawmawm takzetin ka hria a ni. CM lo ni tawhpa vision (thlirna) thui zia leh zauizia a ti-lang 

chiang hle-in ka hria a, heng mau hriak sawrna chungchang thute pawh hi nakinah kan la 

ngaithla zel turah ngai ta ila. 

Tichuan Pu Chairman, vawiin hi tun tum session thla khatna chiah, ni hnuhnung ber a ni ta a. 

Vawiinah hian Pu W. Chhuanawma, kan member-pui zahawm tak, tun session chhunga kan 

hmu lo hi a hrilhhaitlak hle-in ka hria a. Pathian zarah session lehah chuan kokim zawkin 

helaiah kan inhmuh tlan theih te pawh beisei ta ila; a damlohnate pawh Pathianin tihdamsak 

zel sela ka duh takzet a ni. 

Tin, session liam taa helaia kan member-pui Pu Rintluanga Sailo vawiin ni hian, tun session-

ah kan han hmu thei ta lo hi pawi ka ti a, lungchhiatthlak ka ti hle mai. Amaherawhchu, Mizo 

upain "Sakei huai chu sakei huaiin a thlak ṭhin e," an tih ang deuhvin, ama duh vang ni lovin 

loh theih lohna avang zawkin inkhuah a lo ngai ta a. Vawiin ni hian Dr. R. Lalthangliana chu 

kan zingah a lo tel thei ta a, ka lawm hle a, ka lawmpui bawk a ni. 

Tin Pu Chairman, helaiah tun tum hi kan vawikhat rawn ṭhut vena a ni a, kan senior zawk te 

kan lo en ve ṭhin che u a; zirtur tam tak keini a junior ten kan hmu ṭhin. Chutih rual erawh 

chuan "Hetiang hi kan kal dan tur a ni mai ang em dawn le," tihte pawh kan nei ve ṭhin a ni tih 

kha kan sawi hmasa teh se. 

 

Demand No. 39: Power & Electricity Department 

Pu Chairman, Demand No. 39-na Power & Electricity chungchangah ka bial chhung ka sawi 

hmasa ber duh a. Laisawral khaw thar, in 100 chuang awmna Laisawral khua chu a ni a. Khaw 

tharah hian electric eng pek a la ni lo va, sorkarin khaw thar hi sawn phalna a pekna a rei tawh 

a ni. Hei hi tun sorkar hian khawngaihtakin electric eng hi min peksak teh se, an mamawh 

takzet a ni. Ei leh bar an zawnna hmun te a ni a, chuvang chuan vawiin hian hei hi kan sawi 

hmasa ber duh a ni. 

Tichuan, thingtlang lamah line repair (siam ṭhat) ngai a tam ta hle mai a, hengte hi tun sorkar 

hian min hriatsak sela. Tin, a dawt lehah chuan electric current man hlum hnathawktute kan 

hre zauh zauh mai a, hei hi a pawi ka tiin thil hriat nuam lo tak a ni. Chuvang chuan hemi 

chungchangah kan fimkhur theih nan thawktute pawh kan infuih nasat hi a ṭul hle-in ka hria. 

Tin, tun dinhmunah hian peak hour-ah Mizoramah electric power hi engzat chiah nge kan hman 

tihte hi hriat a chakawm hle a ni. Tin, smart meter kan hman ṭan chhoh theih dan tur te leh eng 

ang chinin nge kan ruahman tihte hriat vawiin hian a chakawm hle mai. 

Demand No. 40: Commerce & Industries (Geology & Mining) 

Demand No. 40-na Commerce, Industries, Geology & Mining-ah hian, Pu Chairman, kan sawi 

duh chu UNNATI hi a ni. UNNATI hi Zoram mipuite hian kan hresual ang tih ka hlau va, a ni 

lo zawngin loan emaw kan ti ang tih te ka hlau a ni. Pu Chairman, i ding lama ṭhu te pawh hian 

an ṭawngkam an chhepsual ang tihte pawh ka hlau ṭhin; chumi a nih loh chuan UNNATI hmang 

hian Zoram mipuite hi a ni lo zawngin kan inhruai ang tih ka hlau a ni. 

Loan Industry-te, kan ram economy ṭhatna tura Central-in a rawn duan, loan-te kan la ang a, 

industry-te kan run (kalpui) ang a, chutah chuan UNNATI hmangin ṭanpuina a awm thei a ni 

te-in ka hria. Chutiang ni lo zawnga kan inzirtir palh hlauh chuan, thudik lo va kan kal palh 

chuan a pawi viauin ka ring. 

Tin Pu Chairman, ka sawi leh duh chu, he UNNATI hi industry siamna atana loan kan lak min 

rawn puihna tur, min rawn rulhsak ve na tur niin ka hria a. Amaherawhchu, tun kan sorkarah 

hian mi hausa tan lo chuan loan lak hi a va har em! Dahkham tur an neih loh chuan loan hi an 

pe ṭha duh lo a ni. Chuvangin UNNATI Scheme kan tihte pawh hi mi hausa tan chauh em ni 

duan a nih? Chuvang chuan kan sorkar hian eng emaw thil ṭha ti tur hria te an awm a nih chuan, 

UNNATI loan an chan ve theihna turin kan policy-a awmsa ang khan sorkar hi guarantor-ah 

kan ṭang thei ang em tihte kha, Pu Chairman, kan sawi duh a ni. 

Demand No. 3: Council Of Ministers 

Tin Pu Chairman, Demand No. 3-na Council of Ministers-ah khan, Cabinet Meeting minute 

tun hmain zanah te, news-ah te kan hmu ṭhin. Tunah chuan a inthup ta tlat mai hi eng nge a 

awmzia tih hi hriat a chakawm khawp mai. Tin, minute awm lo leh Cabinet Meeting hnua thil 

sawi ho te "Cabinet rel" han tih lai hi a zia lo viauin ka hria a ni. 

Demand No. 5: Vigilance Department 

Tin, Demand No. 5-na Vigilance-ah kan sawi duh chu; Lengpui ram hralh chungchangah CBI-

te hnenah chhui tura hriattirna Notification-te kan pe tawh a, hei min rawn pe vek a, ka lawm 

hle mai. Pu Chairman, amaherawhchu helai hian kan en ṭhin a, copy to-ah hian engvang nge 

representation thehluttu copy pawh kan pek loh, eng nge a chhan ni ang aw ka ti? Copy to-ah 

hian a awm miah lo a ni. 

Tin Pu Chairman, a representation thehluhah hian point hrang hrang a rawn ziak a, point 12-

naah hian Pu Chairman, i phalna in helai tawi te hi kan chhiar teh ang: 

"Given the involvement of the Chief Minister, Revenue Minister, senior bureaucrats and 

politically connected private individuals..." 

tih a ni. Chumi a nih si chuan helai hian, Pu Chairman, notification-ah hian "any other private 

individuals or public servant" tih chauh a awm a. Engati nge helaia a rawn thehluh ang hian 

Chief Minister, Revenue Minister-te pawh tih mai a nih loh tih kha question (zawhna) lian deuh 

ka nei a ni. 

Demand No. 9: Finance Department 

Tichuan Pu Chairman, sawi tur kan ngah si a, Finance-ah kan lut daih teh ang. Demand No. 9-

na Finance GSDP chhut dan dik zawk method (kalphung) kha, 'point of forecasting, ARIMA 

method' tih lai kha han sawi duh ka nei a. Hei hi kan Chief Minister zahawm tak hian nakinah 

min hrilhfiah thei se la chuan ka duh khawp mai a; hun a rei dawn e a tih pawhin a ziakin pawi 

ka ti chuang lo a ni. He method GSDP chhut dan dik zawk tihna tur a ni dawn em ni ka ti a ni, 

he thil hi? 

Tun hmain hetiang deuh tho hian chhut a ni ve lo em ni? He method-in a base (inyhhatna) ber 

nia lang chu data lo awm tawh te a ni a. Chutiang tello chuan GSDP hi a chhut theih reng em 

ni? Data awm tawh sa in a ni GSDP hi kan chhut ṭhin ni. Chuvang chuan final Goods & Services 

produced aṭanga chhut tur a nih hmel si a, a growth rate chhut nan econometric modelling-ah 

an hman tlanglawn ber a ni hemi ARIMA tih hi. United Nations-in khawvel ram tana a rawn 

tih a ni a, chuvang chuan India pawhin he system hi kan hman ve mai a ni. He system hi eng 

ang chiahin nge a dik bik leh ṭha bik anga kan ngaih tih kha, Pu Chairman, min hrilhfiah thei 

se ka duh viau a ni. 

Tin, a dawt lehah ka sawi duh chu, kan leiba chungchang hi party indemna leh 

insawichhiatnaah, Pu Chairman, ngai lo tlang ila. Tuna kan leiba dinhmun en hian kan ram hi 

a him lo ka ti a ni. Chuvang chuan hei hi Zoram mipui zawng zawngte pawhin kan mutmawh 

hnarmawhah kan neih tlan ngaiin ka hria; fiscal deficit te kha han en ta ila. 

Nikum lam Financial Statement leh kumin ringawt pawh ka rawn keng a, ka sawi vek hman 

dawn ta si lo va. Helaiah pawh hian han en chian hian a lungngaihtlak hle-in ka hria a ni: 

• Kum 2023-2024 (Actual): Minus (-) Rs. 67,770 lakh (nuai khati zat) a ni a. 

• Kum 2024-2025 (Actual): Minus (-) nuai hlir, Rs. 2,02,669 lakh a ni dawrh mai a. 

• Kum 2025-2026: Actual a la chhuak lo va, Revised Estimate-ah ringawt hian minus (-) 

nuai hlir, Rs. 2,96,675.37 lakh a ni daih mai a ni. 

Chuvang chuan kan leiba chungchangah te pawh hian, kan fiscal deficit chungchangah hian 

sorkar sum enkawl dan a hrisel em, hrisel lo em tihna a ni ber a. Hetiang han en te hian FRBM-

in min bituk zat 3% vel tur kan nih laiin, 2024-2025-ah 2.84% an target laiin 7.6% a ni daih a 

ni. Chuvang chuan kan sum dinhmun hi a ṭha lo a ni tih hi vawiin ni hian kan sawi lang ve leh 

duh hrim hrim a ni. 

Pu Chairman, State Pay Commission hi tun sorkarah hian a ri ret ret ka hria a, hengte hi din 

tumna a awm reng em tih te pawh hi vawiin hian hriat a chakawm hle mai tih kha kan sawi tel 

duh bawk a ni. 

Pu Chairman, helaiah hian sawi tur tam viau mah se point hnih khat lek kan sawi leh hram duh 

chu Planning & Programme Implementation chungchang leh department dangah pawh a ni 

thovin ka ring a. Hei kan bial chhung angah hna an rawn thawk dawn a, hei hi bialtu MLA ten 

kan hriat loh hi a buaithlak khawp mai. 

Hmanniah pawh ka bial chhungah Phairuangkai leh Rotlang West inkar PCC, Planning aṭangin 

rawn thawh an tum a; "PWD-in an ti a mi?" kan ti a, an hre bawk si lo. BDO lamin an hre bawk 

si lo, tuman an hre si lo va. Chuvang chuan khawi aṭanga tih nge kan ti a, a tawpah kan zawng 

chhuak a, a khaw miten an rawn complaint tawh bawk si a. Heng chungchangah te pawh hian 

keini bialtute hi chuan hre ve hram thei ila tih kha sawi kan duh a ni. 

Tin, a tawpna ber atan chuan, ka hun a zo ta si a, Ex-MLA te hian eng status rank-ah nge an 

awm tih lai hi, kan Ex-MLA ten "Hei hi chu min rawn zawh sak hram teh," an tih angin vawiin 

hian ka rawn zawt tel bawk a ni e. 

Pu Chairman, ka lawm e. 

PU VL. ZAITHANZAMA (CHAIRMAN) : Dar 1 a la ri lo deuh hlek a. Kan chawl rih ang 

a, dar 2 ah kan ltlkhawm leh dawn nia. 

[Recess] 

 

[2:30 pm] 

SPEAKER : MUHCS 2.0 khuhhawnnaah programme kan hmang rei deuh hlek a, 

darkar chanvein hun kan han tikhavtlai a ni. Function-a attend member-ten lunch (chhun chaw) 

an ei hman dawn lo va, dar 2:00 P.M.-a kan ṭan chuan member-te hriatthiamna House-ah ka 

han ngen a ni. 

Tin, hei thu lawmawm deuh mai, thil dawn lampang kan puang ang a. Kan House Leader, Pu 

Lalduhoma bial aṭangin hmangaih thilpek kan dawn a; zikhlum leh khiangkawi ip te member-

ten kan dawng ṭheuh dawn a ni. La la lo kan awm chuan Recess (chawlh lawk) chhungin a lam 

theih a ni. 

Tin, Minister zahawm tak Pu F. Rodingliana, Pu Marova chan department aṭangin basket, a 

chhungah chuan eng eng item nge awm ka hre lo, basket a ni tawp mai; basket-a leng zat 

chhung chu Commerce & Industries (C&I) lam aṭangin kan dawng dawn bawk a ni. Chuan 

C&I Geology & Mining Department leh PSU-te: KVI, MAMCO, ZIDCO, ZOHANDCO, 

MIFCO-te aṭangin traditional kamis kan dawng ṭheuh dawn bawk a. Hei erawh hi chu a size a 

hran deuh theih avangin kan size-te kan hrilh liam liam ang a, a hranpain kan hak tawk kha 

min pe dawn a ni. 

Tin, a dang a la awm leh a; P&E aṭangin RDSS-in a cover (huam) loh bial zawng zawngah 

khan electric ban km chanve min pe ṭheuh dawn a ni. A danglam ve khawp mai, km chanve 

electric daih, a lawmawm dangdai khawp mai; kan Minister pawh a bengvar hle mai. 

Tin, kan CM, kan House Leader bial aṭanga hmangaih thilpek hi puan loh a hlau khawp a. Hun 

hmasa pawh khan Minister zahawm tak Pu Lalthansanga sangha pawh khan chawhnu lamah 

kan puan tak kha a nih kha; a kalphung tho a ni. Tin, zinga puan tur tam lutuk ai chuan ti hian 

sial deuh hleka han puan te hi a ṭha e ka ti a, chutiang chu a ni e. Vawiin chu kan hawng 

hlawhtling hnawk dawn ni te pawhin a lang e. 

Aw le, Financial Business-ah kan kal chhunzawm ang a. Tunge han sawi leh ang le...? Aw, 

member zahawm tak Pu Lalchhuanthanga i lo sawm ang. 

PU LALCHHUANTHANGA : Pu Speaker, ka lawm e. Hei vawiinah kan Chief 

Minister leh kan Minister zahawm tak Pu F. Rodingliana te demand kan han sawi a. Kan CM 

portfolio hi a intlar thla deuh duat mai a; amaherawhchu sawi tur hi a vang ang reng khawp 

mai. PWD te kha a chang ve tawh lo va, work department a chang bawk si lo va, chuvang 

chuan han sawi tur em em hi ka ngah vak lo a ni. Eng pawh ni se la, bul i han ṭan hmasa teh 

ang e. 

Demand No. 3 & Demand No. 15: Council Of Ministers/General Administration 

Department 

GAD han tih hian Mizoram pawna Mizoram House te, state chhunga Guest House te leh 

Quarters te mitthlaah a lo lang a. Kan state pawna House te hi official duty ai mah mah hian 

damlo te hian kan chhawr ṭangkai em em mai a, hei hi Zoram mipui tana pawimawh tak a ni. 

Nikum term hmasa lampang khan Kolkata-a Ballygunge Mizoram House kha hralh kha a ni ta 

a; a aiah hian a dang lei tum lehna te a awm em aw tih hi kan Chief Minister hian min han hrilh 

thei sela. 

GAD ken tel Aviation Wing hi han sawi kan duh bawk a. Lengpui Airport-ah hian thlawhna 

lian bungrua phur thei tur service tumna te a awm hnai em tih te ka zawt duh a; International 

Airport hi siam tumna a awm em tih te min hrilh thei sela. Tin, Mizoram chhung chhim 

lampangah te pawh khan airport te pawh kha sawi tel niin ka hria a; khangte kha engtianga 

hmalakna kal tawh nge a ni tih te, Helicopter Service tihphuisui nana heliport siam tumna te 

kha engchen nge a kal tih te pawh hi kan Chief Minister zahawm tak hian a wind up naah min 

hrilh thei se la, a lawmawm khawpin ka hria. 

Demand No. 9: Finance Department 

Tunah Finance Department lamah kan kal leh ang e. Mi ṭhenkhatten — ti ila an inhre mai ang 

a — ZPM chu financial management thiam lo, budget pawh la pharh ve lo ti khan diriam tak 

leh hmusit tak te khan min sawi khum ṭhin a. Mahse, hei budget vawi hnih kan han pharh 

hnuah, SASCI kaltlangin efficiency-in financial management, finance enkawl thiam leh ṭhat 

avanga lawmman incentives cheng vaibelchhe 350 ngawt mai kan han dawng te, hei chauh a 

ni lo va. Kan minister ṭhenkhatten an department chanah an financial management ṭhat avanga 

incentive award dawng te pawh kan nei ta nual mai a. Hei hian ZPM sorkar chu financial 

management-ah a hlawhtlin zia leh a thiamzia a tilang chiang hle-in ka hria a ni. 

Leiba tam tak rul chunga hmasawnna project lian tak tak kal chho mup mup mai hi lawmawm 

ka ti a. Ka bial chhung han sawi ta ila, term kalta khan ka bial chhungah project pakhat mah a 

awm lo. Amaherawhchu, tun ZPM sorkar kum hnih chhung hian sorkar hmun hma chei ṭhat 

nan te, project thar atan te, tun sorkar kum hnih chhung hian cheng vaibelchhe 150 chuang man 

ka bial chhungah a lut tawh a ni. Ka bial chhung mipuite aiawhin kan Finance Minister hnenah 

pawh lawmthu ka sawi nise a ṭha ang e. 

Demand No. 14 Planning & Programme Implementation Department 

Tin, Planning & Programme Implementation hi tawi tein kan sawi leh lawk ang e. ZPM 

sorkarah Planning leh Project te department-in a khaikhawm hi a lawmawm hle mai a. 

Department hrang hrang inhre pawh miah lovin project an siam ṭhin a ni tun hma khan. Tunah 

chuan Planning Department-in kha project kha a khaikhawm ta vek a ni. Project mumal tak, 

Department leh Department inkalh theih ang chi te kha awm tawh lovin, tunah hian Planning-

in fel takin plan leh project an siamte hi a lawmawm ka ti khawp mai. 

Demand No. 39: Power & Electricity Department 

Power & Electricity Department-ah han kal leh ila, power lama hmalakna te a lawmawm hle 

mai a. Tun hnaiah pawh Tuirini Hydel Project Megawatt 24 siamna tur lungphumte phum niin, 

hma an la chho nghal niin kan hria a, a lawmawm em em a ni. Tuivai leh Tlawng Hydel Project 

hmalakna kal zel hi eng nge kan dinhmun tih te pawh kan Power Minister hian min rawn hrilh 

thei sela, a ṭha hle ang. 

UT sorkar lai khan Chief Minister Brigadier Ṭhenphunga khan power lei nan, powerline KV 

line a siam a. Khata a thil sawi ka la hriat reng pakhat chu, "He power luhna tura KV line kan 

siam hi nakin lawkah chuan power hralh chhuah nan kan hmang ang," a ti a ni. Amaherawhchu, 

kum 40 chuang a kal tawh a, power hralh chhuah tur kan la nei lo va, a vanduaitlak khawp mai. 

Power pawimawh zia leh ṭangkai zia te kan sawi a, power siam nana potential kan neih ṭhat zia 

te pawh kan sawi ṭhin a; amaherawhchu tunah intodelh lo tak kan ni, hei hi a pawi khawp mai. 

Ram kan develop dawn chuan kan intodelh dawn a, power a pawimawh lutuk a ni. Tunlaiah 

khawvel a changkang chho zel a, power mamawhna a sawng chho zel a; chuvang chuan hei 

tunah kan sorkar tharin power siam chhuah nana chak taka hma a han la hi lawmawm hle-in ka 

hria. 

Demand No. 40: Commerce & Industries (Geology & Mining) 

Tichuan, Commerce, Industries, Geology & Mining-te hi han sawi ve leh ila, a bik takin 

Commerce hi han sawi hmasa ang e. Hei tunlaiah kan farmer thlai thar hma an sawi nasa a, 

thlai te pawh an thar nasa a ni. Tunlaiin watermelon te pawh an han thar ve ta a; hetih lai karah 

hian Burma ram aṭangten kan farmer-te thar chhuah lo tibuai tur ang hrim hrim deuh hian an 

lo chawlut teuh mai a ni. Hengte hi Commerce ang aṭangte hian hmalak theih a ni ang em tih 

te kha kan hre duh a, kan farmer-ten man tlawm zawka an thlai tharte an hralh ve theih nan kan 

Commerce Department lampang te pawh hian min lo hriatpuise la a ṭha ang. 

Tin, Industries-ah bawk hi chuan kan ṭan tlang a ngai khawp mai a. Ram changkang tur chuan 

industry a changkang a ngai tlat; chuvang chuan industry lampang te pawh hi tharthawh leh ta 

ila a ṭhain kan hria a ni. 

Tin, Mining-ah pawh hian kan rama lung ṭha tak tak kan neihte pawh hi a haichhuah dante 

pawh ngaihtuah ila. Phai lam aṭanga lung lehzel kan han chawlut leh ṭhin hi chu a tlawmthlak 

deuh tlatin ka hria a, Mining-te pawh hian helamah hian hma han la thar deuh sela tiin kan 

Commerce & Industries Minister te kan chah ve leh duh a ni. 

Tichuan kan duhtawk mai ang a, kan Demand sawi Pu Lalduhoma, CM leh Pu F. Rodingliana, 

Minister-te chante hi ṭha ka ti a. He Demand hi ka support-a ka thlawp a ni tih kan sawi a ni e. 

Ka lawm e. 

SPEAKER  :  Aw le, Member zahawm tak Pu Lalrinsanga Ralte ilo sawm ang.  

PU LALRINSANGA RALTE : Pu Speaker, ka lawm e. Hei vawiinah kan Session 

tawp ber ni te kan han thleng chho thei a, a lawmawm hle-in ka hria a ni. Tin, a tawpah a 

pawimawh ber mai Finance chungchangte kan han sawi ho thei dawn a ni a, a lawmawm hle-

in ka hria. Tin, kha kan Minister te pahnih khan an presentation te kha an rawn dah hnem ang 

reng sia; han sawisel vak dawn khan Pu Maroa saw min rawn melh char char reng mai si a. 

Chuvang chuanin, Pu Speaker, vawiin chu nemtein kan sawi leh ang e. 

Pu Speaker, nang leh i staff-te he kan Session chhungah rim takin hna in thawk a, zanah ni se 

tlaivar ṭhakin in buai khawp mai a. Hneh tak maiin Speaker leh a hote'n Session min han 

buaipui thei a, hetiang anga in thawhrimna te, in inpekna te hi a ropui ka ti takzet a ni. Vawiin 

nia sawi kan duh chu, department dang an ṭha lo e ka tihna ni lovin, Mizoram sorkar thawktute 

hian Assembly-a kan staff-te an inpekna, an efficient ziate, an subject an hriat zia leh an thil 

tihah an sincere zia hi training pek hial tlak an ni em aw ka ti a; department dangte hian entawn 

se ṭhain ka hria. Chuvang chuan i kaihhruaina hnuaiah hlim tak a hetiang Session kan hmang 

thei hi a lawmawm hle a ni tih kha kan sawi hmasa duh bawk a ni. 

Demand No. 1: Legislative Assembly 

Hei Demand No. 1-na Legislative Assembly hi sawi hmasak ber kan duh a. Helai rual hian 

4.56%-in nikum Budget Estimate (BE) aiin an tlahniam a; hei hi pawi ka tiin kan Legislative 

Assembly, hemi kan Secretariat-in kan inenkawlna te, tin, kan hmun hma a ni emaw, keimahni 

staff a ni emaw, MLA te enkawlna turah hian hei hi a tlahniam hian nghawng a nei thei ang em 

tih kha kan hlau deuh a ni. Chuvang chuan hei hi Legislative Assembly hi kum dangah chuan 

duhsak theih nise a ṭha awm mang e tih kha ka rilruah a awm hmasa ber a ni. 

Demand No. 3: Council Of Ministers 

Hei Demand No. 3 Council of Ministers kan han en a, 7.24%-in nikum BE aiin tunah an pung 

chho a, hei hian eng nge a rawn tum ber ni ang aw tih ka rilruah a awm a. Hei hian kan CMO 

leh kan Minister-te enkawlna tur a ni a; hetiang pun tak vakah hian kan Office-te chei ṭhat 

emaw, motor thar lei tumpui kan nei nge sorkarin a rawn dah pun chhan hi eng nge tih kha hriat 

kan chak deuh a ni. Ram tana ṭha a nih chuan ka sawisel lo va. 

Amaherawhchu, kan lo insawi leh kan lo intiam tawh angin, VIP culture kan tihbo a, VIP-ten 

a sum emaw, programme neia kan sen vak vak kan tihtlem hi a ṭul hle-in ka hria a. Helaiah 

hian Council of Ministers-a hetiang a lo pung chho ta hi eng atana hman tur nge a nih tihte kha 

zawhna kan nei a ni. 

Demand No. 14: Planning & Programme Implementation Department 

Tin, Demand No. 14-na Planning & Programme Implementation-ah hian hei hi, Pu Speaker, 

nikum BE aiin 23.84%-laiin kumin BE hi a tlahniam a, a pawi hlein ka hria a ni. Hemi Planning 

Department kan tih hi ram hmasawnna tur a a ruhrel pawimawh leh a khawihtu pawimawh ber 

niin ka hria. Tunah chuan department hrang hrangten project an siam ṭhin a, department hrang 

hrangten khaw khatah project pahnih, pathum inkalthuah te a awm ṭhin a ni. Chutiang angah 

chuan, chung zawng zawng lo lakhawm a lo semrual a, Planning Department through-a a kal 

chuan sorkar sum tam tak — tum loh lo ti mai ila — khaw khatah project inang deuh deuh 

pahnih, pathum kan kalpui ṭhin lo awm palhte Planning Department hian a lo siamsiam rem 

ṭhin a. 

Chuvang chuan department pawimawh tak an ni a, an hnathawhte hei hian a titit thuanthu palh 

ang em? Vawiin nia an budget han tlem ta, nikum BE ai a tlemte lutuk hi a pawi thei ang em 

tih te kha ka rilruah a awm a. Chuvang chuan Central Project-te hailut a, Mizoram tana asset 

ropui tak tak nei tura hmalatu department pawimawh tak an ni si a, hemi a tlem hian nghawng 

ṭhalo a nei thei ang em? Hei hi duhsak chho leh theih nise, a enkawltu kan Finance Minister a 

ni bawk a, helaiah hian siamrem theihte a la awm a nih chuan a ṭha hle-in kan ring a ni. 

Tin, Planning hnuaiah PMJVK hi a hma chuan District Lawngtlai leh Mamit District-ah te khan 

hman ṭhin a ni a; amaherawhchu tunah hian District zawng zawngah hman theih a ni ta-in ka 

hria. Hengah hian hmalakna, Pu Speaker, District tinin kan mamawh leh ṭul kan tihte PMJVK 

hnuaia hmasawnna kan dawng ve thei tawh dawn a nih chuan a lawmawm hle-in ka hria. Helai 

a sawi kan duh chu, he PMJVK hnuaiah hian hmasawnna hna khawih turah a ni emaw, District 

Headquarter kan Official-te chauh hian ruahmanna project hi thehlut lo ta se; constituency heta 

District Headquarter ni lo, thingtlang zawkte hian hmasawnna tam tak mamawh kan la nei 

zawk a ni. Chuvang chuan khairual zawk a he project hi kan hman theihna turin kan hotuten 

ruahmanna ṭha tak rawn nei thei se a ṭhain ka hria a, keini ang bialah pawh hmasawnna nasa 

tak a luh phah theih ka ring a ni. 

Tin, Article 275 hi Planning-ah a lut a ni ta a; chuvang chuan Pu Speaker, hei pawh hi kan 

hman thiam viau a ṭulin ka hria. He Article 275 hi a hma chuan Social Welfare hnuaiah khan a 

awm ṭhin a. Sorkar hmasaah kha chuan MLA-te kan bialah hmasawnna hnaa pawimawh project 

kan han thehlut ṭhin a, a rawn kal rual viau ṭhin a ni. Tun dinhmunah hian Article 275 hnuaiah 

hian eng hmasawnna nge, engzatnge pawisa kan pawhluh tawh a, eng scheme nge kan pawhluh 

tawh tih hi vawiinah hian hriat ka duh deuh a ni. Chulaiah chuan chak lehzuala he Article 275 

hmang hian kan ram hmasawnna kan pawhluh zung zung kha a ṭhain ka hria a. Hemi-ah pawh 

hian khairual taka constituency tina hmasawnna a luh theihna turin a buaipuitu department te, 

Minister leh official-te pawh hian rem an ruat thiam turah ka ngai a ni. 

Demand No. 9: Finance Department 

Tin, Demand No. 9-na Finance hi han sawi leh ka duh a, hei 18.45%-in nikum BE aiin a pung 

a. Helaiah hian Finance Department-a sum kan han park ta teuh mai hi a ṭhatna leh ṭhatlohna a 

awmchein ka ring a. Sorkar hmasaah pawh Finance-ah sum a tam, a khawnpui, tih a ni ṭhin a; 

chutiang chiah mai chuan vawiinah hian kan Finance-ah hian sum hi a khawnpui angin a awm 

a ni. Hei hi, Pu Speaker, kan Minister-te hian an department chan ṭheuhah bial tinah hmasawnna 

hna an thawh ṭhat viau a ngaiin ka ring. A ṭhatna kawng tam tak a awm ang, a ṭhatlohna pawh 

a awm ang; hei hi kan hman thiam a, kan Finance Minister-ten bialina Minister-in hmasawnna 

hna a thawhna tura a thawk chak te, thingtlang lam a bik taka an rawn hawi a duhsakna an pek 

hi a ṭul hle-in ka hria a ni. 

Tin, SASCI Loan hi kan la hnem khawp mai a. He sorkarah kan hmasawnna hnathawh leh 

engkim kan tih nan Central-ah project kan thehlut a, hlawhtling tak a la tam silo va, SASCI 

Loan hi kan innghahna a ni deuh ber ta-in a lang. Vawiina ka sawi duh dan zawk chu SASCI 

Loan hi a tam thei ang ber lak hi ṭha kei chuan ka ti a, sorkar hmasa pawh khan SASCI Loan 

kha kan han la a ni. Amaherawhchu, Pu Speaker, i ding lama ṭhute khan "Loan la reng mai, 

mipui dahkhama min chhuah tute," kha an han ni a. Vawiinah chuan SASCI Loan ṭhatzia te, 

tin, SASCI Loan-in a kum sawmnga a nih hnuah phei chuan rulh kher pawh a ngai lovang tih 

ang chi dawn dawnin khalaia miten an han sawi ta te kha sorkar hmasa loan lo lak ṭhin kha an 

lo chawimawi hle-in ka hria. Chuvang chuan he SASCI Loan hi kan ram leh hnam tan 

hmasawnna hna ṭha taka thawh a nih theih nan hian a tam thei ang ber kan dil a, kan hmu a, a 

lawmawm ka ti a. He SASCI hi ṭha taka hmanga ramin hma a sawn theihna tura kan hman ngei 

hi a ṭul bawkin ka hria a ni. 

Tin, Pu Speaker, ka sawi ṭhin a, tun budget-ah te a rawn lang lo va, Development Bank din 

pawh a ṭul hle-in ka hria a ni. Kan lo intiam tawh angin kan ṭhalai tam tak mahni kea ding tura 

hmalta tam tak an awm a, vawiinah hian khaichhuah taktak an ngai a, loan awlsam zawka an 

lak theihna tur te. Tin, loan pung rulh ngai lova kan ṭalaiten hna an thawh theihna turin Mizoram 

Development Bank hi eng chin nge hmalak a nih tawh a, engtia kalpui nge tum a nih? Hei hi 

din tum a ni reng em? Tin, din tum a nih chuan Mizoram Development Bank kan tih hian bank 

function-in a function dawn nge engtin nge tih kha hriatfiah a nih theih chuan a lawmawm 

ngawtin ka ring a ni. 

Tin, hei CM Special Package hi sawi leh ka duh a. Hei hi tun aia tam zawk hian pekchhuah 

theih dan a awm lawm ni? Tin, MLA constituency tinah hian rualkhai deuh zawka kalpui theih 

dan a awm zawk ang em tih zawhna ka zawt a ni. Kolasib District bikah, Kolasib ruling bial a 

nih vang nge ka hre lo va, Kolasib-ah khan a ṭan khawp mai a hmu kha; Serluiah khan 19 vel 

kha kan awm ve a, Kawnpui bialah hian engzatnge hmu ka hre chiah lo va, 13 vel a ni mai thei. 

Hetah hian, Pu Speaker, ka sawi duh chu thingtlang kut hnathawktuten a thlawn a CM Special 

Package rulh ngai lo an dawn hi ka lawmpui a, an tan chuan a harsa takzet a ni. Chuvang chuan 

hma an sawn a, an huan lo ram leh thlai an enkawlna kawngah te hei hian a pui ṭhat ngei ka 

ring a; hei hi tun aia tam lehzual hian CM Special Package hi kalpui theih ni se a lawmawm 

ngawtin ka ring a ni. 

Demand No. 39: Power & Electricity Department 

Tin, Demand No. 39-na P&E hi sawi leh lawk ka duh a. Pu Speaker, kha ban km chanve daih 

ban a ni a. Ka bialah khu chuan km chanve-ah chuan ban 40 vel kan phun ṭhin a, Serlui bial 

bikah kha chuan km chanve-ah ban 40 vel a daih tih kha min hriatsak ta se. Keini bialah khuan 

current hla tak taka han pawh te, tin, tunah pawh khuan North Chhimluangah pawh khuan a 

thlang deuhah mipui khu an awm avang khuan la pawhthlakpui hleih theih a ni lo va. Chuvang 

chuan a lawmawm hle-in ka hria tih kha ka sawi duh a ni. 

Tin, Vairengteah hian hmannia ka sawi tawh ang khan YMA General Conference kan thleng 

dawn a. Vairengte khu current kan nei ṭha lo khawp mai a, a hmun a lum ṭha bawk a. Chuvang 

chuan conference kan neih hma ngei hian transformer thlak ngai a ni emaw, dah belh ngai a ni 

emaw, tin, a line-ah te special deuh hleka kan Minister-in min hriatpui a, khawmpui lian ber 

mai kan thlenna turah hian mualphoa kan awmlohna turin ṭan min lakpui turin ka ngen duh a 

ni. 

Demand No. 40: Commerce & Industries (Geology & Mining) 

Tin, Demand No. 40-na han sawi leh lawk ka duh a. Commerce, Industries, Geology & Mining-

ah hian 4.6%-in nikum BE aiin a pung a, a lawmawm hle-in ka hria a ni. Helaiah hian mining 

rules kan neihte zawm ṭhat a ni em, kan hmang ṭha em tih te ka hre duh a. Tin, tax kan hmu ṭha 

em? Balu, lung leh rawra aṭang tax kan hmu ṭha em? 

Tin, Pu Speaker, helaiah hian sawi leh ka duh chu khumi Serlui kaiah khuan balu kan la a, hei 

hi nasa lehzualin sorkar pawhin min enpui a, kan lakchhuah hi a ṭulin ka hria a ni. Khumi Serlui 

balu kan lakna aṭanga kawi hnih, kawi thum lekah khuan vaihovin an lo la a, Bagha balu an ti 

a, helai Mizoramah pawh duh taka kan lo lei ṭhin hi a ni. Chuvang chuan kan balu khu a chhak 

kawiah Serlui balu angin kan la chhuak a; hei hi sorkar pawhin ruahmanna min neihpui a, tun 

aia nasa zawka kan lakchhuah theihna turin ṭan min lakpui turin ka sawm duh a ni. 

Tin, bazar sak mek hi tun dinhmunah enge a an tawh? Chak lehzuala sak a nih theihna turin 

kan Minister hian hma min laksak thei se a lawmawm ngawt ang. 

Pu Speaker, minute khat leh a chanve kha i pual a nia, min on sak leh dawn nia. A lawmawm 

e. Ka lawm e. 

SPEAKER :  Ni e, kan hun thlana leng lo zingah i tel ve tlat mai vawiin chu. Nichina 

ka sawi kan Minister zahawm tak Gift Basket kha ka han puang ri ve hrim hrim teh ang.Hei a 

lo thleng a, eng eng nge awm tih kha. Kan ram chhunga thil siamte in promote-na remchang 

pawh ni zel sela, an hming te pawh han lam rik kha a thain ka hria a: -  

 

1) Leisenzo 

2) Instant Coffee 

3) Vinco Farm 2paste 

4) Vinco Farm 3paste 

5) Kimkim Dehydrated Ginger Candy 

6) Kimkim Watermelon Candy 

7) Local Orange Flavor 

8) Mizoram KVI Board Pure Honey 

9) Rvas Spices Chilli Oil 

10) Effy Pineapple Soap 

11) Zoawmawi Pineapple Juice 

12) Tawlhloh kurtai 

13) Maicham VDVK Lemongrass Tea 

14) LRZ Industry Mango Leaves Tea 

15) Tawlhloh Puan 

16) Made By Mizo Pamphlet 

17) Passionfruit Squash 

18) Pineapple Squash 

19) Passion RTS 

20) Pineapple RTS 

21) Zo Meat MIFCO Pork Sausage 

22) Zo Meat MIFCO Chicken Sausage 

23) MIFCO KVI atang honey tih a ni a.  

 

Hei, pariatnaah Mizoram KVI Board ‘pure honey’ tih a awm tawh bawk a. A danglam a ni ang 

chu maw, number hranin a awm si a. MIFCO KVI atang pure honey tih a ni e. Chungte chu 

basket-a item awmte a ni e. Tunah chuan member zahawm tak Lt. Col. Clement 

Lalhmingthanga sawi turin ilo sawm ang. 

LT. COL. CLEMENT LALHMINGTHANGA : Pu Speaker, ka lawm e. Hun a 

uiawm si a, nichina kan thil dawn zawng zawngte — kan CM bial aṭanga kan dawn bag khat 

tlat te, basket khat CNI aṭanga kan dawn tihte, electric ban kan dawn zawng zawngteah khan 

lawmthu ka’n sawi a. Vawiina kan minister zahawm tak takte demand sawi tan nan Demand 

No. 9 Finance aṭang hian ka han sawi tan ang e. 

Demand No. 9: Finance Department 

Finance Department aṭang hian kan Zoram hian India ram level, central-ah pawh hming lang 

khawp a hmasawnnate kan han nei te; tin, kuminah hian central tax devolution chungchangahte 

hian Mizoram share, central tax share aṭang hian 0.564% — chu chu a monetary term chuan 

Vbc ₹868.8 kumin hian 16th Finance Commission hnuai aṭang hian kan dawng dawn a ni a, 

hengte hi a lawmawm a. Tuna India ramin Viksit Bharat tih, 2047-a a kum 100-na tur atana 

India-in scheme a siamah hian kan Finance Minister, kan CM zahawm tak ni bawkin challenge 

a siam a; India central national GDP-ah hian 1% tal hemi atan a contribute ve tur atana 

challenge a siam, he ambitious deuh mai hi a chhuanawm a. Hengte hi thil la thleng ngai reng 

reng lo a ni a, tunah chuan central-ah contribution kan neih ve tumna atana challenge-na a ni. 

Tin, chumi piah lamah chuan, SNA-SPARSH an tih hnuaiah hian, he scheme central scheme 

hnuaiah hian Mizoram chuan tunah hian real time fund flow efficiency-ah top performing state 

nih hming a pu ve thei ta a. Hei hi hemi a fund - entirnan a mawl zawngin sawi ta ila - balance 

fund, unspent fund-te dah awl mai mai lo va, a ṭangkai zawk a hman theihna tur atana he mi 

ruahmanna a siam thiam a, management thiamna avanga India ram chhungah pawh real time 

fund flow efficiency-ah top performing state nih hming a lo pu ve pha ta a ni. Hengte hi 

achievement ropui tak a ni a. Thil tam tak a awm a, ti khan a tawi zawngin ka sawi zel mai ang 

e. 

Demand No. 4: Law & Judicial Department 

Tichuan, Demand No. 4 Law & Judicial-ah ka’n lut leh ang a. Hetah hian The Mizoram Jan 

Vishwas (Amendment) Bill-ah te hian case zawng zawng — i ti mai ilang, thil tisualtu zawng 

zawngte hi misual an ni vek lo a ni tih hi hemi hian a rawn tichiangin ka hria. Chutah chuan 

tunah minor cases deuh deuh maite, court-a case pending tam tak takte, hengte backlog tam 

tak tak awm ṭhinte rawn tiziaawm tur atan he amendment hi siam a ni a. 

Chuta tan chuan tunah minor offence zawng zawng a court case nei vek leh, khang hote jail tan 

theihna imprisonment awm thei ṭhin ang te kha jail tang kher lo va, a pawisa fine zawng ten 

emaw a an case resolve theih dan turte, tin, rorelna hmun a zangkhai zawk nan a pending tam 

tak takte kha awm tawh lo tur atana a efficient zawk theihna tur atan heng ruahmannate hi rawn 

siam a ni. Tin, court case thilah hmun dang dang aṭanga court-a rawn inlan kher ngai lo va, tin, 

hetah administrative adjudication hmangin department level-ahte pawh hengte hi resolve theih 

a ni tawh dawn a ni. Chung chu he miin a rawn ken chhuah zinga langsar deuh deuhte a ni a. 

Chumai bakah case ho tete pawh a jail tan theih a nih reng ṭhinnah avanga he dan thar 

amendment avang hian, jail-a tute pawhin an luh vek a, jail a tawt em em mai a, suffocate deuh 

deuha awm ṭhinna angte khang case zawng zawngte kha a rawn ti samkhai tawh dawn a ni. 

Chuvangin, he The Mizoram Jan Vishwas amendment hian hei hi thil ṭha deuh mai a rawn keng 

chhuak a, hengte pawh hi han sawi lan loh chi a ni lo. 

Tin, chumi bakah The Mizo Marriage and Inheritance of Property - hemi inneihna 

chungchangahte leh inthennate. Tin, inthen leh divorce a lo nih a, officially divorced a lo nih 

phei chuan hmeichhia leh mipate pawhin 50-50 a share inang a chanvo an neih theih dan turte, 

heng an ro khawm turah lo inthen ta se, chutiangah an ro khawm thei tur 50-50 a zatve a inzat 

a insem theihna tur dante chi hrang hrang a awm a ni. Chu chu chipchiarin kan sawi hman tawh 

lo ang e. 

Demand No. 39: Power & Electricity Department 

Tichuan, P&E lam demand-ah hian lut leh ta ila tunah. Demand No. 39 Power & Electricity, 

tun lawkah khan kan hria a kha, km chanve daih electric bante kan han dawng a. Hei hi kan lo 

mamawh em em mai leh nghal a, ka bial lamah phei chuan hei hi minister pawh kan lo ngen fo 

a ni. Khing kan biala veng a lo thang ve zel a, Zion Veng-ah te, Tuipui-ah te, Chhungte Veng 

lamahte, veng tlem a han kilkhawr deuhahte electric ban mamawh em emna kan nei a, hengte 

pawh hi a lawmawm ka ti a. Hengte pawh hi nakinah hei bak pawh hi kan la dawng belh zel 

turah ngai ila. 

Tichuan, Mizoramin kan power mamawhna hi a sang em em mai a. Tunah phei chuan kan 

sorkar tan tirh lampang, 2024 tih velah chuan power ni khata kan demand a san ber laiin 

megawatt 150 tih velte a ni a; tunah erawh chuan a record-ah hian 180 tihte ni khatah kan 

mamawh zat te ang te hi a thleng tawh mai a. Chung zawng zawngte meet zo tur chuan sorkar 

pawn ṭan a la nasa em em a ni. Hmanni lawkah te khan Tuirini Hydel Project, January ni 19 

khan kan CM zahawm takin a lungphum a zuk phum bawk a. Hei hi hemi project cost hi Vbc 

₹676.98 chu chu bul tan mek a ni a; tunah hian kawngte pawh laih mek a ni, a intlawhpawhna 

tur leh a hmanrua han inthiarna tur atante kawng buaipui mek a ni. Tin, Tuivai Hydel Project, 

132 megawatt thar theihna tur pawh hi tunah hian revised DPR pawh buaipui mek a ni a; tin, 

Tlawng 120 megawatt thar theihna turte pawh hi detail DPR buaipui mek ni a hriat a ni bawk 

a. Hengte chi hrang hrang kan sawi seng lo ang a, power kan mamawhna a pung zel a.  

Nichina kan hriat ang khan kum 2-3 chhungin kan power mamawhna megawatt 30 zeta a rawn 

pun chhohnate hengte meet thei tur atan power-a kan senso zawng zawngte, power leina atana 

kan senso hi a tam em em mai a ni. Amaherawhchu, heng kan senso zawng zawngte hi hunbi 

dik taka kan pek avanga saving kan neih tam ziate kan hria a; rebate kan dawn ringawt pawh 

hi tunah hian sawi tham tak a awm tawh a ni. 

Demand No. 40: Commerce & Industries Department 

Tichuan, Demand No. 40-naah ka kal leh ang a. Commerce & Industries Department-ah hian 

PSU kan neih ho - ZIDCO, MAMCO, MIFCO, ZOHANDCO - hengte hi tuna hun rei tak 

anmahni nihna ang a an hmingput anga perform thei tawh lo va, hun rei tak an lo awm tawhte 

tunah hian revamp an lo ni tawh a. ZIDCO-te pawh hi hnathawk theiin siam a lo ni leh tawh a; 

tunah hian hmun 6 zetah hian anni ZIDCO, a nihna hemi a hmingputna angin function thei lo 

pawh ni sela, sorkar tana sum haichhuak thei tur atana hnathawk thei tura siam a ni. Tunah hian 

Eklavya Model Residential School (EMRS) kan tihte hmun 6 zetah sak mek a ni a. Tin, 

MAMCO te angte pawh chutiang bawkin Nuai 3063 man project tunah hian school teachers 

quarter tihte hengte sak mek a ni a, anni pawh hian sorkar tan ti hian sum an hailut mek a ni. 

MAMCO-te phei chu anmahni din dan dik takte phei chu agriculture product marketing 

lampang enkawltu tur an ni a; amaherawhchu, hengte pawh kum eng emaw zat chhung kha 

anmahni function anga function thei lo va lo awm tawh kha tunah hian thawk theiin siam an ni 

ta a ni. 

Chutiang bawkin MIFCO pawh tunah hian sapthei tui sawrnate khawl bun a ni a. Heng atan 

ten kut hnathawktute’n an thei leh thlai tharte man man zawk leh hlawk zawka an lo tharchhuah 

theih a, an lo dehrat theihna tur atana heng hmalakna te, hmanraw ṭangkai tak takte, hengte 

pawh hi bun a lo ni ta a ni. 

Tin, heng ho zingah hian ZOHANDCO te phei chu kan hnam zia chawikanna tur atan kan 

puantah te leh handloom lampang te, leh kutthemthiamna lam hnang aṭanga thil dehchhuah te 

— heng themthiamna zawng zawngte kan ram chhung mai ni lo, ram pawnah te, India ram 

pawnah te pawh, a ni ang chu international-ah, heng atana tlangzarhna tur atan website te, 

website-a online-a dawr theih dan tur te, MadebyMizo.com tih website te ang te pawh din a lo 

ni tawh a. Hengah te pawh hian zau zawkin dawr a ni thei tawh dawn a ni. Tin, Delhi, 

Bangalore, Kolkata-ah te heng ho atana zawrhchhuahna kiosk angte pawh hawn a lo ni tawh 

bawk a ni. Chutichuan heng zawng zawngah te hian kan ram thil kan dehchhuah te ram pawnah 

te hmingchherna tur atan, leh kan hnam ro, kan kutthemthiam thilte hi vawnnun a nih theih 

phah dawn a ni. 

Tichuan, vawiin hun bawhpelh loh kan tum ang a, kan Minister zahawm takte hi he House 

zahawm takah hian pass ni ngei rawh se tiin ka rawn thlawp e. Ka lawm e. 

SPEAKER : Aw le, tunah chian Member zahawm tak Pu Ramthanmawia i lo sawm 

ang. 

PU RAMTHANMAWIA :  Pu Speaker, ka lawm e. A hmasain kha, C&I 

aṭang te leh kan CM aṭangte present ṭha tak tak te kan hawn leh dawn a ni awm a, lawmthu kan 

sawi hmasa a ni. Pu Speaker, hei vawiinah budget session a tawpna ni kan lo thleng leh thei ta 

hi a lawmawm khawp mai a, thla khat chhung vel kha a awh a ni. Tichuan, vawiina kan CM 

zahawm tak Pu Lalduhoma leh Minister zahawm tak Pu F. Rodingliana te demand kan sawiho 

turah hian a hmasain P&E Department-ah kan lut duh a ni. 

Demand No. 39: Power & Electricity Department 

Demand No. 39-na, P&E Department-ah chuan budget hi Budget Estimate (BE)-ah chuan vbc 

₹22.59 aiin a tam zawk a, a lawmawm hle. Amaherawhchu, kum hmasa lam Actual leh Revised 

Estimate (RE) en chuan vbc ₹1002.6849 hi tam a ni lem lo. 2024-25 Actual kha vbc ₹1123.7093 

a ni a; 2025-26 BE vbc ₹980.0859 a nih laiin RE-ah chuan vbc ₹1292.9590 a ni thung. Pu 

Speaker, chumi awmziaah chuan ka hriatthiam danin, tun budget vbc ₹1002.6849 hi kum kal 

mek budget RE aia a tlem zawk avangin P&E Department hian an indaih dawn lo tih a lang a 

va ni awm ve. Finance Minister hnena dil belh leh a ngai dawn niin a va lang ve tiin kan sawi 

duh a ni. 

Pu Speaker, P&E Department hnuaiah hianin hei kan ngaihthlak tak ang khan ka bial chhungah 

pawh hianin hmalakna pawimawh leh ṭul te ka lo thlen ṭhin a, an sorkar hlim aṭang tawh khan. 

Kan Minister hi a ṭawng tam lo na a, a lo chhinchhiah ṭha hle-in ka hria. Khawbung leh Farkawn 

Control Panel Board hi a kang a, a khu rum rum ṭhin a, a hmui rum rum ṭhin a ni. Khimi khi a 

chhiat vaih chuan thim rup a ni mai a; chu chu tunah hianin kan Minister zahawm tak hian min 

han siamṭhat sak a, a lawmawm ka ti a ni. 

Tin, chumai ni lovin, Champhai-Khuangleng inkar 33Kv line hruite pawh min siamṭhat sak 

mek a; tin, Farkawn-Khankawn leh Khawbung-Samthang inkar 11Kv line hi kan sawi ṭhahnem 

ṭhin a, ziak pawhin ka thlen tawh a. Fur a lo nih a, hetiah ruah a han sur hianin Khawbung leh 

Samthang inkarah hianin ramhnuai palailengah khami line kha a kal avangin ruahsur leh eng 

emaw thli tleh velah khan Samthangah power supply a thleng thei lo va. Chuvangin, hei hi 

siamṭhat a ngai a ni kan tih kha kan Minister hian a ngaipawimawh a, tunah hian hma an la 

mek a niin kan hria. Tin, Farkawn leh Khankawn inkar hi tunhma kawng hluiah khan a line a 

lo kal daih mai a, kawng thar laih a ni leh tawh si a, Pu Speaker. Tah chuan hei hi thlak a nih 

loh chuanin maintain a har em em a. Tin, single phase chauh a ni a, three phase an mamawh a 

ni kan ti a, chutiang tur chuan hma an la dawn niin kan hria a, a lawmawm khawp mai. 

Pu Speaker, RDSS Modernization hnuaia hmalakna turah kan bial khaw hrang hranga 

transformer mamawh te, 11Kv line-a thlun belh ngai te leh line dang thlun belh ngaite pawh 

kan mamawh zia kha kan thlen ṭhin a, min tihsak thei dawn em tih kha hriat a chakawm hle 

mai. Tin, fur leh thala power supply kan hmuh ṭhat lehzual nan, ka sawi ṭhin fo angin Champhai 

aṭanga kan bial chhung hi tunhmaa electric ban kan tih ang chi kha kan la hmang a. Hei hi 

electric ban kan tih, tower anga lianpui ni lo, eng emaw a medium ft 6 bial vel ang chite pawh 

hian min thlaksak thei ula chuan, thingzar tla tliak velin a vuakchhiat hi kan pumpelh ka ring a 

ni. Chung chu kan mu tan niin, Pu Speaker, electric chungchangah hian kan bial hi kan 

khawngaihlthlak viau a ni. Tun anga ruah a sur a, thli a tleh vuk vuk chuan khilamah khian 

power supply kan hmu ngai lo a ni. Chumi a damdawi ber chu tower liana min thlaksak hi kan 

mamawh a, chungte chu Pu Speaker, kan sawi leh a ni. 

Demand No. 9: Finance Department 

Demand No. 9-na Finance Department-ah lut leh ta ila, Pu Speaker. Finance Department-a sum 

dah zat hi ₹47,77,83,21,000 a ni a, nikum aia a tamna chu vbc ₹744.3989 a ni. Nikum aia a 

tamna pawh hi a pui khawp mai, khawnpui a dah tam hi a lo ṭul viau a ni ang e. Pu Speaker, 

kum 2024-25 khan he department budget Actual chu vbc ₹2412.6247 a ni a; tun budget-a kan 

hman mek ah hian 2025-26 RE chu vbc ₹2787.941 a ni. Finance Department sum mamawh hi 

vbc ₹3000 a tling lo tih budget hmasa lam a sum hman dan en chuan a lo lang thei a ni. 

Chutih mek laiin tun budget-ah chuan vbc ₹4777 chuang lai mai dah an ni leh ta hian 

khawpuiah hian kan dahbelh zel hi a lo ṭul a ni ang Pu Speaker. Tun kan budget estimate-a kan 

Minister hrang hrangte chan zat percentage chhutin, Chief Minister hian hmun thumah ṭhen a 

hmun khat, chu chu 35.29% a chang a ni. A dawta chang hnem ber chu Minister Dr. 

Vanlalthlana (13.14%) a ni a, pathumna chu Minister Prof. Lalnilawma niin 10.68% a ni a; hei 

hi RE-ah chuan a danglam leh nualin a rinawm. 

Tichuan, Finance Department-ah hian sum dahkhawm teuh a ni a, hei hi a dilchhuak thiam leh 

a thei deuh nih kha Minister rual ho intlansiakna tur a ni dawn tihna em ni ang tih ngaihtuahna 

awm thei a ni. Pu Speaker, hei ZPM sorkar hian sum a puk nasa a, a puk lo theilo bawk a. 2023 

December thlaa an sorkar aṭang khan thil dang an puk chu ṭhuhran, thla tin deuh thaw OMB 

hmangin sum an puk a ni. 2023-24 financial year kha thla thum leh a chanve an sorkar hman 

a, thla thum sum an puk a. 2024-25 financial year thla 12-ah thla 11 sum an puk a, 2025-26 

financial year thla 9 sum an puk tawh a, tun March thla hian an puk leh dawn em hriat a ni lo. 

Pu Speaker, ZPM sorkar hi thla 27 a upa a ni. Thla 23 OMB hmangin sum an puk a, puk loh 

thla chu thla li chauh a ni. OMB ni lo hmun dang aṭanga an puk chhiar tel chuan an sorkar Dec 

2023 aṭanga thla tin sum an la puk zat zat ang a ni. Kum hnih chhunga hmun hrang hrang 

aṭanga an sum puk hi ways & means hmanga an puk te nen chuan ₹6445.25 vaibelchhia lai a 

ni, Pu Speaker, a thahnem khawp mai. 

Tun sorkara langsar tak pakhat chu restricted tender hi a ni, hei hi tih loh theih a ni lo lai chu 

a awm a ni. Sorkar hmasa pawhin an lo ti, a hmasa leh pawhin an lo ti; amaherawhchu kum 2 

chhung lekah hna hriat theih chinah pawh 334 lai mai restricted tender an han tih hi chu a tam 

hle mai. A loh theih loh hi a va tam em, ka ti a ni Pu Speaker. Heng tender aṭanga an sum belh 

khawm hi ₹1,720.64 vaibelchhia zet a ni a, chu chu nuai ₹1,72,064/- a ni. Hei hi kan 

sawichhuah ṭhin nachhan hi Pu Speaker thil dang a ni lo va, "kan ti ve lo ang" an tih lai kha a 

ni kan sawi chhan. Lo sawi lo se chuan tunah hian kan sawi kan sawi ka ring lo; "a ṭul a niang 

e" kan ti mai ang. "Kan ti ve lo ang" an tih, an ti leh si lai hi mipui pawhin pawi kan tih a ni. 

Sawi tam lo se a ṭul a niang kan lo ti ve mai ang. Hengte hi tun kan sorkar thar hian sawi nuam 

leh thil han infak hi nuam an ti mah mah a, hei hi anmahni vuaklet leh nan keini-in kan lo hman 

loh theih loh avang hian pawi ka ti a, an sim deuh te pawh Pu Speaker a ngai lo maw ka ti a ni. 

Tin, Pension chinfel chungchang hi tawi tea sawi ka duh a. Kha thu hmasa lamah khan kan 

Minister-te leh kan CM ngei pawh khan MNF sorkar lai khan pension chinfel zat kha 900 vel 

kha a ti mai a. Kum 5 chhunga 900 chu hetia pakla hisap pawh a ni thei dawn em ni? Covid 

vangte pawh a niang a kan ti a, keini pawhin kan hre lo. Mahse RTI zawhna a lo chhuak ta a; 

chutah chuan ti hian RTI-ah chuan a lo ti ta a: Mizoram sorkar hnuaia pension 2018 Dec leh 

2023 November inkar chhunga pension paper tihfel zat chu (MNF sorkar lai) 9,169 a ni. 900 

ni lo va 9,169 a ni. Tichuan, 2023 Dec leh 2025 November-a sorkar hnathawk pension tihfel 

sak tak chu 4,281 a ni — hei hi ZPM sorkar chhung, tun kum 2 vel chhunga an tihfel zat RTI 

kan zawhna a ni a, a awm ang viau a ni. Kum 5 chhung khan covid te nen khan khatiang a nih 

avang khan 9,169 vel hi chu a awm a, tin kum hnih chhung velah 4,281 tih hi a awm viau bawk 

a ni. Hei hi an han sawinaah chuanin ZPM hun laia pension chinfel nia an sawi tam zawk mi 

20,000 kha pensioner sa reng an ni. Hriatthiam awlsam nan Pu Speaker, pension la sa hlawh hi 

Central-in hlawh thar a pension a phalsak tak avanga siamṭhat hlek chauh a ni. Uanpui chiam 

nana kan lo hman duh a nih chuan a ṭha tho ang, Pu Speaker. 

Demand No. 15: General Administration Department 

Pu Speaker, Demand No. 15 GAD hi kan sawi zawk ang e. Laipuitlangah tun hma a PWD 

quarter an tih ṭhin kha GAD-in an lak tak quarter hlui saw, a luahtute February thla chhung 

khan chhuak tura tih an ni a, an chhuak nual tawh a ni. He building-te hi thiah a, sakṭhat nghal 

tur nge, eng nge hmalak tum dan Pu Speaker, min hrilh thei em tih hi kan zawt bawk a; kan 

Minister, CM zahawm tak khan min lo hriatsak se. 

Pu Speaker, heng kan sawi tak hmaih loh leh ṭul hrang hrangte min hriatpui turin kan hotu 

zahawm takte kan ngen a, ka lawm e. 

SPEAKER : Kan hun duhthlan a zo ta tlat mai.Ngenna kan in siam thin a, hun bi pek 

kan ni dawn a, kan duh kan thlang thin a khami chhungah khan khung len dan I zir teh ang u, 

kan ti thin kha a nia. A nih loh pawhin 15 minutes te kha lo thlang ta ila, a then chu a nuam 

tawk vel maithei a, a then tan chuan a rei maithei e. Engpawh nise keimahni thlan a ni miau si 

a. Tunah  chuan member zahawm tak Pu Lalramliana Papuia i sawm ang. 

 

PU LALRAMLIANA PAPUIA : Pu Speaker, ka lawm e. Pathian awmpuina leh 

venna bakah i kaihruaina fel tak hnuaiah hei kan session chu a ni hnuhnung ber kan lo hmang 

thei ta hi lawmawm ka ti a. Kei ngei pawh Pathian venna vanga bahlah awm lova, session kan 

ṭhutkhawm nitin thu tluan tling ve thei a hun ka hmang hi lawmawm takzet a ni tih kha thu 

hmaah kan sawi a. I kaihruaina hnuaiah rorel a nuam khawp mai. 

10 minutes kan thlanga, 12 minutes min han hrethiam a. A ṭan hi chuan hman vak loh ila chuan 

kan duh hi chu a sawi hmanin ka hria. Kan an tam deuh hianin duh hi kan sawi hman ta lo ṭhin 

deuh ni berin ka hria a. Chuvang chuan a ang zawng chuan sawi vak lo ila, keichu a ṭhain ka 

hria a ni. 

Vawiinah hian hei kan pu ber chan Pu Lalduhoma, kan Chief Minister in a chan hi tlem han lut 

hmasa ta ila a ṭhain ka hria a. A hmasa berah chuan Legislative Assembly ka hma a member 

hmasa ten an lo sawi kha ka tawmpui a, a lawmawm ka ti hle mai. A changtuin a zir vang te 

leh a staff te leh Speaker te pawhin an zir vang te pawh a ni anga. Hneh taka Assembly member 

te min enkawlna leh an duty hre taka, engmah inthlahdahna hmuh tur eih pawh awm lo a, 

hnatlin taka min han vil a, an hna an perform ka hmuh hian lawmawm ka ti a, Department dang 

leh mawhphurhna dang neitute tan pawh entawn tlak ngawih ngawihah ka ngai a ni. 

Demand No. 9: Finance Department 

Tin, hei Financial Management chungchangah hian finance lama ril tak lo, keini ang tan chuan 

sawi thui ve pawh hi a har khawp a. Mipui nawlpui pawh hian an hriatthiam leh an hmuh thiam 

ve chin hote pawh hi a awm a ni. Tawitein hei hi chu a fel vei thlup a, kan pu chan hi chu a 

lang lo lama rawngbawlna nia ti mai teh ang. A lang lam hi hmuh tur hi a tam lutuk lo a, 

department ṭul tak a ni si a. A lang lo lama rawngbawlna a nih vangin hun ka hmang tam lo 

mai ang a. Mipui nawlpuiin kan hriatthiam ve leh ka comment ṭhin, tawi tea sawi kan duh chu: 

financial management chungchangah chuan, sorkar hnathawkten an hlawh an la mumal thei 

em tih hi an tehfung ve pakhat a ni. 

Tun sorkar hnuaiah hian kan Finance Minister, CM ni bawkin min enkawlna hnuaiah hian, thla 

thara hlawh lak leh ni 15-a hlawh lak kha chu a inang reng ni tih ngaihtuahnaah awm loal, thla 

thar tirha lak hlut zia leh a ṭul zia hriaa, harsa chung chung pawha ruahmanna min han siamsak 

thei a, sorkar hnathawkten hlawh an han la ta zat zat mai hi financial management-a kan 

hlawhtlinna pakhat a ni tih sawi loh theih a ni lo va, ka lawm hle mai. 

Demand No. 4: Law & Judicial Department 

Tin, hei Law & Judicial lampangah hian thil pakhat han sawilan ka duh chu, kan State sorkar 

hnuaiah hmasawnna kan hmu zel a, district court building ṭha tak tak kan nei chho a, zahpui 

awm loh tak tak kan nei a ni. Chhim lamah sawn, Lungleiah sawn he court building sakna tur 

hi sum ruahman awm tawh siin vawiin thleng sawn kan la sa thei lo va. 

Hei hi nikum pawh khan sorkar lam aṭang pawh khan sorkar hmun remchang court building 

sakna tur hi a ruahman a awm tawh niin ka hria. Vawiin thleng hian hmalak zui a la ni lo va. 

Hei hi eng nge ni thu kal zel ni ta hi a changtu hian min hrilh thei em? Sum ruahmante a awm 

a nih phei chuan hei hi a rang lama tihchhunzawm thuai theih kan va mamawh em tih kha kan 

sawi lang duh bawk a ni. 

Aw le, sawi tak ang khan Pu ber chan hi chu a fel vei thlup a. Chuvang chuan ṭang rei ta lo mai 

ila, a fel lo e tihna lam pawh ni loin, a taka hmuh theih a hnathawh langsar P&E Department 

leh Commerce & Industries leh Geology & Mining tih hi han luhkhung deuh kan duh a ni. 

Demand No. 39: Power & Electricity Department 

Hei P&E, Power & Electricity Department-ah hian kuminah vaibelchhe sangkhat leh pahnih 

leh nuai sawmrok pariat (vbc ₹1002.68 chuang) chuang budget-ah kan hmu a, Demand No. 39-

naah khan. Hei hi lawmthu sawina tur tam tak department hmalaknaah khan kan hmuin ka hria. 

He House-ah ngei pawh tun session-ah pawh kan dinchhuah a kan sawi fo tawh hnua sawi 

nawn leh fo ṭul a ka hriat chu, Electric Department hian department anga hlawhtlinna hun 

hmasa lama kan hmuh loh thil tam tak hmuh tur kan nei a ni. 

Tunhma chuanin zana current an han thim te hian state-a hotupa ber kan Chief Minister hming 

kan chhal a, ‘chumi mai mai chuh’ kan han tia kan phun ṭhin a ni, a rawn eng leh a kan han yes 

leh dual ṭhin a. Khatiang hun kha eng emaw chen kha kan paltlang ho a ni. Hmasawnna kal 

zelah tun dinhmunah chuan khatianga ṭawngkam chhe tleuhna atana department hming han 

hman te kha a tlem tak deuhin ka hria a, kan department te leh official-te chhuanawm ka ti a 

ni. 

Tin, kan sawi fo ṭhin bill ba phurrit min delhtu awm ta lo hrim hrim te pawh hi a thawven thlak 

ka ti a. Electric bill a hun taka kan pek avanga rebate nuai ₹400 chuang kan han hmu thei te; 

tin, kan power hman bang kan han hralh lehna aṭanga vaibelchhe ₹173 zet mai kan han 

siamchhuak leh thei te pawh hi department hmalakna fel tak hnuaiah kan hmu a, a lawmawm 

hlein ka hria. Tun hniaia hmalakna kalchho mek ah hydel project-ah pawh hmalakna eng emaw 

zat kan nei a, Tuirini te, Tuivai te, Tlawng te, Chhimtuipui Kolodyne te pawh tun hnai chanchin 

tharah te pawh kan han hmu a. Bul tan thei turin ruahmanna te a kal chho tih te kan han hria a, 

kan lawm em em a ni. Hengte pawh hi he House-ah hian department-te inpekna leh hmalaknaah 

an fakawm tih kha han tarlan ve ka duh avangin ka’n sawilang hmasa a ni. 

Tin, mipui nawlpui hne deuh thil inmawhpuhna he department hnuaia awm fo pakhat chu 

electric bill chungchang hi a ni. He sorkar hian electric bill tihpun loh a sawi a, chutih laiin 

thenkhatin a pung ti a inmawhpuhna te a awm a. Hei hi kan ngaithla zeuh zeuh tawh na in 

chiang lehzualin a Minister ka ngei aṭang pawh hian sawilan ni se a ṭhain ka hria. Electric bill 

hi a rate a pung ta nge ni a, a hmangtute hman nasat avanga a bill hi sang ta zawk tih lai te 

pawh hi kan Minister-in chiang takin min sawifiah sak se a ṭha ang. Thil awm ve thei a nia, 

buhfai te pawh 1kg man ngai reng si hi chawbel a len chuan buhfai atana kan sum sen zat hi a 

pung lo thei lova, khatiangte kha a lo ni ve reng thei a ni. Hengte pawh hi chiang zawka mipuite 

min hrilhfiah theih kha ṭha hlein ka hria. 

Aw le, Chhim lamah sawn Zoram pum huapin Tawipui tlangdung ṭan ka’n sawi teh ang. Saw 

mi chhim phei Lunglei ‘S’ bialah sawn 33KV sub-station Tawipui ‘N’-ah sawn kan nei ve a. 

Sawtah sawn thawktu an indaih lo hle mai a, lineman pakhat leh MR pathum kan nei ṭhin. Kan 

lineman neihchhun ber saw pension-in an chhuak zui a, kan indaih lo em em mai a, station-ah 

pahnih duty a ngai bawk si. Sawng te saw J.E ṭhuthmun a ni reng em le tih te hi kan Minister 

pawhin min chhang thei se ka duh a ni. A nih chuan sawlai sub-station a J.E tel lova buai taka 

sawlai tlangdung khaw hrang hrang mai thleng, Mamte, Mualcheng, Tawipui North-I & II, 

Tawipui South tih te, Thingfal te, Ṭhualṭhu te, Vartekai thlengin sawlai sawn a cover si a. Sawti 

lampang buaina viltu official pangngai deuh hlek J.E ṭhuthmunah te siam theih a ni reng em 

tih zawhna te hi ka’n tarlang duh a ni. 

Tin, Electric Department-ah hian ka sawi tawh ṭhin a, he House-ah pawh hian staff-te indaih 

lohna avangin a staff ni chiah si lo tualchhung mi mitangkai tak tak chhawr hi an awm ṭhin a 

ni. A then chu khatiang itan NREGS an awl a, a chang leh an thawhkhawm aṭangin pawisa an 

siamsak ve a, chutianga khawtuala Power & Electricity Department tana ṭangkai taka line-te lo 

check a, a buai te lo solve pui a, khatianga chhawr kha an nei ve ṭhin a ni. Hengte hi tun sorkar 

hnuaiah pawh tum hnih lai chu casual worker leh provisional employee te pawh lak an awm 

ve a. An dil ve ṭhin a, ṭangkai tak tak department pawhin a an chhawr ve reng si, an lova an 

awm theih mang tawh loh te an ni a. Hengte hi hetiang ang remchangah te hian lak ve theih ni 

se la duhsak an phu rengin ka hria a, chungte pawh chu kei ngei pawh hian ṭawngkam titi-ah 

hian ka sawichhuak hial ṭhin a ni. Hengte hi hna lak leh a awm phei chuanin a ṭul anga thawk 

ve reng, a loh theih loha department-in a mamawh ang chi te hi chu tanpui ve a lak ve theih ni 

se tih te pawh hi an ṭan ka’n sawisak duh bawk a ni. 

Tin, smart meter chungchang hi eng nge kan hmalak tawh chin tih te hi kan Minister-in min 

sawifiah sak thei selang chuanin a nghahhlelh awm hlein ka hria. 

Demand No. 40: Commerce & Industries Department 

Aw le, Commerce & Industries lampangah hian Indo-Bangla trade te hi kan sawi ṭhin a, 

hmalakna hi a kal ta vak lo em ni aw ka ti a; Indo-Myanmar lampang hi chu hmalakna hi a kal 

ṭha viau thung si a. Hei hi chhimlam MLA ka nihna zawn aṭang hianin ka vei ve avangin kei 

pawh hian Land-port authority central lamah te pawh D.O letter te ka zuk ziak ve ringawt a, 

min enzui sak a min ngaihpawimawh sak tur te pawhin, chutiang te pawh chuan keipawn mahni 

phaktawkah theih ang chin chinin ka lo umzui ve a ni. Hengte pawh hi eng nge a thlen chin tih 

te leh hmalak zel dan tur te pawh ruahmanna min siampui thei se a ṭha hlein ka hria. 

Tin, Industries hnuaiah hian tunhma kan hun kal tawhah khan infrastructure lampang building 

sak leh khawl lei te kan uar viau a. Amaherawhchu, a hnu a function mumal tura enkawl zui 

tak tak si loh hi tam tak a awm avangin a buaithlak khawp mai. Lunglei-a Lunglawn-ah pawh 

sawnin facilitation centre tura tih nge ni hman aṭang tawh kha khawl ropui tak tak mai tuiek 

tur ringawta a thar tirh aṭanga dah, session-ah pawh ka sawichhuah tawh ṭhin kha a awm a, a 

inchung te pawh a hawk vek tawh a ni. 

Saw saw department Director hmasa nen pawh khan kan sawi dun a, auction tur a ni tih te an 

sawi a mahse vawiin thleng sawn a la ni lovin ka hria. Sawng hmunhmaa khawl ṭha tak tak 

awm te pawh saw hmantlak tawh loh a nih chuan auction thuai thuai a, thil ṭangkai zawka a 

hmunhma te pawh saw ruahman theih a ni tih te pawh ka rilruah chuan a awm a ni. Thahnem 

ka lo ngai ve a, mahni bial chhung te a nih bawk si avangin, Industries Department lampang hi 

hetiang zawng hian ngaihtuahna thar te pawh seng a, kan hmunhma leh kan khawl neih ang te 

pawh ṭangkai taka kan hman theih turin leh department takin a chhawr lutuk loh pawhin a mipui 

mimir leh entrepreneurs ho te pawhin an chhawr theihna tur atana ruahmanna siam te hi a ṭul 

mang e tih te pawh hi ka rilruah a’n awm bawk a ni. 

Aw le, sawi tur chu la awm nual mahsela kan hun ruat bituk a awm avangin ka duhtawk hnai 

mai ang e, Pu Dy. Speaker. Vawiinah hian kan Minister-te department chang pahnih Demand 

No. 39 & 40, Demand No. 1-5 bakah 9, 11, 14, 15 te hi he House hian lungrual taka kan 

pawmpui a, kan pass sak hi ṭha ka ti a, kei pawhin demand a rawn luh ang hian ka thlawp a ni 

tih kha ka’n sawichhuak a ni. Ka lawm e. 

DEPUTY SPEAKER : Aw le, tunge sawi leh ang le? Tunah Mamit bialtu MLA 

zahawmtak Pu H. Lalzirliana sawi turin ilo sawm ang. 

PU H. LALZIRLIANA :  Pu Dy. Speaker, ka lawm e. Hei vawiinni a kan 

sawi tur hi kan Minister zahawm tak takte pahnih chanvo, a pumpui budget-a 40/100 dawn a 

ni a an pahnih a kaihkawp hian. Chuvang chuan kan Governor speech te, kan Budget speech 

hrim hrim te pawh eng emaw chen hrut tel ila a awm lohna awmin ka’n hre lova. 

A tir berah chuan lawmthu sawina kha ka’n neih ve loh chuan, hei kan Minister zahawm tak 

takten vawiinah hian member-te present ṭha tak tak min pein ka hria a, department-te chungah 

pawh lawmthu kan sawi ni se la. 

Demand No. 39: Power & Electricity Department 

Kan Demand Pu Marova (Pu F. Rodingliana) chan hi ka’n sawi hmasa ang a, a lo lut leh tawh 

bawk a, a ni hi ka pa rin zawng tak a nia a chungah hian lawmthu han sawi ka duh a ni. 

132KV Line (Bairabi to West Phaileng via Mamit khu chuan harsatna kan tawk nasa khawp 

mai a, a line thlun chungchangah te, tin, forest-in harsatna an han siam, forest clearance tih te, 

tin, kan in-clear fel tawh emaw kan intih hnuah te pawh NPV (Net Present Value) an la ti leh 

a, a vaibelchhe tel takmeuh meuh kha pek a ngai ṭhin a. Sorkar hmasaah khan nuai ₹208 bawr 

vel forest clearance-ah kan han pe a, la pek loh NPV-ah khan nuai ₹180 vel bawr a la awm a 

ni. Hei kan C.M zahawm tak pawh hi ka sawipui a, chuan hei Pu Marova te nen anni hian tunah 

hian min han clear-sak a. Khulaiah khuan tunah hian formal taka la hawn chu ni lo mahse la 

kan hmang ṭangkai hle tawh a ni, a chungah lawmthu ka’n sawi ni se langin. 

Hei, thil pahnih/thum request duh ka’n nei a, hmanni a Pu Nitea sawi Mamit Augmentation of 

Mamit Greater Water Supply hi peihfel a ni thawkhat tawh a. Kan la commission theih lohna 

hi Phaizauvah khuan transformer lian a ngai a, chu chu sum tam tak sen ngaihna pawh a ni 

lova. Khami project-ah khan tel tawh si lo a ni a, department hian khami demand te pawh kha 

Minister-ah an thehlut tawh ni te pawhin ka’n hria a. Kha kha khawngaih takin kan Finance 

Minister pawh ka’n request-na ni se la, nuai tam sen a ngaiin ka’n ring lo deuh a. Tih vat loh 

chuan MLA fund te khan ka tih khalh ang che u tih kha ka hlau deuh a. Hemi kan han tih theih 

chuan khualaia kan innghahna, Mamit khaw mipuiten kan nghahhleh em em khu a hman theih 

dawn a ni. Mamit – Phaizau hi khumi kan water supply ber awmna tur a ni bawk si a, hemi line 

hi tihṭhat a pawimawh em em a ni. Generator hman ngaia tui pump a nih reng chuan a running 

cost kha a sang lutuk, chuvang chuan kan line ṭha vak lo lai te min siamṭhat sak turin ka’n dil 

ni se la. 

Tin, pahnihna ka request, Hmunpui khua khu kha kawngte pawh an ti ṭha a, social media-ah te 

pawh kan hmuh nasat kha. Tuna kawng khu Lengpui aṭangin a kal ta a ni, chuan tuna electric 

line khu tunhma kawng Rawnpuichhip aṭanga kal zawk ngaw karah khan a kal tlat mai a. 

Khulai khu a buaithlak khawp mai a 33KV line, ruah a sur chuan current a thim a ni mai a, an 

buai fo mai a ni. Kan sawi fo a hemi line hi tuna an kawng rin zawk takah khuan kal ta se la, 

heng harsatna zawng zawng hi a bo dawn, mahse pawisa erawh chu sen hret a ngai dawn. Hei 

hi khawngaih takin min lo hriatsak se la ka’n duh a ni. 

Tin, nichin a ka hmaa mi Pu Papuia sawi ang khan, a EE te, SDO lam hi chu an indaih mai a. 

Amaherawhchu, a chhiat a va kal lineman hi kan buai em em a ni. Khaw 2/3 hian mipakhat te 

hi kan nei a, chungte pawh chu han rin duap deuh te an ni a, hei hi engtin emaw tih theih a ṭha 

khawp mai. Hei hi kan indaih lohna khawtin ah hmun tinah a nih ka’n ring a, hei hi ka’n sawi 

tel ve ni se. 

Demand No. 40: Commerce & Industries Department 

Commerce & Industries hi sawi ka’n duhlai a chu, hei Dan ṭha deuh mai kan neih a, Mines & 

Mineral Regulation Development Act, 1957 chuan chumi hnuah 1972-ah amend a ni a. Hemi 

base vek hian District Mineral Foundation Rules of Mizoram, 2023 tih te pawh a awm a. Hetah 

hian a sawi ho hi District-a apply tur niawm tak, DMFC Committee a din ang a, chutah chuan 

DC Chairperson a ni ang a tih te, MLA khami District-a mi zawng zawng member, Director 

Geology & Mining tih te, SDO Sadar tih te, EE PHE tih te khatiang hrang hrang kha an awm 

a ni. 

Heng ho hian meeting an nei ang a, khami District chhunga hemi minor minerals deuh vek a 

nia Mizoramah hi chuan. Hemi Danin a a sawi notified minerals hi chu bauxite te, iron ore te, 

limestone te, manganese ore te a ni a, heng hi chu kan la cho pha chiah lova. Hemi minor 

minerals tih hoah hi chuan building stones kan han tih te, gravel, ordinary soil, ordinary sand, 

ordinary clay tih te hi a ni deuh ber a. 

Hei luiah PCC tih nan te, gravels type ang tihna a nih chu, khangte kan han lachhuak a, a duh 

duh hian an rawn control emaw tih mai tur a nia. Forest lamin an han khap ve ngawt a, an han 

chawi tir a, chuan Mining lam hian a chang leh khawi khawiah emaw an han ti ve tho bawk a. 

Hengte hi ngaihtuah ṭhat a va ngai em. Tin, kan lung lak te kawngpui sirah te, kawngchhakah 

kan duh duh na laiah cubic lung kan han kher ringawt mai te hi a safe lo em em mai a ni. 

Chuvang chuan Dan ṭha tak kan neih si a hi hman ṭangkai a va ṭul em, District-ah te pawh hian 

a nihna ang tura implement hi a va ṭha em tih hi ka’n sawi duh a ni. 

Chutih rual chuan Mamit-ah khuan Market Building hi a rei tawh em em a, PC hunlaia kan sak 

kha a ni emaw ni chu tih hial kha kan nei a. Khungte khu, Pu Marova hi ka mirin zawng tak a 

ni ka tih kha, min han tihsak ve se la tih kha ka rawn ngen che a ni Pu Maro, hei hi kan mamawh 

takzet a ni. 

Tin, border trade kan han tih ang chi Pu Papuian a sawi Indo-Bangla te, FCAA 2023 kan han 

adopt-na atan te pawh a pawimawh niin a lang, kan han tih te kha hengah te hian a tel niin ka 

hria a. Hengte hi ngaihpawh a ṭha hle a ni tih kha ka’n sawi duh a. 

Demand No. 9 & Demand No. 15: Finance, Gad, & Highway 

Hun a kal zel si a, ka’n sawi zung zung ang a. Kan Legislative Assembly hi lawmthu kan sawi 

a ni, an hnathawh zawng zawngah vawiin ni ah tluang taka ni 30 chhung Session kan neih 

chungchangah pawh an thawhrimna zar kan zo hi a lawmawm ka ti hle a ni. 

Finance chungchangah hian ka’n sawi duh chu, CM Special package engemaw zahin an dawng 

tawh a. Amaherawhchu, hei hi sem ve lovang tih a sem ve leh tak si a kha a ni a. Hei hi kan 

sawisel lo a ṭha, mirethei tak tak te, mamawh tak tak ten, a dawng awm tak tak ten an dawng 

hi kan lawmpui takzet zet a. Hei aia tam zawk, hei aia nasa zawk bial tinah tu emaw, khami 

emaw, chumi party emaw khami emaw, tu te hmelhriat nih emaw vang lam ni lova hetiang 

dawng hi kan lawmpui a. Hei aia tam zawk hi tunah chuan a amount te pawh tih tlem a ni a, 

nuai khat aṭangin singnga-ah beneficiaries an tam zawk theih nan tiin kan han tih tlem kha a ni 

a, hengte hi tih tam zawk theih ni se la kan va ti em. 

SASCI loan kan puk a, a ṭha e, development hnathawh nan thingtlang lamah te infrastructure 

ṭha zawk min han din sak theihna ni se la. Kan lawmna em em chu SASCI hmangin Mamit 

approach road khu PWD Demand a nih lai khan sawi ka tum a, Pu Hlana kha lawmthu han 

hrilh ka duh a hun kha a tawp ta mai si a, ka sawi hman ta lova. Tunah khuan Highway aṭanga 

Mamit panna SASCI pawisa hmangin kan sial phei ṭan a, a nuam kan ti viau dawn ṭan a, mahse 

ruah an sur a, tunah chuan a tlan hrehawm ber a la ni rih a. A la nuam ber turah kan ngai a, kan 

lawm hle a ni tih kha ka’n sawi a ni. 

Chuan GAD-ah hian han sawi lawk ka duh chu, Mizoram House hi kan mamawhna a sang em 

em a. A bik takin Guwahati, rel te an thleng leh tawh nghal a, Mizoram House pakhat chauh 

kan nei a, khu khu a tih ngaihna ngang a awm lo. Hmun hma kan nei a, hetah Khanapara Six 

Mile lamah khuan, khungte khu ngaihven hmasakah min neih sak thei se la. Zoram mipuite, 

dam lo te, khualzin tan te a va ṭha dawn em tih kha ka’n sawi duh a ni. Tin, Government 

Quarters hi District tinah hian engemaw chen chu awm thei se la a ṭha khawp mai. Hei Delhi 

khu government quarters a tam khawp mai a, Central Service leh engemaw atan khuan harsatna 

a awm lem lo a ni. Thil theih ni te pawhin an lang a, heng kan SASCI loan te leh thil hrang 

hrang aṭang hian government quarters hi District capital-ah na na na chuan engemaw han tih 

tham deuh hlek hi awm ve se la a va ṭha em tih kha ka’n sawi duh a ni a. A dang hi chu ka sawi 

vek lovang a. 

Thil pakhat a fiamthu deuhah te pawh kan lak theih chuan a ṭha awm e, hei hi a conclude nan 

ka’n sawi ang a, minute 1 leh tlem ka la nei a. 

Hei Lengpui scam hi a ngaihawm dawn hle in a lang a, vawiin bak hi han sawirikna chance 

pawh a awm tawh lova. Kan han sawi kan han sawi te kha a chang chuan ‘a lo va atthlak tak 

em aw’ han tih mai tur thil te kha a ni a. Hetah hian hming phuah ka duh a, he thil hi a ngaihawm 

dawn riau a, ka’n sawi ri ve leh mai mai ang e. He thil a rik chuan effect a nei a ni, effect hi a 

thui thei ang reng a, thil hrang hrang hi a pawtkhawm a, eng eng emaw tute emaw family hming 

zawng zawng han lam nan te, personal tak tak a han inbeih nan te, transformation chi hrang 

hrang sawichhuah nan te an lang bawk a. 

Chuvang chuan he effect hi a hming phuah ka’n duh a. Hetia a hming an rik leh mai pawh hian 

a effect hi a rawn na leh viau lovang tih a sawi theih loh a zan lamah chuan. Chuvang chuan he 

effect hi science-ah chuan effect hrang hrang a awm a; Doppler effect te a awm a, Zeeman 

effect te, Raman effect te, Photoelectric effect te, Greenhouse effect te, Thomson effect te 

khatiang kha a awm a. He effect hi a nat em avang hian UNNATI effect ti ve ta ila a inhmeh 

hle in ka hria a. UNNATI Scheme pawh hi a zo tep a, nakinah chuan kan theihnghilh zui mai 

dawn a ni. Khulai scam an sawirik apianga UNNATI effect kan tih chuan, nakinah Indian Air 

Force te an rik vung vung hunah phei chuan ‘UNNATI effect a nih khi’ tih te pawh a la tih 

theih a ni. Chuvang chuan heta ka’n sawi duh chu kan sorkar te pawh hian awlsam taka tih dan 

te pawh a awmin ka hria a. 

Pu Henry (Pu Henry Machila), kan indawr pawp ta sa sa a, nangmah hi kan ring tawp che a. 

Chuvangin nangman chiang lutuk lo chung che pawhin i account-ah pawisa turu buru lutuk 

kan rawn transfer ta tawp mai a. He ram commission-tu i lo nih ve avangin tlawmah la lo la, 

Mizoram mipuite rilru a chiai buai tlat lai hi, tih lai kha rawn sawi kan duh a. Ka hun a tawp ta 

e, a sawi awlsam dan kha han hrilh kan duh a ni e. Ka lawm e. 

DEPUTY SPEAKER : Tu nge han sawi leh ang le? Tunah Lawngtlai East 

bialtu MLA zahawm tak, Dr. Lorrain Lalpekliana Chinzah ilo sawm ang. 

 

DR. LORRAIN LALPEKLIANA CHINZAH :  

Pu Deputy Speaker, vawiina kan Minister chhuanawm tak tak, Pu F. Rodingliana leh kan 

Chief Minister zahawm tak, Pu Lalduhoma te demand sawihona hun ṭha min pek avangin a 

hmasain lawmthu ka sawi a ni. Kan Chief Minister zahawm tak demand han sawi hmasa ila. 

 

Demand No. 9: Finance Department 

Pu Deputy Speaker, Finance Department budget allocation 18% vela a lo pung chho hi 

lawmawm ka ti a, kum hmasa aia a punna hi cheng vaibelchhe ₹744 vel niin, a punna lian ber 

hi other capital expenditure cheng vaibelchhe ₹480 a ni. Chutih rualin ORE cheng vaibelchhe 

₹14 vela tihhniam a ni bawk a. Capital expenditure tisang a, revenue expenditure tihhniam niin, 

sorkar inrelbawlna senso tihniamin, infrastructure lam push a ni dawn hi a lawmawm hlein ka 

hria a ni. 

Pensionary charges cheng vaibelchhe ₹252 velin a pung chho dawn bawk a, kan sorkarin ram 

tana an ṭhat lai hun zawng zawng hmangtu pensioner-te a ngaihthah lo hi a lawmawmin 

lawmthu ka sawi bawk a ni. 

Grant-in-aid cheng vaibelchhe ₹50 aṭangin vaibelchhe ₹130-a tihpun niin, sorkar institution 

hrang hrang leh society-te tan thil lawmawm tak niin ka hria a. Tin, professional service leh 

ICT equipment atan sum dah pawh tihpun niin, tunlai khawvel hmasawnna mila kan inher rem 

theihna tur atan a pawimawh hlein ka hria. 

March ni 10, 2026 khan Finance Department chuan Chartered of Financial Advisors hman 

ṭanna tur notification a tichhuak a. Hei hian department-te financial power a pe sangin, chak 

zawka hmasawnna hna thawhna kawngah a ṭangkai dawn hlein ka hria a. Pension case tam tak 

chinfel te, GP fund lakchhuah lo awlsam ta te, sorkar hnathawk hlawh hunbi neia pek a ni ta te 

hi kan Chief Minister leh department-a thawktute an fakawm hlein ka hria. 

Demand No. 14: Planning & Programme Implementation 

Pu Speaker, Planning Department hi kan hriat angin department pawimawh tak a ni a. Kan 

scheme hmuh zawng zawngte, central sector scheme, centrally sponsored scheme leh SASCI 

te he department kaltlanga implement an ni a. Kan ram hmasawnna tur ruhrel tam tak 

ruahmanna siamtu leh implement-tu niin, an hnathawh hi a chhuanawm takzet a ni. GIA salary-

a sum dah nuai ₹545 aṭanga nuai ₹710-a tihpun hi a lawmawm ka ti a. Thawktuten a hun taka 

hlawh an la zel thei dawn a ni tih kan hmu a, a lawmawm hlein ka hria. 

Demand No. 15: General Administration Department  

Pu Speaker, GAD hi department pawimawh tak a ni a, office leh establishment eng emaw zat 

bakah DC office leh Mizoram House zawng zawngte enkawltu an ni. Ramri depa awm district-

ten district dangte tawh ve loh harsatna hrang hrang buaipui tur an nei tam hle ṭhin a ni. 

Kan district hi a bikin han sawi ta ila, Lawngtlai DC office budget hi 2025 khan kum 2024 aia 

tlem an dawng a. Kum 2026-ah pawh budget proposal siam aṭanga 20% vel chauh pek an ni. 

Mizorama district hautak leh harsa ber ti ila, ka sawi sualin ka ring lo a, BDO Chawngte khaw 

neih zat pawh district ṭhenkhat khaw neih zat aia tam a ni. Lawngtlai DC office, annex building 

hi kum 40 chuanga upa a ni tawh a, sak ṭhat a ṭul hle tawh bawk a ni. Hei hi kan GAD leh 

Finance changtu, kan Chief Minister zahawm tak hian min hriatsak turin ka ngen a ni. 

Kan Chief Minister hmalaknaa Mumbai Mizoram House sakna tur chak taka kalpui mek a ni 

hi lawmawm ka ti a, Mizoram House-te hi damlo leh khualzin teh tlukluhna an ni a, a theih 

anga thuam chak a ṭul hlein ka hria. Saitual leh Khawzawla mini secretariat din tura a kal mek 

hi a ṭha hlein ka hria a, district dangah pawh hei hi chhunzawm theih ni se, hei hian district 

administration kenkawhna kawngah efficiency leh co-ordination ṭha zawk a hringchhuah ngei 

ka beisei a, resources tam tak kan save-na tur ni bawkin ka hria. 

Lawngtlai district-a Sangau SDO office hi thawktu awm loh avangin a takin a la function thei 

lo a, proposal pawh siam niin, thehluh a ni a. Nikum November ni 7 vek khan department 

notification pawh tichhuah niin, UDC 1, LDC 1 leh Group D 2 dah tura ruahmanna siam a ni 

a. Vawiinah hian lawmthu sawi pahin a rang thei ang bera Sangau SDO office a function theih 

nan kan Chief Minister zahawm tak hian hma min laksak turin ka ngen nghal bawk a ni. Tin, 

Dokulha Hall hi Lai faten kan pasaltha puala hall kan neih chhun a ni a, tun dinhmunah hian 

hmantlak lohin a awm mek a, SASCI hnuaiah ruahmanna lian leh ṭha zawk siam a, sak ṭhat a 

nih ngei theih nan kan Chief Minister hian hma min laksak bawk se. 

Demand No. 4: Law & Judicial Department 

Lawngtlai district hi a zau em em a, kan hriat angin, sipai hmunpui, rel leh lawnga insumdawn 

tawnna luhkha ber kan ni chho dawn a, law & order lamah pawh buaina neuh neuh a pung chho 

zel a ni. Lawngtlai district hian 7 years conviction chauh kan khawih theih avangin, district 

dang Fast Track Court-ah case hi transfer zel a ni a, district dang aiin kan record pawh a hniam 

phah hle a ni. 

Siaha District Fast Track Court-a 70-80% vel hi Lawngtlai District case a ni a. Lawngtlaiah 

practicing advocate indaihlohna avangin case pending a tam phah hle bawk a ni. Criminal case 

of occurrence hi remote area a nih tlangpui avang leh border area a nih ṭhin avangin witness 

te, victim te, accused te pawh district dang FTC-ah koh kal theih a nih ṭhin loh avangin case 

discharge leh dismiss a tam phah em em a, police tan pawh case file a harsat phah a ni. Witness 

leh accused-te hruai kual tur pawhin police an indaihlo hle a ni. Chuvangin District Fast Track 

Court hi a rang lama min establish-sak turin kan Chief Minister zahawm tak ka ngen nghal 

bawk a ni. 

Demand No. 39: Power & Electricity Department 

Pu Speaker, P & E Department budget punna hi cheng nuai ₹2259.90 bial a ni a, hei hi 



 

 

Day, 17, 16th March 2026 (Monday)  

lawmawm ka ti a. Khawvel changkang chho zelah power supply mamawhna a sang chho telh 

telh a, power supply mumal zawk a kan hmuh theihna tura Zoram dung leh vang a chhun leh 

zan, a sur a sa hnuai a thawktute vawiinah hian an fakawm hlein ka hria. 

Green Energy & Solar Plant 10 megawatt, Thenzawl Solar Plant siam zawh tawh niin, 5 

megawatt, Sumsuih Solar Plant siam mek a ni bawk a. PM Surya Ghar hnuaiah household 903 

rooftop solar vuah a nih tawh te, Mizoram sorkarin subsidy atan cheng nuai ₹353.08 a pechhuak 

tawh te hi a lawmawm ka ti a. Tuirini Hydel Project (24 MW), Tuivai Hydel Project (132 MW) 

leh Tlawng Hydel Project (102 MW) thar thei tura ruahmanna chak taka kalpui mek niin, power 

sector-ah kan intodelh thuai dawn niin ka hria a, a lawmawm hle ka ti a ni. 

Billing software thar, August ni 1, 2025 aṭangin Mizoram pumah hman ṭan a ni a, bill pe tura 

rei tak intlar a ngai tawh lo a, bill print-na atan sorkar sum sen ral a tlem phah zel pawh hi a 

lawmawm ka ti a. Smart meter pawh vuah chhoh mek zel niin, kan sorkar hnuah power ba rulh 

ṭhat avanga rebate cheng nuai ₹700 chuang kan hmu tawh te hi kan Power & Electricity 

Minister, kan Finance Minister leh Department lama thawktute an fakawm takzet a ni. 

Lawngtlai lama kan harsatna tlem han tarlang ila. 132 KV sub-station Chawnhua siam mek hi 

zawh a la ni lo a, a chhan ber nia lang chu isolator moving part 39 ruk bo a ni a, FIR pawh 

thehluh a ni tawh a. Tin, control table mamawh zat a awm tawh lo a, tower pakhat dismantle-

a, incoming tower pakhat siam thar a ngai bawk a ni. 132 KV sub-station hi siam zawh pawh 

ni se, line improvement tih loh chuan 132 KV level-in a charge ngam dawn loh a ni. 132 KV 

Sub-Station siam zawh nan leh line improvement tih nan ₹2 crore department-ah dil a ni a, kan 

Minister hian min tihhlawhtlin sak ngei turin ka ngen a, min react-sak thei nghe nghe se tiin ka 

request bawk a ni. 

Tin, Lawngtlai Sub-Station 2.5 MVA pahnih hi a full load tawh a, peak load lai chuan load 

shedding a ngai ṭhin a, augmentation tih a pawimawh hlein ka hria a. College Veng feeder hi 

tunah Lawngtlai Sub-Station aṭanga pek a ni a, Chawnhu sub-station a hnaih zawk avangin 

College Veng feeder hi Chawnhu sub-station aṭanga pek ni se, hei hian Lawngtlai sub-station 

aṭanga pek transformer te pawh a ti zangkhai dawn a ni. New construction of 33 KV line from 

Bungtlang South to Chawnhu 35 KM a thui hi March ni 6 zan dar 8 khan test charge a ni a, a 

stand a ṭha a, kan Minister hmalakna zarah Lawngtlai pawhin 33 KV source pahnih Khawiva 

leh Bungtlang South kan nei ve tawh dawn a, kan lawm hle a ni. 

Ka biala Sangau area hi SDO Hnahthial hnuaiah a awm a, Bualpui area hi SDO Siaha hnuaiah 

a awm bawk a. District dang aṭanga vil kan ni hian, thil tih zung zung a ti harsa viau mai a. 

Inkalpawhna leh inbiakpawhna a ṭha tawh bawk a, kan harsatna te awlsam zawka sutkian a nih 

theih nan Sangau-ah P&E SDO min dahsak turin kan CM leh kan Minister ka ngen a ni. Tin, 

Sentehfiang khuaa transformer awmna hmun a fuh loh avanga kangmei chhuak ṭhin avanga 

harsatna, department-a ka thlen tawh kha min tihhlawhtlin sak ngei turin ka ngen bawk a ni. 

Demand No. 40: Commerce & Industries Department 

Pu Deputy Speaker, vawiin nia he department-a budget allocation hi cheng nuai ₹200 velin a 

pung chho hi a lawmawm ka ti a. Commerce & Industry kaltlangin kan sorkar flagship 

programme ‘Bana Kaih’ pawh chak taka kalpui mek a ni a, progress partner eng emaw zat 

thlan an ni tawh a. Kum lo kal leh turah pawh he department kaltlang hian mi eng emaw zatin 

eizawnna thar an hmuhbelh leh ngei ka beiseiin, lawmawm ka ti hle a ni. 

Pu Deputy Speaker, vawiin nia kan Chief Minister chhuanawm tak Pu Lalduhoma leh kan 

Minister chhuanawm tak Pu F. Rodingliana demand-te hi ṭha ka ti a, ka thlawp e. Ka lawm e. 

DEPUTY SPEAKER :  Hun tiam dar 4:00 PM a ri a, kan sawi chhunzawm zel 

dawn em ni ang? A nih leh kan tih thin dan angin dar 4 kan tlang anga dar 6:00 P.M. thleng. 

Dar 6:00 P.M.-ah kan break dawn nia aw, awle tunge han sawi leh ang le. Tunah Tuirial bialtu 

MLA zahawm tak Pu K. Laldawngliana i lo sawm ang. 

PU K. LALDAWNGLIANA : Pu Deputy Speaker, ka lawm e. Vawiin chu tun 

tum session atana ni hnuhnung ber dam taka kan han thleng thei hi, a hmasa berin Pathian 

hnenah lawmthu kan sawi duh a ni. Hei kan hriat angin sorkar hi kum 2 leh tlem chhung rorelna 

lo awm tawh kan thlir let vang vang a, rorelna fel tawk lo ennawn ngai, bawhzui ngai leh 

siamṭhat ngai lai tam tak awmin ka hria a. Hun lo kal zel turah rorelna ṭha tungding turin, hma 

la zel turin duhsakna kan hlan phawt mai che u a ni. 

Demand lamah kan lut nghal mai ang a, kan Minister zahawm tak Pu F. Rodingliana chanvo 

department—Power & Electricity, Commerce, Industries, Geology and Mining—budget 

pumpui aṭang hian 6.24% lai a chang hi ka lawmpui hle a ni. 

Demand No. 39: Power & Electricity Department 

Kan department hruaitute in awm bawk a, mipuiin electric bill sang, a sang lutuk an ti reng mai 

hi, ‘kan ti sang lo’ tih a ni bawk si a. Thudik chiang taka kan Minister zahawm takin rawn 

sawifiah se a ṭhain ka hria tih kha kan sawilang duh a ni. 

A pahnihnaah chuan privatize tur sawi tawh kha—Serlui B Hydel Project te, Tuipuilui te leh a 

dangte kha—tihfel a ni tawh em? Engatinge privatize a nihna tur chhante min hrilh theih chuan 

a lawmawm khawp ang. Tin, electric bill ba tunah hian kan nei em? 

Hei ka bial chhungah hian kan sawi ngun ṭhaw khawp mai a, kan Minister zahawm takte leh 

Officer-te pawh ka hrilh fo mai a; Lungdai, Serkhan te, Bukpui tlangdung te current supply a 

ṭha tawk lova. Transformer kan nei ṭhalo hle mai a, hei hi dahṭhat dan a awm em tih kha kan 

sawi duh a ni. Tin, kan Minister zahawm takin electric ban dah turte min han pe kha kan lawm 

hle a ni. 

Demand No. 40: Commerce & Industries Department 

Pu Dy. Speaker, Demand No. 40-na Commerce & Industries department hi kan sawi leh duh 

a, a hmasaberin thilpek hlu tak min pek avangin kan lawm hle a ni. Commerce & Industry hi 

ram hmasawnna tur bulpui ber tura ngaih sumdawngte leh entrepreneur-te innghahna ber a ni 

si a, kei ngei pawh hi Mizoram Industry Association President hun rei tak ka lo ni tawh a, 

sorkar hmasaah khan Vice Chairman-te ka lo ni ve bawk a. 

Chuvang chuan budget hi kan thlir vat mai a. Kan nghahhleh em em mai ‘The Industrial and 

Investment Policy of Mizoram, 2025’ nikum August thlaa kan han nei ta kha industrialist-te 

chuan kan lawm hle mai a. Mahse, he policy ṭha tak, Industry tana hamatna tur ruahmanna tam 

tak awm hi, dan ṭha tak, dan rangkachak anga luan pawh ni mahsela, kan han thlir vang vang 

hian sum, budget dah a awmlo hi pawi kan ti hle mai a ni. Department hruaitute hian budget 

proposal hi kan dahlo hrim hrim nge, tih kha ka zawhna a ni tel bawk a. Engpawhnisela, dah 

tawh loh a ni tawh avang khan keini industrialist ho, sumdawngte leh entrepreneur-te chuan 

kan nghahhleh chu RE (Revised Estimate) aṭangin emaw special aṭangin emaw sum dah theih 

nise tih kha kan sawi duh bawk a ni. 

Tin, Commerce and Industry department hnuai aṭanga UNNATI loan chungchang hi an sawilar 

em em mai a, hemi chungchangah hian keimah ngei pawh hi department-ah engkim ka zuk 

zawt a, a document-te pawh ka zuk la a. He scheme hi loan lam ni lovin subsidy lakna tur a ni 

a, 2024 khan Northeast tan bika launch chauh kha a ni tih kan hria a. Chuvang chuan, Pu Dy. 

Speaker, hei hi sawisual palh a ni mai em kan ti deuh a ni. 

A dawtleha kan sawi duh chu, sorkar hmasa aṭanga Commerce & Industry hnuaia building ṭha 

tak tak sak chhoh mek ho kha la zawh loh tam tak a awm a. Khangte kha, a bikin Aizawl Bazar 

te saw a nghahhlehawm tawh khawp mai a, engnge a thlen chin? A hawn theih dawn tawh em? 

Chak zawka hmalak theih a ni em tih te kha kan sawilang tel leh duh bawk a ni. 

Demand No. 40 Geology & Mining Department 

Pu Deputy Speaker, Geology and Mining chungchang hi sawi tur tam tak a awm a. Kan ram 

leilung chhiatna turte leh hausak theihna tur kawng hmalatu department an ni a. 

Amaherawhchu, a nih ang hian department hi a kal em aw ka tia. Ka ngaihpawimawh chu 

mineral policy ṭha tak neihte hi a pawimawh a, investor-te ho lo luh theihna tur hi a ṭulin ka 

hria a ni. Tin, mining sector-ah phei chuan transparency leh accountability hi a pawimawh hle 

a, corruption laka fihlim theihna tur, corruption tam theihna lai a ni tih kha kan sawilang tel leh 

duh bawk a ni. 

Demand No. 9, Demand No. 5, Demand No. 15, Demand No 4. & Demand No. 11: Finance, 

Vigilance, Gad, Law & Sad 

Pu Deputy Speaker, kan Chief Minister zahawm tak Pu Lalduhoma chanpual department hrang 

hrang 9 tana budget pumpui aṭang hian 32.28% tam tak a nei hi ka lawmpui hle a ni tih kan 

sawi duh a, Finance Department-ah lut nghal pawp mai ila: 

Ruah a sur a, nizanah ka bial chhung ringawtah pawh in 80 deuh tho an rawn report a. Vawiin 

khan theih leh theilo in bundle 5 kei pawhn ka thawn thla nghal a a ṭul ang te. Chuvang chuan 

ruah a sur zel bawk sia kan mamawh a bial tinten, Rangva hi kan mamawh a ni, Finance lam 

hian min sanction-sak theise kan duh hle mai, kan zavaia tan kan sawilang duh hmasa phawt a 

ni. 

Kan sawi duh leh chu, budget han thlir vang vang hian Finance enkewl thiam tak tih dan tur a 

ni em aw tih ka nei ve ṭhin a. A chhanchu a vawikhatna atan budget pumpui aṭang hian 2026-

27 ah hian kan hriat angin ₹17,469.92 crore a nih laiin, leiba neih zat hi ₹19,085.15 crore a nia. 

A tamna ringawt pawh hi ₹1,995.25 crore a ni daih a ni. Leiba hi kumtin hian vaibelchhe ₹2,000 

chuang hi a ni chho zel mai si a, hei hi uar loh deuh hi a ngai em, hei hi Finance lamin kan 

zirchian a ṭul deuh em kan ti duh bawk a ni. 

Tin, tun sorkar chhung hian SASCI aṭang ringawt pawh hian restrict tender pek hi a tam em 

em mai a. Hei hi 2024-2026 chho kum 2 chhung ringawt pawh khan SASCI aṭang ringawt 

restrict tender hi ₹972.17 crore, hna 118 a awm a ni. Lawmawm ve deuh mai chu crore ₹100 

hi open tender mi 8 tana awm tlat, lawmawm ve tak a ni. Uar taka ka’n sawi duh chu, sorkar 

hmasaah khan nasa takin kan sawi a, sum insiam duhna corruption lian tak a nih thu kha kan 

sawi uar si a. Engati nge tun tumah hian restrict tender kan uar ta em em? Department dangah 

pawh hian ka sawi fo ṭhin a, ka ngaipawimawh a, a tam a ni. Chuvang chuan transparency, 

government langtlang a nih loh phahna a niin ka hria a, duhsakte inpekna a nih avang hian hei 

pawh hi uar loh deuh hi a ṭha em ka’n ti tel bawk a nih chu. 

Pu Dy. Speaker, Vigilance Department hi tawi tea ka’n sawi duh chu, CBI hnenah kan sawi 

tam tawh a, bawhzui tur kan ti a. Hei hi chak zawka kalpui a, register tawhte a ni em? Hei 

pawh hi a thamral mai ang tih kha a hlauhawm a, nasa taka bawhzui a pawimawh a ni tih kha 

Vigilance Department aṭangin ka’n sawi duh a ni. Tunah hian Vigilance Department-ah hian 

hna khirhkhan deuh bik, chhui zui, bawhzui engzat nge kan neih tih hi ka’n sawi tel duh bawk 

a ni. 

GAD lamah ka’n kal leh duh a. Indian Air Force-tena Lengpui ram hralh chungchang hi a 

lunglenthlak dawn a, han sawi ve leh hrim hrim hi a ṭhain ka hria a. Lo chhinchhiah teh u, mak 

ka tih chu sorkar veleh khan Kolkata Mizoram House hralh tawh pawh kha cancel nghal vek a 

ni a. Engati nge Lengpui ram hralhna turah hian file te kha tih tawp ve mai a nih loh? File chak 

takin kalpui zui zel a ni a, hralh daih nghal a ni hi a dik thei hian ka hre lova. Engati nge sorkar 

hmasa khan an lo tih tawh avanga mipuiin kan sawi kan sawi hi ngaihtuahna a titam viau a ni, 

tih ka’n sawi duh a. Sorkar hmasain an lo tih tawh si a, chhunzawm a ngai a ni kan han ti 

ringawt te hi thil ṭha lo, rorelna dik lo a nih chuan tih tawp ngam, thil ṭha lo chu dodal ngam, 

mi huaisen nih, khatiang tur kha kan va mamawh ve, kan va duh ve, ka’n ti ve a nih chu. 

Aw le, CM Special Package ka’n sawi chhunzawm duh a. Sum a thlawna sem hi mi engemaw 

zatin an hmu tawh a, a lawmawm. Mahse nizanah khan district wise ka’n en ve tak tak mai a. 

Mamit district chauh kha han sawi ila, 128 laiin an lo hmu ve a, a lawmawm. Tin, a changtu 

Serchhip district erawh chu a let thum velin an hmu tawh a ni. Chuvang chuan district hrang 

hrangte inthliar lovin, a mamawhte inpek zel hi a ṭha em tih kha Pu Dy. Speaker, ka’n sawilang 

tel ve leh duh bawk a ni. 

Tin, Chief Minister Relief Fund aṭang hian mi harsa zualte tanpuina tur a nih avang hian hei 

pawh hi ka’n bih ngar ngar a, an pek list hi a tam tawh khawp mai a. Chutah chuan tih sual 

palh a ni em aw ka ti a. Pu Liansawta, President ZPM General Headquarter pek ve a ni ringawt 

hi No. 771-ah hian a lang kulh a nia list-ah khan, tih te kha enge a awmzia? Mi harsa zualte 

tanpuina tur a ni si a, tihte kha ka’n sawi kai duh bawk a ni. 

Pu Dy. Speaker, Council of Minister-te hi ka’n sawilan tel leh duh chu, langtlang sorkar a ni 

bawk a, MLA-te tal te hi chu Council of Minister Minute te hi min pe ve tawh ula ka’n ti ve 

deuh a nih chu. Meeting ni chiah lo, ṭhut hnufuala minute awm si lo ang chi kha chu rin tawh 

loh deuh nise, a ṭha em ka’n ti deuh a. Kalphung thar nen a inrem lo, a mawi lo ka ti deuh a nih 

chu. 

Law & Judicial Department ka sawi leh duh a. Sorkar hmasa hun lai aṭanga district court sak 

mekte kha sak zawh tep em? A hawn theih tawh tep em? Tin, district dangah hian sak belh 

tumna a awm em te ka’n ti leh duh a ni. 

A dawt lehah chuan SAD Department hi ka sawi leh duh a. Sorkarin sum tam tak senna, motor 

vehicle thar leina te leh repair-na te, driver-te tana phuhrukna tur atana vehicle outsource an 

nei hi a ṭha ka ti hle mai a. Tun dinhmunah hian motor auction tur engzah nge awm, kan auction 

em? Motor thar lei belh tumnate a awm em tih ka’n sawi leh duh bawk a ni. 

Tin, Pu Dy. Speaker, a tawp bera ka’n sawi duh chu, Legislative Assembly Speaker, Dy. 

Speaker leh staff-te in fakawm a, a lawmawm. Chhunzawm zel rawh u. Kan demand pahnihte 

hi ka pawmpui e. Pu Dy. Speaker, ka lawm e. 

DEPUTY SPEAKER : Zoram hmun hrang hrangah tunhnai maiah khan thli leh 

ruah leh rialin chhiatna nasa tak a thlen a. District hrang hrang, ka bialah pawh chhiatna a 

thleng nasa hle a. Chungah chuan chhiatna tuartute zawng zawng kan tawrhpui a ni, tih kha 

ka’n sawi ve lawk a nih chu. 

 

Tunah Pi Baryl Vanneihsangi, Aizawl South III bialtu MLA zahawm tak ilo sawm ang. 

PI BARYL VANNEIHSANGI :  Pu Dy. Speaker, ka lawm e. Kan 

ngaihthlak tak ang khan budget session bika tawpna ni kan lo thleng ta a. Kan thiante an 

ngaihawm dawn hle mai a. A chang hi chuan kan innel lutuk a, kan sawi duh angte pawh hi 

kan sawi than gam lo zawk a. Kan hma chiaha ding ta Pu Dawngtea phei kha chu a rau lam a 

ni bawk a, a sirah kut benga chawmtu a neih phei chuan a thin a rim thin khawp a, vawiin chu 

a chawmtu pakhat a lo chhuak hlauh mai a, a thin kha a rim lutuk lo zawk a. Chutiang chuan 

inkawmngeih takin ram tana tha tur ngaihtuah tlangin helaiah hun kan hmang thei a, Pathian 

min kaihhruaina, min ven naah lawmthu ka’n sawi a. 

Tin, kan ngaihthlak tak ang khan Pi F.Lallawmkimi thihna, vanduaina chungchangah amah leh 

a chhungte kan khawngaihin kan lainat hle mai a, Pathianin lo awmpui sela. Tin, a bial neitu 

leh a Department neitu, changtu Minister Pi Lalrinpuii hma a lak dan turte news ah a puang 

chhuak tawh a. Vawiin hi Minister dangte tan din a rem chiah loh a vangin a sawi lo maimai a 

ni a. TV lamah, a tulna lamah, a theihna lamah a puangchhuak tawh a. Tiang hian hma kan la 

dawn a ni, a ti a, a thlamuanthlak hlein ka hria a ni. 

Tichuan, Pu Dy. Speaker, demand 40 na Pu F.Rodingliana, Minister zahawm tak demand atang 

hian han tan ila. Commerce, Industries, Geology & Mining a ni a. 

Demand No. 40: Commerce, Industries, Geology & Mining Department 

Puantah handlooming a awm a, puantah hi ka duh aiin kan sawi uar lova. A chhan chu Mizote 

platform hrang hranga kan han din pawha mi tena min rawn identify theihna chu kan hnam 

thuam kan inbel a, kan traditional dress nena kan dih chhuah hi a ni a. Tin, chumai a ni lova, 

puan chi hrang hrang bih tur an han tah chhuak a. A hun mil zelin mawi tak tak, changkang tak 

tak an han tah chhuak zel a. Tun Chapchar Kut kan hman zawh takah pawh khan stall tlawhte 

chuan kan hria ang a. Khangah pawh khan hand looming hnuai amiten stall an rawn siam a, a 

zawng zawng an ni em, chu ka sawi thei hauh lova. Amaherawhchu, a tam zawk erawh kha 

chu an niin ka hria a. 

Tin, ka bial Sailamah nikum khan national handloom day kan hmang a. Ka hriat sual loh chuan 

mi 88 beneficiaries te hnenah khan a in sakna te, puan tahna khawl sakna te kan va sem a. 

Sailam kha mi 72 vel an ni a, mi 16 vel kha Sialsuk atanga kan thlan an ni a. Veng dang/khaw 

dangah hian an awm thonain a hlawm deuh chuan khang khaw hnihah khan an awm a. Theih 

tawpa hma kan lakpui leh tur thute pawh kan va sawipui a, kan tang em em a. Chuvangin 

Minister pawh hian min lo hriatpui sela. Mi tam tak eizawnna a ni a. Tin, puantah hi tah satliah 

a ni lova. A generation-a kan inhlan chhawn tur, kan mita kan hmuh theih leh kan khawih theih 

thil, kan inbel theih thil a nih avang hian kan heritage, kan traditional, kan thawnthute a puanah 

hian an tah tel a, a lazai tinah hian a tel a ni. Chuvangin he hna hi a zahawm a, kan hnam rohlu 

min chawikan saktu tur a nih avangin puan tahtute hi kan ngaihpawimawh a tul hlein ka hria a. 

Tin, kan bial chhungah pawh hmeichhia chauh ni lovin, mipa puan tah thiamte an awm a. 

Chungte pawh chu lo pung deuh deuh se kan duh tak zet zet a ni. 

Tin, landslide work fall inspection hi vawi 152 kalpui/neihpui a ni a. Nikum khan he House 

zahawm takah hian Ngaizel lung tla kan sawi a, kan sawi hnu lawkah khan a tla leh a. 

Vanduaina a thleng a, thihna leh taksa hliam na tak mai, dinhmun pangngaiin an ding leh theft 

ang em, tih ngaihtuah ngai khawpin hliam an tuar chhunzawm ta a ni a. Kumin ah hian ruah hi 

a tla hma riau mai a, Pu Dy.Speaker. Mining lamte pawh an tan leh vat vat a ngaiin ka hria a. 

Mamawh tam tak an nei ang, thuam chaktu tur Minister an nei a. A ni hi a rau em em bawk a. 

Chuvang chuanin, a thlen te pawh hi a thleng chakin ka hria a. A hlawhtling bik te pawh hian 

ka hria a. Hemi a tul ang zelin hma lo la ta sela. Tin, Ngaizel mai ni lova Hualngo hmunah 

sawnin, in tlan chuan a hmu an awm mai thei a, kawng chhakah sawn lung lian tak mai, eng 

emaw hun reilote hnuah chuan a rawn tla leh mai ang a tih kan nei a. Kan kal apiang hian 

hlauthawng takin kan hawi chho a, kan en thin a chungte chu khawngaihin min lo chhinchhiah 

sak sela, a rawn tlak leh chuan vanduaina dang thlen leh tu a nih dawn avangin, a rang lamin 

hmalak theih ni se tihin vawiinah hian ka rawn sawi a ni. 

 

Demand No. 39: Power & Electricity Department 

Pu Deputy Speaker, hei tawngka lamin rebate lawmman dawng tihte, kan sawi a power hralhna 

atangin cheng chuti zat vaibelchhe chuti zat kan la lut tih te, mipui kan han sawi a kut te kan 

beng ve ta a ni a. Hun hmasa lamah kha chuan kan zawhna tam ber chu mipui ten eng chhit 

man kan ba ngai si lo a, kan bat hlek chuan lehkha sen kha a lo kal zel a, kan ba thei lo a, 

chuvangin thil tul tam takah khan khang kha pek chhuah thin a ni a. Tichuan, Sorkar khan a ba 

zel ta si a, leiba kha a tam em em mai a, khang kha kan hrethiam lo thin a ni a. Amaherawhchu, 

tunah chuan mipui te kan pek angin Sorkar pawhin a pe tla a, pe tha lawmman te a dawng ta a 

ni a. Minister te leh a thawk tu te an fakawm hle in ka hria a. 

Tin, tunah hian in Sumsuih hmunah sawn P&E Department leh ZEDA tang kawpin a Solar 

Plant hmun an bun saw an buatsaih saw kan hria anga, saw saw keini pawn theih ang tawkin 

kan lo en zui ve a, a bial chhung neitu kan nihna ah pawh kan lo ngaihven zui ve reng a. A 

hlawhtlin hun pawh kan nghak reng a, megawatt 5 pe chhuak thei tura buaipui niin ka hria a. 

Tin, control room turte pawh sak chhoh mek a ni a. Tin, saw lai a kawng an lo laih ringawt 

pawh saw a khaw mi tan chuanin a chhenfak awm em em a, a lawmawm hle mai a hna an 

thawk tha tak zet zet a. Chutih rual chuan, an puala request kan siam duh chu Pu Deputy 

Speaker, a hmun hma pe tu te, a nei tu te hi en kan leh pek kan an ni ang tih hi ka hlau thin a. 

Muallungthu ah te pawh NESIDS OTRI a scheme kan nei tak te pawh khan an sawi a. Minister 

hnenah pawh ka sawi a. A pe tu eng nge ni mipui an hniang hnar theih na turte an nih lai hian 

a khua hi kal kan an ni ang tih hi ka hlau thin a. Chuvangin, Sumsuih tan te pawh, a special 

taka buatsaih theih anih chuan a lawmawm hle ang. 

Tin, Panel board te pawh Aibawk lamah min thlak sak a, min pe a Minister hian kan mamawhna 

ngaithla a min tih hlawhtling sak zel hi kan lawm a, min kaih hruai na leh min enkawl na 

hnuaiah hian mipui kan thla a muang hle mai a. Power Transformer te pawh pasarih ngawt mai 

lei belh an ni a. Tin, Distributor Transformer te pawh ngaihtuah zel ani ang, tihte pawh kan 

ngaithla a, chung zingah chuan khawngaihin min lo hriatsak sela. Saikhamakawn hi veng lian 

tak ni si hianin, mahni pualin an nei mang lo a, eng pe tu hi an nei chau ve hle mai a. Chuvangin 

a bik takin vawiin ah hian municipal area ka neih chhun Saikhamakawn leh Hlimen te tan ka 

han dil a ni. 

Demand No. 4: Law & Judicial Department 

Tichuan, Pu Nyasa huan honourable Chief Minister Demand No.4 na Law & Judicial ah hian 

kan kal tawh mai ang a, hei Central Criminal Law thar hman tan ani leh ta a. Tin, ICJS system 

ti changtlung turin tunah hian inbuatsaihna kalpui mek a ni a. Tichuan, Champhai Judicial 

District te pawh din ni in, a enkawl tu tur te ruat an han ni chho zel a. Tin, court case chak zawk 

a kalpui a nih theihna turin Government-te, Advocate-te, Public Prosecution din tum eng nge 

ni Prosecutor -te leh Nodal Officer te training buatsaih sak a ni tih te, kan lo hmu a a lawmawm 

hle mai a, dan ken kawlhna lama hei kan hmui pui pu te, kan hotute hi en zui a thuam chak an 

ngai tak zet zet a ni. 

Tichuan, chumi ruala kan zawh duh ka neih chu, Directorate of Prosecution din tumna kha rua 

hmanna awm khan ka hria a, kha kha vawiin ah hian a thlen chhin a Minster in min hrilh theih 

chuan ka lawm hle ang. 

Tichuan, a Demand bil in ka sawi tawh lo mai ang a. Mizoram State Project Monitoring 

Committee hi vawiin hian kan sawi lang tam lo hle mai a, an hnathawh that ang hu hianin, 

vawiinah hian fakna a ri lutuk loin ka hria a. Amaherawhchu, committee hmalakna kan hre 

tlanga kan in nghahna tak tak a ni. Hna tam tak a lo kal a, sum tam tak he Budget Session ah 

pawh hian kan sawi a, hman leh tur kan pass mek a ni a, heng a hmanna te hi kan implement-

na te hi a tak a ni em, a practical em tih hi en zui zel hi a ngai khawp mai a. Kan bialah te pawh 

building tha tak, pawn lam en chuan tha ve tak a ding. 

Amaherawhchu, in thlan hmain a tlu hlauh ang nge aw tih tawngkam hman ngaihna te a awm 

a. Tin, siamthat leh nghal ngai te pawh tam tak a awm, heng hi sum luan ralna ni in ka hria a, 

chuvangin kan sum neih chhun tam lo te mai hi tha takin hman ni se la, zai taka hman ni sela. 

Tin, rotling assets siam nan atan hman ni sela. Chumi kawnga he MSP, MC-te a tawi zawng in 

ti mai ila, hmalakna hi fakawm ka ti a, chhunzawm zel sela a lu an nei tha bawk a, chuvang 

chuan, hna tha tak tak kan ram tan chhin chhiah tlak an hnut chhiah ngei ka beisei a, chutiang 

tur chuan nangmah kaltlangin duhsakna ka hlan a ni. 

Le, a tawp lam kan ti tawh mai anga Pu Deputy Speaker, Mizo mipuite hi thuawi theih tak kan 

ni a, hruai tu tha kan neih phei chuan thu kan awi a, hruai that kan awl em em a, tih tur leh tih 

loh tur te kan hruai tute atang kan in zir thin a ni a, hei lo hi ram dang kan nei lova, kei ni lo hi 

in hmangaih a in rel sak tur leh in tanpui tawn tur kan awm chuang lo tih hi mipuite hian kan 

chiang em em a, chuvang chuan, kan ram hruai tute, CM te, Home Minister te, Minister-te leh 

MLA ten Pathian hriatna nen hian he ram hi kaihruai ila, enkawl ila, malsawm tlakin hnathawk 

ila, sum leh paite intodelh rihloh mah ila, kan neih ang chhun hi tha takin hmang ila kan ram 

hian hma a sawn ngei ang tih hi ka ring a ni. 

Aw le, Pu Deputy Speaker, nang leh kan Speaker-te, Assembly thawk tute zawng zawng in 

taimakna, in inpekna ah kan chhuang che u a lawmawm kan ti tak zet zet bawk a ni. Tichuan, 

heng Demand pahnih hi tunlai tawngkam takin a pulungin ka thlawp a ni e. Ka lawm e. 

DEPUTY SPEAKER :  Tha e, Pi Baryl-i hian a din apiangin sawlai 

Ngaizel kawng saw a hlauhawm bawk a, a sawi chhuak deuh zelin ka hria a. Ni e; han 

inpuahchah vak lo pawhin han tawng mai saw a awl a, sawlai kawng phei saw.  

 

Tunah Hachhek biaktu MLA zahawm tak Pu Robert Romawia ilo sawm ang u.  

 

PU ROBERT ROMAWIA ROYTE :   Pu Deputy Speaker, ka lawm e. Pi Baryl sawi 

zawha sawi tu nih chu huphurh awm duh khawp mai a, lei a in nal hleih dawn a, mahse 

ngaihthlak dan Pu Deputy Speaker, i thiam thin kha maw. 

 

Demand No. 39: Power & Electricity Department 

A hmasain hei vawiin hi kan Chief Minister Demand leh kan Power Minister Demand sawi ho 

a ni dawn a, 2023 in thlan lai vel kha chuan ZPM Chief Minister chuan portfolio a nei ve dawn 

lo, tih kha nia. Assembly Session hnu hnung ber ah hian eng nge kan sawi thin ang aw tih lo 

CM ta sela tih kha rilruah a awm a, vawiinah erawh chuan, hei a tak ramah chuan Department 

15 alo chang hem maia. Tin, a budget share pawh 33% a tling lo hret a 32+% a changa, engpawh 

nise sawi leh a tak hi a in ang mawh a nih hi mawle, he Sorkar ah hian tih kha thu hmaah kan 

nei duh a.  

 

Tin, hmanni ah Chapchar Kut avanga ka zin bo hlanin, keima Department te pawh sawi rik a 

lo ni deuh a ni mai thei a, sawi pawh ka tum tawh chuang lo na a kan House property ah hian, 

order pawimawh te hi han hlan ve hrim hrim ka duh a. RG Stadium a SASCI atana sanction 

order Government of India in a a rawn pek leh Lunglei Zobawk a, hei kan Minister zahawm 

tak Pi Rinpuii bial a ni a, a ngai pawimawh dawn khawpin ka hria a. Mizoram State Sport 

Academy atan a phullem thleng tawh sa reng, green tribunal ten a hman an phal loh leh phah 

an phal loh te la sawn tura min tih leh RG Stadium a, phullem thlak ngaih hun kha a in ang a. 

RG Stadium ah phullem atan sanction a awm tho a. Lunglei a mi hi suan phei ila, ti a kan tihna 

Sorkar order, Sorkar Secretariat order leh RG Stadium a phullem atana sanction order te, 

football field 20 kan hunlaia siam ngai zual kan siamna tur atan a, sanction order copy te, tin 

kan sawi fo tawh a ninawm lamah lo la lo sela, a pawimawh em a.  

 

Lunglei C Thuamluaia Mual a, flat light dinna tur sakna tur sanction order-te. Tin, kan han 

Minister lo ta a, Minister thar nen a football field 20 zinga tih lak lawh ngaihpawh mawh zual 

DO letter ka thawn te hi Pu Deputy Speaker, hnenah hian House property tan kan dah ve reng 

reng ang e. Chu chuan sawi ngai lovin a chiang mai ang. 

 

Demand No. 9: Finance 

Tin, chubakah chuan Finance Department-in ‘IFMIS atan te SNA SPARSH atan consultant kan 

ruai lo’ tih kha kan CM zahawm tak khan a sawi a, consultant ZPM in an rawihna copy hi kan 

pe bawk ang e, tah hian a chiang khawp mai a sum zat te nen. Tin, SASCI ah North East leh 

India ramah a titha ber palina kan ni tih te kha a ri a, tah hian North East State a SASCI a 

approval an neih dan leh release annih dan state zawng zawng kimin Mizoram pawh India ram 

pumpui pawh ka nei tho va, mahse, Mizoram bik hi compilation hrang a ni a, ka’n pe bawk ang 

a, tah hian SASCI ah kan titha ber tih tih a chi loh zia he compilation atang hian a langin ka 

hria, aw, ka’n pe bawk ange. Aw le, a hmasain kan Chief Minister zahawm tak chanpual leh 

chet laknaah hian lawmawm tih ka nei ve tlat mai a, MNF atangin kan Party hian min 

hnawtchhuak em lovang chu maw. Mizoram State Monitoring Committee kan Chief Minister 

kaihhruaina hnuaia awm hi a tha khawp mai tih hi a taka tawngtu ka ni a, ka sawi ve duh hrim 

hrim a. A chhan chu Department te pawh an fimkhur phah a, contractor te pawh an fimkhur 

phah a. Hei hian tun ah phei chuan a tir lama Party rilru a lang deuh em kan tih te pawh kha a 

awm lo tulh tulhin ka hria a. Contractor te hnathawh leh department ten contractor te an vil dan 

leh payment an pe tha em? Pe tha lovem tih thleng tunhnaiah kei pawhin ka suggest a, an Vice 

President, an Vice Chairman zahawm tak hnuaiah. “A work ringawt hi monitor suh u, 

department-in payment an pek hi monitor rawh u”, ka ti thin a.  

 

Chutiang zawngte pawh chuan tan an la tawh niin ka hria a. Hetah hi chuan kalphung thar 

sorkar hi an fakawm vein ka hria a. Chu chu point hmasa berah ka’n sawi duh a ni. Chung 

report atanga lo lang chu ka’n sawi lang lawk duh a. Bairabi – Zamuang khu kan sawi kan sawi 

tawh a, helaiah pawh. Kan Chief Minister beng pawh hi a thleng tawh niin department pawhin 

min hrilh a. Monitoring Committee-in an ennaah hian an report hi bialtu MLA ka nihna angin 

min pe ve a. A lan dan chuan department pawhin notice, hriattirna vawi 10 a hnathawh muan 

leh a hnathawh danah an pe tawh a.  

Tin, a zawh hun tur hi a liam tawh a, chuti chung chuan 10% vel a la zo chauh a, mimal hming 

sawi ka duh lova, ka sawi ve ngai lova. Mahse, hei hi ZPM lama kan hotutena an zilh, an advice 

tur chi a awmna a eng lama awm a ni tih kha ka’n sawi mai ang e, Contractor hi. Helai hi kan 

mangan pui khawp mai tih kha ka’n sawi duh a ni.  

 

Demand No. 40: Industries 

Tin, UNNATI tih hi, tuman lo inngaihbel lo sela, tiang sawi hi a ngai leh thin a. Hemi 

chungchangah hian, kan entrepreneur chhuanawm tak tak hi an lo awm ve tawh a ni tih hi ka’n 

sawi ve duh a. UNNATI hi thil awlai lo takte pawh a nihna lai te pawh a awm a. North East 

State hrang hrang ina an apply dan chu keini ai chuan apply tute chu an tam ngei mai Mizoram 

ai chuan. Mizoram atang hian enchain H&B Water Sports te, Koinonia, Home Stay te, Israel 

Guest House ten approval an nei tawh a. UNNATI Project titlang thei a hetiang Firm 

chhuanawm tak tak Mizorama kan lo nei ve ta hi an hming hmerha sawi ve pawh a chakawm 

viau naa, he House a thu tawh thin, thu mekte pawh an ni mai thei e, an chhung khat te chu. A 

lawmawmin ka hria a. Kan lawmpui tur niin ka hria a.  Chuvang chuan a ni lozawnga emawa 

han in-cover nana han hmanna chi lam kha chu ka sawi ve dawn lova. UNNATI scheme ah 

hian Firm 3 chiahin tun thleng hian approval an la nei tih kha hei ka confirm thlap a, tukinah 

pawh hei hi ka sawi ve duh hrim hrim a ni. 

 

Tin, vawiinah hian he House zahawmna hi a tawp ni a ni tawh bawk a, Pu Dy. Speaker. Session 

te pawh kan la nei zel ang a. He House hi sorkar establishment pawimawh tak a ni a, a awm a 

te pawh sorkar khalhtu, sorkar neitu inti tur kan ni vein ka inhria a. He House-ah hian thu dik 

mang lo sawi hi tunhmain a awm ngai lo khawp mai an ti a, Chief Minister hlui te, Minister-ah 

te pawh.  Tin, sorkar information phei chu a dik lo he House ah phei chuan sawi a hlauhawm, 

sawi a ni ngai lo tih hi a ni fova. Tun Session leh tun hnai Session-ah te pawh hian tun hnaiah 

hian he House ah meuh hian thu dik mang lo sawi a tam khawp mai a. Hei hi Pu Dy. Speaker, 

serious taka member zawng zawngte pawhina kan ngaihtuah a pawimawhin ka hria a. Dawt 

emaw thudiklo emaw kan sawi ang tih hlau takin kan source te pawh kan verify a, keimahni 

verify theih bakah kan P.A te emaw, min puitu te pawh a lo dik lo palh ange aw, te kan tihram 

hram a. Chutianga kan tih laiin sorkar hmasa emaw, tutute emaw nekna remchang a nih chuan 

thudik famkim lo sawi duh mai te kan awm thin hi a vanduaithlakin ka hria a. Hei hi kan ram 

kal zel tur atan a tha lovin ka hria a. Hei, thu diklo dawt hi ka research nual a, thui deuh sawi 

tur ka nei a. Bru unaute hian thudiklo hi ‘kau phi’ an ti a, thudiklo sawi hrat hi ‘kau phirai’ an 

ti a. Chutiang chuan sap hovin an then hran dante Japanese-in an tih dante pawh hi han sawi ka 

chak khawp mai a. Mahse, ka sawi lovang a. Sap hovina dawt sawi hrat rau rauah pawh an…an 

lak serious deuh dan te kha sawi ka chak a, sawi ka tum a, ka sawi leh lo mai ang.  

 

Demand No. 9 : Finance 

Engpawhnise, he House ah hian thudik chauh sawi hram hram tum ila, thu dik lo rawn sawi 

tum te an awm chuan lo ding vat ila, opposition lam leh opposition lo lam pawh. Thudik 

mipuiin an hriat theih nan helaiah hian point of order kan hmanna tur dik tak pawh niin ka hria 

a, chu lai chu ka’n sawi leh duh bawk a ni. Tin, hei kan Chief Minister-ina sum a enkawl dan 

leh ZPM sorkar a sum enkawl dan a that leh that loh dan hi inhnial theih tak tepawh a ni mai 

thei a. Hlawh lak regular emaw, a hun taka hawh lak tihte pawh kha indicator tha te pawh a ni 

ngei ang. Chutih mek lai chuan leiba a pung em? tih te hi tehfung tur lian leh pawimawh niin 

ka hria a. He sorkarah hian kan hotuten sorkar hotuten sum an enkawl danah hian leiba a pung 

em? Leiba hi, a sorkar lai bat mai a ni lova. Pu TBC Lalvenchhunga member zahawm takin a 

tih ang deuhin Mizoram pumpui bat kha a nih tawh avangin a serious em em a. Hei hian budget 

a hrisel leh sel loh te sum enkawl dan a hrisel leh sel loh te, revenue deficit kan tih te, fiscal 

deficit kan tih zawng zawngte pawh kha a in relate kual vek mai a. Chuvang chuan kan leiba 

pun chak dan leh leibat zawnga kan sosan nasatzia, kan huai zia, kan uar zia, ngaihtuah hian 

kan ram hi a ni lo lamah min hruai thuk lutuk angem aw tih hi a hlauhawmin ka hria a. Central 

sorkarah Finance Ministry ah debt stock ah SASCI hi chu ziak lut ve lo sela tiin kan rawt han 

tih ang chi te pawh kha a tha tho ang. Mahse, insawi thiamna chi niin ka hre lova. Sum kan 

pukah hian kan fimkhur lehzual ava ngai em! Sum hi Mizoram mipui tana kan puk anih chuan 

a hmannaah pawh hian a leiba te benefit zawngin impressive taka kan hman hi a pawimawh 

khawp mai. Kan la analyse hman lova. Financial hi han tawp sela, ka analyse ang ka ti a. SASCI 

loan lak danah hian leiba ve tho si, cover loh area hi an awm nual dawnin ka hria a, hei hi a 

serious hlein ka hria a. Hachhek bial atana leiba a sum puk si Hachhek bialin kan chhawr ve si 

loh chuan injustice, inthlimna a ni. Chutiang ang zelin bial dang pawh a ni ang. Khawi bialin 

emaw Hachhek bialin emaw kan leiba.…. 

 

DEPUTY SPEAKER  : E khai, hun han pek belah a sawi zo mai chi pawh 

a nih dawn loh kha. Tunge han sawi leh ang le? Awle, tunah Lunglei North bialtu MA zahawm 

tak Pu V. Malsawmtluanga ilo sawm ang u. 

 

PU V. MALSAWMTLUANGA : Pu Dy. Speaker, ka lawm e. Hei vawiinniah kan 

House Leader leh kan Chief Minister zahawm tak leh Pu F.Rodingliana te demand kan han 

sawi a,  

 

Hei thuhma ka han nei duh a. Kan Speaker kaltlang khan Major Evan Dr. S.T. Dula te hmalakna 

in Pathian Tui kha kan dawng theuh mai a, a lawmawm hle in ka hria a. He Pathian Tui hi 

Thiltlang khua ka bial chhunga awm a ni a. Kum 1919 favang a inkhawmpui Pu Buanga leh 

Sapupa te nena an hman hona Lungrang khua kha ani mai thin a tunhma chuan ti mai the ang 

an awm lai kha ani thin a. He Lungrang khua a an awm lai hian Kristian tena Pathian Tui 

awmna bik lai ah hian an awmkhawm thin a ni.  

 

Sawidan pakhat ah chuan khatih hunlai Christian te kha Tui chawi an phallo thin a, tin an 

awmna vengah khan Tui chawitur kha a awm si lova, an harsa em em ani an ti a. Tichuan, nu 

3 feh kha an tawngtai ta ringawt a, he tui hi an tawngtai chhuah ani tih a tawi zawngin sawi the 

ang. Tisa leh Thlarau damna a tan an hmang thin a, kan ngai hlu hle a ni, a bial neitu ka nihna 

ang pawh in ka ngai hlu tih te ka rawn sawiduh a.  

 

Chutihrual chuan tunlai tawngkam takin kha Tui hlutna power a kha engemawchen a awm lova, 

tunhnai hian Major Evan S.T. Dula te leh mi thahnemna tawngtaina a vangin heng a chakna 

power te hi a awm leh tawh niin ka hria a, a lawmawm hle mai a. Khang kha a hlu hle ani tih 

kha kan thuhma duh a. A bik takin Pu Rokima kha kan duhsak deuh a Pu Robert a nen khan lo 

in turin ka han duhsak che u a nih chu, tisa leh thlarau damna a keng a ni. 

 

Aw le, he Demand kan sawiho tawpna a lo ni ta reng mai a, kan sawiho khang Minister zawng 

zawng leh vawiin nia demand kan sawi te, keini Ruling MLA te ngei ngei pawh hian Pu Deputy 

Speaker, sorkar hmalakna leh kan Minister te kan Chief Minister te hmalakna hi kan va lo hre 

lo em ve aw ka ti a ni. Hetianga thusawi tur kan han buatsaih leh in aia nasa hian he sorkar hian 

a dawng tlat a ni, a bu a siam tham ani a. A hmasaber ah chuan kan Chief Minister Pu 

Lalduhoma’n Pathian a hriatna rah ni te in ka ngai a. Tin, State Day of Prayer State Day a kan 

han hmang mipui kan han tawngtai te hi a malsawmna rah kan hmu ah ka ngai ani tih te kha 

thuhma ah ka han nei duh bawk a ni. 

 

Tin, hei kan hriat angin Chief Minister awm tawh zawng zawngah chuan ani aia mipui banphak 

hi an awm a nge maw aw ka ti a ni. Hei kan Chief Minister hlui te chanchin hi ka lo chhiar in 

ka lo zir ve thin a, hei kan hriat angin Mipui aw te, tuhma a kan hriat ngai loh vawiin niah 

chuan kan han nei thei ta a. Mipui aw kaltlang in mipuiin an ngaihdan hrang hrangte an han 

thehlut a, chu an thehluh chu en liam mai mai lovin enzui zel ani nghal te hi mipui tan a hlu hle 

a, mipui tan sorkar dik tak ani tih kha ka han sawi duh a ni. 

 

Demand No. 14 :Planning & Programme Implementation  

Tin, Chief Minister Special Package a hi hei ka bial chhungah ngei te pawh ani a, bul tanna 

hetiang belhchhahna tur te hi a lo ni a, Chief Minister Special Package a vanga dawr siam thei 

te, eizawnna chhungkaw engemawzat in an lo nei te hi a lawmawm hle in ka hria a, hemi a 

vang pawh hian lawmthu te ka han sawi ve leh duh bawk a ni. 

 

Demand No. 15 : GAD 

Tin, a dawt leh ah chuan hei kan hriat angin kan Minister te office tinah complaint box an awm 

ringawt te pawh hi kalphung thar diktak niin ka hria a. Office timing vawn dikna kawng ah bio-

metric kan han hmang te hi kalphung diktak ani tih te hi vawiin ni ah hian kan sawi leh duh a 

ni. Pu Deputy Speaker, i remtihna in he Pathian thu bung leh chang hi ka chhiarchhuak duh a 

ni. Thufingte 29:4 “Dik taka Lal in ro a rel chuan ram a phuisui a, thamna a lak chuan a chhe 

thin” tih a ni. Vawiin ni ah hian development hrang hrang kan han thlir a kum 2 chhung lek in 

ka bial ka sawi lo thei lo, ka bial leh Lunglei ringawt pawh saw development han thlir ta ila, 

tuna kan hotupa ber hian dik takin ro a rel ani tih a chiang a ni, malsawmna hi nasatak in kan 

dawng a ni. Kum 15 liam ta sorkar ai khan ka han sawi nawn leh duh chu ka bial ah ringawt 

pawh sawn kum 2 ah development a lut hnem tawh zawk a ni. Chutiang chuan hmun hrang 

hrangah hian tunah hian development a lut a, hei hi kan hotupa in diktak a ro a rel vang ah ka 

ngai a, Pathian thu hi he Zoram ah hian a thleng dik mek ani tih te hi vawiin ni ah hian ka han 

sawi nawn leh duh a ni. 

 

Demand No. 9 : Taxation  

A dawt leh a ka han sawiduh chu hei Taxation chungchang hi ani a, hei Taxation kan han 

thuamchak a. Tin, diktaka Tax kan khawn te kan hmang a, mipuite’n a Tax an pek a tangin 

kawng tha thei ang ber te kan han siam chho zel kha ni a. Hemi kawngah hian Tax luangral tur 

tam tak venna a tana heng wing hrang hrang Paulician law wing tih te, intendents wing leh law 

wings tih te, Audit wings leh recovery wing tih an rawn din te hi thil tha leh tangkai tak ani a. 

Vawiin ni ah chuan mipui Tax pe tute pawh hian phur takin an pe chho ta niin a hriat a ni. 

 

Demand No. 4 : Law & Judicail 

Tin, Law & Judicial ah hian han lut leh lawk ila, Pu Dy. Speaker kan Chief Minister chungah 

hian Lunglei District aiawh in lawmthu kan han sawi nawn leh duh a. Kan sorkar tuk a tangin 

min vei pui em em a. Sorkar kum tam tak te kan lo hrawn tawh in a min pek theih loh District 

Court ram min pe nghal a ni, theihtawp min chhuahpui ani tih te kha vawiin ni ah hian lawmthu 

ka han sawi nawn leh duh a. 

 

Tin, a dawt leh a ka han sawiduh chu, Directorate of Prosecution a hi kan han sawi leh duh 

bawk a ni. Kan hriat angin sorkar kal tawh ah te chuan thil tisual palh pawh ani ang a, thil tisual 

man tute hremtu tur taka kha Prosecutor ani a, khang ang te kha sorkar lai khan a ruat tlangpui 

a ni.  

 

Tunhma ti ti pakhat ah phei kha chuan Chief Minister pakhat Court a kal tur phei kha chu 

Prosecutor khan a lo hmuak nghe nghe a lo hmuak nghe nghe ani awm e ang sawi ang tak kha 

in, a hretu tur ber a lo hmuak miau a nih chuan hrem chu a har viau in a rinawm a ni Pu Dy. 

Speaker. Vawiin niah chuan dik taka he sorkar in ro a rel theihna tur leh mipuiin an dikna 

chanvo an chan ngei theihna turin ni 22 Dec., 2025 khan Directorate of Prosecution dinna tur 

notification Chief Minister kaihhruaina hnuaia an han chhuah te hi a ropui hle in ka hria a ni.Pu 

Dy. Speaker, i remtihna in kan han chhiar leh lawk ang a. Amosa 5:24 ah khan “Rorelna dik 

chu Lui angin luang sela, dikna chu Luipui angin luang rawh se” tih a ni. Vawiin ni ah hian 

heng hmalakna hrang hrang a vang hian rorelna dik chu luipui angin a luang mek ani tih te ka 

sawiduh bawk a ni. 

 

Tin, lawmthu sawina bawk a kha hei Council of Minister Meetings a tumkhatna a tan Aizawl 

District pawn ah Zoram dung leh vang tu tan pawh hmasawn se, he sorkar hian a duh ani tih 

lan tirna a tan HPC Conference Hall ah neih a ni a, khang te kha kan lawm hle ani tih kha 

vawiin ni ah hian kan han sawilang leh duh a. Pu Dy. Speaker, chutihruala ka han sawi leh duh 

chu i veilam a thu ten constructive kan ni ang an tih hi hei session kan han neih kan han thlir 

cho kan han thlir let leh a, a tir kha kan pha ta lo hle in ka ngai a, tunah pawh Lengpui ram 

hralh chungchang a kha kan han din pui fo mai a, kha kha ka lo chhutna ah chuan a constructive 

em ? Nge kan hotute lam tang thenkhat te lamtang tur hi an kut ah lut leh lo hi kan lo tawrhpui 

tawrhpui deuh nge tih te rilru ah a awm deuh a. Chuvang chuan a bik takin Pu Dy. Speaker, i 

veilam a thu ten a tir a an sawi ang khan constructive opposition ni zel tur leh an dinna a ding 

tlat tur khan kan han chah nawn leh bawk a ni. 

 

Demand No 15. Gad 

Tin, GAD ah hian kan han sawilan duh chu Dioscorea Cell a hi tha hle in ka hria a, hei ka 

hriatsual loh chuan mi 30 chuang a hi hemi kaltlang hian Vairam te, State dang, ramdanga awm 

te harsatna tawk te pawh an lo chhanchhuak tawh ani tih te pawh kan hre leh zel a. Hetiang ang 

thilthar kan hmu te hi a lawmawm hle in ka hria a ni. 

Demand No. 39: P&E 

P & E lam hi kan han lut ve leh ang a, hei Transformer chhe siamna department te nen kaltlang 

hin Chhimlam ah a vawikhatna a tan Lunglei ah hei kan siam ve leh mek ani a, hei hi Chhim 

mipuite tan a tangkai dawn hle a ni tih kan han sawi ri ve leh duh hrim hrim a. Hei ka bial 

chhungah kum 20 chuan an lo sual tawh Zote South, Thenzawl a tanga 11KV Line pawhna kha 

tun sorkar hian hma min laksak in vawiin niah chuan hawn a lo ni ta reng mai a. A bik takin 

kan Chief Minister leh kan Minister chungah lawmthu kan han sawi nawn leh duh bawk a ni. 

      

Tin, hei hmalakna, Thenzawl ah solar plan te hawn a ni a, solar plan sawi chuan, ka bial 

Haulawng Solar Plan a min han puan sak te hi ka lawm hle a ni. Hydel project hrang hrang 

Tuirini Hydel Project, Tuivai Hydel Project te leh a dang te hi theih tawpa hma han chhuah leh 

zual turin ka han sawi duh a ni. Tin, sorkar hmasa ah kha ba hi vbc `14 niin a lang a ni. Kan 

sorkar hnuah kan Chief Mnister leh Minister ten theihtawp an han chhuah a. A hun taka 6 an 

rulh bakah a hun takah Electric bill kan pek avangin vbc `7,61,670 chuang lawmman kan 

dawng a ni. Hei hi responsible Government chu a ni lawm ni Pu Deputy Speaker? Mizoram 

pumpui software hmanga bill pek a ni thei ta hi a lawmawm hle in ka hria. Mipui tan pawh a 

zangkhai hle dawn a ni.  

 

Tin, Linesmen MR a hi hmun tinah an indaih loh nasa em em mai a, kan Minister hian rawn 

vei chhunzawm zel sela tih kha kan han duh a ni.  

 

Aw le, kan Chief Minister lah kan Minister te demand hi ka thlawp a tha ka ti a, House hian 

pawmpui ngei turin kan han ngen bawk a ni e, ka lawm e. 

DY. SPEAKER : Tunge sawi leh ang le? Tunah Hrangturzo bialtu MLA zahawm 

tak, Pu Lalmuanpuia Punte ilo sawm ang. 

PU LALMUANPUIA PUNTE : Pu Deputy Speaker, ka lawm e. Aw le, vawiin kan 

sawi ho tur Minister pahnih demand te hi, nichin khan Pu Roberta khan kan Chief Minister hi 

department 15 a chang ni ang khan a rawn sawi a, pakua a nia.  

 

Demand No. 39: P&E 

Power hi han sawi ila, Power hi kan intodelh lova kan sawi thin a, generation lamah te pawh 

kan han tang chhova, he house-ah hian ka sawi tawh a, Tuirial Hydel Project NEEPCO 12% 

chauh kan channa tur a bak 88% NEEPCO chan tur kan ta tur ni miah lo kan buaipui a, power 

hi hre chiang lo hian kan lo khel rei tawh a. Compensation avangin an han chawlh khan chawl 

zui se ka duh em em a. Congress an rawn sorkar khan MNF tih hlawhchham tipuitling tu lamah 

ringawt khan an tang a, NEEPCO in, ‘Kan zo lo, unit khat cheng sawm velin kan siam chhuak 

a ni a, a hralhna tur pawh kan hre nang’, an ti a. Ngaihtuah chiang miah lovin kan sawi tak ang 

khan, ministry hmasa hunlai hlawhchham tihhlawhtlingtu nih tum ringawt khan ‘Chhunzawm 

rawh u kan leisak vek ang che u’, an ti a. State dang atanga kan lei ah hian cheng thumte, cheng 

li te a nih laiin kan lei to lutuk.  

 

Kan ram zau tak chim chhetu Tuirial Hydel Project khu chu lirnghing in sah daih sela ka la ti 

a ni. Kan tan phurrit a ni. Power bill te a hun takah kan han pe thlap thlap a, chumi atanga 

rebate kan dawn tawh hi a tam tawh khawp mai, `657 lakhs vel a ni tawh a ni. Finance 

management ah hian kan Finance Minister hi chu a tha thlawt a ni. Power Minister hi Industry 

neite an lo ni a, eng engemaw an lo hre tam a, policy drafting a ka sawi tawh ang in, ‘Kan 

sorkar chuan Transformer te hi direct in manufacture ah kan lei ang’, a ti a, experience a lo nei 

tawh a. ZPM sawrkar hian transformer thar 160 lai kan lo lei thar tawh a, entirnan 500 KV te 

hi a hmaa an SOR ah chuan `18 lakhs vel a lei anih lai khan, direct a an zuk lei chuan 13 lakhs 

vel in an lei thei a, sum hi a saved em em mai a, kan Minister hi a ti tha khawp mai tih ka sawi 

duh a.  

 

Kan intodelh lova, kan tharchhuah kan han tuma, tuna kan neih lai te chu Kau-Tlabung 

megawatt 4, Tuirini megawatt 4, Kawlbem megawatt 4, Khawiva megawatt 1.05, North 

Vanlaiphai bul Maicham I ah megawatt 2, maicham II megawatt 3 chuti vel lek lek chu kan 

tharchhuah chu a la ni deuh mai. Tunah Tuirini 100% kan ta ni tur 12% chauh ni lo lamah kan 

han tlan tan dawn a. Chief Minsiter in Tuirini ah megawatt 24 lungphum a han phum a, 

Tuichangah tui pump chhoh a, Vankalah Pumping Storage an tih ang chi megawatt 25 siam kan 

tum te a ni a. Solar plan tam tak ruahhmana awm te hi a lawmawm khawp mai a, intodelh 

tumna a lian a ni.  

 

Kum 2047-ah chuan India ram pumpuiah GSDP ah one percent thawh ve kan tum a ni a. Delhi 

atang dilchhuak ringawt lova thawhchhuah tumna neiin ZPM chuan hma kan la a a ropui khawp 

mai. Tuivai megawatt 132 te, Tlawng 120 te ruahmanna a kal chho mek zel a, hetiang anga 

hma kan lak chho zel chuam Mizoram mamawh hi kan tharchhuak thuai dawn niin a lang a ni.  

 

Kan sorkar tirh khan megawatt 150 vel kan mamawh a, kum hnih lek hnuah 180 kan mamawh 

chhova, kan changkang tulh tulh a, power kan hmang nasa tulh tulh a ni. Keimahni ta ngei tur 

lama tlan hi a pawimawh a ni. Sury Ghar hnuaia Roof top Solar ah te hian best performing state 

kan Power Minister hian min han nih pui thei te hi a ropui khawp mai.  

 

Tunah hian smart meter pre-paid a power kan tih theihna turin meter 2,92,881 ngai turah hian 

34,307 vel vuah tawh a ni a, kan minister hian hma a la chak khawp mai a, a lawmawm hle a 

ni. Hetiang anga hma la thei minister kan nei hi a ropui khawp mai.  

Demand No. 40: Commerce & Industries 

Tin, Commerce & Industries lamah hian IGC ah te khuan a duh duh in sorkar in a pek ang 

nilova duham deuh in ram lo hung zau mai mai an tam a, chungchu kan Minister hian huaisen 

takin an the tha vek a, an tifel tep tawhin ka hria a, nakinah min react thei se ka duh khawp 

mai. Khung te khu huaisen ngai tak a ni, milian ho mahni duh duh a ti thin ho kha an ni a. 

 

Demand No. 40: Mining 

Tin, Mining-ah Pu Hrahmo-a rawn sawi ang te kha ngaihpawimawh ni sela, ka bialah te khian 

Keitum hoin Tuichangah chhungkaw engemawzat an awm a, a kama ram neitute nen khian an 

inti buai a ni, an ram pass-ah khanin lui thleng tih kha a ni mai si a, lui thleng han tih chu khawi 

chin nge tihah khan an buai a ni. A changin thal laiah chuan lui chu khutah a rek a, fur lai chuan 

hetah a rawn chim sang a, khang laiah khan an buai nasa a ni.  

 

Ram neitute leh balu latute khi, khi khi chin fel vat ni sela. Serchhip DC pawhin hma a la tawh 

a, ka request angin hma alo la a. Engtin nge an in tih fel dawn chiah ka hre lova, khuta an ram 

lui thala a lui luan rekna thleng kha a neitute’n an hauh kha chuan a dik thei vak bik lo a ni. 

Lui chen han tih khan lui kha khawi chin nge tih lai fur a achim san lai ber vanglai chin kha lui 

chin chu an ni mai dawn lawm ni? Chhungkaw 200 velin eizawn nan an hmang si a, hei hi ka 

ngai pawimawh khawp mai, kan Minister hian min ngaih pawimawh sak sela.  

 

Demand No. 39: P&E 

Nichina kan sawi tak ang khan power bill a hun takah kan han pe a, Sorkar hnathawk hlawh a 

hun takah kan pe a, Health Care Bill ba tam tak kan rulh sak bawk a, pension pawh. Nichinah 

khan East Tuipui bialtu khan a rawn sawi a, MNF Sorkar kha kan lo sawi sual deuh a, 900 kan 

tih kha 9000 a ni e a tia. 

 

Demand No. 9 : Finance 

Kum 5 chhungin, keini kum 2 chhungin 25000 chuang kan ti fel a ni. Chuvang chuan finance 

management ah na na hi chuan Pu Deputy Speaker, kan Sorkar hi a fakawm thlawtin ka hria, 

GPF te pawh duh duhin an dil a, an withdraw thei tawh a. 

Demand No. 15 : Gad 

GAD ah hian kan sawi duh lawk chu Sumtual kan ti a, sawlai MINECO-a in tawllenna saw zan 

dar 9 thleng an hawng a, saw saw New Capital quarter chhunga awm Welfare saw a khawih 

khawp mai a. Zurui vak darh mai mai thil bo tih te a tam a, hei hi MINECO, YMA te leh kan 

Chief Minister te an in hmu a, ngaihtuah that a ngaih thu a lo sawi a, hei hi ngaihtuah tha ngei 

se a tha in ka hria a. Office hun pangngai chhung hawn mai nise. Tin, Helicopter hi Lamka 

service tur kha tih kan tumin ka hria a. Khangte kha ti hlawhtlin thuai thuai nisela a tha khawp 

mai a. Helicopter hi hmana LOP leh Pu P.C. Vanlalruata te nen kan zinho tumin Pawan Hans 

ah kan chuang a, petrol an thun belh a, a tanky chhinte kha thirzaiin an herh vet vel mai mai a. 

Thlawhtheihna hlau tan chuan hlauhawm tak mai a ni. Pawan Hans lo hi tih tur dang hi awm 

se a tha khawp mai, an Helicopter hi a hlui hlawm lutuk a.  

 

Tin, Mizoram House Kolkatta hralh ringawt kha engtinnge a awm zui tak zel tihte min rawn 

hrilh sela. Tin, Lamka Mizoram House pawh khi sak kan tum deuh niin ka hria a, hei pawh hi 

chiang deuh hlekin rawn sawifiah thei sela. Pu Deputy Speaker, hun a tawp mai dawn a,kan 

Minister te pahnih CM leh atawi zawngin Pu F. Rodingliana te department demand hi pass a 

nih ngei theih nan ka rawn dilpui e, ka lawm e. 

 

DEPUTY SPEAKER  : Ni e, lui thleng tih kha a buaina vak a awm dawn ami tui 

luanna kha lui a ni mai a, tunge sawi leh ang le. Tunah MLA zahawm tak Pu VL Zaithanzama 

West-III bialtu ilo sawm ang. 

 

PU VL ZAITHANZAMA : Pu Deputy Speaker ka lawm e. Vawiinah demand ngaihnawm 

tak tak pahnih kan sawiho a, a tawpna tur a nih leh nghal a han din loh ngawt kha a dikin ka 

hre lo a. Ka ngaimawh zualpui engemawzat chu han sawi rik ve ka duh a.  

 

Demand No. 1 : Legislative Assembly 

Demand No. 1-ah hian kan lut nghal mai anga Legislative Assembly hi thawktute an fel a, kan 

lungawi tlang niin ka hria. Engemaw lai kha chuan kan in fak siak mah mah tumte kha hun kal 

tawh khan a awm tawh a vawiinni thleng hian thawktute leh kan hotute kan Speaker leh Deputy 

Speaker lakah hian kan lungawi hle niin ka hria a.  

 

Hemi Demand No. 1 a kan sawi rik duh pakhat chu zawhna leh chhanna hunah hian ka lo beisei 

dan angin zawhna 7 tal hi lak hman dan awm thei se tih hi ka rilruah a awm a. Kan ti kan tia 

zawhna 5 pawh hi nikhat ah kan la hlei theilo thin a. A chang chuan 4 ah te kan duhtawk mai 

thin a. A zawttu hian zawhna bak chham kual vak ta lo ila, a chhangtu pawhin chuti bawkin. 

Kan vai tan a that kan beisei a, 5 em pawh zawh hman loh chang hi awm lo se, 7 hi zawt thei 

ila tiin rawtna kan thlen a ni Pu Deputy Speaker. 

 

Demand No. 15 : GAD 

GAD demand number 15-na hman deuh lawk khan Council of Minister meeting kha Lunglei-

ah neih a ni a, sawiselna neuh neuh pawh kan lo ngaithla a. Amaherawhchu, an senso te a tam 

lova nuai 3 awrh kha an va seng a ni mai a khatia Lunglei a an va hmang kha tha ka ti ta riau 

mai a. Pu Deputy Speaker, district dangahte hian tih ve zel nise la tih te hi ka rawn rawt a ni. 

Tih theih dan a awm em tiin kan sawt nghal bawk nise la.  

 

Tin, thil pakhat Lammual hi Assam Rifle te’n an chhauhsan ta a, thui tak sawi tur chu ka hre lo 

nanga Lammual hi Zofa te thinlung luahtu pakhat a ni a, kan thinlungah hian Lammual tih hian 

a cham reng dawn a, a thi dawn lova a enkawl chho danah pawh fimkhur a ngai hle dawn a ni, 

traffic jam tibuai lo zawng leh hmunhma humhalh zawnga hmalak tumna kan hriat ang angte 

hi tha ka ti a chiang taka sawina hun a awm lova chutiang chu kan ti ri ve leh a ni e. 

 

 

Demand No. 9: Finance 

Demand No. 9-na Finance, chhungkua angin han in sawi ta ila. Chhungkaw pa ber kan Chief 

Minister zahawm takin sum a control a, chhungkuah hian pa ber ina sum vawng kan awm a, 

nu vawn tir hi an tam zawk em aw Mizo zingah hian ka ti a. Keini helai kanSorkar kal mekte 

erawh chu pa ber control-na hnuaiah kan awm a hei hi tha berin kei chuan ka hria a. Chief 

Minister zahawm takin hneh takin kan sum bawm a enkawl a, a lawmawm hle a. Ka hma a ka 

MLA pui zahawm tak Pu Muanpuia sawi ang deuh khan thui tak sawi a ngai lova a hun takah 

Sorkar hnathawk hlawh lakte, pension kan han ti fel zung zungte hian sum enkawl kawngah 

kan Finance Minister hian a ti tha hle tih hi a hriat theih mai awm e.  

 

Tukin chanchinbuah khan ka lo hmu a chhiah hmuh tam ber kum kan thleng dawn tih a chiang 

ta reng mai thla 11 lek chhungin 2024-2025 kha kan khum tawh a ni. Kum kalta kha Mizoram 

Sorkar-in chhiah kan hmuh tam ber kum a ni a, chu chu tunah hian kha mi kum khan vaibelchhe 

`1,149.81 chhiah kan hmu a tunah hian thla 11 lek chhungin vaibelchhe `1,177.68 kan hmu ta 

der mai a chhiah hmuh tam ber kum kan thleng ta reng mai, a lawmawm takzet a ni. 

Demand No. 39: Power & Electricity 

Demand No. 39-na Power & Electricity hi kan lut ve leh ang e, kan sawi tawh a. Midang pawn 

an rawn sawi a kan sawi leh thin a. A hun takah Electric chhit man kan pek, thin loh avnagin 

tun hma chuan Mizoram Sorkar-in pawisa tam tak penalty a chawi thin a nih kha. Sum harsat 

avangin a hun takah Bill kan pe thei lo thin a. Sum harsat avanga a hun taka bill pawh pe theilo 

khan retheih man penalty kan han chawi zui leh nghal a, a hreawm viau thin a ni.  

 

Tun Sorkar kal mekah chuan a hun takah purchase bill pek zat zat avangin April 2025 atanga 

January 2026 chhung khan nuai 476.04 rebate kan dawng a ni. Hei hi a ropui a kan sawi tawh 

a kan sawi nawn leh thin a, vawiinah hian han sawi nawn leh ka duhna chu tuna rebate kan 

hmuh aia tam hi kan Minister chhuanawm tak hian hmuh tumin a kawng a hria niin ka hria a, 

nakinah a rawn sawifiah turah ngai ila. Rebate hi bill ni 5 hmaa kan pek zat zat chuan 1.5% 

velin tun a kan hmuh aia tam hi mi an la belhchhah theih dawn ni awm tak a ni, chutiang tur 

chuan hma a la mek a ni. Tunah leiba pawh nei lovin kan awm a ni a, a lawmawm tak zet zet a 

ni. 

 

Tin, transformer 160 chuang zet mai an lei te hi leh a dang a lian te pawh a ni ang a tha ka ti 

hle mai a. Transformer-in min chawm zawh loh avangin chawm zawh loh ti ila demand alo 

sang zel a, kan kham khawp lo a transformer-in a tuar ta thin a. Tunah hian ka bialah pawh 

sawn transformer pathum pali saw chu dah belh emaw thlak emaw ngai kan nei a kan buaipui 

mek lai a ni a, bial dangah pawh an nih fur ka ring a. Chuvangin transformer thar an lei teuh 

mai hian min ti lawm hle a ni. 

 

Tichuan thil thar kan hmuh leh chu smart metering hi a ni a. Smart meter hi a tah tawl a vuah 

niin automatic billing tih tan mek a ni. Smart meter project hi zawh anih hunah chuan a hun 

takah bill diktak kan hmu tawh dawn a ni. Tuna kan bill pek dan hi meter reader ten meter an 

en hun a dik chat chat thei lo a ni. Ni 1-a an rawn en kha thla thar ni 1 leh a an rawn en chat 

chat chuan thla khat bill kha a chawh dik theih a, mahse mihring meter entute dam loh hritlang 

leh eng emaw avangin ni 1 -a an rawn en kha a thla leh pek ah ni 5-ah te, ni 10 dawnah an rawn 

en chuan a tariff kha a buai ta vek mai a, kan chawi tur bill kha a sang ta daih thin a chuvang 

chuan bill diklo kan hmu thin a. Smart meter ah hi chuan bill dik tak a hun takah kan hmu chat 

chat dawn a ni. 

 

Kan hma kan ngaihthlak tak ang khan hmanni a tui kan sawi ang bawk kha a ni, mihring kan 

pun vang mai pawh a ni lo, khawvel changkang zel hian demand hi a pe sang telh telh a, 

chuvang chuan kan bill te pawh a sang lo thei lo. Tin, smart meter an vuah hian a hma kha 

chuan meter reader-in a rawn en khan thla khat bill tur kan meter number la in an chawk chauh 

a, thla khat liam ta a kan chawi bill kha min rawn pe chauh a, thla khat man hi kan ba deuh 

reng a ni. Smart meter an vuah chinah chuan khami kha siam rem alo nih tak avangin bill 

double ang deuh hemi siam remna avang hian kan chawi thin a chu chu tam takin bill sang 

angah an ngai a ni. 

 

Aw le, Pu Deputy Speaker hun rin aiin a kal chak ta riau a. Hydel Project-a hmalakna han awm 

hi a lawmawmka ti a. Turini Hydel Project MW 25 he project din nan hian vbc `676.98 a ni a. 

He project cost atang hian 20% chuah state government tum ve tur a ni lehnghal a, hetianga 

project tha kan buaipui hi a lawmawm a. Tuivai Hydel project te, Tlawnga Hydel Project-te 

han en hian kan Minister hmalakna hi tha ka ti a. Vawiin ah hian kan finance Minister kan 

House Leader ni bawk demand leh Pu Rodingliana demand-te hi tha ka ti a, ka rawn sawi ve a 

ni e. Pu Deputy Speaker, ka lawm e. 

DEPUTY SPEAKER :  Tunge han sawi leh ang le? Tunge han sawi leh ang le 

tih hian ka vei lam a mi te hian ka ding lam a mi te hi an kawk leh ringawt thin a, ka ding lam 

a mi lah hi thuawih thei tak an nia an lo ding ve zel a. Hei an tlem tawh riau a nia, ding a lawi 

pawh hi an awm mang tawh lova, chuvangin he lampang hi aw. Aw le, tunah Lawngtlai West 

bialtu MLA zahawm tak Pu C. Ngunlianchunga ilo sawm ang u. 

 

PU C. NGUNLIANCHUNGA :  Pu Deputy Speaker, pakhatna Demand No. 1  

 

Demand No. 1 : Legislative Assembly  

Legislative-a kha ka hma chiaha sawi khana sawi tawh a. Legislative-a thawk te hi an polite a, 

an fakawm a, an fel a. Vawiin ah hian an sum leh pai pun lam emaw tlem lam emaw sawi ka 

tum lova. An fakawm a, kan Speaker leh Deputy Speaker-te leh kan Commissioner leh a naute, 

an zavaiin an fakawm hle a ni tih kha he house kaltlang hian kan sawi duh a ni. 

 

Demand No. 4 : Law & Judicial 

A pahnihna ah chuan Demand No. 4-na Law & Judicial, hei hi ho kan ti mai thei a nimahsela 

a ho lovin ka hria a keichuan. Non-Judicial Stamp cheng 5-man leh cheng 10-man hman theih 

a a awm laia `20-man hlir hmantir lai hi kan Law Minister khan min hriat sak se, cheng 5 hman 

awm leh `10-man hman awm a awm a. Helai hi tunah chuan `20-man vek hman a ngai a, rethei 

leh harsa zawkte tan helai hi a pawimawh khawp mai tih kha kan sawi duh a ni. `5-man leh `10 

man non-judicial stamp hi hman leh theih dan awm se tih kha kan sawi duh a. 

 

Tin, a pathumna ah chuan Lawngtlai East bialtu khan a sawi tawh a Lawngtlai district saw 

district lian tak kan ni a. Court lamah hian Session Judge kan nei lova. POCSO te, murder 

emaw te a awm hlek chuan Lunglei leh Siaha-ah kal zel a ngai a, jail-ah an va awm a ngai a a 

buaithlak bik em em mai a. Keini district saw POCSO te pawh hi kan ngah ang reng a, kan lo 

tih than deuh nge ni kan la hnam mawl zia deuhna chin te pawhg a awm ang a changkang lo 

deuh hlek a. Chuvang chuan Lawngtlai Court pawh saw tih len dan min ngaihtuah sak se tih 

kha a pawimawh khawp mai a district angin tih kha kan sawi duh a ni. 

 

Demand No. 9 : Finance  

Tin, Finance Demand No. 9-na ah hian hei hi sorkar hmasa ah pawh khan kan sawi tam tawh 

a, a khawnpui a kha. Tun tumah pawh hian hei a khawnpui ah hi chuan a buk luih mai a, tichuan 

a hman chhuah lehna tur ah hian hei kan sorkar hian kan department hotu te hi kan ring tawh 

lo em niang aw ka ti a. Finance department atangin revenue expenditure tur te, other capital 

expenditure tur tih te, infrastructure asset tih te leh thil dang dang enitirnan PWD-a han dah 

awm ngawih ngawih ang chi te pawh hi Finance-ah hian a awm vek mai a.  

 

Hei hi kan han kal ang a a tawpah chuan nakum ah budget session-ah chuan Supplementary 

Demand chhah fe a rawn chhuak leh dawn a ni. Nichin a ka hma chiah a sawitu Aizawl West-

III bialtu in a sawi ah khan pa berin sum a kawl loh chuan tih kha a dikna chen chu a awm the 

meuh ang.  

 

Mahse kan department officer-te, kan mithiam tak tak ten anmahni a ngaihtuahna an neih ve 

te, anmahni a duh an neih ve te pawh han hmang ve thei tura tih ni lova finance atanga hetia 

kan tham vek mai a khawnpui a kan dah vek lai a hi a fuh ber angem? Vawiin ni a kan Finance 

Minister, kan House Leader ngei pawh hian helama a thut lai khan sorkar hmasa ah khana zawt 

a ka bengah hian a la ri reng, ka la hre reng thin a ni. Hei hi a fuh ber nge ni a tha ber a inngaih 

le tih kha tunah hei kan han kal chho a.  

Hemi kan practice a hi sorkar kalta atang khan niin ka hre ve a. Helai hi a dik ber em aw, 

hmasawnna hna kan thawhna tur atan hian kan sum a kha department dangah kan va transfer 

leh a ngai a. Tikhan a tirah sectoral allocation-a budget siam dawnah han inthen dial dial a 

nangni chumi khami zat han intih mai ni lova finance atanga hetia tham khawm vek a khawnpui 

atanga a dil thiam thiam deuhin a dil chhuah theih tur a ang lek lek em aw ka ti a. Helai hi a 

tha zawk nge ni eng nge a awmzia hriatthiam a har ang reng ka ti a.  

 

Chutihrual chuan, kan officer te hetia tawngkam han ri ah hian department-a han pek hian an 

lo hmang zo leh mai thin a anmahni hian, chuvangin an mamawh hun a kan pek mai hi a fuh 

zawk a ni tih ang ri lek lek te hi a awm a. Khatiang anih chuan department ho kut kha kan phuar 

a ang ta riau in ka hria a, helai hi kan sawi thin financial dictator kan tih thin sorkar hmasa ah 

pawh kan sawi tawh thin kha. 

 

Vawiinah pawh hian chhunzawm zel a la ni hian a lang tlat mai a. He lai hi, Pu Deputy Speaker, 

kan Finance Minister hian, he laia Finance a han bawk deuh tawk a hi eng nge ni thatna zawk 

awm a. Chuta tang chuan pawisa sem dan turah pawh, he lai Finance chungchang ka 

ngaihtuahnaah chuan kan naupan lai thilah; kan naupan lai chuan team hi kan in din thin a, kan 

hotupa ber hi a teltu-bantu a ni thin a. A huai em em mai a. Chu chu kan tlawn thin a ni. Thil 

kan kan han tih dawn pawhin teltu-bantu thu lo kha chuan a tih theih reng loh.  

 

Tunah chuan teltu-bantu a ni ringawt mai a, kan Finance Minister hi. A sawitu apiangin kan 

Finance Minister zahawm tak tih reng mai kha. He laia in fakna reng mai pawh hi, Chief 

Minister rubber tih te, Revenue-ah pawh khan Chief Minister tih lampang scheme kha a awm 

lovin ka hria. Khati deuh zela kan kal dawn a nih chuan he Zoram kal zel tur atan hian a tha 

ang em aw, tih kha ngaihtuahnaah kan nei ve a. Chulai chu ka’n sawi chhuak duh a ni. 

 

Demand No. 39 : Power & Electricity  

Tichuan, Power & Electricity, a tawi lamah ka kal ang, hei chu a tawpnaah. Commerce and 

Industries-ah hian, min chah pakhat chu kan Minister khan min react sak thei se. Dawnfawh, 

ram pawn atanga lo kal, hei hian Mizoram chhunga dawnfawh zuar, ching ho te harsatna nasa 

tak a thlen ni ngei tue a ni. Min lo sawichhuahsak ngei ngei rawh an tia. Min rawn chah a. Ram 

pawn atanga dawnfawh lo lut thin hi luh lohtir hram a, Mizoram chhunga thar, 

kuthnathawktutein an chan theih nan an tia. 

 

Demand No. 40 : Geology And Mining 

Tin, Geology and Mining, hei hi tlemin rang deuh se la a tha ka ti. Nikumah khan Lawngtlaiah 

kan sawi fo thin tawh, helaiah pawh ka sawi zin tawh, chhiat nasa tak kan tawk a. A Minister, 

khami hun lai khan Pu Nitea a ni a. Kan in bia a. Ka rawn tir nghal ang a ti a, lo kal tur ka tia, 

kal lawk ta lo va. Tichuan, Geology and Mining in report an pek loh chuan hma kha an la tha 

ngam si lo va. Hmanniah ka zuk phone a. Kan lo la ti lo an ti ter mai a. Chak deuh se la, a 

pawimawh khawpin ka hria, Mining ho kha, tih lai kha ka’n sawi duh a ni. 

 

Demand No. 39 : Power & Electricity  

Tin, Power & Electricity chungchangah hian Lawngtlai East bialtu khan a sawi tawh a. Tunah 

chuan hei, 33, Lungsen, Chawngte, Bungtlang atangin Lawngtlaiah, kan Minister zahawm tak 

hmalaknain kan nei thei dawn a. Lawngtlai hi ruah a sur chuan a thim reng mai a. Khawiva 

atanga Lawngtlai lo kala hi a hrui a lo hlui tawh a. Tunah hian 132-a upgrade tum a ni a. Tunah 

chuan, 33, Bungtlang atanga Lawngtlai an rawn pek theih tawh chuan kha kha chak zawkin 

hma a lak theih ang a. Kan mamawhna em em chu, kan tui pump na tan khian 33 hian a pump 

zo lo a ni. 132 hian chuan min pump thei dawn a. Lawngtlai khawpui harsatna namen lo kan 



 

 

Day, 17, 16th March 2026 (Monday)  

tawh a ni tih kha ka’n sawi duh a. 

 

Tin, vawiinah hian a tih chi leh chi loh pawh ka hre lo. Tuna P&E a E-in-C hi a fel khawp mai. 

Hei, a hminga MLA te han nih ve takah chuan bial te leh transformer te pawh han dil a ngai ve 

leh thin a. Kan han dil te hian min lo ngai pawimawh ve thin a, a lawmawm ka ti. Bial te’n min 

ring ve a, kan bial pawn te thleng thleng pawhin min rin ve na chin an nei bawk si a.  

 

Tichuan, Bungtlang South-ah hian Sub- Division kan nei ve a. Kum 2026-ah hawn a ni a. 

Vawiin ni thleng hian Quarter kan nei ve tih hi anmahni, Power tan hian pakhat mah a la awm 

ve lo a ni. Kuminah, kha, kan sawi tak ang khan, Finance-ah khan pawisa kha a tam bawk a. 

Kan Finance Minister paw’n min hriatsak se. Bungtlang South a Sub-Division khi thuam that 

a pawimawh khawp mai. Khaw 93 an enkawl a. He mi, a Line Duty kan tih hi 15 chiah an nei 

a ni, khaw 93-ah. Khawtlangin tlawmngaia ti ringawt an ni mai a. Tam a nih loh pawh ₹5,000 

hlawh te te lek hlawh pawhin ti thei se a lawmawm khawpin ka ring a. Tin, Bungtlang South 

Sub-Division hnuaiah khian regular staff 4 chiah an awm. He hi thuam that a pawimawh khawp 

mai. Ka hmaa Hachhek bialtuin a sawi ang khan, SASCI loan kan la a, kan bialte a thlen ve loh 

chuan a fel bik lo vang. Kan bialte pawh a thlen ve a ngai a ni. Mamawhna a sang khawp mai. 

Kha lai kha min hriatsak se ka’n duh a. 

 

Tin, ka’n sawi leh duh chu, minute a kal chak ropui sia. Electric Bill chungchangah hian 

sorkarin kan ti to dawn lo kan tia. Mahse a petute hi an ti tlat a ni. A chhan chu he lai House-

ah pawh an sawi a. A period a zir kha a ni, tih lai taka hi, a system hi a fuh ta lo a ni. A chhan 

chu meter pakhat, kilowatt 1-100-ah khan ₹4.90 a ni a, Nichina kan ngaihthlak ang khan, thla 

khata bill tur a ni. Thla hnih hnua va bill chuan 200 a lo pel tawh a. Kha kha ₹7.10 a ni tawh si 

a. 300 a kai phei chuan ₹8.20 daih a ni a. Thla thum hnua va bill chuan, bill a va kal chuan a 

meter kha a lo kal teuh tawh. Chuvang chuan, he lai hi, bill ti sang si lo hian, a bill system atang 

hian mipuiin an tuar ta a ni. Chuvang chuan, he lai hi, a bill system hi kan siam that a pawimawh 

khawpin ka hria a. Entirnan, ni 30-ah unit 150 bill a nih chuan, ₹490. Chuan, 100 kha ₹4.90 in 

an bill ang a, 50 kha ₹ 7.10 in an bill ang a. 300 a lo kai, 200 a pelh chuan ₹8.20 a bill tur a nih 

laiin 300 chhuaka kha, a 300 khan ₹8.20 khan kan bill sak mai niin a lang a. Bill dan ka chiang 

chiah lo. 

 

Amaherawhchu, bill kan ti sang lo kan tih rual hian, a bill system a dik loh avangin bill a sang 

a, mipuiin kan tuar ta tlat a ni. Chu lai chu Mizoramah hian domestic ringawt pawh hi, mihring 

2,77,337 consumer an awm a ni. Chu chu domestic kan tih ho chauh hi an la ni. Chuvang chuan, 

khami atang ringawt pawh khan cheng tlem te te paw’n lo pung se la, cheng tam tak kha, kha 

laiah khan, mipui kan run thei tlat mai a. 

 

Chuvangin, he lai hi ennawn a tha ka ti khawp mai a. Hei, Tariff Order phek Chapter-5-naah 

pawh hian, Annexure-3-ah, chiang takin a in ziak a. Chu lai chu kan Minister pawh khan lo en 

ngun deuh ta se la. Chuti a nih loh chuan, a man kan pun lo ti si a, 500 chawi thin khan 1500 

te, 2000 te an chawi chuan, kha lai system, billing system dik ta lo, slab rate rate hman dan dik 

loh avanga chawi tam niin a lang tlat mai a.  

 

Chuvang chuan, Pu Deputy Speaker, he lai hi a serious in ka hria, kan bill dan system hi. A 

period a rei ringawt lamah khan kan bill tawp chuanin a dik thei lo vang. Khami, kilowatt hman 

dan tur, 1-100-ah ₹4.90, 100-200-ah ₹7.10, khatiang ang ni chho a nih avang khan, ennawn loh 

chuan mipuiin, a bill pe tute hian pe tam an in ti tlat. A hma in 500 kan pe thin a, tunah chuan 

2000 pek a ngai an ti tlat tawh a ni. A bill system dik loh vang niin a lang a. Pu Deputy Speaker, 

in off sak ai chuan, uiawm khawp mah se, sawi tur chu a tam na in, khami chin kha ka sawi 

theih ni se la. Kan Chief Minister leh kan Power Minister Demand te kan thlawp e. 

 

DEPUTY SPEAKER : A thu a that leh that loh lama teh vak pawh a ni lo va. 

Hun kha a pawimawh a. Tunah tu nge sawi leh ang le? Aw, tunah Dampa bialtu MLA zahawm 

tak Dr. R. Lalthangliana ilo sawm ang. 

 

Dr R. LALTHANGLIANA: Pu Speaker, ka lawm e. Vawiin hi ni 17 kan thutna a ni tawhin 

ka hria a, tun tum session-ah hian. A lawmawm khawp mai a. Ka ngaih pawimawh deuh deuh, 

rang taka sawi ka tum ang a. 

Pakhatnaah chuan, hei, first timer 22 lai mai, he House-ah hian kan lo awm reng mai a. A 

lawmawm ka ti a, duhsakna ka’n hlan duh a. Chutih mek lai chuan damsam lo, kan member 

zahawm tak Pu W. Chhuanawma a dam theih nan duhsakna ka hlan a. Chuan Legislative 

Assembly chungchangah hian thil pakhat ka notice, ka sawi duh chu, question hi a chhuak chak 

lo hle mai. Hei hi, sorkar kan efficient lo hle tihna nge ni tih hi ka’n question duh hrim hrim a 

ni.  

 

Tin, chutih mek lai chuan ka’n sawi leh duh chu, chik deuha ka’n ngaihtuah hian, hei, kan 

rorelna sang ber hi min thlirtu an tam hle mai a. Mizoram chhung chauh a ni lo va, ram pawnah 

min thlirtu tam tak an awm lai hian ka vei em em chu, thu dik lo, belhchian dawl lo kan sawi 

deuhin ka hria a, hei hi pawi ka ti khawp mai a. Hei hi tih tawh lo tha ka ti a, tih hi ka’n sawi 

duh a ni. Tin, huaisen deuh deuha kan han sawi te pawh hi, a tak tak hi, nakinah chuanin 

pholanin a la awm dawn a, ni kin niah. Khang te pawh kha hre reng ta i la. Kan hriat chin, a 

dik hi sawi thin i la tih hi ka’n sawi duh a ni. 

 

Pahnihnaah chuan, democracy hi a pawimawh a. Vawiinah hian zah hle i la, i ngai pawimawh 

thar leh i la. Nikum nge ni, nikum hmasa, Village Council, kum 5 atana kan thlan tlin te, an 

term thla 6 zetin kan han pawh hnaih ang chi te kha ground tha tak a nih loh chuan chin tawh 

loh a that ka ring a. 

 

Dr. R. LALTHANGLIANA :  Tin, kan AMC inthlan hun te pawh kumin a ni a, engnge 

ni a chhan ka hre lova, tiang chuan February thla ngeia inthlang tura kan lo inngaih laia tun 

thlenga a hun pawh kan la hre lo hi vawiinniah hian ngaihtuah tham niin ka hria a, kan sawi 

duh hrim hrim a ni. 

 

Vawiin hian ka sawi duh leh pahnihnaah chuan House-a kan rorel tawh te ang hi leh House 

pawn lam panga a sorkar pawha ti tura kan tih kan puan kan puan tawh ang chi hi tidanglam 

tawhlo ila tih hi ka duh khawp mai a. Hei Lungleiah State University din turin hma kan han la 

dawn a, tih tak taka hengah hian kan tih ka duh a ni tih hi ka sawi duh a. A puitlin ngei theihna 

turin keini lam pawhin kan thlawp dawn sorkar tih ka sawi duh a ni. 

 

Tin, sorkar hmasate hmalakna pawimawh tak tak mai kan hnutchhiah hi a awm lo thei lova, 

hengah hian kan western by-pass road, vaibelchhe tam tak tunah tender te dilin hna an thawk 

tan mek a. Hengte pawh hi ngaihtuahna sengtu MNF sorkarin uluk taka a ngaihtuah kha a ni 

tih min hriat sak ula. Aizawl khawpui, kan tunnel kan han verh tur te tin, Mizoram State Cancer 

Super Speciality Hospital, vaibelchhe `700 zeta 2023 ah pawh lung kan phun tawh, heng te 

pawh hi chak taka kan kalpui hi ka duh hle mai tih hi kan sawi duh a.  

 

Sorkar hmasate thil tih hi kan fak theilo a nih pawhin eng emaw demna ang chi, he House 

chhungah hianin kan chhak chhuak tam lutuk deuhin ka hria a. Ngaih loh lamah lo ngai lo se 

la, kan C.M. zahawm tak pawh hi a insum ve deuh pawh hi a ngai tih hi kan sawi duh a ni, a 



 

 

Day, 17, 16th March 2026 (Monday)  

pawimawh ka ti khawp mai.Hei, sorkar hmasa tun hmaa kal tawh Congress-in rei tak ro a rel 

a, thil tha tam tak a hnutchhiah tih kan hria a. 1998-ah district thar tur district panga a puang a, 

kan sorkar a keinin engmah sawi sel lovin kan din nghal a ni. Zoram Medical College te pawh 

August thla 2018-ah a din a, a tha kan ti khawp mai a. Kan sawisel lo, kan chhunzawm mai, 

hei hi kan kalphung turah ka ngai a, ka ngaipawimawh hle a ni tih hi Pu Deputy Speaker, tun 

hunah hian kan sawi leh duh fo a ni. Sawi nawn fo a tulin ka hria.  

 
Demand No. 9: Finance 

Tin, a dang leh ka sawi leh duh chu Pu Deputy Speaker, Health Department ang pawh ni lovin 

Finance related a ni avang hian a pawimawh ka ti a. Mizorama kan Health Department kawng 

hrang hranga hma kan sawnna tur atan pawisa han hman mai tur remchang ngaihtuahin World 

Bank-ah pawisa tam fe sorkar hmasa khan a puk a, soft loan tak tak a ni. US Dollar million 40 

a ni a. Tah chuan India pawisa chuan nuai 28000 kan ti thei awm e. Chuta dollar 32 phei chu 

soft loan tak tak Department of Economic in min tum sak tur a lo ni a, a lawmawm a. US 

million dollar 8 hi 10% chauh a ni, hei hi Mizoram sorkar tum ve tur a ni Rei tak keinin kan 

hmang hman lo va, tuna kan sorkar hian he pawisa hi a hmang tangkaiin ka ring a. 

 

Hengah hian kan sawi duh chu, a thuam thatna lam ai mahin hna lak eng emaw zat kha kan nei 

lo thei lo va. Chunga thawktute chu an tawp ta a. Tunah hian nasa takin thawktu indaihlohna a 

awm a. Khatiang thil project pawimawh tak mai sorkar hmasain a lo kal pui tawh a nih hi chuan 

a exit plan fel tak nei lo va a tlachawpa sorkar kan kal hi a thalo ka ti a, pawi ka ti khawp mai 

a. Hei hi kan sawi leh duh a ni. 

 

Kan sawi leh duh chu Pu Deputy Speaker, he House-ah pawh ka thut ve hma hian Forest 

Conservation Amendment Act kha nikum maiah khan he house-ah hianin kan han pass kha 

pawi ka ti khawp mai a. Kan sorkar lai 2023-ah kan duhlo a ni tih kan pass a. Chutih mek laiin 

kan C.M.-in hmannia a thusawi kha ka lo ngai thla a. Ka ngaihthlakna bengah chuan tikhan, 

MNF-in an han pass hnuah khan bawhzui a awm tawh lo an tih khan, kan Assembly te pawh a 

timualpho deuhin kan hria a. Kan Commissioner Secretary hianin Parliament lamah a thawn 

thlain ka hria a, Lok Sabha lamah, chungte pawh chu zuk zuk kal a, khatiang tihna hman kha a 

awm tawhlo hrim hrim a. Khatih hun lai kha sorkar tawp dawn kha a ni. Chutiangin a thi sawn 

ngawtin kan dah lo a ni tih kha kan sawi duh hrim hrim a ni. Hei hi chu keini lam hi chuan tha 

kan ti lo a ni. India Constitution 371g, kan rohlu em em mai, Mizoram ina kan neih palzutna 

ang chi hi chu a tawp thleng hian keini hi chuan kan dodal zel dawn tih hi vawiinniah hian he 

House-ah hian ka sawi nawn leh duh a ni. Tha kan ti lo tih hi kan tarlang duh a ni. 

 

Chuan, hei lawmthu han sawi ve te pawh kha a tha a. Chumi hma chuan tun tuma kan buhget 

hi a khaikhawmna ang reng deuh hlek hi fel fai deuh hlek hi a awmin ka hria a. Puk a tam hle 

mai a, SASCI pawh kha tiang zawng kha a lo ni vek mai a. Chutih mek lai chuan hemi Reserve 

Bank of India, Ways and Means-a kan han puk ringawt pawh vaibelchhe `6,400 zet kha a ni a. 

Chutih mek lai chuan tiang thil hi a thleng ngailo khawp mai a, kumin kan budget hi kan en a. 

Kan budget point tur 2026-27 ah hian kan han pass takah khan a tam viau khan a lang tak na a, 

kan leiba tlingkhawm hi a lo tam em em mai a.  

 

Chumi kan leiba tlingkhawm ai chuan tuna kan budget kal pui tur hi cheng nuai hlir, nuai hnih 

leh zariat leh sawmhnih pathumin a tam daih mai a, chutiang budget chu vawiina buhget kan 

kal pui tur hi ngaihtuah a ti tam khawp mai tih hi kan sawi duh a. He House-ah hian kan lo thu 

ve a, kum eng emaw zat, ka vawikhat hriatna a niin ka hria a, ka hre sual mai thei, vanduaithlak 

ka ti a.  

Chuvang chuan, leiba nei chungin leh puk zel chungin kan kan sorkar hi tun financial year 

chhunga kan kal leh tur hi a pawi ka ti a. Fimkhur takin sorkar pawhin vawiinniah hian heng 

kan sum kan puk te hi a hmanna tur dik takah awmze nei taka kan hman thiam erawh chu a tul 

hle ang tih kan sawi duh a ni. 

 

Demand No. 40 Commerce And Industries 

A tawp nan chuan Commerce Industries lam te pawh hi sawi ka chak khawp mai a. Kan border 

trade te, kan border haats te kawng lehlam pangah chuan Mynmar te, Bangladesh te a buai 

avangin kan kalpui hlei thei lo va. Sorkar hmasa khan thil tam tak kan ti a. Zokhawtharah crore 

`15-a ruahmanna kan han siam te eng nge ni a thlen chin tih min hrilh theih chuan ka duh 

khawp mai a.  

 

Tin, Border Heart chhaklam panga kan neih te, thlang lam panga kan han nei te pawh a hriat 

theih chin a awm vakin ka ring lo va, ka beisei lovang a. Amaherawhchu, kan Aizawl khawpui 

laili lai taka saw mi kan marker pui pahnih saw chak taka kan kal pui a tulin ka hria a. Sawtih 

mek lai sawn ka lak lai kha a nih avangin dawr nei ti mai ang, sumdawng kan han tih kha sang 

chuang an awm a. Agreement fel tak kan nei a, chhuah tir pawh an harsa hle mai a. Saw saw 

kan luah leh a nih chuan anni hi kan ngaihpawimawhin ka hria a. Kha kha kan Minister-in min 

lo chhinchhiah sak se la. 

 

Demand No 39 : Geology & Mining 

Geology & Mining hi an thawk tha em em mai a, revenue la luttu ber an ni, i tichak sauh sauh 

ila, i ngaipawimawh ang u tih kha kan sawi duh a ni. 

 

Tichuan, ka Private Member Resolution min pass pui kha ka lawm hle a, kan lungrualin ka hria 

a. Chutih mek lai chuan a bawhzuina kawngah hian kan chak a pawimawh dawn a. I veilama 

thu keini ho hi chu an muangchanga an ti tha duhlo a nih chuan a tul chuan CBI dawr tur pawh 

hian kan in ready reng a ni tih hi Pu Deputy Speaker, ka sawi duh a ni.  

Thil hi a nihna tur dik tak hi he ram rorelna khawla kan pass tawh hi chu lan chhuah tir ran hi 

kan duh hle a ni tih hi vawiinah hian a tawp khar nan ka han sawi duh a ni. Ka lawm e. 

 

DEPUTY SPEAKER : Tunah Champhai North bialtu member zahawm tak Pu 

Ginzalala ilo sawm ang. 

 

PU H. GINZALALA :  Pu Dy. Speaker, ka lawm e. Hei MLA khawmpui lian chu a tiak 

dawn hnai ta reng mai a, a lunglenthlak dawn khawp mai a. Pu Dy. Speaker, I veilam a mi te 

pawh an ngaihawm dawn khawp mai a. Hei a bik takin Pu Robert-a hi ka ngai dawn khawpin 

ka hria a. Engvang tehreng nge ni, a hmel vang chu a ni chiahin ka hre si lo a. Thla khat dawn 

mai han in bauh tak tak hi chuan kan lo in ngaina hman khawp mai hi a lo ni a. Hei a rei bawk 

a ni ang, ka bula thu Pu Muanpuia pawh hi a Zo thuam pawh hian a inthuam peih tawh lova, a 

sapram thuamin a rawn inthuam tan a ni. A rei ngat ngat hle in ka hria a. 

 

Demand No. 40 Commerce & Industries 

Pu Dy. Speaker, I veilama thu thenkhatte hian UNNATI Effect te kha an rawn nei a, theory chi 

khat te kha an rawn zam chhuak a. Eng tihna nge niang aw ka ti a, ka lo zir ka lo zira hei. Keini 

lam Champhai lam MLA-te ho hian keini lam Champhai MLA hi chu Khawchhak Mifingte 

kan in ti ve deuh a. Khawchhak MIfingte kan han zir kan han zir khan UNNATI tih hi positive 

term a lo ni a. A awmzia chu progress, develop and prosperity tih a ni a. UNNATI Effect tih 

chu progress towards success and wisdom tih a lo ni hlauh mai a. Kan lawm khawp mai. 

Chuvangin UNNATI Effect hi kan chhawr dawn niin kan hria a.  

Amaherawhchu, Pu Dy. Speaker, khami opposite chiah hi term pakhat a awm leh pek a, a 

negative term zawk kha. Chu chu BAFFACO Effect tih a ni tlat mai a. Hetiang BAFFACO 

Effect kai chin tawh hi chu tawngkam an thiam em em mai a. An tawng thei ve deuh zal bawk 

si a. Pu Robert ka va sawina kher kha ni lo sela. Entirnan, Chief Minister-in portfolio 9 kha alo 

nei ta a, Chief Minister portfolio kha sawmpanga a ni ti tlat ang chi te kha BAFFACOS Effect 

chu a ni a. Hetiang hi chuan an sawi ngai hi an sawi duh khawp a, Session chhung zawng thla 

khat chhung zawng hian an sawi ngai an sawi thei a ni. Hetiang BAFFACOS Effect kai chin 

tawh tan hian damna a awm lova. A damna awm chhun chu vawiina Pathian Tui kan sem hi a 

ni. Chuvangin lo in tluk tluk se ren takin tuibur hmuamin lo hmuam sela. An dampui loh phei 

chuan ka share pawh ka sem thei a ni tih kha ka han sawi duh a ni. 

 

Demand No. 2 Governor 

Aw le, a hmasaberah chuan Governor ah hote ka han sawi teh ang. Hei Governor tualzawlah 

khian kan pungkhawm thin a programme pawimawh tak tak hmangin. Zunin hi a tlem deuh 

hlek a ni, pakhat emaw pahnih emaw tih theih tal dan awm se a tha awm e. 

 

Demand No. 39 : P&E 

Tin, Power & Electricity, hei hi vawiinah kan problem tam tak, ka hriatsual loh chuan power 

shortage pawh a ni chiah lo a thenah chuan, maintenance issue a ni thin a ni. Chuvangin hotute 

leh department lam te maintenance lamah rawn tang se. Workmanship issue hi a ni duh khawp 

mai a, tin, quality of materials. Heng zawng zawng hi a chhiat hian power khaihlak hi a awm 

thin a. Heng zawng zawngah pawh hian workmanship hi a ni deuh ber mai. Chulai te chu 

theihtawp rawn chhuah sela ka duh a. 

 

Tin, Power Department hi kan sawi thin a, kan future a ni a. Vawilehkhatah chuan thil tih theih 

chu a ni lovang. Amaherawhchu, zawi zawia corporatization emaw privatization lam hi kan 

hawi loh chuan hei hi chu hma kan sawn hleithei dawn lo a ni. A roadmap kan siama zawi 

zawia kan kalchhoh bek bek hi kan tihtur te zing ami a niin ka hria a, chulai te chu ka han rawt 

duh a. 

 

Hei ka bial lam sawi tur ka ngah viau mai a, Amaherawhchu, rampum huap han sawi hi ka duh 

ve khanglang thin a. Kan bial lam hotute pawhin min lo hrethiam bawk a. Engpawh nise, IIDC 

Zote hi, hei hi kan hmasawn dan hi hna duh thu a la sam chiah lo em aw a tih theih deuh a. 

Enge kan thlen chin, engtikah nge kan tangkai theih ang tihlai kha khawngaihin a changtu 

Minister khan min lo hrilhfiah thei sela ka duh khawp mai. 

 

Demand No. 14 : Planning Department 

Tin, a dawt lehah chuan Planning Department lam hi ka sawi kai duh deuh a, anni hi an 

pawimawh viau mai a. Mizoram sawrkar hlawhtlinna tehna atana parameter pawimawh ber ni 

a ka lo sawi thin chu kan ram problem lian em em environment issue, economic issue, social 

issue engkim mai hi a ni a. Chu chu jhumming cultivation hi eng chen chiah hian nge kan tih 

tlem tial tial theih lai tih hi a tehna pawimawh berah ka dah lo thei lo a ni. Kan hria a, jhumming 

cultivation shifting cultivation kan tih hi hei hi a hlawk lo leh environment tana thil pawi tak 

thlentu a ni a.  

 

Chuvangin, hei hi kan transform hi a ngai kan ti thin a ni. Hemi kawngah hian kan hotuten hma 

nasa takin an la a, tunah pawh hian tung-te pawh kan bei nasa dawn a ni. Permanent farming-

ah kan lut dawn a ni. Kan hotute hmalakna in Viksit Bharat 2047 a kan target hi national GDP 

1% contribution neih kan tum kha a ni a, hemi achievement nei tur hian kan farming system hi 

zawi zawia kan transform a ngai khawpin ka hria Pu Dy. Speaker. 

 

Hemi kawngah hian theihtawp kan chhuah a, hma kan la chho zel na chungin tun aia nasa zawk a 

kan tan hi a ngai khawp mai a. Khami ni tur khan tuna kan hotu ten hmalakna tha deuh an nei a chu 

chu grassroot level-ah planning tihte an han sawi kai a. Tin, bottom to top planning system kan tih 

ang chi Aizawl tlang ringawt atanga planning han tih ngawt loh deuh thingtlang lamte district level-

ahte planning han tih chhoh dap dap a khatia han kal chhoh kha kan hotute thil tum a ni a. Tin, balance 

regional development kan tih laite heng zawng zawngte pawh hi hemi kalkawng kan zawhna a ni a, 

a lawmawm khawp mai a kan hotuten theihtawp an chhuah zel a ni. 

A dawt lehah chuan, tunah hian hmasawnna pakhatin a ken tel chu khaw thar kan din sup sup 

lo thei lo a. Tunah hian kawng a lo kal a highway a lo kal a, kawng awm sa kha tlangchhipah 

te a lo ni deuh thin bawk a, tichuan, khami bypass tur khan kawng thar kan sial thin a ni tunah 

hian.  

 

Chuvangin, kan tih tur pawimawh tak nia ka hriat chu thingtlang village reorganization policy 

kan ti dawn nge village policy ang reng deuh hi kan neih chhoh hi a ngai khawpin ka hria a. 

Ka sawi thin a, pawimawh khawp mai chu kawng kan laih dawn hian khua kan kal pel kan 

bypass dawn a nih pawhin khaw din theihna tur hmun hi identify hmasa ila.  

 

Chutah chuan, biak in turte school turte playground turte Anganwadi turte a ni emaw khatiang 

chi neuh neuh kha kan earmark vek ang a, a bak kha chu settlement atan ruahmannate kan siam 

ang a. Khatiang khan ruahmanna siam lawk law law hian kal thei ila chuan tuna thingtlang 

khua rawn in din thar plan awm lo unplan growth kan tih mai lai hi kan pumpelh theiin ka ring 

a. Hei hi chu hetiang a nih dawn ro ro chuan uluk zawka ngaihtuah a effective zawk a kan 

kalpui hi a tha awm mang e aw ka ti deuh a.  

 

Tichuan, thingtlang khua pawh khaw nuam takah kan chanter thei ang a. Khatianga thingtlang 

khua kan plan a hmasawnna awmze nei a a kal chhoh theih chuan tuna kan sawi thin Viksit 

Bharat 2047 hemi a kan target tihhlawhtlinna tur atan te pawh hian a tangkai hi ka ring em em 

mai a ni. Chu chu a nih avangin a hmingte chu engpawh lo ni se tiin ka’n phuah chhin a, Village 

reorganization policy emaw han tichhin ta ila kan hriatthiam nan ka’n duh deuh a.  

 

Demand No. 9 Finance 

Tin, nichina ka sawi ang khan Finance Department lamte pawh hi kan performance a tha hle a 

ni tih kan ngaithla tawh a. Amaherawhchu, improvement awm thei lai turte kha tlem han sawi 

kai zeuhte pawh ka duh a. Entirnan, revenue expenditure kan tih laite pawh hi a tam em em 

mai thin a. Chu chu han tih tlem dante pawh hi kan zawn chhoh zel hi a ngai lo thei lo a ni.  

Chumi atana pawimawh em em mai chu education sector hi tunah hian kan hotuten hma an han 

la a, hei hian kan budget hi tam tak a ei ral a ni. Chu chu a nih avangin engtin nge education 

sector-ah hian efficient zawka kan kalpui theih ang tithe hi kan ngaihtuah chhoh hi a tul 

khawpin ka hria a. 

 

Tunah hian private school kan tih ang chi te hi an performance a tha em em a, khatianga school 

tha private anga din duhte kan promote chhoh zel hi a tulin ka hria a. An performance base a 

grant-in-aid kan tih ang chite emaw result base-in emaw khatiang te kha tichho zel thei ila 

chuan private involvement kan tih ang chi emaw a nih loh pawhin private investment in nasa 

deuhin education sector-ah kan hnuk lut dawn a ni. Chu chuan sorkar tan khan phurrit kha nasa 

takin min chhawk dawn a, helai kan sum hlawm kal ral tam lutuk pawh hi min pui dawn a ni.  

Chu chu a sustainable viauin ka ring a, nichina Viksit Bharat 2047 kan tih laite pawh khami 

dream tak tak kan va thleng phak dawn a nih phei chuan education sector-ah hian nasa taka 

sorkar sum kal ral tur hi kan save a ngai a. Ka sawi awmzia chu private investment hi kan hip 

luh thiam a ngai ka ti a ni. A system kan siam chuan chutah chuan sorkar sum kha a tlahniam 

duai ang a tichuan kan sorkar governance hi a efficient chho zel turah ka ngai a ni. 

 

Demand No. 1 : Legislative Assembly 

Tin, Legislative assembly lamah hian tuna kan committee din hi a tam thawkhat viau mai a. 

Amaherawhchu, uluk deuha ngaihtuah hian assembly committee hi din belh dante a awm lawm 

mawni le aw te chu ka tia thil tam tak ngaihtuah tur a tam si a, hei hi ni rawh se han tih fak tur 

chu tunah chuan ka la nei thei mai lo nain. Chulai te chu rawtna ang reng deuhin ka han sawi 

ve leh duh bawk a ni. 

 

Demand No 4 : Law & Judicial 

Tin, a tawp berna atan ka sawi duh chu Law & Judicial Department-ah hian ka dilnate kha min 

lo ngaihpawimawhsak a kan hotu ten. Zote rama vantlang ram kan pek hi tunah hian min pe 

let leh a kan lawm khawp mai. Khawtlang aiawh pawhin lawmthu ka’n sawi ni sela, Zote ram 

a vantlang ram min pek let hi tunah hian project pawimawh tak tak tih nan kan hmang a ni. 

Awle, Pu Dy. Speaker, kan demand- te hi ka thlawp e. Kan hmet hman lo chiah a, ka lawm e, 

Pu Deputy Speaker. 

 

DEPUTY SPEAKER : A tha e. Tunah Aizawl West-I bialtu MLA zahawm tak 

Pu TBC Lalvenchhunga ilo sawm ang. 

 

PU TBC LALVENCHHUNGA : Pu Deputy Speaker, ka lawm e. Vawiin ni a tawp 

ni a lo ni ta reng mai a. Bul tan hmain pakhat te te a han sawi kan duh a. Nichinah khan thu dik 

lo tih hi a lar em em mai a, session kan hmang tawp dawn a , a tirah kha chuan dawt te kha kan 

tia, thu dik lo in kan thlak ta a. Thu dik lo ah kan inchhuahsak dawnin ka hria a. First timer nih 

manah, first timer hi, ni e kha, Dampa bialtu zahawm takin nangmah kaltlangin kan sawi ve 

duh chu MLA a nih khan kum 30 a pel awrh a. Minister a nih khan kan kum zat pawh a zat 

lova, chutiang dinhmun aṭang leh keini thangtharte viewpoint hi chu a inang lo hle ang tih 

erawh chu a lang theiin kan hria a. Pukpui Engineering College te, Southern Campus an buaipui 

lai te kan hre lo a ni lova, Vawiin ni a State University pawh hi he sawrkar thar hian vbc. 25 

chuang teh meuh mai a dah tih kha kan sawi tel duh a. 

 

Demand No. 9: Finance 

Tin, LOP ho a kan pass ho dial dial emaw kan ti FCAA lah chu a rawn sawichhe leh angreng 

deuh bawk sia. Kan ngaihdan hi a inang lo emaw ni te kan ti deuh mai mai a. Tin, kan sawi 

thenkhat a han sawi chian kan duh chu pension chungchang first formulation kan sawi khan 

thu dik lo sawi ang hiala inchhuah kha a awm a. Kan data kha khawi atanga kan lak nge ka hre 

lo a. Pension revision hi a hrang a, first formulation hi a hrang a. 

 

First formulation ah hian September ni 9, 2029 ah order chhuah a ni tawh a. Kum li chhungin 

a vaiin mi 974 tihfelsak an ni. Hei hi thu dik a ni a, kum khat leh achanve chhungin he sawrkar 

thar hian 25038 a tihfelsak a, chu chu kan sawi nawn leh duh a. Normal pension tihfel 

chungchangah pawh khanin December 2018 atanga December 2023 thleng khan per year-a kan 

chinfel a kha 1834 a nih laiin, December atanga Vawiin ni thlenga kan chinfel zat hi per year 

chuan 2141 tihna a ni. A pung lian hle a ni. 

 

Tin, Ways and Means advance chungchang kan sawi kha vbc. 6000 chuang laah te khan min 

chhuah a, khawi aṭangin nge data an lak ka hrelo a, data kha rawn phawrh se la. Ka hriat sual 

loh chuan kan finance hotute atanga ka zawhna min chhannaah chuan tun sawrkarah hian 

vawikhatmah ways and means advance hi he sawrkar hian a la avail lo a ni. 2024-25 ah khan 

normal Ways and Means advance hi tum hnih chiah a avail bawk a ni. Ni 3 leh ni 4. Chu chu 

ka’n sawi chiang duh a. 

 

Normal Ways and Means Advance piah lamah hian Special Drawing Funds a hi an hrethiam lo 

nge an hre dik lo tih kha ka han sawi duh a. Thil tam tak a tha leh a chhia pawh a awm ang. 

Amaherawhchu, Vawiin nia kan sawi atanga kan sawi duh leh ka lo sawi ve fo thin a chu 

‘Minimum Government, Maximum Governance’ tih laiah Central government lama an au 

uarpui deuh deuh hi hmanhlelhawm ka ti em em a. Hma kan sawn in ka hria a. 

Tlemin kan la ringhlel deuh em aw, Ways and Means advance kha, 2024-25 kan en kha chuan 

vbc. 6025 supplementary demand kan neih kha, vawi eng zat nge kan lak chu ka sawi chhuak 

lo mai ang. Ways and Means Advance chungchang kha lo en nawn leh ni sela. Kan sum 

dinhmun hi chu a tha lo tih hi chu a lang reng a, kan budget ah hian hei a hmuh theih vek a. 

Kum hnih sawrkar avânga siam that theih a ni lem lova. Amaherawhchu, a realistic ta deuh a. 

Kan dinhmun kha a ngai ngaiin kan hmu ta a. Chuvang chuan thlaphan nachang te pawh kan 

hre ta niin ka hria a. A lawmawm hlein ka hria a. 

 

Vawiin ni a kan ramin a mamawh ni a ka hriat chu lehkhathiam a ngaihna hria leh a solution 

hria kan mamawh a ni. Problem hre thei lehkhathiam kan ngah lutuk hi kan buaina niin ka hria. 

Kan harsatna tawh kan sawi fur mai a, number kan sawi chiam mai a, chuti chuan an ti dik lo 

kan tia, a solve dan tur, a pumpelh dan tur leh siam that dan tur sawi reng reng awm lo mai hi 

kan ram a education level hi a hril chiang hlein ka hria a. Chu chu ka han sawi duh a. 

 

He realistic data hi kan thlir chuan, kan GDP data te kan thlir chuan a hma te chuan in kum 5 

chhunga kan budget estimate-ah khan kan fiscal deficit kha 3 vawi khatmah a kai lo a ni. 2.08-

2.5% inkarah projection kan siam a ni. RE a lo chhuah khan 7-8% inkarah kan awm tluan parh 

a ni. Actual a lo chhuak leh a, a chang phei chuan 1.7 vel ah te pawh kan awm nghe nghe a ni. 

Chu chuanin kan fiscal discipline that lohzia a hril chiangin ka hria a. Hmasawnna erawh 

nikumah pawh khan GSDP han hniam khan 4.8 atangin 7 ah a kai a, kumin RE ah sang kan ti 

viau. Amaherawhchu, 2 atangin 8.5 a kai lai khan kan sawi lo. A realistic data zawk a kha 

budget ah mipui ten budget pharh a nih aṭangin hianin a dik lam hawiin kan thlir ta niin a lang 

a. 

 

Chu chu a lawmawm pawh ka ti a, data dik zawk, rintlâk zawk, tha zawk kan neih deuh deuh 

theihna turin sawrkarin hma a han lak zel pawh ka beisei a. Vawiinni a kan mamawh chu 

corrective measures a ni. Constructive criticism kan mamawh a, chutiang bawkin a corrective 

measure a hi ngaihtuahna a kan neih tel loh chuan awmzia a nei dawn lo va. Kan sawi fo thin 

a chu kan revenue envelop kan tih thin a te, kan resource envelop a hi kan chian a ngai a. Tunah 

sawrkarin tihpun loh a han ti ringawt pawh hi ngaihtuahna senna tham niin ka hria a. 

 

Hun a tlem angreng si a, kan fiscal discipline siamthatna atana ka han en mai mai hian tun kum 

hnih kal ta bik a kan sum hmanna hrang hrangte ka han thlir hian a lungawithlak kan tih rualin 

engtin nge kan tih ang ka hre lem lova. Capital expenditure bik kan hman na, sum puk kha kan 

sawi tam bawk a, SASCI hi vbc. 3000 dawn zet chu approved a lo ni ta a. NABARD te, 

NESIDS te, sum puk kher loah pawh central scheme hnuai hrang hranga kan scheme hmuh 

atanga kan sum hmuh te hi kan lak khawm atanga kan analyze mai mai hian Agri & Allied 

Sector ah hian nuai 22959 teh meuh mai hman ral ti mai ila, allocation pek fel tawh a lo ni a. 

Chi hrang hrang aṭangin a ni a. Social spending hi kan la nei lian em em mai a, heng zîngah 

hian awm tak tak te chu a awm ang.  

Health & Family Welfare ah hian awiin ni thlenga senso tawh, capital expenditure bik ngau 

ngau a ni tuna ka sawi hi chu, revenue expenditure ni loin SASCI te, NABARD te, UIDF te, 

PMJVK te, NESIDS- OTRI te leh khang hrang hrang atanga kan lak khawmah hian Health & 

Family-ah hian ₹ 31267 lakhs teh meuh mai allocation pek a ni tawh a, hei bakah hian Jaica 

loan vaibelchhe ₹700/- nuai ₹70,000/- a la awm bawk cheu a ni.  

 

Hemi bakah hian School Education leh Higher & Technical Education-ah hian nuai ₹14,977 

teh meuh mai kum hnih chhungin hman a ni ta bawk a. Heng bakah hian LESDE ah thalai te 

tan hian nuai ₹35,00, Sports & Youth Services ah hian nuai ₹8,926 kum hnih chhungin hman 

leh a ni tawh a. Heng hi social infrastructure building atan kan sum sen ral te a ni a. 

 

A dawt lehah chuan economic services hi kan highlight leh duh a, hetah hian Tourism hi hmang 

na angreng khawp mai a, kan hmuhna source hrang hrang te Swaresh Darshan te a ni ang a, 

Prashad te pawh ni ang a, SASCI te leh a dang atang hian vawiin ni thlenga kan hmuh tawh hi 

nuai singli sang kua zathum sawmnga a tling tawh a ni, Tourism-ah ringawt hian. Hei hian 

Tourism lamah nasa taka min boost pawh ka han beisei a.  

 

PWD-ah hian nuai singkhat sangthum sawmpathum leh nuai sawmkua pakhat teh meuh mai 

hman a ni tawh a. Hei hi budgetary allocation piah lamah source dang atanga kan loan lak te 

leh hmun hrang hrang atanga kan sum sen tawh dan analysis ka siam atangin a ni a. PHE 

Department-ah hian nuai singhnih sanga za sarih leh sawmparuk chuang a ni tawh a. P & E ah 

hian nuai singhnih sang nga za sawmruk pakhat, hemi bakah hian Tuirini 24 Mega watt ah hian 

EAP atan nuai singruk sang hnih chuang puk tum mek a ni bawk a nih kha.  

 

Demand No. 15 GAD 

Chuan hemi bakah hian general services ah kan sum sen so hi han thlir leh ta ila, economic 

services nen hian en ta ila, general services ah hian kan sum sen so tawh zawng zawng hi GAD 

ti mai ang, General Administration bik deuh ngau ngau tin  zawn a sawrkar insiam that nan a 

kan hman ho a hi nuai singli sanghnih leh za chuang a ni a. Hemi bakah hian UD & PA , Urban 

Development & Poverty Allevation hnuaiah hian capital spending kan neih tawh zawng zawng 

hi nuai sing nga za sawmnga pakua leh nuai sarih a tling tawh a ni.  

 

Heng hi kan sum hman dan hrang hrang te a ni hlawm a, heta tanga lang thei reng a chu general 

administration ah hian kan sum puk vaibelchhe sangthum zanga vel atanga sangkhat zahnih 

chuang hi general administration ah more than 35 % hi kan la hmang tihna ni. Economic 

services a kan sum hman hi ala beitham ang reng viau mai a, social spending a nasa em em mai 

a, chuvang chuan tuna kan mamawh chu sum thawh chhuah a ni.  

 

Mipui pawh kan in zirtir angaia, he ram hian hetianga sum a hmang a nih chuan a lakluhna 

kawngah pawh mipui pawh kan in phal zau angai a. Heng sum hmanna hrang hrang han sawi 

hian SASCI te pawh kan sawi a, capital a ni reng em, tih kha a awm a. Ni e, capital expenditure 

a niin ka hria a kan en ve thuak thuak a kan scheme hrang hrang ah hian Pu Deputy Speaker, 

eg, strengthening of transformation and transmission power system in Mizoram tih te hi nuai 

sangli zariat sawmriat pasarih te alo ni a.  

 

Demand No. 39 : P&E 

Heng bakah hian P & E ringawt ah hian nuai sing hnih sangnga chuang teh meuh dah a ni a, 

transformer thar thlakna pawh hi nuai sanghnih chuang dah a ni tawh a, ring synchronization 

32 kv ringawt pawh hi phase – II zawh a ni tawh a, Tuirial atang hian evacuation lineah nuai 

sang hnih za riat leh pariat teh meuh mai 2nd evacuation line atan hman a ni tawh bawk a, 

hetiang bakah hian man to tak tak eng emaw zat, nuai sang tel man hi investment tih tawh a ni. 

Kum hnih chhung hian, heng hian power transmission loss kan neih ang chi zawng zawng 

commercial loss a hi a tihkiam chuan si loh chuan harsatna lian pui recruitment manpower kan 

indaih loh te kan sawi zel bawk si a. 

 

Chu chuan a ken tel chu an office te a behbawm zawng zawng kha a ni a, mipui pawhin ngaihdan 

kan thlak ngaia chu kan MLA te hnena kan thlen chu building,hall, football stadium tih vel ringawt a 

ni a, hei hianin eng ei leh bar mah min pe dawn si lo a, henga kan sum sen zatve dawn kal hi a uiawm 

kan ti em em mai a. Chuvang chuan kan priority hi kan set dik a ngai a ni.  

Heng kan sum hman tawh zawng zawng hi PHE ah te pawh hian thlir ila a tam fal em em mai 

a, Aizawl water supply scheme ringawtah pawh hian nuai sang riat chuang han dah belh a ni a, 

Lungleiah te pawh nuai sang nga zaruk chuang han dah belh a ni a, heng zawng zawng hianin 

heng kan losses a hi min make up chuan si loh chuan kan revenue expenditure a hian pun lam 

a hnaih deuh deuh ang a, tun atanga kum 5 lo awm leh turah hi chuan capital expenditure hi 

kan nei tawh dawn lo niin a lang a.  

 

Chuvang chuan, vawiin a kan investment hianin nasa taka revenue return on interest min pek 

let ngei pawh ka beisei a. Zaah sawmriat chuangah hi chuan phel sin awm lo, capital hlawm 

hlang leh revenue source awm thei tur a nih avangin vawiin niah heng budget-te hi a mal te tea 

han chip hman a ni si lo a Pu Deputy Speaker, ka rawn thlawp a ni, tih ka rawn sawi a ni e. Ka 

lawm e.  

 

DEPUTY SPEAKER :  I rawn hmu pha a ni maw? Hei kan hun tiam kha dar 

6:00 P.M. a ni a, kan pel a, chu chu hei kan LOP, Leader of Opposition hian, ka lo sawi zo law 

law anga chuan luh leh ah Demand leh khami wind up kha chu sawi nita se, tih a rawn dil a., 

Tha kan ti mai em? A nih tunah kan Leader of Opposition ilo sawm ang u.  

 

PU LALCHHANDAMA RALTE, OPP. LEADER :  Pu Deputy Speaker, ka 

lawm e. Vawiin ah 17th February atanga kan tan a thla khatna tur session zawhna hmawr kan 

lo bawk dawn ta a, tluang taka kan neih theih nan a min hruaitu Pathian chungah lawmthu ka 

sawi a, kan Speaker te, Deputy Speaker te leh Assembly-a thawktute inpekna azarah hlim takta 

session kan neiho leh thei hi a lawmawm ka ti hle a ni. 

 

Demand No. 39 : P&E 

Kan Demand hi a in dawta han sawi ka duh nangin Power Minister Demand atangin ka’n sawi 

tan mai anga. Pu Dy. Speaker, Demand No. 39-na Power & Electricity department hi vawiinah 

hian department demand sawi tur a tam avangin tawi te te ka’n lut zuai zuai anga, sawi kim 

hram ka’n tum a ni. 

 

Hei, Power department bik hi kan en a, kumin BE en hian kumin kum kallai aiin cheng nuai 

sing `16,240 laiin a hma ami kha a pha lova a chhan pawh kum kal liamta ah khan RE-ah 

`14,955 a nia, indaihlo tur sa a kan han dah ringawt mai hi reloteah hian an dil leh ngei dawn 

a, Session-ah RE eng emaw ni zat chu an ti leh dawnin ka hria a, helai hi zawhna ka’n nei deuh 

a. Tin, kum kal mek a Revamped Distribution Sector Scheme (RDSS)-ah khan smart meter 

infrastructure atan SMS tur nuai `400 chuang kan dil belh a, kumin BE-ah hian a reflect leh 

miah si lova hengte hi kan mamawh tawh lo nge a scheme a tawp tawh tih kha ka’n zawt a ni. 

 

Tin, smart meter hi mandatory angin engtikah nge kan hman tan dawn, tun dinhmunah hian 

smart meter hamng hi chhungkaw engzatnge awm tawh tih hi ka’n zawt duh a. Tin, Electric 

vehicle charging station hi hei electric vehicle hmang kan awm nual tawh a, siam a ni tawh em, 

private firm te hian hengte hi an siam ve thei em tih hi ka’n zawt a ni. Power tharchhuahna 

atana Tuirial HP te, Tuivai te leh a dang dang Darzo te theng pawh a ruahmanna kan nei hi a 

lawmawm ka ti a, chak takin kalpui se ka ti a, power intodelhna kalpui hi kan mamawh a ni tih 

hi ka’n sawi duh a ni. 

 

Demand No. 40-na Commerce & Industries-ah hian sawi duh tam tak ka neih zingah budget 

estimate ngau ngau a ka’n thlir zingah budget pumpui hi state sorkar fund atanga thawh tur a 

ni deuh ber a, Industry leh Mining a ni chungin capital investment-ah chuanin zero deuh thaw 

ah kan dah tlat mai a, enge ni helai bawra hi ka thinlungah zawhna deuh a awm a. 

Demand No. 40: Industries 

Tin, Industry department hi a lian a a hnuaiah corporation hrang hrangte kan neih te ZIDCO 

bik kaltlangin vawiinah khan kan member thenkhat te pawn an sawi a, EMRS building paruk 

sak mek a ni a. Sorkar hmasa hunlaia ruahmanna leh phalna kan neih , kan sak tura kan tih hei 

vanneihthlak takin chung paruk zingah chuanin hmarlam area khing Sawleng-ah pawh khianin 

kan hunlaia kan buaipui laih laih a kha sak mek a ni a. Heng EMRS te hi engtikah nge zawh 

theih kan beisei.  

 

Tin, ZOHANCO kaltlanga kan budget-bu ah pawh lang broom warehouse cheng nuai `229 

senga Saitual, Sakawrdai leh Bilkhathlir-ah te kan sak mek hi enge kan dinhmun, a bik takin 

western-belt ah Tlabung site-ah te, khawthlang lampangah Silsuri site-ah te, hmun tam taka 

hmunphiah thar tamna lamah hianin sak belh zel kan tum em tih te leh Industrial estate tih te, 

complex kan neih hmung hrang hranga te hi industrial estate a industry din duh te tana hmun 

awm mumal tawh lo ah hian encroachment lian deuh sorkar hian hman deuh khan hma a deuh 

in kan hria a, khangte kha kan inthianfai dawn hnai tawh em, kan sorkar ram hi kan humhalh 

theih dawn ta em tih te, small leh micro industry neitute tanpuina kawngah te a lian tham 

scheme lian UNNATI leh thildang kan sawi a. Khatiang avail pha lo a te zawk tan hian enge 

scheme kan tih theih. Tin, a te zual carpenter te leh thildang ho nidanga subsidized a kan pek 

theih ho ang kha pek theih tumna kan nei em tih kha zawhna ka’n nei tel a ni. 

 

Demand No. 1 : Legislative Assembly  

Aw le, pu Dy. Speaker, Demand No. 1-na, kan Chief Minister enkawl lam hian tan ila. 

Legislative Assembly thu hmasaa ka’n sawi tak ang khan kan speaker hova i mi kaihhruainaah 

a lawmawm kan ti a. Kum danga kan hmuh ngai loh digital equiptments atana lakh dah a ni a, 

a lawmawm rualin digital equiptment tih changtlunna atan ah khan enge ni a cover dawn ka 

hre lova, a beitham nge beitham lo tih kha kan target kha ka hriat loh avangin he lampang hi 

AI te leh thildanga hmsasawnna lama chak tawh avangin kan address a ngaih avangin sum sen 

tam a tulin ka hria a.  

 

Tin, rorelna lam Assembly House-ah bulding thar lam kan nei dawn ta lo em ni aw tih 

ngaihtuahna ka lo nei a, capital expenditure-ah khan 5.5% vel a awm a, Assembly House thar 

tura hi chu kumthar turah hi chuan a la lang dawn lo emaw ni chu tih te min ngaihtuah tir a, a 

hmun tur kan la nei fel lo a ni maithei a. 

 

Tin, kuminah hian mak deuh hlek maia zawhna ka thinlunga ka neih chu kan House Leader 

pawhin min han chhang se ka’n duh a chu ni 24.2.2020 khan Mizoram state project monitoring 

committee hmalakna lehkhabu tha tak mai kan dawng a, a lawmawm a.  

 

Amaherawhchu, he House-a kan present chin a hi chu Assembly committee te anih bakah hi 

chuanin constitutional body MPSC te, Lok Ayukta te, C&AG thu te bak hi lehkha hi he House-

ah kan Table mai mai lo a ni. Kuminah khan state monitoring lehkha kha a hranpaa kan han 

Table ringawt kha helai hian kan House kalphunga kha a kal pel deuh in ka hria a chulai te chu 

ka’n zawt a, thil tha anih vangin kan ti mai nge tih te kha ka zawhna a ni tel a ni. 

 

Demand No. 2: Governor 

A dawt leh ah chuan demand no. 2-na Governor hi ka’n sawi tel hram duh a, a sum leh pai 

involve te a tam lova, charge-ah te leh voted-ah te engmah lian tham a awm lova. Ka zawh duh 

chu kan state sorkar leh Governor thawhhona hi duhtusamin a tha lo em aw, a bik takin 

autonomous district council CADC leh a kaihhnawiah pawh Cabinet thu leh Governor thu 

inkalh te, Governor thu anvanga Cabinet thukhawm in against the Governor tih ang te han kal 

hian democracy-a kan institutution pawimawh te a ti pamhmai em. Press conference te pawh 

kan nei a ni, heihi kal zel turah fimkhur a va tul em ka’n ti a. 

 

Demand No. 3: Council Of Minister 

Demand No. 3-na Council of Minister-ah khan ka’n en deuh vang vang a BE 2025-26 ah kan 

nuai `842.67 tih a ni a, 2026-27 ah hian BE ah `903.43 a nia, nuai `60.76 a pung a. 

Amaherawhchu, kum kal laia revise-ah khan `128.55 in kan tipung a, enge khatia kan revise 

vak a ngaih nachhana kha tih te kha min hrilhfiah theih chuan khalai te a kha ka’n sawi duh a. 

 

Demand No.4: Law & Judicial 

Demand No.4-na Law & Judicial-ah hian tlem kan lut leh deuh ang a. Hei law department 

budget hian tlem in hma a sawn leh deuh a BE to BE han chhutin budget hmasa aiin 17% vel 

in a sang a. RE atanga chhut pawn 4.30 in a pung ni hian a hriat theih a. Chutihrual chuanin 

hmanni lawkah Assembly committee PAC te kan han the chhuak a, hei capital expenditure 

turah hianin 0.01% a awm a Lawngtlai district court hi sak kan la tum lo deuh nge ni district 

dangah district court tha tak tak kan nei a, Lawngtlai district court sakna tur hi sum kan la nei 

lo deuh em ni aw tih ngaihtuahna ka’n nei a.  

 

Chutihrual chuan Pu Dy. Speaker, vawinniah hian kan House Leader pawhin a min rawn react 

tur a tanah ka duh leh ka ngaihpawimawh em em chu vawiinah hianin All NGO Zobawk North 

press statement te pawh kan lo hmu a. Vanduaithlak taka PI F. Lallawmkimi w/o Pu PC 

Lalbiakkima Zobawk North Civil hospital-a raicheh a boral chungchang house Leader hian Pu 

Dy. Speaker, a hre tawh a ni. Vawiinah MUCHS 2.0 launch-naah kan Health minister pawn a 

sawi tawh a, hemi chungchangah hian harsatna awm a hi chhui chianga hmala turin judicial 

inquiry emaw magisterial inquiry hi kan din ngei hi a tulin ka hria a. 

 

Tukin zingah hun hman dil kan han tum deuh a, amaherawhchu kan member zahawmtak Pu 

Muanpuia’n mau chi danglam bikah special Mautum kha lo lak tawh avangin he hunah hian 

kan han sawi ta mai a ni. kan House Leader-in helai thihna hi kan zavaiin i dinglam leh veilam 

ten lungrun kan ti a ni. Hemi chungchangah hian mipui himna kan Health sector chhungah eng 

emaw awm thei ah hian dikna hmuhchhuah a tul ka ti a, chu chu ka’n sawi duh a. 

 

Demand No. 5: Vigilance 

Tin, Demand No. 5-na Vigilance-ah hian ka’n sawi leh duh a chu hei Lok Ayukta hi tih chak 

lehzual a tul khawp mai a, investigation wing hi kan din tan ve a a lawmawm a amaherawhchu 

staff panga vel awrh chauh kan la dah a, case tam zawk handle turin ACB te nena tan a ngai a. 

independent-a investigation wing hi kan neih a tul tawh. Kan thenawm lawk Nagaland-ah 

chuan investigation wing-ah 32 chuang an awm tawh a, chuvang chuan kan hmasawnna lai tur 

tak a nih avangin kan House Leader pawhin helai Vigilance changtu anihna angin helaiah hian 

nasa zawkin hma min lo lakpui a tul ka ti a. 

A dawt leh ah chuan Vigilance ah hian kan sawi leh duh chu kan House zahawm takin lungrual 

taka kan pass tlan Lengpui Scam kan tih, CBI in chhui rawh se kan tih, kan bawhzui dan ah 

hian, hmanni khan kan House Leader in House ah sorkar hmalakna a rawn pe a, a lawmawm 

khawp a. Kan en vang vang a Govt. Notification-in he complaint a awm avanga chhui phana a 

pek na chiah a ni a, amaherawhchu copy to number 6-na ah hian Director, CBI tih a ni chauh 

a. A CBI bikah hian hemi hi Vigilance atangin lehkha ziakin hei hi House pawhin kan resolve 

a ni a min rawn chhui sak rawh u tih hi kan ziak tawh reng em? Copy to-ah Secretary to 

Governor tih te, C.M tih te, Staff Officer Cabinet Secretary tih te kan pek ruala copy to the 

Director tih ringawt hi chuan action la turin kan sorkar hianin CBI hi kan la ti tak tak lo em ni? 

Nge ni khalai kha lehkha kan dawnah hian kan hmuh loh avangin hemi chungchang hi min 

rawn react theih chuan a lawmawm ang a, a complaint-na. Chumi piah lamah chuanin kan zawh 

tel duh chu case hi CBI ten an register tawh reng em chu chu kan House Leader hian min 

hrilhfiah theih chuan a lawmawm ngawt ang tiin khalai bik demand no. 5-na kha kan sawi leh 

duh a ni. 

 

Demand No. 9: Finance 

Demand No. 9-na finance-ah khan han luh leh ka duh a, Pu Deputy Speaker. Finance-ah hian 

kum kal lai mek R.E-ah heti tak mai a figure a tlem hi enge maw a awmzia le aw ka ti a. 

Supplementary demand for grants 2025–2026 kan en chuan crore 384.74 chauh dil belh a ni 

lawi si a. Utilization a tam viau nge ni kumthar luh pui tur unspent carry over a tam viau dawn 

nge, kan sorkar hian financial management a thiam lutuk a, Legislator ho hian budgetary 

system hi kan hrethiam lo zawk, keimah leh keimah pawh zawhna lian deuh ka nei a ni. 

 

A dawt lehah chuan kan member thenkhat te pawhin an sawi tawh a, Mizoram budget pharh 

tawhah vawiinah hian kum kal tura sum mipui ten kan hman tur aia kan leiba a tam ber tum 

khatna hi a ni em? Hei budget tha a ni nge ni lo. Heti tak mai a kum khata Vbc. 2000 dawn 

chuanga sum puk han tam a kan bat belh hi budget tha a ni nge ni lo ka hrethiam lo a. 

 

Tin, sorkar tha tak budget management thiam tak angin kan han insawi a, tah chuan sorkar 

hnathawk hlawh kan pe tha a kan han ti a. Sorkar hmasa tawhte pe tha lo, ni 15 hnu lama kan 

han pek kan han sawi kha Covid leh a kaihnawih avanga khawvel, India economy chhiat lai 

kha a ni mai a. Chutih lai chuan tunah hian kan ti tha tehreng em? Pension pawisa te, P.E te, 

Group B, C, D te hi chu thla thar Tirah kan pe ngei e. Group A te hi ni 10 dawn dawnah kan pe 

char char tho lo maw? 

 

Tin, chu chang a ni lo, CSS hnuaia thawk Samagra te pawh thla hnih thla thum kan ba a, PM 

Shree hnuaia thawk te phei chu thla 6 deuh thaw kan ba a. Chuvang chuan hlawh pek kawngah 

kan ti tha filawr lak han tih hi uanna chi a ni em le? Kan dinhmun a lo tha hret a, sum kan pe 

thei a, a lawmawm khawp mai. GPF te pawh kan pe tha chuti khat ikan ti a, a lawmawm a. A 

dil zawng zawng chu ala daih lova, quota system a awm thin kan tib o te kha kan han ti a, a bo 

chiah em tunah hian? Ala awm ve lo maw? Kan ti tha khawp mai tih hi a tawk mai lawm ni? 

Midang aia tha uchuak a insawi hi a dik em ka ti a ni. 

 

Tin, SASCI loan kan pukah loan min pek belh thenkhatte pawh mipui hriat turin thudik chanve 

lawmman atan vaibelchhe chuang min pe leh te kan han ti a, lawmman a ni lo kan puk belh tur 

min phalsak mai a ni. Lawmman chu a thlawn a kan dawn a ni a, puk belh min phalsak na. 

Loan te kan han rul tha deuh a, loan la lehr u aw min ti a kan bat tur tho tho kha a ni a, lawmman 

hi in sawi hma lutuk thin a ni. Chuvang chuan kan puk belh tur min phal sak, India economy 

alo tha hret hret a chumi in a min tih a kan la rulh ngei ngei tur kan sawi mawi dan hi a dik 

tawk lo em aw kan ti a. 

Tin, nichin a kan senior member zahawm tak Dr. Thangtea sawi kha amah pawh in an lam kim 

loh deuh a, hei Ways and Means advance te, OMB te, NABAARD te, LCDC te, EAP te, SASCI 

te khami a kan puk belh khawm a kha vbc `6,445.25, a ni a, hei hi Pu C. Ngunlianchunga MLA 

zawhna chhanna kha a ni a. Ways and Means a inti deuh mai a khalai kha a sawi sual deuh a, a 

pumpui a kan puk tawh December 2023 atanga January 2026 a ni a. Vaibelchhe 6445.25 he 

sorkar hian a puk tawh tih kha ka sawi nawn duh a ni. 

 

A dawt leh demand no. 11-na Secretariat Administration (Deputy Speaker :  I zo thei 

dawn tawh em aw?) ka zo tep e Pu Deputy Speaker. E-Office Implementation-ah I.T equipment 

atan R.E-ah nuai 50 pek a ni a, E-office a pawimawh tehlul nen kumin B.E-ah hian singkhat 

chiah kan dah a, a tlem angem le tih zawhna ka nei a. Ka sawi belh tawh lo mai ang e. 

 

Demand No. 14-Na Planning & Programme Implementation 

Demand No. 14-na Planning & Programme Implementation bikah hian han sawi thuak thuak 

ka duh chu major head-ah capital outlay on general economic services hnuaiah khan object 

head 73-na infrastructure asset R.E-ah nuai `15,994.45 kan hmuh, a hlawm pui ber hi SASCI 

PMJVK te a ni a. B.E-ah engmah dah a ni lova. Chuta ka zawhna chu Tribal Affairs kaihhnawih 

development bik a bik takin PMJVK te, article 275 kan tih bawr ho a hi Planning hnuaia a awm 

hian kan hmasawnna hi a thuan thu em aw? C.M ho a an ngaihtuah hian ngaihtuahna tak tak 

an seng hman lova, kan Minister fel zawkte hian han keng ta se a tha em? 

 

Example-ah ka bial ah Construction of Multi-Purpose Hall at Darlawn, article 275 hmangin 

2023-ah khan bul an tan tawh a nuai 720 chuang man. Physical-ah pawh 49%, amaherawhchu 

financial-ah 20% chauh. Pu Jual Oram-a Central Minister In-charge pawh ka zuk bia. Vawiin 

thleng ZPM sorkar hnuah a tawp vek ringawt mai a, a ding khawro ringawt mai a ni, bawhzui 

a ni lova. Minister pawh ka zuk hmu a, D.O pawh ka pe a. Min chhanna ah pawh sorkarin 

(Deputy Speaker :  Kan zo thei dawn tawh em?) Aw ka zo tep e. 

 

Sorkar in helaiah hianin physical achievement report-te,utilisation report-te financial report-te 

leh a tul dangte rawn pe se la pawisa kan rawn pe leh ang tih lehkha ngei min rawn thawn pawh 

department ka pe tawh a. Sorkar in hei chen kum khat chuang a tih pawh on going khami 275(1) 

hnuai a mi ho zawng zawng kha Zoram hmun hrang hrang ah a tawp hmuk mai te hi kan House 

Leader hianin a enkawl chhungah hian a peng a tam deuh a. Khalai kha khawngaih takin session 

hmasah pawh ka zat tawh a han enzui ni leh ta se a tha awm mange tiin kan sawi a ni. 

 

Demand No. 15: GAD 

Pu Deputy Speaker, a tawpna tak tak anih tak avangin vawiin ni ah hetiang ang a house-ah 

lungrual taka kan han sawi ho leh anih na takah chuan Chief Minister demand han sawi ni chu 

tan deuh hlek a boruak han neih pawh he lampang, i vei lampang pawhin kan chak. Mahse thla 

khat dawn ram tan kan sawi ho a, a tawpna hlim taka kan khar ho theihna turin keimahni ngei 

pawhin kan sawi ho a, thahnem ngai takin, feiki bar lo thei ang berin thu sawi ang pawh kan 

han ti a. Chutiang chu keimahni pawh kan in buatsaihna a ni a. Hlim taka hemi hi pass kan duh 

rualin a tawpna tak takah thil pakhat pawimawh tak a awm Pu Deputy Speaker kan ram leh 

hnam khawih a awm a. 

 

Chu chu kan House Leader-in min chhan G.A.D changtu anih angin Ministry of Home Affairs 

in Vande Mataram official function a ngaihthlak sak tur a tih hi he sorkar hian eng angin nge a 

hmachhawn dawn. 

Nagaland-ah chuan dodalna a awm a, 371(G) hmang hian vawiinah Jana Gana Mana chu a tha 

e, a bak kan tih hi a tul em? Ro min rel sak ang che tih Mizo hnam hla bakah hi chuan Vande 

Mataram hi chu I sa lo/ngaithla lo ang u tiin he house hian tih hi ka sawi duh a ni e. Ka lawm 

e. 

 

DEPUTY SPEAKER : Nie, a ni hnuhnung ber a ni a, hrui kan han thlah dul deuh 

a, khat tha ang reng khawp mai. Nie, kha LOP in a hunt e, han sawi tlang law law a dil te kan 

phal sak a house-in, a lawmawm ka ti a. Tichuan nie, khatianga duh ang tawka a sawi tawh 

chuan zanriah pawh thlamuang takin a ei thei tawh turah ngai ila. Tichuan kan chawl ang a, dar 

7:20 P.M.-ah kan tan leh dawn nia.  

 

Eng nge kan ngaih dan? A tawp ni te a ni a, aw le tun tum chu ei tam deuh te pawh an tum a ni 

ange, 7:30 P.M. ti ang aw. 

PU F. RODINGLIANA, MINISTER :  Pu Speaker, vawiinah a tawp kharna 

hunte kan han hmang thei hi a lawmawm hlein ka hria a. Pu Laltea chhut dan phei chuan a lal 

ber dawttu ka ni ta mai a, a hnuhnung berah kan han awm a, a lawmawm hlein ka hria. Pu 

Speaker, min fak der nasa lutuk a, kan tha tak tak emaw tih a hlauhawm riauin ka hria a. 

Kan thupuia kan luh hmain Pu Speaker, thuhma tlem han neih ve ka duh a. Tun tum kan Session 

hi kan tan chuan a lungthu-kimna te a lo ni ta a, a lawmawm hlein ka hria a. Kan Session tawh 

zawng zawngah tun tum hi Pathian hming kan lam tam ber tum niin ka hria a, a ropui ve hrim 

hrim ka ti a. Session dangte, term dangte kan hre lo na chu, ka lo chhinchhiah thin a, Bible 

chang i han quote chhuakte pawh hian mi a chawm khawp mai a, a lawmawm ka ti a. A chhan 

niawma ka lo suangtuah ve mai mai chu, State Day of Prayer-ah mi sang tel mai ni lo, a sing 

telin keini ho tan an tawngtai a, chumi zar chu niin ka hria a, a boruak pawh a nuam a, helai hi 

han sawichhuah a chakawmin ka hria a. ‘Ram Rorelnaa Pathian Ram Tundin’ han tihte pawh 

hi a kawng kan hnaih ta riauin ka hria a, helai hmuna min hruailuttu pawh he tawngkam, he 

kan thupui, ZPM-in kan thupui hi a ni a. Kan zavai mai hian Pathian-mi kan nihna a 

langchhuakin ka hria a, a lawmawm khawpin ka hria. 

Amaherawhchu, Pu Speaker, helai House chhunga kan awm dan leh recess room-a kan awm 

dan hi inlet thawk se tih hi ka rilruah a lo awm deuh a. Recess room-ah hian kan inngai a, kan 

inkuah thual thual a; helaiah hian lemchanna tual ang lek lek hian kan lantir em aw tih te ka 

rilruah a awm a. Chu chu ka rilrua awmte ka han sawi lang mai mai duh a ni. 

DEMAND NO. 40 - GEOLOGY & MINING DEPARTMENT 

Pu Speaker, a hmasa lam khan Mining hi tawngkam hnih khat chauhin kan han khaikhawm a, 

kan hotuten uar deuh hlekah tun tum chu 'Mining' tih in han sawi zing bawk a, a lawmawm 

hlein ka hria a. Project liantham kan khawih dawn chuan, tunlaiah chuan Mining hming hi kan 

lam rik hmasak ber pawl a lo ni ta a. Chhiatna a lo thleng a nih pawhin, ram anga chhiatna kan 

lo thlen a nih pawn Geology & Mining tih hi kan lam ta reng mai a ni. 

 

Hengte hi kan ramin hmasawnna atana kan tih a ni a, thahnemngaitute khan thahnem min 

ngaipui hlawm khawp mai a. He department hi department lian lo tak ni mahse, ram tana a 

thawh hi a ropui em em mai a ni. Nikum chhung khan hmanrua chi hrang hrang, State DM&R 

atangin ₹1,37,83,000 chuang man kan dawng a; Central atangin hmanrua tunlai ber ber, nichina 

Pi Baryl-i han sawi ang chite, lung tla maithei enna te leh a lung chhungril engtianga lung awm 

nge, meter 15 chin te, meter 30 chinte ennate kha Central Sorkar-in ₹2,81,83,000 chuang mante 

min han pe a. Heng hi ram mipui tana tangkai taka hman tur a ni tih kha ka’n sawi duh a ni. 

Pu Speaker, nikum lam leh kum hmasa lam khan reform kan kalpui nasa em em mai a, chung 

atangte pawh chuan ₹12 Crore chuang Sorkar zemah kan chhung a. Kumin Sorkar kum hian 

₹4,59,70,450 kan chhung a, hei hi kum dang kan phak lohna chhan chu NHIDCL-ten an hna 

an zawh tak duak avang a ni a, anmahni hi kan sum hnar ve deuhte an lo ni a. Chuvang chuan, 

tun kuma Sorkar zema kan chhun hi a tlem deuh hlek a ni tih ka’n sawi duh a ni. 

Pu Speaker, nichina kan sawi tak ang khan reform kan kalpui nasa kan tih kha, District Mineral 

Foundation (DMF) atang pawhin fund ₹45,82,356 kan hmu a. State Mineral Exploration Trust 

(SMET) atangin fund kan collect bawk a, Nuai 5 chuang a lo ni ta a. Heng zawng zawng avang 

hian Central Sorkar pawhin kan performance-te an rawn en a, SASCI atangin—hei hi Central 

tawngkam a ni a, nichin khan 'incentive' tih lai tak kha kan han sawi a—incentive, Mining 

Department hian Vbc ₹100 lai mai kan dawng a ni. Hei hi kan tawngkam a ni lo a, incentive 

tih hi Central tawngkam a ni tih kha ka han sawi duh a ni. 

Tin, heng bakah hian a department-in kan hmalaknate chu - PFS safety inspection kan ti a, 

vawi 70 lai mai kan nei a. PMCP, hei hi long-term mining a ni a, tuna kan mining-ah hian thla 

6-te, kum 1-te a ni a. Amaherawhchu, hemi hmang hi chuan kum 5 chhung kha mining permit 

hi a dam tawh dawn a ni. Chu chu mi 47 hnenah kan pe a, blasting design hi quarry 16-ah tunah 

hian kan zirtirin permit kan pe tawh bawk a ni. 

Mining list-ah hian 38 kan pe a, mining permit hi kumin chhung hian 44 kan pe a. Hengte pawh 

hi nichina kan reform atang khan tehfung kan siam vek a ni tih ka sawi duh a ni. Mining permit 

kan renew zat hi 207 a ni a, Geo-tech investigation hi vawi 39 kan nei a. Landslide, rock fall 

inspection hi nikum khan vawi 152 kan nei a; mimalah te, department-ah te leh department 

hrang hranga kan tih a ni a, a hautak khawp mai a, bungraw thar kan neihte kan hmang tangkai 

thin a ni. 

Drill foundation, hei hi insak dawnte leh thil dang danga kan hman thin a ni a, soil test-na 

chikhat a ni a, department-ah kan ti deuh ber a, 14 a ni a. Tunah hian Lamzawl Coal Block, 

Saitual District-a ka bial chhungah hian lungalhthei zawnna tur atan Central hian tender phalna 

min rawn pe tawh a, document buaipui mek a ni a. Nichina kan ngaihthlak tak ang khan 

lungalhthei hi an phur chhuakin, vawkchaw chhum nante pawh tunah hian an hmang tawh a, 

hei hi eng zat a tam nge kan hre lo a, an rawn ti tur hi a lawmawm khawpin ka hria. 

He thuziak pawh hi a hma mi ang chiah khan verbatim-in, Mizo tawng ziah dan dik (spellings), 

punctuation marks (tlar tlipna, commas, etc.), typos hrang hrang siamrem thlap leh paragraph 

thar fel takin kan thliar leh ta e. 

Saitual District bialtu MLA nihna anga i sawi rual khan helaiah hian a hming hmerha rawn 

tarlan i nihna (Demand No. 22 - Commerce & Industries) kha a hmahruai atan kan hman zawm 

bawk a ni: 

DEMAND NO. 40 - COMMERCE & INDUSTRIES DEPARTMENT 

Pu Speaker, Industry lamah han luhchilh ta ila. ZPM chuan industrialist-te hi kan 

ngaipawimawh em em mai a, kan ram hmasawnna tura ki pawimawh tak anih avangin kawng 

hrang hrangah industry hmasawnna turin hma kan la a. Chung zingah te chuan Industrial 

Investment Policy, 2025 siam tharin, industry dintute tana chhenfakawm zawkin kan policy-te 

kan tuai thar a, a langsar zualte han sawi ila. 

 

Land subsidy: 

Industry din duhtuten an ram an cheibawlna, JCB an hmanna te, lung an remna te a ni a, 25% 

kan pe thei a. Production an neih atanga kum 5-ah bill tur a ni a, nuai 10 thleng a ni.  

 

Interest subsidy kan ti a, hei hi a hluiah khan chuan 4% a ni a, tunah hian 5%-in kan up ta a. 

Chu chu a hma khan ₹3.6 Lakh a year-in a bill theih a, tunah chuan ₹10 Lakh per year a ni ta a 

ni. Hei hi industry neitute tan kan loan 10% interest-a kan puk anih pawhin hemi hmang hian 

5%-ah a tla dawn a. Handholding atang phei chuan a free ang deuh thawin, a tithiam tan chuan 

a tih theih dawn a ni. 

Subsidy on powerline: Hei hi Pu Speaker, a pawimawh khawp mai a. Industry kan din dawnah 

kan neih zawng zawngin khawl te kan lei a, inte kan sa a, a tawpah power kan han connect 

dawn a, a sen a tam em em mai a. Industry-ah phei chuan Nuai 15-16, Nuai 10 chunglam vek 

hi a ni a. Kum 20 dawn kha cheng ₹50,000 chauh a ni thin a. Kan hotute, department lam amite 

ka zawt a, "Khami kan siam hun lai khan chow siamna khawl bak khawl lian a awm lo," an ti 

a. Khang lai khan a tawk viau a, tunlaiah chuan a lo tawk ta lo a, hei hi. ₹50,000/- atangin 

₹5,00,000/- ah tun Sorkar thar hian industry neitute tan a up ta a ni. Power generator subsidy 

hi current khaihlak lova industry neituten generator te pawh an mamawh a, a hma chuan 

₹3,00,000/- a ni a, tunah hian ₹5,00,000/- ah kan tisang ta bawk a. State transport subsidy hi 

phai lam atanga kan khawl leina a ni a, document fel tak a awm a ngai a. 50% ni thin kha tunah 

chuan kan khawl leina, kan phur luhna zawng zawng kha 75% kan bill thei tawh dawn a ni. 

Hengte hi industry neitute tan a lawmawm em em mai a ni.  

 

State Incentive Subsidy (SIS): Pu Dawngtea leh kan thian dangte pawhin an rawn sawi a, kan 

CM pawh ka sawipui a. Kum 2025-2026 chhung khan ₹51,29,846/- industry neitu in-register-

te hnenah kan pe a. Tunah hian he policy hmang hian 2025-2026 chhung hian SIS-a in-register 

unit 24 hnenah crore ₹1,35,85,101/-) hi Sorkarin kan ba a. Pu Speaker, kan Finance Minister 

pawhin min lo hriatpui se, budget-ah ZPM kan sorkar chuan kan dah ang kan ti a, min dah lo 

tlat mai a, kan Finance lamte pawhin min lo hriatpui se. Kan CM-in a sawi a, "Handholding 

atangin kan pe dawn che u alawm," a ti a, dah ang tho a lo ni a. Kan industry neitute kha 

vawiinah he House kaltlang hian kan thlamuan che u a, handholding atangin kan CM-in min 

pek tur thu ka han puangzar bawk a ni e. 

 

Mizoram Procurement Preferential Purchase Rules policy hi Central-in thlak tura min tih 

angin kan thlak ta a. Hei hi Mizoram chhunga kan entrepreneurs-ten an tharchhuah hi tender 

chhangtuten a lowest aia 12% a sang anih pawhin Sorkarin 25% kan lei a ngai ta a ni. He dan 

hi kum 25 chuang tuai hnum lohin a awm a, kan han haichhuak a, cyclostyle hman lai ami kha 

a lo ni a. Khatiang ang kha tunah chuan he Sorkar hian industry din duhte tan an tuai thar leh 

a, tangkai takin kan industry neituten an hman kan beisei a ni. 

 

Pu Speaker, industry hmasawnna tura pawimawh ber chu - ram hi a ni a. Ram neih loh chuan 

industry din hi a har em em mai a, hemi kawngah hian department chuan theihtawp chhuahin 

hma a la a. Tunah hian Industrial Estate, Lengte ah te, Industrial Estate Luangmual ah te GIS 

mapping leh remapping kan ti a, internal road a pahnihah hian kan lai a ni. Internal road kan 

laih chhan hi, kan allot tawh chuan Sorkar ram pawh nise, miin an hminga a lo awm tawh chuan 

kawng zauh hi an phal tawh lo a. Saw Zuangtuiah sawn kan buai em em mai a ni. Chuvang 

chuan, allotment kan pek hmain internal road hi kan lai tan a ni a. Kan lai tam thei lo a, pawisa 

kan neih loh avangin; amaherawhchu, peg kan kheng ang a, "Helai chin hi road reserved," tiin 

chutiang chuan hma kan la a, tunah hian kan kalpui mek a ni. Tun hmaa duhna laia duh duh 

trade tih ang kha kan phal tawh dawn lo a, cluster milin allotment kan siam tawh dawn a ni. 

Tunah pawh khuan buaina kan nei a; Industrial Estate, Lengteah khuan hmun hrang hrangah 

saw mill an din a, a waste product hi kawngpuiah te a hnawk em em mai a. Tunah chuan hmun 

khatah kan dah tawh ang a, khung a waste product atangte khan vawiina kan fork hman ang 

chite, kan spoon hman ang chite kha an siam ang a. A zaina nawi pawh khu hmun thenkhatah 

phei chuan tlang tiat tiatin a awm tawh a ni. Khangte kha hmanniah company pakhatin min 

rawn bia a, tunah plyboard siamna ang chi, Durotuff siamna ang chite pawh hi rawn din an duh 

a. Khati khan mumal takin industrial estate-te pawh kalpui kan tum a ni. Tin, food anih chuan 

food, khatiang khan a trade ang mil zel khan a ramte pawh allot kan tum tawh a, chutiang tur 

chuan GIS mapping kan ti a, engkim mai kan ruahman fel tawh a ni. 

Chutih rual chuan nichin khan zawhna a awm a, "Engtikah nge a tih theih dawn?" an ti a. 

Keimahni lamah chuan allotment hi kan inpeih tawh a, engkim mai kan ruahman fel tawh a. 

Amaherawhchu, Court case kan nei a. Hei hi Pu Speaker, hei Pu Chhanzova ka bulah a awm 

a, anni te nen pawh hian vawi 2 vawi 3 kan meeting tawh a. V/C pass nei, a hun laia 

compensation dawng ve lo—a chhan chu V/C pass-ah chuanin a ram man a dawn theih loh a. 

Anmahni thlai man chauh kha a nia; thlai awm lo, department-an survey laia engmah awm lo 

a kha ram man an dawn loh avang khanin "Kan acquire ve lo emaw," an ti a. Amaherawhchu, 

acquire chhunga mi kha chu Sorkar ta vek a ni tih kan hre lo nge ni an lo hralh chhawng a, a 

thente phei chu Officer lian tak takten an lo lei a. Chung chuan Court-ah min khing a, kan 

hmalakna tur tam tak min tithuanawp a ni. Helai Court rule pawh hi "A fair chiah lo," kan tia, 

kan khinglet leh dawn a. Keimahni lam hmalak min phal lova, min khing tute lam hmalak an 

phal leh bawk si lo a, helaiahte pawh hi tlemin a lei hlei deuh kan ti a ni.  

Industrial Estate: Lengte bik hi sawi ta ila, allotment-ah hian 23 a ni a, a function-ah hian 15 

a ni a, function loh hi 7 an awm a, encroachment hi an awm nual a. IDC, Luangmualah hian 61 

allotment awmin, 18 function a ni a, 27 hi function loh an ni a, tah hianin mi 11 chu kan cancel 

tawh a ni. Zuangtui saw mi 181 kan allot a, function hi 119 a ni a, function loh hi 62 a nia. Hei 

hi tunah hian spot verification kan nei mek a ni. Tuna Zuangtuia in awm zawng zawngah saw 

kan allotment let vel hi an awm tawh a, hei hi chu ngaihtuahna hman a ngai khawpin kan hria 

a ni. 

Tunah hian kan han survey dawn tih an hriat avangin Mombati siamna te, puantahna khawlte 

an lo bun nasa ang reng khawp mai a. Helaiah hianin kan lo thliar bawk si lova, eng tiang tiat 

chiah kha nge Industry tih kha guideline-ah khan a lo awm bawk si lova. Puanbu pakhat an 

neih khan Industry neiah an inngai ve bawk si a, helai hi ngaihtuahna a tir lamah kan hotuten 

an lo hmang chiah lova. Helai hi thliarhran a ngai deuh a, chungte chu tunah hian hma kan la 

mek a ni. Chumi chu a tihfel dante pawh kan la ngaihtuah turah kan ngai a ni. 

Pu Speaker, 'Bana Kaih' Handholding Scheme-ah hian Phase-I hnuaiah khan progressive 

partner 175-te hnenah MSPCC-in loan pe turin a approve tawh a, heng zinga 101-te chu partner 

bank-ten an sanction tawh a ni. Phase-II ah hian MSPCC-in loan application 288 a dawn 

atangin 33-te chu recommend niin, a dang 216—hei hi ennawn a, zirchian leh an ni a—39-te 

chu reject an ni. 

Pu Speaker, Bana Kaih scheme hnuaiah hianin Khuangleng, Champhai District-ah Ginger 

Processing Plant siamna turin cheng Nuai 73, Sing 8, Sang 5 (₹73,85,000/-) te chu sanction 

tawh a ni a. Heng bakah hianin a hmun laihnate leh khilaia kalkawng siamnate pawh tihfel 

tawh a ni a, hei hi Geology & Mining-in allotment kan pe fel tawh a ni. Prime Minister’s 

Employment Generation Programme (PMEGP) he scheme hnuaiah hian project implementing 

bank 162-ten cheng Nuai 574 leh Sing 2, Sang 6 (₹5,74,26,000/-) an sanction tawh a. Vawiin 

thleng hian loan hi beneficiary 83 hnenah cheng Nuai 298 leh Sing 2, Sang 1 (₹2,98,21,000/-) 

pekchhuah tawh a ni a. Hei hi AMC area bikah chuan 35% ngaihdam theih ang chi deuh kha a 

ni a, AMC area chhungah 25% a ni. 

PM - Formalisation of Micro Food Processing Enterprises (PM-FME):  

hemi hnuaiah hian beneficiary 27-te hnenah loan sanction a ni tawh a. Mi 22-te chuan credit-

linked subsidy Nuai 78, Sing 8, Sang 3, Za 2 leh Cheng 23 (₹78,83,223/-) an hmu tawh a ni. 

Heng bakah hian seed capital ₹6 Crore, Nuai 80, Sing 6, Sang 5 chuang chu SHG-te hnenah 

pekchhuah tawh a ni a. Beneficiary 14-te chu he scheme hnuaiah hian fruit processing training 

tir mek an ni a. 

 

Pu Speaker, Mizoram chhunga industry leh a kaihhnawih hrang hrang tihhmasawnna turin 

policy thar, The Industrial and Investment Policy of Mizoram, 2025 chu nikum August, 2025 

khan tlangzarh a ni a. He policy hnuaiah hian industry leh entrepreneurs-te kawng hrang hranga 

chawikanna tur leh an tana hamthatna tur chi hrang hrangte duan a ni. District 4-ah tunah hian 

Industrial Estate chhungah—Industrial Estate, Luangmual, Aizawlah te; Industrial Estate, 

Pukpui, Lungleiah te; Industrial Estate, Zote, Champhaiah leh Industrial Estate, Kolasib-ah te 

flatted factory kan din a. Heng hi kan entrepreneurs-ten tangkai taka an hman tur a ni a, 

tlawmtea an luah theih tur a ni a, dawr 90 vel awm thei tura beisei a ni. 

Pu Speaker, kum 2025-26 chhung khan Ministry of MSME hnuaiah Udyam registration 

kaltlangin Mizoram atangin entrepreneurs 8,104 in-register a ni tawh a. Hei hi kan sawi hnem 

khawp mai a, member hrang hrangten kan sawi a. UNNATI-ah hian tunah hian mi 19 in-

register rawn dil an awm tawh a, hei hi Central-ah kan thawn thla tawh a. Heta tang hian mi 3 

chu nichina kan ngaihthlak tak ang khan approved an ni tawh a ni. Hei hi a buaithlak khawp 

mai a, UNNATI chungchangah hian India Sorkarin Northeast tan Vaibelchhe 10,000 leh a tih 

a rawn sanction a. Mizoram tan bikah hian Vaibelchhe ₹453—hei hi Mizoram tan bika min 

rawn earmark a ni a. Tun hunah hian cheng khat pawh kan la lachhuak lova, hei hi a in-register 

hun chhung hi tun kum September thla thleng hian an rawn pawtsei leh a ni. Thahnem ka ngai 

ang reng khawp mai a, "Kan thiante tithei tur angte hian dil teh u," kan ti a. A dan hi a khirh 

lutuk a, an tithei mang lo hlawm a ni. Hei hi Vaibelchhe 453 lai mai hi kan tan an dah hrang 

tawh si a, a tam thei ang ber lak tura kan entrepreneurs-te pawh tang turin kan han sawm a ni. 

Mizorama Udyam portal hnuaiah hian MSME hi tunah hian in-register tawh hi 36,201 an ni a. 

Hei hi kan hmasawnna rah tha tak a niin kan hria a. Kum hnih/khat chhunga hetiang zat in-

register kan nei hi a lawmawm hle a ni. Tin, Training & Entrepreneurship Development 

Institution, District Industries Centre, Aizawl siamna turin cheng Nuai 220, Sing 3, Sang 1 

(₹2,20,31,000/-) chu Ministry of MSME-in min rawn approve tawh a. 1st installment pawh 

cheng Nuai ₹119 nikum September khan min rawn pe tawh bawk a ni. 

Handloom: hi Mizoramina kan mamawh a ni a. Mizoram bikah hian hmeichhia puan veng thei 

chin hi Nuai thum chuang an awmin kan hria a, hengho hi kan market tha tak an ni. Tunah phei 

chuan hmun dangah te pawh kan tharchhuak tawh a. Cluster 26-ah NHDP implement niin, 

beneficiaries 1,187-hnenah la, workshed leh light unit-te pek an ni a. Chapchar Kutah pawh 

khan heng atang hian engemaw zatten stall an rawn siam a, a hlawkna pawh an dawng viau-in 

kan hria a ni. Ka jacket hak lai pawh hi kan entrepreneur-tena min rawn thuissak, min rawn 

present a ni a (Fungki). RAMP atang hian Udyam verification-te leh MSME scheme lo puitu 

tur atana Central-in min rawn pek a ni a. RAMP kaltlang hian Handholding-a diltute leh CM 

package-a diltute tan hian tangkai takin Industries Office atang hian a hranin room-te neiin an 

awm ve a. Henga an senso zawng zawng hi Central-in min rawn puih a ni a, Industries 



 

 

Day, 17, 16th March 2026 (Monday)  

Department-ten kan tangkaipui hle a ni. 

Luangmualah hian SASCI hnuai atangin working girls' hostel, ₹4 Crore in tunah hian kan sa 

mek a. Hengte hi kan zawh hunah chuan tangkai taka Industries-ten an hman kan beisei a ni. 

Kum 2020-a thawh tan tawh, Aizawl City Centre, nichina member-ten in rawn zawh kha tunah 

hian zawh thawkhat tawh a ni a. 

Amaherawhchu, a luhna hi a fuh chiah lova, Chhinga Veng atanga luh vek a ngai a. Bazar 

atanga kal kha Chhinga Veng atanga kual vek a ngaih avangin kan ennawn a ni. Tin, a chhakah 

bazar lianpui a awm a, chumi nen chuan a inpawh bawk si lova. A inpawh theihna tur hmun 4-

ah kan siam dawn a, floor tinah. 

Tin, emergency exit a awm miah lova, hei hi kangmei leh rikrum thilah mipui a za tel awmna tur a 

nih chuan kan ti a. Hei hi an lo approve mai te pawh hi a mak kan ti a ni. Emergency exit-te kan 

siam leh dawn a, tin, light wiring-te pawh kan han ennawn leh a, kan duhthu a lo sam lova. Hengte 

hi kan tihfel hnuah chuan hun remchang hmasa berah a hawnnate pawh kan nei turah kan ngai a 

ni. A man pawh hi a tlem lova, Vaibelchhe 36, Nuai 41 (₹36,41,000/-) a ni. 

Tin, bazar chungchang kha sawi a awm nual a. Kan bazar neih te hi sawi ang khan a rei tawh 

hlawm em em mai a. Tunah hian SASCI-ah te, State fund atangten kan dil a, hma rawn laa, 

thahnemngai taka min rawn nawr zingah chuan Mamit kha bialtu pa khan a rawn sawi a ni mai 

a. Serchhip, Champhai, Hnahthial, Khawzawl te hi market thapui pui, LAD hun laia an sak kha 

an tia, a tangkai tur angin a tangkai lova. A chung luhna hi zawn fe a ngai zel mai a, a kil 

sirteah, a hnunglamah an lo dah zel mai a ni. 

Hei hi tunah hian a drawing-te siamthain, a entrance hi nuam takin, a entrance-ah pawh dawr 

awm turin kan ti a. Hengte pawh hi SASCI atangte pawhin min pek kan beisei a ni. CM bial 

ami phei hi chu a hnuaiah a hranin silpauline an lo kaih leh a, khatianga far nasa kha a ni a. 

Tin, Hnahthial te pawh saw, ground floor-te nen chuan chhawng 4 ang a ni a. A luhna tha phei 

se chuan a chunglamah market tha tak tak tur a ni a, khatiang ang kha property tha tak tak kan 

nei a ni. Heng hi tun kum chhung hi chuan kan sum awm ang anga hmalak kan tum a ni, tih 

ka’n sawi duh a ni. 

Integrated Industrial Centre: Integrated Industrial Centre Hnahthial-a sak mek hi 98% zawh 

tawh a ni a. Hei hi State fund atanga sak a ni a, ₹8,46,77,000/- man a ni a, hawn theih thuai 

beisei a ni. Vaivakawn market tur hi SASCI atangin ₹25,35,000/- a ni a, PWD kuta hlan a ni a. 

LMC chungchang kha tunah hian a hna hi zawh thawkhat a ni a, Lunglei LMC-te nen pawh 

kan inbia a. Amaherawhchu, bazar engemaw zat kan nei a, chungte nen te sawiho a, 

department-te nen te uluk zawka ngaihtuah tur a ni a. LMC kuta dah hi a tha ber em, tih hi kan 

la hrechiang chiah lova, hna hi tunah hian 94% zawh tawh a ni. Tin, Phailengah  

Agriculture Market Building: Hei pawh hi sak mek a ni a, hengte pawh hi 98% zawh a ni. 

Pu Speaker, helai hi ka han sawi uar deuh duh chu a ni a. Hun engemawti chen atanga kan 

PSU-te Sorkar ina liabilities anga an neih kha, tun Sorkarah chuan asset-ah kan chantir ta a. 

Sorkar kut, ke pawimawh tak an ni a, hei hi kan hlawkpui angreng khawp mai. 

ZIDCO: Kumin chhung hian Crore 6 an la lut ve tawh a, profit an nei tawh a ni. Hei hi tangkai 

taka la hman zel kan tum a. Kan project tam takte pawh nichina kan sawi tak ang khan EMRSA 

an khawih a, thil hrang hrang an khawih bawk a. Pu Speaker, ZIDCO hnuaiah hian hmasawnna 

tam tak a awm a, Incubation Centre hi Pu Muanpuia hian a atchilh a ni deuh mai a. Tuahzawl, 

Mamit District-ah din turin tunah hian Crore 300 man vel ZIDCO leh NASIT-te nen thawhhona 

tur hmalakna a kal mek a ni. 

MAMCO: Hetah hian cheng Nuai 3,630 (₹36,30,000/-) man tunah hian construction of 

teacher's quarter Mizoram hmun hrang hrangah an thawk a. Heng bakah hian buhfai supply-te 

khawihin, anmahni atang pawh hian sum engemaw zat profit an hmu tawh a ni. A hmaa hloh 

hlira kan ngaih kha tunah chuan sum thawkchhuaktuah an lo tang ta hi a lawmawm a ni. 

MKVI - MKVI Board chuan Chief Minister’s Rubber Mission hnuaiah Handholding atangin 

cheng Nuai 496 hmuin, Bee Keeping program lianpui a takin kalpui tum a ni a. National Bee 

Board khuai khawina programme lian tak kalpui mek a ni a. Mizorama la awm ngai lo, honey 

bee processing machine pawh phurh thlen a ni tawh a ni. Hei hi kan tangkaipui viau mai thei a 

ni. 

Pu Speaker, thil lawmawm em em mai chu KVI hnuaia kan thawktute hun rei tak an mangang 

em em mai a, a chhan chu an pension hlawh an dah kha a hmasa lamin an lo eizo tawh si a. A 

hnung lamin pension hlawh tur an nei ve lova, nutling patlingin min rawn hmu thin a, mangang 

takin an awm a. Kan Sorkar hian cheng Nuai 527 pein khangho manganna kha phuhruk a ni ta 

a ni. 

MIFCO: Hei hi thlai thar sawngbawltu mai ni lovin, entrepreneur-te nen tunah hian 

chhenfakawm zawkin ruahmanna an siam a. Tunah hian Bung Bungalow-a mite pawh meat 

processing-te tiin, tin, sapthei hi Chhingchhipah te nasa zawkin an buaipui a, hei hi kan 

kuthnathawktuten a hlawkna an tel tan tawh a ni. State pawnah te pawh tunhma aia tam zawka 

thawnchhuah turin buaipui mek a ni a. A hmunhmate siamtharin power line-te pawh an siam 

thar hle a, hei hi kan Chairman-te an tang hlawm hle a, lawmawm ka ti a ni. 

Made By Mizo Project: Pu Speaker, hei bakah hian thil thar kan ramina a mamawh em em 

mai, Made by Mizo Umbrella hnuaiah Mizoram thilsiamte pawh a niang chu, Common 

Umbrella hnuaiah Industry Department-te nen tangkawpin Made by Mizo kan tih hi a tir chuan 

Made in Mizoram tih kan tum a; amaherawhchu, Made by Mizo kan ti leh ta zawk a. Hei kan 

House Leader pawhin a sawi thin a, Mizo te hi khawvel hmun hrang hrangah kan insem darh 

a, keimahni aia a let tam tak hi Mizoram pawnah an awm a, heng hi kan thisen zawmpuite an 

ni a. Tiang khan Made in Mizoram tih khan Mizoram angin an hralh ve thei dawn lova, chuvang 

chuan ‘Made by Mizo’ a nih chuan US-a mi pawhin a thilsiam kha he Umbrella hnuaiah khan 

a rawn hralh ve thei tawh dawn a ni. Nghahloh dawr kan nei lian dawn a, chutichuan Bangalore-

ah te, Calcutta-ah te, New Delhi-ah te pawh tunah hian dawr kan hawng tawh a, hei hi ram 

hmasawnna tur atana thil pawimawh tak a ni tih kha ka han sawi duh a ni. 

ZOHANDCO:  ZOHANDCO ah pawh hian hmasawnna tam tak kan nei a, sum pawh ₹5 crore 

chuang lai mai an thawkchhuak tawh a ni. Hei hi ka han sawi uar duh chu Pu Speaker, nikum 

chhung khan hmunphiah kg Nuai 2,49,828 an lei a. Kuminah pawh hian D-A-H atangin ₹5 

Crore hmunphiah leina tur atan Sorkarin min pe a. ₹5 Crore chuan nikumah kg Nuai 2 kan lei 

a, kuminah chuan kg Nuai 6 chuang kan lei ang kan ti a ni. 

Pu Speaker, i vei lama mite hian thil hi chiang tak hian an hre thawi thinin ka hria a. "Sorkar a 

inrawlh loh avangin a rate a to," te an ti a. Pu Speaker, kan naute ho hmunphiah lei turin iptepui 

kau hawkin an zuk thawk thla a, kg-a ₹80-a lei tur kha an zuk hmu ta miah lo mai a ni. Hei hi 

kan policy tihhlawhtlinna a niin ka hria a. Kuthnathawktuten tunah chuan kg-ah ₹100/- te, 

cheng za chuang tein an hralh ta a, khami veng tur hian kan officer-te iptepui akin an la awm 

reng a ni. Khang vang khan kan buyer-te hianin kuthnathawktute hnenah pawisaman hlu 

zawkin an lei a ni tih hi, a chhan chu Sorkar kan inrawlh vang zawk a ni. Kan inrawlh loh vang 

ni lovin, tunah hian a tlahniam veng turin kan officer-ten hma an la reng a ni tih hi kan hriat a 

thain ka hria a ni. 

DEMAND NO. 39 - POWER & ELECTRICITY DEPARTMENT 

Hei Power & Electricity Department chungchang a ni a. Kan thahnemngaihna a lawmawm a, 

sawitu pawh an awm nual a ni. Pu Speaker, thil dang kan sawi hmain nikum lama kan thiante 

ngaihmawh zual kan hmalaknate han sawi hmasak ka duh a. Pu Rintluanga kan zingah a awm 

ve ta lova, anin a ngaihmawh em em, NPV Clearance kan neih theih loh avanga khawthlang 

lampangina power lakluh chungchangah leh power-a harsatna an tawh kha, Vaibelchhe khat 

chu nichina Pu Zira sawi ang khanin kan pe tlak ta a ni. 

 

Chu chuan West Phaileng atanga Bairabi line te, Zuangtui atanga West Phaileng 132 kV line-

te kan kaih fel a ni ta mai a. Hei hi khawthlang lam tan chuan malsawmna a ni a. Power-ah 

hma an sawn mai ni lovin, mobile network atan pawh he kan power line kaih tharte hi a tangkai 

em em dawn a, malsawmna thuah hnih an dawng dawn a, a lawmawm khawp mai. 

Tin, Dampa Sanctuary avanga harsatna an tawh furah te, thing kih theih loh avanga hun rei tak 

tak power an neih theih loh kha, tunah chuan West Phaileng atangin tower-in Marpara thleng 

kan pe thei ta a. A ngaihmawhtu ber a awm ta lova, han hria se a tihawm khawpin ka hria a, 

session apiang khan a sawichhuak thin a. Heng kan han ti theihte hi a lawmawm khawp mai a, 

hengte hi Central Sorkara kan dilna min rawn tihhlawhtlin a ni a. Mizoram Sorkar tel lova 

malsawmna kan dawn a ni tih kha ka’n sawi duh a ni. 

Tin, Pu Speaker, East Tuipui bialtu, hei hi an sorkar chhung zawnga a ngenchhuah theih loh 

kha tunah chuan Champhai atanga Khuangleng 33 kV line, km 38 a thui hi kan thlung zo tawh 

a. Tin, Khuangleng – Farkawn 11 kV line, km 28 hi tunah hian fur hmaa zawhfel tura tih a ni 

a. Pu Speaker, kan duat lutuka an tling leh ang tih a hlauawm riau mai a. Pu Speaker, chhim 

lam bial zawng zawngin Pu Nguna an tira an rawn sawi thin, an harsatna Khawiva hi pa lianpui 

emaw an tih te kha tunah chuanin kan han sutkiansak a. 

Nikum khanin polymer dish 100 chuang kan thlak hman a; amaherawhchu, hemi han thlak tur 

hian shutdown lak a ngai zing em em mai a. Mipuiah kan inthlahrun avangin Pu Nguna ten 

kum nga chhung an lo sawi tawh kha kum khat chhungin kan han tihlawhtling dawn a ni a. 

Bungtlang South atanga Chawnhu line hi tunah hianin km 37 chuang a ban kan phun leh tawh 

a, a hrui kan kaih tawh bawk a, kan charge tawh a ni, nimin piah khan. Reiloteah chuan 

Chawnhu line an hmang tawh dawn a, double source an nei tawh dawn a, kan lawmpui khawp 

mai. 

Kan sorkar tirh khan ni 78 te, ni 92 te an lo thim a, khang kha keini chuanin Government of 

Mizoram kan din dawn kan tih kha, opposition bial kan thliar lova. Government of Mizoram kan 

din avangin malsawmna chhim lamin tam tak an dawng dawn a ni tih kha ka sawi duh a ni. 

Tin, Pu Jeje-a khan a rawn ngaihmawh khawp mai a. Pu Speaker, Hnahthial hi hei kan member 

thar Pu Thangtea hun lai ami kha a ni a, an JAC lam ta an lungawi lo khawp mai a. 

Independence Day kan va hman pawh khan, hei lungawi chi an lo ni lo hrim hrim a. Sorkar 

hmasa khan Nuai 4352.3 an pe a, an kal an kal a, a tawpah chuan Expenditure Sanction (ES) 

an hmuh chu Vaibelchhe 1, Nuai 59, Sing 5, Sang 1 (₹1,59,51,000/-) a ni a. A inthlau lutuk a, 

"A lungawithlak loh," an tih kha lo lungawithlak awm pawh a ni lo va. Senior pahnihte 

hmalakna a ni a, tunah hian Hnahthial mipui kan chah duh chu kan C.M. hian thahnem a 

ngaihpui em em che u a, hemi atan hian SASCI hnuaiah Hnahthial Sub-station atan Vaibelchhe 

18.15 tunah min pe dawn a ni tih kan sawi duh a ni e. 

Power bill: chungchang hi kan sawi nasa khawp mai a, "A bill a tam," ti zawk ila a dik ang 

chu. Hei hi a dikna chin pawh awmin kan hria a. Department lam pawhin uluk takin kan han 

en a, nichina kan member-ten in sawi ang khanin kum hnih chhunga power demand sanna hi 

Megawatt 30 chuang a ni a, unit phei chuan Unit Million tam tak a ni. Hei hi a thlawna chawi 

kan tum tlat nge tih ka hrethiam lova, mitinin kan hman a ni a. Tunlaiah chuan mobile charging-

te phei hi chu hmanlaia bulb sen kan chhit laia Watt 100 ai khawn a pawt na zawk a ni. Chuvang 

chuanin, in tinin charger hi chawhrualin pali/panga nei vek ang kan ni a, "Power kan hman 

tlem," kan ti a, kan chhitah emaw thil dangah kan seng emaw, khalamah khan kan hmang tam 

a ni tih kha Pu Speaker, kan hriat a thain ka hria a, hei hi department ang pawhin kan sawi nasa 

a ni. 

Amaherawhchu, thlawhna mipui han pek ngawt a hi a theih bik si loh avangin tun tuma bill 

rawn sanga hi hei kan vanduai khawp mai a. Central-in smart meter hman tura min rawn 

nawrluih deuh tak avangin, December leh January thla hi kumdangah pawh kan chawi tam thla 

ber a ni. A chhan chu heater-te kan hmang a, tuite kan lum nasa a, chu chu a rualin an rawn bill 

ta si a, nidang zawng zawng aiin kan hman tam thla kha a rualin kan chawi a ni. A then chu ni 

40 te, ni 60 te a ni a. Hetah hian hman deuh khan ka office-ah counter-a thu zawng zawngte ka 

kokiakhawm a, "Lo nui sang ang che u, an rawn complaint pawhin," ka ti a. Chutiang chuan 

"Tawngkam thain Sial a man," tih kha, vawinga an rawn complaint pawhin "Lo nui sang ang 

che u," kan ti a, khatiang khan theihtawp chu kan chhuah ve a ni. 

Pu Speaker, thil hi a famkim vek thei lova, kan meter reader thenkhatten hei an upa ve deuh 

tawh a, a puntir loh zawk tur lo puntirte an awm nual a, chungte in rawn complaint a, kan 

siamtha nual a ni. "Bill pe phawt ula," tih kha a awm tawh lo a ni, Pu Speaker. In complaint 

ang a, in complaint ang ang khan khata payment in tih theih loh pawhin installment-a pek in 

dil pawhin kan phal dawn a ni, chu chu mipui ten kan hriat atan tha-in ka hria a. 

Pu Speaker, power demand a san ve zel avang hianin distribution transformer hian a tuar hmasa 

ber a, hei hi bial zawng zawngin kan sawi kha a ni a. Mizoramah hian Power Transformer hi 

2,369 a awm a, heng zinga 325 hi overload work mai theih dinhmunah ding an ni. Heng atang 

pawh hian power kan hmang hnem a ni tih hi a hriat a, nichina kan member-te sawi tak ang 

khan nikum khan transformer thar hlak 160 chuang kan lei a ni. Hei hi department-te pawhin 

an sawi a, kum hnih/khat chhunga kan la lei tam ber pawh niin a hriat a. Pu Speaker, hemi 

chungchangah hianin kan department kan ti bik ang e, hetah hi chuanin restricted tender hi a 

ngai ngei ngei a ni. A chhan chu India ramah hianin transformer siam hi 1,000 chuang an awm 

a. 

Hei kan thenawm State-ah pawh hian an awm deuh fur a ni, chung chu open tender han ti ila, 

dan angin han chhang se, an material han supply se, kan duhin kan lo pawm lo thei tawh si 

lova. Chuvangin restricted tender kan koh a ngai a, tunah pawh hian khang kan lei dawn khanin 

restricted chhuah kan dil a, an ni'n min lo phalsak a. Company pathum Mizorama kan hman 

tawhte kan thlang a, hei kan thlan danah pawh hian Vairam nen kan inang lo va. Vairamah 

chuan transformer tha an tehna chu radiator lian a ni a, keini-ah chuan kha kha a hnawk avangin 

a tha tehnaah kan hmang chiah lo va. Company pathum kan thlang a, chungte chu kan Engineer-

ten a hmunah an zuk endik vek a, "An factory-te reliable an ni em? Eng ang nge an production?" 

tih te, chung atang chuan kan thlang ta a ni. 

Nichina kan member-te rawn sawi ang khanin kan SOR aia hniam fein kan thlang a, an rawn 

supply a. Chuvang chuan transformer pawh tam zawk kan neih theih phah a ni tih hi kan sawi 

duh a. Tunah hian kan mamawhnate hria-in SASCI atangin Crore 10 min pek belh hi kan lawm 

hle a ni. 

Tin, distribution transformer mai a ni lo va, distribution transformer hian a nghawng chu Sub-

station-a kan power transformer a nghawng ta a, chu chu nikum chhung khan power 

transformer 7 kan lei thar a. Power transformer hi pakhat man pawh Nuai 280 te ni deuh hawlh 

tawh a ni. Tin, a man mai a ni lo va, nichinah khan an rawn sawi a, "Stand-by hi neih a tha lo 

maw?" an rawn ti a, keini pawhin kan duh khawp mai a department angin. Tunah hian stand-

by pakhat mah kan nei thei lo va, hei hi a siam chhung ringawt pawh hi ni 185 val a ni a, a 

hmun atanga a lo kal chhung ringawt pawh hi ni 40-te a ngai a. Pawisa neiha "Kan lei teh ang," 

tia kuhva leia lei ngawt theih a ni lo va, chuvang chuan hengte pawh hi nakinah finance lamte 

pawhin a stand-by turte pawh himin lo la hriatsak se tih kha Pu Speaker, nangmah kaltlangin 

ka’n han sawi ve mai mai a nih chu. 

Transformer a lian kan lo hman chuan senso a tam em em tawh a, a hmaa 65 mm cable-a ti thin 

kha 125-te a lo ngai ta a. Chung cable-te thlak a ngai a, tin, transformer distribution kan thlak 

pawh khanin 250-a kan thlak kha 500 a nih chuanin a cable-te nen thlak a ngai a. Heng atana 

transformer insingsakna atan hian sum hi kan seng nasa em em a ni tih kan member-te khan 

min lo hriatsak turin kan sawm duh a ni. 

Power charging station: chungchangah hian hei Power Minister Conference kan neih apiang 

hianin min nawr ziah a ni. A chhan chu India ramah hianin tun atanga kum 5 chhung public 

service hi current hmanga tlantir an tum tawh a ni. "Keini-ah chuan hmun kan nei lo," ka ti a, 

"Petrol pump-ah pawh ti mai ru," an ti a. Khami tur khanin line chak deuh a ngai a, tuna 

lawmawm em em mai chu Lammual thlangah khian sub-station tur min pe a, hemi kan neih 

hunah chuan charging station-te pawh hi Aizawl khawpui chhungah kan dah ve theih tura te 

pawh kan ngai a ni. 

Pu Speaker, transformer thar kan lei hi a chhung leh pawn kan officer-ten an zu en vek a. 

Buaithlak deuh chu transformer pakhat a chhia a, 250 kVA a ni a. 100 atang hian ISO 2026-ah 

chuan a chhung hi copper vek tur a ni a, aluminum kha a lo ni tlat mai a ni. Tunah hian kan 

ramah hian engzat nge awm ang kan hre si lova, 250-in a chawm theih tura kan ngaiha chawm 

theih loh a tam mai a ni. Chuvang chuan transformer leite pawh hi tunah chuan restricted 

tender-a tih a, a uluk taka tih kan tum a ni. Transformer 500 kVA kan lei a, restricted kan tih 

hian pakhatah hian nikum chhung khan Nuai 5 vel a hlawkna department-in kan tel a ni. Pu 

Speaker, power mamawhna phuhrukna tur Vaibelchhe tam tak kan sen ral reng hi ram tan a 

uihawm kan ti a. Kan ramah hian power kan tharchhuahna tur lui tha tak tak kan nei a, chung 

atang chuan Megawatt 363 hi potential a nei a ni. Tin, Pumped Storage atang hian singkhat 

tharchhuah theihna kan nei a, Wind Mill hi tunah hian hma la turin kan enchhin mek tawh a ni.  

Pu Speaker, Power & Electricity Department changtu Minister hian Mizoram kawlphetha leh 

infrastructure hmasawnna tura hmalakna lian tham tak tak a tarlang a. Mipuite chhiar dawt leh 

fiah zawka kan hriat hran theih nan hetiang hian sawi ila: - 

1. Hydel Power & Storage Projects 

Mizoram ram rohlu tura ruahman leh hma lo lak tawh thin, tun sorkara tihtakzeta hmalak mekna 

hydel project lian thamte: 

a) Tuirini Hydel Project: ZPM sorkar policy (department hrang hrang dawhkan khata 

thutkhawm tir) avanga file chak taka tlan thei a ni a. High Level Committee phalna leh 

sanction hmuh fel tawhin, hmanni lawk khan Chief Minister-in a lungphum a phum 

tawh. State fund atangin ₹3,500 Lakhs (Nuai 3500) pek tawh a ni. 

b) Tuivai Project (132 MW): A tirah 210 MW ni mah se, Manipur ram a chim dawn 

avangin 132 MW-ah DPR siamthat a ni a, tunah hian tender chhuah thei tawhin a peihfel 

tawh a ni. 

c) Tlawng Lui Project (120 MW): Aizawl daia tuikhuah lian tak siam tura ruahman a ni 

a. Sangha khawina atan leh Aizawl khawpuiin kum tluan a tui a neih phahna tur a ni. 

CM-in state fund hmanga siam tura hma a lak tur a ni. 

d) Kolodyne Project: Chhim lam hmasawnna tur project lian ber a ni a. Adani Group 

Vice Chairman hovin an rawn tlawh tawh a, hmalak dan tur sawiho mek a ni. Kan 

hlawhtling a nih chuan 10% (Megawatt 50 dawn) kan chang ang. 

e) Pump Storage Project (Vankal Ram): Tuichang meter 10-a khuapin, Vankal ram 

meter 20 velin an khuap ang a, Megawatt 50 a pe chhuak dawn. Mega watt 50 chin a 

nih avangin Central Guideline angin Forest Clearance a ngai lova, SASCI fund hmanna 

tur dik tak a ni. 

f) Serlui B: He lui khu chu outsource-ah pek tel a ni lo. 

2. Solar Energy & Central Subsidy 

Hmasawnna thar leh tunlaia solar plate technological advancement (hmansawnna) thurualin 

hmalakna tharte: 

Project / Policy Hming Status  

Sumsuih Solar Project (5 MW) Kum thar (2027) khian peih hman tura inbiasei a ni. 

Private Entrepreneur (EOI) 

Hmun 4-ah Expression of Interest (EOI) call a ni a. 

Solar plate technology a san tawh avangin (watt 250 

thin kha watt 600-700 a nih tak avangin) hmun ngaiah 

100 MW chuang thar beisei a ni. 

PM Surya Ghar Scheme 

Central sorkarin 60% subsidy leh State-in 25% subsidy 

a pe a. Chhungkaw 944-in roof top solar (2 MW) an 

vuah tawh a, state sum eng mautzat a save a ni. North-

East-ah titha ber hmasain Award 1-na hmuh a ni bawk. 

Sorkar Building-a Solar dah 

tawn 

Sorkar building chunga solar chhe tawh hmun 35-ami 

tihtnun thar leh a ni a, ₹99 Lakhs (Nuai 99) sorkar 

zemah chhunluh a ni tawh. 

 

3. Transmission Lines & Sub-Stations  

Kum 30-40 chuang hlui, load zo tawh lo leh puak thut thut thin transmission line siamtha tura 

hmalaknate: 

a) Khawzawl-Tualpui inkara thui tak kal thin kha km 10 lekin tihtawi a ni a, Mualthuam 

to Zote line pawh Thenzawl atanga pek thar a ni tawh. 

b) Chite Sub-Station, Aizawl chhuahlam veng tana harsatna sukiang turin ni 8/3/2024 

khan hawn a ni tawh. 

c) 132 KV Sihhmui - Zuangtui Line kaih thar a ni a, double source Aizawl-in a neih tak 

avangin Inrinni apianga power thim thin kha a ziaawm tawh dawn a ni. 

d) NIRSIT Fund atangin Sub-Station 7  - (Bawktlang, Saitual, Melriat, Champhai, 

Serchhip, East Lungdar, leh Kawmzual) cheithat nan ₹47.87 Crore sanction hmuh a ni 

tawh. 

e) Chhim Lam Power Line Bukpui atanga Panther Conductor (400 Ampere) kha HSLT 

line (1000 Ampere) keng thei turin thlak mek a ni a, NIRSIT atangin sum hmuh a ni 

tawh. 

4. Distribution, Smart Metering & Human Resource  

Mipui tana direct-a awlsamna leh department chhung siamremna: 

a) RDSS hnuaiah Mizoram pumah smart meter thlak tur chhiarpui (survey) hna thawh a 

ni a, Aizawl bikah 34,370 thlak tawh niin, spot billing an kalpui thei tawh a ni. 

b) Mizoram pumah billing system pakhat hman a nih tak avangin khawi hmun atang 

pawhin electric bill a pek theih tawh dawn a ni. 

c) Inthlan hnu hian 11 KV line km 418 leh 83 m kaih thar a ni a, LT line km 921 leh 69 

m siam thar a ni bawk. Aizawl chhungah ABC cable km 717 zinga km 525 kaih zawh 

tawh a ni a, Bawngkawn to Kulikawn (10 km) utility pole leh hrui thar vuah a ni. 

d) Free Connection khaw 29-ah chhungkaw 20,083 connection pek tura hma lak mek a ni 

a (court case vangin a muang deuh), khaw 611-ah chhungkaw 11,448 hnenah free 

electric connection pek a ni bawk. 

e) Staff nghet lo kum 27 chuang lo thawk tawh mi 439 dahnghet a ni a, mi 27 dang tihfel 

tep a ni bawk. Engineer thar 35, J.E. 12, leh Lineman 15 lak thar an ni. 

J.E. chin hnuai lam thawktu indaihlohna a la nasa hle a, norms pangngai tura tling tur chuan 

thawktu 2080 lak belh leh an la ngai a ni. 

Pu Speaker, nichin khan zawhna te a awm a. Ni e, Power Department hi kan sawi thin a. 

Corporate-a dah ngawr ngawr hi kan huphurh a ni lo va, min indan tir dawn a nih chuan fate 

an indan dawn chuan building tha deuha indan te kan duh a, chu chu pa te ropuina a ni ve a. 

Min indin tir an tum lai kha chuan kawngkhar pawh nei lo, bang pawh nei lo va indang tur ang 

deuh kha kan ni a, a dinhmunah khan. Heng power kan han sawi ang zawng zawngte hi tih fel 

anih hunah chuan indan te pawh kan la indang turah ngai ila. Hemi atan hian tunah hian 

unbundling tih mek a ni a. Chuta tan chuan Strategic Business Unit (SBU) pathum - generation, 

distribution leh transmission-ah te tunah hianin sorkar-ah approve tura dil mek a ni a. Hengte 

kan tih fel hunah chuan Corporate lam kan zawh tan dawn a ni tih kha he house hi kan hrilh 

duh a ni e Pu Speaker. 

 

Pu Speaker, power leina man nichin khan kan sawi hlawm a a lawmawm khawp mai a, min lo 

by-heart pui vek kha a lawmawm ka ti a, kan lawm tlang hle mai. Hei hi rebate kan dawn, 

pawisa kan dawn tawh zawng zawng hi vbc. ₹2,387, chu chu kan sorkar hnu atanga rebate 

atang leh surplus share kan hralhna atanga sorkar zem-a kan chhun luh tawh a ni. Vbc. 

₹2,387,79,00,747.93, hei hi kum hnih chhunga surplus share atanga nichinah khan in sawi a 

chungte chu a hran hranin ka sawi tawh lo ang a a mal mal a in sawi tawh hlawm avang khan. 

Nikum chhung ringawtah pawh khan kan eng emaw deuhin ka hria rebate atanga kan dawn kha 

₹428,28,000/- a ni a. Hei aia tam hi tunah hian Pu Speaker dawn leh dan tur company te nen 

kan inbia a, tunah hian thla khat chhunga kan pek hian 1% rebate min rawn pe a.  

 

Bill kan dawn atanga ni 5 chhunga bill kan pek chuan 1.5% rebate kan pe ang che u an rawn ti 

a ni. 1.5% rebate min rawn pek chuan tuna kan dawn aia tam fe hi kum khatah kan dawng thei 

dawn a. Hemi tur hian kan finance lamah te pawh lehkha kan ziak chho tawh a, hei hi bank nen 

kan indawr a, bank-ah kan dah ang a bill rawn thlen atanga ni 5 chhung a kan pek chuan 1.5%-

in rebate kha a pung dawn a ni. Hei hi a thlak hlelh awm em em mai a. Chuti anih phei chuan 

pawisa tam tak kan save dawn a ni tih kha ka sawi duh a. 



 

 

Day, 17, 16th March 2026 (Monday)  

 

Tin, ka sawi tum kha in sawi teuh tawh mai a, ka sawi nawn zel tawh lo mai ang a, a tawp lam 

han hnaih ta ila.  

 

Heng hmasawnna zawng zawng kan dawnna hi kan C.M-in a sawi tawh a kan tih theih a ni 

lova, central-ah BJP lamtang kan nei lo va, hmelhriat tha pawh kan nei lo va. State pawn atang 

hian nikum leh kum hmasa chhung hian vbc. ₹300 chuang hi khang hmasawnna kan sawi kha 

kan dawng a ni tih vawiinah hian kan sawi lang duh a, a lawmawm em em mai a. Vbc. ₹300 

chu tlem lo tak a ni. Hei hi budget pawn atanga kan dawn a ni a. Heng zawng zawng 

malsawmna kan dawn hlimin min tawngtaipui tute tawngtaina rah niin kan hria a, kan lawm 

em em a ni tih kha kan sawi duh a ni e. 

 

Pu Speaker, ka demand hengte hi he House zahawm takah hian min pass pui turin ka rawn ngen 

e: - 

 

Demand 

No. 

 

Purpose 

 

Amount (in ₹) 

39 Power & Electricity 10,02,68,49,000.00 

40 
Commerce, Industries, Geology & Mining 

63,57,85,000.00 

 TOTAL 10,66,26,34,000.00 

 

Pu Speaker, ka lawm e. 

 

SPEAKER : Aw le, kan Minister zahawm tak Pu F. Rodingliana’n heng a demand te 

te hi he House pass pui a rawn dil a: - 

 

Demand 

No. 

 

Purpose 

 

Amount (in ₹) 

39 Power & Electricity 10,02,68,49,000.00 

40 
Commerce, Industries, Geology & Mining 

63,57,85,000.00 

 TOTAL 10,66,26,34,000.00 

 

Tunah kan buk ang a. Rem ti apiangin, “rem ti” ti ula. Remti lo kan awm chuan, “rem ti lo”, ti 

i la.  [House-in pass a remti a.] 

 

Aw le, Minister zahawm tak Pu F. Rodingliana Demand chu House-in lungrual takin a pass ta 

a ni. (Pu. F. Rodingliana, MINISTER :  Pu Speaker, ka lawm e.) 

 

PU LALDUHOMA, CHIEF MINISTER  : Pu Speaker, Demand-a ka luh hma hian 

thil pawimawh tlem lo sawi lawk ka duh a. 

 

Kolasib leh hmun hrang hranga thli leh rial vanga chhiatna thleng chungchangah hian kum 

danga kan tih thin dan pangngaiin bialtu DC-te hnenah fel taka report lo pe zel turin kan inngen 

a ni. Chutih rualin, tunah hian four-lane kawng laih mek a ni a, kawng awm sa nena 

inbukthuahna lai laiah fur a lo thlen tan tak avangin a nal khawp mai. Kawng tha zawk kan 

neihna tur a nih avangin mipuite pawhin hrethiam taka min lo dawhhrat hram turin kan ngen a 

ni. 

Tin, Pi F. Lallawmkimi chungchang kan ngaimawh tlang hle a. A hriat ve leh Minister Pi 

Rinpuii’n rang takin hma a la nghal a, preliminary inquiry pawh tihzawh a ni tawh a ni. Hemi 

hnu hian magisterial inquiry kan din chho nghal dawn a, chutah chuan mawhphurtute an awm 

a nih chuan dan angin action lak a ni ang. Hetiang thilah hian tun hma leh tun thlengin 

rehabilitation pekna tur provision sorkarah hian kan lo nei ngai lo va, thil thleng zen zen a nih 

loh rualin, thleng leh thei a ni a. Chuvang chuan, inquiry han ti zo sela, thiamlohna a nei miah 

lo a ni tih finfiah a nih chuan sorkar rilru ah pawh eng emaw zat han puih leh ral ve chu a awm 

a. Amaherawhchu, precedence kan siam dawn avangin inquiry result hriat hmaa han tih thut 

thut erawh chu a chi loh a, fimkhur a ngai hle a ni. 

Tin, ka Demand luhpui tur hi demand pakua lai a ni a, demand pahnih chhung ringawt pawh 

khan hun kan hmang rei tawh viau a ni. Demand pakuaah hian pakhat sawi nan minute 20 zel 

pawh hmang i la, reaction nen phei chuan darkar hnih chuang daih a ni nghal mai dawn a. P&E 

Demand-ah khan ka ding miah lo bawk a, khangte pawh khan hun a heh tham rih hle a ni. 

SPEAKER : Ngaihmawh i neih chuanin lo hrut tel la a tha ang chu maw le. 

 

Kha chu kan pass tawh si a. (SPEAKER :  E, a ni maw.) Kan Opp. leader sawn min 

melh rum deuh tlatin ka hria; ti lo mai ang.  

 

Tin, Starred Question-ah te, Unstarred Question-ah te, Budget General Discussion-ah te thil 

tam tak kan in chhang tawh hlawm a. Khang, ziaka, kan zavaia a copy kan kawl chhunga mi 

kha lo ennawn leh hlawm i la. Khang a chhanna awm tawh zawh nawn kan nei nual a. Khang 

kha chu kan in chhang tawh lem lo a nih pawhin kan in ngai thiam dawn nia. 

 

[Pu Lalchhandama Ralte Zawhna] 

Tin, kan Opp. Leader in a kan State Project Monitoring Committee Report, House-a kan lay 

chungchang a rawn zawh fiah kha, hei, dan te kan han en a, Parliament lama an tih dan te pawh. 

State sorkarin a din committee te, commission te, khatiang chi reng reng kha, a report kha 

House-ah hian lay thin a lo ni a. A dan te te chu ka zuk sawi vel lo mai ang a.  

 

State Project Monitoring Committee hi chiang taka Gazette Notification a chhuah thlap kha a 

ni a. Chuvang chuan, he laiah a copy kan han inpe kha a sualna a awm hran lo va, Member te’n 

kan tangkaipui zawk turah kan ngai a. Tin, tiang deuh hi tun hma khan vawi khat kan 

experience tawh a. Kan Speaker Pu Chama a nih lai khan Sinlung Hills Development Council 

Rules kha helaiah hian an rawn sem a. He council hian Act pawh a la nei si lo va, House hian 

kutthlakna kan nei miah lo va, Rules pawh hi kan siam a ni bawk si lo va. Department-in a 

siam mai mai a ni a. An duh duh hunah an tih danglam theih a ni a. Heta rawn lay ngawt hi 

engnge a awmzia tih kha kan Speaker ka zawt a. Ani chuan, ‘min rawn khilai a nih hi’ tiin min 

chhang a. Khatiang kha thil awm ve te pawh a lo ni a ni.  

 

Tin, Pu Lalchhandama Ralte khan Legislative Assembly Budget tlakhniam chhan kha a hre 

duh a. Ni e, hei hi chu Assembly Budget Committee thu ang zela kan dah hi a ni mai a. Keini’n 

thu kan va nei lo va. Tun 25-26 Revised Estimate aiin kan BE kum thara mi tur hi Materials 

leh Supplies bakah Loans and Advances-ah te a tlahniam zual deuh a. Chu chu a hniam chhan 

te pawh a ni ang a. Kha kha chu kan sawi phak a ni chiah lo a ni. 

Demand No.15, GAD hnuaiah e-office kalpui a ni a. Mahse BE-ah tih tham dah a ni lo tih a ni 

a. Hei pawh hi a chhan ber chu e-office hi GAD hnuaiah chuan a in establish tawh a, sum sen 

tamna tur a awm tawh loh vang a ni a. Project a awm chuan ICT lam thawh tur tawh zawk a ni 

dawn a ni. 

 

P&E hnuaiah RE aiin BE a hniam chungchang a rawn sawi bawk a. A chhan chu RE-ah 

NABARD te, SASCI leh a dang te, khang project a sum an hmuh te, RDSS, SMS te pek niin, 

RE-ah a lo lang a. An project hmuh dan a zirin kumin RE-ah pek belh leh a ni ang. Kha kha 

chu an hmuh chhoh dan a zir khan a kal dawn a ni. SMS tur hi Finance-ah 250 crore dah a ni 

a. Hei hi SMS emaw counterpart funding emaw atan, sum mamawh apiang pek tur a ni a. P&E 

hnuaia RDSS te pawh a huam vek a ni. 

 

Tin, a sawi leh dang pakhat kha Demand No. 3, Council of Ministers BE to RE 25-26 pun 

chhan a ni a. Vehicle outsourcing avangin Rent for Others ₹37.80 lakh atangin 51.80 lakh-ah 

a pung a. RE-ah hian ₹71.60 atangin ₹115.70 lakh-ah a pung a ni. OE hi ₹71.20 lakh atangin 

₹99.20 lakh-ah a pung a. Heng te hi chu an dil anga pek belh mai thin a ni. 

 

Demand No. 9-ah hian Finance Department hnuaia B.E. aiin R.E. 2025-2026 a hniamna chhan 

a zawt leh a. Hei hi Finance hnuai sum park hrang hrang entirnan - SASCI, NABARD, Medical 

Treatment, Road maintenance, UIDF, MCDC kan tih te, SPP leh CESS te hi department-a 

hmangtu tur te a an sem chhuah tura surrender an nih avangin R.E-ah a lo tlahniam a ni, 26-27 

ah pawh hetiang tho hi a ni ang, R.E. chu a lo tlahniam viau dawn a ni. 

 

[Pu R.M. Chakma Zawhna]  

Pu RM Chakma kha, a zawhna lampang kha chu ka sawi vek lo vang a, a chhanna atang hian 

a hriat theih vek tho a. Kalamanagar hi cencus town atan puan theih a nih leh nih loh 

chungchang hi Directorate of Cencus Operations, Mizoram hnenah GAD atangin zawh a ni a. 

Directorate-in 2.1.2025 a min chhannaah chuan, Cencus of India, 2025 a min chhannaah chuan, 

Cencus of India, 2021, Circular No 2 angin Lawngtlai District huamchhunga Kalamanagar hi 

Cencus Town-a puan turin criteria 3-ah a tlinglo tih hi GAD-ah min hriattir a ni. 

 

Tin, ADC-ten 15th FC atanga grants an dawn loh chungchang kha a ni a. 13th FC khan 

hmarchhak state chhunga ADC areas te tan basic grant leh performance grant a ruahman a. 

Amaherawhchu, 14th FC leh 15th FC ten hei hi an chhunzawm ta lo a ni. 14th FC leh 15th FC-

ah tawp tawh mahse ADC ten anmahni puala Finance Commission Grant an dawn leh theih 

nan tiin 16th Finance Commission hnenah memorandum hmangin dilna kan thlen leh a. Hmuh 

duh chuan kan Memorandum Chapter 7, phek 7.39 ah khan a awm a ni. Kan zuk nawr a ni tun 

16th FC-ah khan, mahse a hmaa miten an lo tih tawh loh a nih avang khan 16th FC pawh hian 

khawi state tan mah ADC grant hi a pe ta hrih chuang lo a ni. Hetih lai hian ADC area chhunga 

Village Council-te hian state chhunga VC dang ang thoa Rural Body Grant an dawn vek kha 

kan duh a, an dawng vek tho a ni. Anni ah hi chuan harsatna a awm lo. 

 

[Pu Jeje Lalpekhlua Zawhna] 

Tin, Pu Jeje Lalpekhlua zawhna kha, Mizoram Govt. Land Pooling and Management hnuaiah 

hian Hnahthial District tana sorkar ram te department hrang hrangin tangkai zawka an hman 

theih na turin D.C. chairman-na hnuaia District Level Land Authority-in state sorkarah rawtna 

mumal tak a rawn thlen ang a, chu chu kan lo ngaihtuah ang. 

 

[Pu R. Rohmingliana Zawhna] 

Tin, Pu R. Rohmingliana khan, ‘Ex-MLA te hi eng status leh eng rank nge an nih’ a tih hi, Table 

of Precedence-ah hian Ex-MLA te hi (keini pawh Ex-MLA te pawh kan lo ni ve tawh a, FLAM-

ah te pawh kan lo tel ve zak zak tawh a) sorkar hian kan rank hi engmah a siam lo. Ex-MLA 

kan nihnaah chuan rank kan nei lo; status pawh engmah tarlan a awmlo a ni. 

 

[Pu Lalchhuanthanga Zawhna] 

Tin, Pu Lalchhuanthanga zawhna kha, Balygunge-a Mizoram House hralh a nih tak hnu ah hian 

tun dinhmunah chuan hmundang lei tumna a awm rih lo va. Central sorkar ruahmanna angin 

BSNL te, MTNL ram awl te hi monitize tura hma lak mek a ni a. He policy hnuaiah hian 

Mizoram Sorkar pawhin India ram khawpui hrang hrangah Mizoram House hmun tur hi a dap 

ve mek a ni. 

 

Tin, a chhanna hi kan sawi zel mai ang a. Lengpui Airport hi tun dinhmunah chuan AAI hnena 

hlan turin ruahmanna thui tak a kal tawh a, bungraw phur thei thlawhna lian service tir emaw 

Lengpui Airport hi international standard-a siam tumna emaw a awm rih lo. Kan dinhmun hi a 

lai rih tlat a ni. Sorkar laipui Ministry of Civil Aviation-in greenfield airport, 2008 hnuaiah 

airport thar siamna turin a thlawnin AAI in pre-feasibility min neih sak dawn a.  

 

Hemi ang hian Mizoram chhim lama South Mualcheng (Thlisam ram) Lunglei District-ah leh 

Mampui, Lawngtlai District-ah te Airport thar siamna atan Pre-feasibility Study l min neih sak 

dawn a. Heng bakah hian Ngur, Champhai District leh Lungdup (Kelkang bul) Champhai 

District-ah te pawh AAI hian a thlawnin pre-feasibility study hi a nei dawn bawk a ni. 

 

Tin, Ministry of DoNER hnuaia NESIDS atangin Serchhip District-a Thenzawl ah Heliport 

siamna tur crore 12 an rawn sanction fel tawh a. He hna thawk tur hian PWD-in tender an float 

tawh a. Heliport hi kan neih hunah chuan khualzinte tan tangkai taka hman tur a ni dawn a ni. 

Hmun dangah pawh district tinah neih kan han beisei a, hei hi a hmasa tur a ni. 

 

[Pu Ramthanmawia Zawhna] 

Tin, Pu Ramthanmawia, kan member zahawm tak khan Laipuitlang Quarters chungchang kha 

a zawt a. Quarters 12 PWD-in khitah khian an nei a, chung chu mihring chenna atan a him 

tawh lo an tih avangin hengte hi thiah turin sorkar chuan thutlukna a siam a. Heng quarters-te 

hi mumal taka thiah a nih theih nan quarters luahtute hian February 28, 2026 ral hmaa 

chhuahsan turin thu pek an ni a. Sorkarin quarters thar sak leh a tum a ni. 

 

Tin, BSNL leh MTNL te hian India ram hmun hrang hrangah hmun tha pui pui awl an nei a, 

kha kha monitize tumin hma kan la mek a, kan indawr mek a. Chunga kan thlan te chu Delhi 

te, Guwahati te, Mumbai, Hyderabad, Chennai, Gurgaon, Bengaluru, Kolkata-ah te hian 

Mizoram Tourism Agency kaltlangin hma lak mek a ni a, kan indawr mek a tunah hianin. Khati 

a nih chuan kan sum seng lovin building kan nei belh thei dawn niin kan inhria a ni. 

 

Tin, GAD hian sorkar hnathawkte’n quarters luah tur tha zawk an neih theihna atan VIP leh 

official dangte thlenna tur tun hnaiah hian SASCI kaltlanga sorkar laipuiin sum min puk tir 

atangin heng a hnuaia hnate hi PWD kaltlanga thawh mek a ni a, General Pool Accomodation 

Lunglei, Siaha, Lawngtlai leh Serchhip District-ah crore 58 man a ni a, Type V leh VI Quarters 

MINECO-ah crore ₹15 man sak mek a ni bawk a ni. 

 

[Dr. Lorrain Lalpekliana Chinzah Zawhna] 

Tin, Dr. Lorraina khan ramri depa awm district te dinhmun kha a sawi a. Hei hi Lawngtlai D.C. 

Annexe building hlui tawh sak that chungchang nen a inkaihhnawih a. Kha kha district atangin 

rawtna mumal tak an rawn thehlut ang a, a tul angin kan lo bawhzui dawn nia. 

Tin, Sangau SDO (Civil) Office chungchangah hianin thawktu an awm mumal loh avangin tun 

thlengin a function tha theilo tih kan hria a, post thenkhat pawh he office-ah hian transfer a ni 

tawh a, a tul angin hma lak chhunzawm zel a ni ang. 

 

[Pu K. Laldawngliana Zawhna] 

Tin, Pu K. Laldawngliana, kan member zahawm takin lirthei chungchang a rawn zawh kha, 

‘Motor auction tur a awm em, ka lei duh a nia?’ a ti deuh khan ka hria a, a hralh leh chhawng 

dawn nge ni a, engnge ni? Sum dawn thiam deuh mai a nia. 

 

Tun hnaiah SAD (SAW) hnuaiah hian Car 26, two-wheelers 7, Bus 1, a vaiin lirthei 34 hi 

Vehicle Condemnation Board-ah condemn phalna dil mek a ni a. Hemi zingah hian registration 

thi tawh a awm nual avangin auction-a tihral theih vek chu an ni lovang. Lirthei 34 condemn 

dil bak pawh hi reilo tea registration thi tur a awm nual avangin motor indaihloh dan chu enfiah 

vat tura ruahman mek a ni a. Motor lei thar a ngai a nih chuan a tul anga hma lak a ni ang. 

 

[Pu Lalmuanpuia Punte Zawhna] 

Tin, Pu Lalmuanpuia Punte khan Lamka lama helicopter service kha a sawi a, hei hi Ministry 

of Civil Aviation hnuaia Regional Connectivity Scheme UDAN atangin Aizawl to Lamka 

Helicopter service hi thlawh tir tum a ni a, AAI in bidding a buatsaihah khan Pawan Hans Ltd. 

in he route hi an chhang a, Aizawl to Lamka Helicopter service hi tihhlawhtlin thuai tum a ni. 

Pawan Hans kha a iai deuhin a lang a, a chhangtu awmchhun an ni ve tlat a ni. 

 

Tin, Mizoram House, Old Balygunge hmuna mi kha a rawn zawt bawk a, kha kha High Court-

ah thu kal mek a ni a, subjudice a ni. Ram leitute’n Kolkata High Court-ah thubuai an ziah luh 

avangin case a awm a. High Court order chu Mizoram sawrkarin a appeal a, khatah khan 

thiamloh kan han chang hmasa a. Division Bench chuan Interim Order of Stay a ti chhuak a, a 

stay sak a ni. Amaherawhchu, stay ringawt a ni a, thiam kha kan la chan chiah loh avangin kut 

kan la thlak ngam lo a ni. Thiam kan chan chuan khutah khuan sak leh kan tum ang a.  

 

Tin, hralh chhan kha a chhawng a tlem lutuk tih a ni a. Hman atanga Pu Ch. Chhunga hova kan 

thlenna thin kha a ni a, a bulah khuan chhawng sang pui pui a awm a ni. Keini a nih avanga 

sak san theih loh ringawtna chhan kha awm bik ka ring lo va. Khung khu chu an Chief Minister 

te pawh kan batchmate an ni a, inthiantha kan ni a. Fel thei se chuan kan sak san ve theih viau 

chu kan ring a ni. 

 

Tin, Lamka Mizoram House kha PMJVK Scheme hnuaiah khan crore 6.8 turin kan han thehlut 

a. Tah chuan State Level Empower Committee pawhin an approve tawh a. Tichuan tun 28th 

January khan Ministry of Minority Affairs ah thehluh a ni a, approval kan nghak mek a. Delhi-

ah kal leh hmasak berah a Minister nen hei chu kan sawi dun ang a, fel mai turah te ka beisei a 

ni. 

 

Tin, Vande Mataram chungchang kha, hemi a chang 2-na thleng hian Nehru-a te hunlai a an lo 

pawm kha a ni a, a bak hi pawm loh kha a ni a. A chang hnihna chin a English translation hi ka 

han chhiar ang a -  

‘Hail Motherland, rich in the harps and fruits.  

Thou art the giver of our happiness and wellbeing.  

Thou art our mother.  

Hail thee Mother, sweet and pleasant.  

In thy fields of green, in thy flowers and fruits,  

in thy rivers and streams, in thy breeze, thou art our mother.  

Our life and strength.  

Hail motherland’ tih kha a ni a.  

 

Ram ngaih hla chu a ni ve mai a hemi chin hi chu. Amaherawhchu, a chang dang kan han en 

chuan hindu Pathian biakna kha a ni tawh hlawm a ni.  

 

Chuvangin, Parliament-ah pawh hei hian hiar a siam deuh an ti a. Hemi chungchangah hian 

kan sorkar min rawnna hi ka hre lo va, central atanga notification a lo awm pawh ka hre lo va. 

Kan Chief Secretary ten an lo dawng nge; ka hnen hi a thleng lo hrim hrim a. Official in hriatna 

engmah kan nei lo a ni. Chuvang chuan, khami chin kha chu han ngaih-huatna tur pawh kha a 

awm lo mai thei a, a bak thleng thleng an dai dawn a nih chuan kan pawm theilo tlangin ka ring 

a. Hetah hi chuan Joint Legislature Party te kan inrawn khawm ang a, lungrual takin hma kan 

la la tlang dawn nia. 

 

Tin, Mizoram Development Bank din chungchang hi budget discussion atang khan sawi lan a 

ni zeuh zeuh reng a, kan sawi leh ang a. Thil harsa leh hun reitak ngaihtuah ngai a nilo a hei hi, 

reilote chhunga chinfel theih mai te pawh a ni a. Amaherawhchu, state sawrkar sum indaih 

lohna avangin hmalak mai theih a ni rih lova. Sawrkar sum dinhmun en in kum khat or kum 

hnih chhungah din theih mai kan in beisei a ni tun atangin. Bank din tur hian financing lama 

PSU kan neihsa ZIDCO hnuaiah hian subsidiary company siama din theih mai a ni a. Sawrkarin 

company dan a din a duh zawk pawhin harsatna a awm chuang lo. Tin, bank din turin a tul 

pawimawh license, software, networking leh a tul dangte pawh reilote chhunga tihfel mai theih 

a ni a. Chuvangin sawrkar sum dinhmun a ziaawm veleh hmalak a din mai theih turah kan ngai 

a. Working Committee hi 22.7.2025 khan hemi chungchangah hian din a ni tawh a. Tun thla 

chhung hian an final recommendation an rawn thehluh theih tawh kan beisei a ni. 

 

[Pi Prova Chakma] 

Tin, Pi Prova zawhna kha, a bial chhunga VC ten RLB Grant an dawn a tlahniam a rawn ti a. 

A awmzia chu 2022-23 leh 2023-24 chhunga RLB Grants te hi criteria pahnih, population in 

90% a keng a, a area in 10% a keng a. Chutiang anga chhut chu a ni a. 2024-25 atang hi chuan 

Second State Finance Commission ruahmanna siam angin RLB Grant te hi pek an ni ta a. 

Second State Finance Commission hian VC-te chan tur chhut nan criteria pathum a rawn hmang 

ta thung a ni. Chungte chu population 60%, area 30% leh deprivation index 10% a ni ta a. 

Criteria hman a danglam avang hian population leh area in weight a neih zat a danglam a. 

Chuvang chuan population leh area la pangngai reng mahse VC-te chan a danglam ta a. Kha 

kha sawlai chauh ni lovin hmundangah pawh a nihdan a ni tho a ni. 

 

[Pu Lalrinsanga Ralte Zawhna] 

Tin, Pu Lalrinsanga Ralte, (a lo chhuak leh tawh a ni maw? Ani hi thutna ngaiah hian a thu rei 

thei miah lo mai a.) Assembly budget tlakhniam chhan kha a rawn zawt a. Nichinah kan chhang 

tawhin ka hria kha kha chu. 

 

Tin, P&PI budget tlak hniamna chhan a rawn zawt bawk a. Achhan chu, Hand-holding sum, 

untied bik a kha crore 200 hi P&PI a kan dah thin kha Demand No. 9 - Finance Department ah 

kan dah tak vang a ni. P&PI a a awm khan Finance ah an rawn tih leh thin a ngai a, kha khan 

hun a heh avangin direct takin hei hi chu Finance ah a awm mai a tha e kan ti a ni. 

 

Tin, Council of Ministers budget lo pun chhan a zawt bawk a, hei chu salary a ni deuh ber. 

Outsourcing of vehicles kalpui a nih zel nan ‘Rent for Others’ ah te tihpun a ni bawk a. Minister 

te hlawh hrim hrim tihsanna lam a kawk lo a ni.  

 

[Pu Lalchhuanthanga Zawhna] 

Tin, Pu Lalchhuanthanga khan heliport chungchang kha a rawn zawt a, kha kha kan chhang 

tawh a. Nichina mi kha a rin theih ang a. 

 

Tin, kan leibat chungchang kha kan sawi nual a. Tunah hian kan leiba hi percentage to GSDP 

a kan chhut hian a lang sang viau a, achhan chu GSDP kan tihdik avangin a tehkhawng GSDP 

kha an tlahniam chho a. A rawn sang tan leh chauh a ni a.  

 

Chu bakah, tuna kan leiba kan han tih ah hian in, hemi zînga crore 5308.59 hi SASCI a ni. 

Leiba tha chi, pung awmlo kan tih kha a ni a. Hei hi kan paih chuan kan liability percentage 

kha a hniam duai dawn a, hei hian a tisang ta a. Sanna tha lampangah keini chuan kan ngai a, 

Finance Minsiter Pi Sitharaman-i nena kan inbiak pawhin SASCI hi chu “It’s practically GIA” 

tiin min hrilh a ni. Chuvang chuan, kan rulh hi a rinawm loh khawp mai, Finance Minister ber 

in tikhan min hrilh tlat mai a. Tun hma lama kan dinhmun nen chuan kan ziaawm ta hrim hrim 

a. Ni 23.08.2023 ah khan Pu C. Lalsawivunga’n zawhna a zawt a. Pu Zoramthanga, kan CM 

leh Finance Minister-in tiang hian a chhang a. A zawhna chu “GSDP atanga chhutin leiba ngah 

lamah Mizoram hi India state/UT zîngah engzatna nge?” tih a ni a. Khatih lai kan Chief 

Minister chhanna chu, “RBI State Finances – A study of Budget of 2022-23 in a tarlan dan 

chuan BE 2023 anga an chhutin GSDP atanga leiba ngah lamah Mizoram hi India ram State/UT 

zîngah pakhatna a ni,” tih a ni. India rama leiba ngah ber kan nihna kha a la reilo a nia. Hman 

kum lawk kha a la ni. Khatih laia a percentage chu kan GSDP atanga 53.1% a ni. A turu khawp 

mai. Zawi zawiin hei kan dinhmun a lo tha chho zel e. 

 

[Pu Ramthanmawia Zawhna] 

Tin, Pu Ramthanmawia khan pension chungchang kha hnawk ang reng deuh khan a rawn sawi 

a, RTI zawhna kha a rawn tihchhan deuh a. Dec 2018 leh Dec 2023, kum nga inkara pension 

paper tihfel zat 9169 kha case thar chinfel zat sawina a nia, normal pension sawina a ni. Ni 

9.09.2019 ah khan Office Memorandum hi tihchhuah ah chuan, first formulation hmang a 

pension ennawnna kha tih tur a ni ta a ni. Chu chu 2016 hma lam niin ka hria, kha mi te kha 

ennnawn tur a ni a, chu chu sawrkar hmasa hunchhung khan first formulation kha 974 chiah 

tihfel hman a ni a. Tichuan, keini hian kum 2 lek chhung hian 25038 kan chingfel hman a, 

payment kan pe ngahal vek bawk. 

 

Tin, Pension and other retirement benefits hi Treasury ah rei tak a tang thin a, tun hma khan 

pensioner ten an pawisa hlawm an la thei thin lova. Tunah erawh chuan mi an pension in an 

monthly pension leh retirement benefits hi a vaiin an la nghal vek thei a. Tun dinhmunah pawh 

hian Treasury zawng zawng ten pending pakhatmah an neilo a ni. 

 

UNNATI Scheme: Hei hi kan sawi thlialh thliah a, a nih dan takin ngaithla nawn leh teh ang, 

in ngaipawimawh hlawm si a. Hming te pawh kha in rawn phuah deuh khan ka hria a. 

 

UNNATI scheme kan tih hi ‘Uttar Poorva Transformative Industrialization Scheme’ tihna a ni 

a. Northeast state a industry tih hmasawn tumna scheme a ni. India ram state dangah a awm ve 

lo, Northeast tan bik a siam a ni tih kha hre phawt ila.  

 

Ni 9.03.2024 a Central sawrkar in a notified a ni a, Central sector scheme a ni a guarantor ah 

te sorkarin tang thei ang em te kha kan inti a. Central scheme a ni a, guidline hran a nei a, kan 

sawrkar hnuai a ni loh avngin keiniin khatianga zuk inrawlh theihna kha awm lo a ni.  

He scheme avail tum te chuan a hmasa berin he scheme hnuaiah hian registration an dil ang a, 

Central sorkarin an registration a approve hmasak a ngai a ni. Registration hi a tirah chuan 

Dt.31.3.26 thleng hawn a ni a, hei hi rawn pawt sei leh in Dt 30th September 2026 thleng 

registration hi dil theih a ni. He scheme hi manufacturing leh service sector enterprise thar din 

nan a investment ₹50 lakhs aia tlem lote tan dil theih a ni. ₹50 lakhs aia tlem kha an project a 

nih chuan a huap ve lo, a dil theih loh a ni. Chuvang chuan, ‘mi hausa tan a ni e’, tih te pawh 

kha eng emaw chen a dik a ni. Kha kha chu keini tih a ni lo va, Central rawn tih a ni miau a.  

 

Investment tih hian he scheme hnuaia dil theih, claimable capital investment bika an 

investment atanga chhut tur a ni. Registration ti tura document ngaite  chu: –  

1. DPR;  

2. Registered land documents;  

3. Bank emaw financial institutions atangin appraisal report;  

4. Chartered accountant atangin business neitu nihna certificate;  

5. PAN card copy;  

6. GSTIN certificate copy;  

7. UDAI registration.  

 

Tin, concern deparment atanga lehkha ngaite, eg – Fire emergency services atanga NOC te, 

Mizoram Pollution Control Board atanga ‘consent to establish’ te, ‘Hospitality on Tourism’ te 

tan bik Tourism Deparment consent letter te a ngai a ni. A dilna ringawtah pawh khan document 

a ngai tam viau a ni.  

 

He scheme hnuaia hamthatna awmte hi entrepreneurs ten an unit an din fel, commercial 

operation an tan hnu ah chauh dil theih a ni. Tin, dilna hi an sum hmanna GST invoice in a 

support vek a ngaih bakah an firm hminga current kaltlang veka sum hman an nih angai a ni. 

Registration an tih atanga kum li chhunga dilna hi thehluh tur a ni. Heng scheme hnuaia 

hamthatna dil theih te chu – Capital investment incentive, hemi hnuaiah hian claimable capital 

expenditure atangin 50 % claim theih a ni a, 7.5 crore (vaibelchhe sarih leh a chanve) hi claim 

theih sang ber maximum limit a ni. Chumi claim tur chuan crore 15 kha a ngai ta a. Chu aia 

tam chu a claim theih loh a ni.  

 

 Amaherawhchu, non-GST Sector bik entirnan: hospital ah chuan maximum limit hi ₹10 crore 

a ni thung a ni. Capital interest subvention – hemi hnuaiah hian project din nana bank loan 

interest chawi zawng zawng atanga 5% kum tin kum 7 chhung claim leh theih a ni. 

Manufacturing and service link incentive – hemi hnu ai ah hian business an tan hnu a net GST 

an pek kha kum 10 chhung 100 % a hmuh let theih a ni. Dt 16.3.26 thlengin unit 19 in portal 

kaltlangin registration an dil tawh a, chung zinga pathum te chu Central sawrkar in a approve 

tawh a. Unit pali te registration dilna reject an ni a, tunah hian unit 12 te registration dilna hi 

process mek a ni.  

 

He scheme hi kum 10 chhung kalpui tura sawrkar ruahmanna a ni a, he scheme kalpui nan a 

central in a ruahmanna - financial outlay chu 10,037 crore (singkhat leh sawmthum pasarih) a 

ni. Hemi atanga Mizoram tan bika financial outlay chu nichina kan ngaihthlak tak ang khan 

crore 453 (zali sawmnga pathum) a ni. Tun dinhmun ah North East ah UNNATI hnuaia unit 

ten an sum claim dawng an la awm rih lo a ni. A bul rawn tan a ni a, hei hi NESIDS kan tih 

thin thlakna kha a ni.  

 

Tichuan, kan sorkar hma 2023 ah khan kan huan mawng zumah khan ka fapa hian petrol pump 

tih ve a tum a, bank atangin ₹10 lakhs a puk a, tichuan kan han lai tan a. Tunhmaa kan campaign 

lai khan chaw nghei lek lek chan te ka nupui-fanaute’n an nei thin a, kan nu mangang hian ka 

rifle 315 kha Pu Kapsanga hnenah a lo han hralh pek a. Tichuan, Pu Kapsanga khan a boral 

hma in a fate hnenah thuro a chhiah a, “Khulai hmun khu in lo laih sak dawn nia. Tin, rifle hi 

lo pe let leh ang che u” a ti bawk a. Tichuan, min rawn pe let leh ta a, a hmun pawh min rawn 

laih sak ta a ni. 

 

Tichuan, tuna kan sawrkar hma daih thil a ni a. Amaherawhchu, petrol pump atana rem 

tehchiama kan hriat loh avang leh, a hnu ah UNATI scheme hi kan han hriat ve tak hnu ah khan 

2024 kum tawpah khan ti ve ila a tha ang a, kan ti a. A awmzia kan hrelo viau a, amaherawhchu 

ka fapa in a dil ve a, ‘List of applicants granted consent to establish’ tiha serial no. 7 ah ka fapa 

hming chu a chuang vang a ni. Chu chu thil awmzia a ni a, hei hi chu a duhina dila, a duhina 

dil loh kha ni mai a. Hetia meinei taka han intih han intihna tur atan chuan a buk a rit tawk lem 

lo deuh a ni. 

 

Hei hi la huai huai thei ila kan duh a, kan encourage reng a. Amaherawhchu a nek a nawk a 

tam avangin an ti vak lo va. Pu Nguna te pawl hian ka MP nihna atang khan min paih tawh a, 

MNF hian MLA ka nihna atangin min paih tawh bawk a, tunah hianin Sihhmui-a ka leivung 

AI hmangin dawtin an vawrh darh leh mek a, Tlawng chim thla hum hum angin an vawr darh 

leh tawh kha. Khati hrim hrim khan kan inbei a ni, thudik lo hmang hian. Engpawhnise, Pu 

Speaker heng min vawmna lung te te hi kan chharkhawm ve zel a, in nuam tak sak nan kan 

hmang mek a ni. 

 

[Pu Robert Romawia Royte Zawhna] 

Tin, Pu Robert-a khan, ‘portfolio ka nei lo ang inti si’ a ti a, portfolio neilo Chief Minister a 

awm theih loh reng reng a. ‘Works department ka chang ve lo ang’ kan ti a, chu chu kan policy-

ah pawh a bu-a kan ziah dan kha a ni, kan manifesto-ah pawh. Chuvang chuan, works 

department hi vawiinni tlengin ka chang lo va, khang RG Stadium vel a sawi pawh kha, works 

ka chang ve miau lo va ka chhang thei lo a ni. Min hrethiam mai rawh se [interruption] kan 

hmu ve si lo va; kha kha min pe ve si lo va. 

 

[Pi Baryl vanneihsangi Zawhna] 

Pi Nula Baryl-i kha, nupui-pasal neih dawn hi chuan eng emaw chen hi chu min hmangaihtu 

te hi kan han zawng a; beidawn tawh lamah hi chuan hmangaih tur te hi zawn hi a ngai tawh 

thin a. 

 

‘Directorate of Prosecution kha in din tawh em?’ tih kha, hei hi Home lampang chan a ni a. 

Home department-in notification an chhuah tawh a, recruitment rules pawh an siam mek a ni. 

Tin, Pu Papuia khan Lunglei District Court chungchang a rawn zawt a, Rahsi Veng-a dah kan 

tum kha a ni a. Amaherawhchu, hma kan han la dawn a, anmahni BAR Association te, an judge 

hote pawh an lo kal a, kan hotute pawh an lo kalin min rawn hmu a. Printing & Stationery ram 

awl duai mai awm saw, ‘saw saw kan duh zawk a ni’ an rawn ti a. Tichuan, tunah hian an 

indawr mek a, district land committee-in a ngaihtuah mek a. 

 

Tin, FCAA kha sawi tawh loh ah kan ti a, kan senior khan a rawn sawi leh hram a. Sorkar 

hmasaa Resolution passed kha Assembly hian Lok Sabha-ah a copy an thawn thla a ni. Chu 

chu, a copy kha an lo dawng a ni mai a, anni kha action la tur an ni lo, formality a ni mai a. 

Tin, Chief Secretary hnenah an pe bawk a ni. Chief Secretary hnena an pek kha Mizoram 

sorkara an pek a ni a, Mizoram sorkar khan a ministry concern-ah a bawhzui tur a ni a, ‘an 

bawhzui lo ve’ tih kha kan sawi mai a ni; an bawhzui miau lo va. Tin, khami nia kan han 

ngaihtuah ho leh khan Pu Speaker, i ho khan, ‘tunah a remti lo apiang ngawi thiap rawh u’ i ti 

miah lo, ‘A remti lovin rem ti lo ti rawh u’ i ti a, an ngawi a nih kha maw le! 

 

[Pu C. Ngunlianchunga Zawhna] 

Tin, Pu Nguna khan stamp kha, ‘₹5/- leh ₹10/- man hmanna turah ₹20/- man te an hmang’ tih 

kha a rawn zawt a. Hemi non-judicial stamp ₹50/- leh a hnuailam hi Indian Security Press, 

Hyderabad te print a ni a. Cheng ₹50/- chunglam hi Indian Security Press, Nasik, Mumbai te 

print a ni a. ₹5/- denomination hi a print tu chu Indian Security Press, Hyderabad te an nih theih 

tawh loh thu tun hnai ah hriattir kan ni a, a print thei tur security press dang zawn mek a ni a. 

Chuvangin, a demonination hniam lampang hi stamp vendor hian stock a awm reng chung 

pawh hian an indent tha duh lo riau mai a, hlawklo hi an ti deuh a. A chhan chu, vendor 

commission 6% an hlauh tur kha an ngaihtuah a, a denomination lian lam hlir hi an indent ve 

thin bawk a ni.  

 

Mizoram sorkarin Land Revenue & Settlement hnuaia e-stamping kalpui a tum avangin 

Accounts & Treasuries, Finance department leh LR&S ten non-judicial chhut print dan tur in 

rawn tlan zel a ngai dawn a ni. LR&S hnuaiah hian property registration, deed of agreement, 

transfer of owenership leh thildang te hi e-stamping hmanga kalpui tum a ni a. Non-judicial 

stamp lo chhut, print tir teuh chuan non-judicial stamp hman bang a awm teuh theih avangin a 

stock hi vawikhata tam tak chhut tir a rem lo a ni. 

 

Tin, ‘CSS hnuaia hnathawk pawh a hunah hlawh in pe hleinem’ tih kha a ni a, a dik a. Anni hi 

chu a petu central sorkar an ni miau a, anni’n an rawn sanction si loh chuan kan pe hleithei lo 

va. Amaherawhchu, sanction a lo kal tlai pawhin direct-a an account a lut chi a nih loh chuan 

rawn process ula sum kan neih chuan advance in kan lo pe zel ang e kan ti a, SAMAGRA ho 

pawh kha tunhnaiah khan kan pe vek a ni. Central atang chuan a la lokal lo reng reng a ni. 

Mahse, a lokal leh hunah tikhan kan inrul leh mai anga kan ti a. Chutia tih vek chu kan duh a, 

department thenkhat hian an rawn process lem lo ve bawk a. Tin, thenkhat hi chu direct benefit 

transfer a nih avang khan a theih loh ve bawk a ni. 

 

Tin, SASCI-a kan lawmman dawn kha kan Opp. Leader khan ‘lawmman a ni lo; incentive hi 

lawmman a ni lo ve’ a ti a. Recess lai khan, ‘E, engtihna nge ni dawn tak; kan lo sawisual a nih 

dawn chu’ ka ti a, AI ka’n rawn vat a, AI in a sawi danah chuan, incentive hi chu ‘It is motivation 

or reward’ a ti a ni. Tichuan, ‘reward’ tih kha chu kan mizotawng thiamin a daih lo; ‘lawmman’ 

tih bak kha chu han lehlin ngaihna kha kan hre lo a ni e. 

 

Ka Demand ah ka’n lut tawh ang a, a indawt ang khan ka rawn kal dawn a ni. 

 

DEMAND NO. 1: POLITICAL & CABINET 

Demand No. 1-ah ka’n lut ang a, chu chu a indawt ang khan ka rawn kal dawn a ni. Hei hi 

Political & Cabinet a ni a, kan sorkar hnu hian agenda 257 cabinet hian kan ngaihtuah tawh a. 

Tin, Minute te, Agenda copy te hi Governor te leh Minister te leh a department agenda neitu 

secretary te bak kan pe ngai lo, a pawng a taka a copy in pek ngawt chi a ni lo.  

 

Tin, Cabinet meeting zawhah hian Chief Minister hianin Press Conference te a nei thin tho a, 

neih ngei ngei tur tih a ni chuang lova, kan bang tlai thei lutuk a, a rem vak tawh lova, tin; a tul 

em em lem lova, amaherawhchu, press in kan pechhuak nghal vek zel a. RTI hmang te a an 

rawn dil chuan kan pe tho, kan Leader of Opposition pawh hi kan meeting minute zawng zawng 

kan pe tawh in ka hria, khatiang kha a nia. Amaherawhchu, a dil tu a zir te pawh a ni ve a ni, 

civil mi zawng zawng hnena tlangzarh chi pawh a ni chiah lo, tin; a thu a zir te pawh a ni. 

Tikhan Demand No. 1 chu ka zo a ni mai. 

 

DEMAND NO. 4: LAW & JUDICIAL DEPARTMENT 

Law & Judicial Department ah hian, hei hi major department pariat (8) kan neih zinga mi a ni, 

directorate office a nei lo chungin outline office hrang hrang panga a enkawl a. Tin, High Court 

leh District Court te tan Nodal Department niin executive leh judicial te thawh hona 

chungchangah liaisoning hna pawimawh tak a thawk bawk a ni. Department chhunga hna hrang 

hrangte bakah Law & Judicial te hnathawh langsar zual te chu Legal advice bakah Legal 

Opinion pek te, bill leh subordinate legislation endik te, MoU leh MoA endik te, Cabinet 

Memorandum endik te, para-wise endik te a ni. Hengte hi department hrang hrang atanga file 

lo lut te an ni a. Dan mit atangin a felfai tawk em tih lo zirchian thin a ni. Tin, Law & Judicial 

Department hian Advocate General, Government Advocate, Public Prosecutor, Supreme Court 

standing Council te a appoint a. An controlling authority department a ni tel nghal bawk a, 

Public Notary te pawh hi Law & Judicial department ruat a ni.  

 

Heng kan Public Prosecutor te reng reng hi a appoint tu ban rual a bang, co-terminous kha an 

ni vek a, heng hi chu a tha ber em aw tih hi ka ngaihtuah a ni. Sorkar thar apiang mai in an han 

bang hawk mai a, tunah pawh khan an bang vek a, e khai tlawmngaiin lo thawk zui lui hram 

rawh u ka ti a ka ngen zawk a ni. Kan la inpeih lo, tikhan an bang huk mai a, sorkar thar 

apiangin an duh zawng an thar zel hi a tha lo mang e aw ka ti a ni.  

 

Hei hi chu practice ah kan hmang na a, la ngaihtuah ho a a engemaw zat tal te hi chu permanent 

a awmchho tur te hi chu awm ve se langin, a ti ngam sorkar nih te pawh hi a tha awm mang e 

ka ti a. Khatiang kha co-terminous awm dan a ni a khawiah pawh, hei Minister te pawh kan 

hun a pelh chuan co-terminous te chu an til vek a ni a kan hre vek a. Amaherawhchu, kan AMC 

lamah hian a ni vak lo deuh a ni awm e, term tawp dawn ruaiah lo indah ngheh te an nei emaw 

ni pek thin in a, ZPM chuan khang kha kan ti ve ngai lo. 

 

Tin, Library tha deuh mai kan nei a a basement ah khuan, chu chu department officer te leh 

Ukil te leh zirlaite leh Minister te thlengin kan hmang tangkai em em a ni. Tunah hian 

infrastructure kan han neih belh ve a, CSS atangin crore 14.14 kan hmu a, District Court 

building hrang hrang sak nan kan hmang mek a. CSS hnuaiah Fast Track Court pathum kan nei 

tawh a, Aizawl ah pahnih awmin Champhai ah pakhat a awm a ni. Chuan MINECO, Khatla ah 

Aizawl District Court hi a awm a, Judicial Quarters pawh awmin Judicial Officer-ten an luah 

mek a. Lunglei District ah hian District Court, Lunglei sak na atan Rahsi Veng, Lunglei ah 

nichin khan ka sawi kha a ni a. Tunah chuan a ram kha tihfel a ngai hrih phawt a ni.  

 

Lawngtlai District ah hian Judicial Quarters a awm a sak mek a ni bawk. Court building sakna 

tur hian ram kan nei a, DPR siam ala ni lo a sak ala ni lo. Siaha ah hian Judicial Quarters kan 

nei a, Court building pawh sak zawhfel tep a ni. Kolasib District ah Court building a awm a, 

Fast Track Court tur sak mek a ni a, Judicial Quarter hlui leh sak zawh hlim a awm bawk. 

Serchhip ah hian Judicial Quarter leh Court building a awm. Mamit ah Court building leh 

Judicial Quarter a awm. Champhai ah pawh Court building tur sak bul tan a ni tawh a, Judicial 

Quarter tur sak a la ngai a, a sakna tur ram pawh kan nei fel tawh a ni. Saitual District ah hian 

District Court Complex, Ruallung, Saitual District sakna atan DPR tihfel tawh niin 

administrative approval pawh hmuh tawh a ni a. Sorkar kumthar ah hnathawh bultan mai theih 

tura peihfel tawh a ni bawk. Hnahthial ah hian Court building leh Judicial quarter sakna tur 

ram a awm tawh a, DPR buaipui mek a ni. Khawzawl District ah Court building leh Judicial 

quarter sakna tur a awm tawh a, DPR buaipui mek a ni. Hei, post filled up engemaw zat kan 

nei a, hei hi chu ka kalkan mai ang e. Tikhan duhtawk leh mai ang Law & Judicial chu. 

DEMAND NO. 5: VIGILANCE 

Demand No. 5 Vigilance ah han lut i la. Sorkar hnathawk Group A leh B ten property return hi 

online a thehluh hi kan la chhunzawm zel a, hlawhtling takin vawiin thleng a la chhunzawm 

zel a ni a. Property Return thehluhna tur portal thar kan siam a, ni 1.1.2024 atangin hman tan a 

ni a. Vigilance Clearance certificate hi department hrang hrang a official hnenah online leh 

manual a pek thin a ni. 2023, December thla a sorkar thar pian hnuah Mizoram chhunga thubuai 

chhui thei turin Mizoram Sorkar chuan CBI hnenah ni 28.12. 2023 ah consent a pe a. 

Notification chu ni 27.6.2024 ah chhuah that leh a ni. Notification chhuah nawn leh a nih chhan 

chu Director, CBI hnen atangin lehkha dawn a ni a, crimal law pathum (3), BNS te, BNSS te 

leh BSA te hman thar zulzuia Notification chhuah thar leh a nih loh chuan CBI in July ni 1, 

2024 hnu lamah investigation thar engmah a lak tawh dawn loh thu an rawn sawi a. 

 

Notification chhuah that dan tur duan sa a rawn thil tel bawk a. State government phalna la 

hmasa lo a state sorkar hnathawkte chhui theih anih loh thu a rawn tarlang bawk a. CBI-in 

notification chhuah that dan tur a rawn duan sa ang thlapin Law & Judicial Department atangin 

vetting lak anih hnuah Mizoram sorkar chuan notification a chhuah tha leh ta a ni. Hei hi titawp 

ang te a sawi thin a ni a, a tawp lailawk kha a awmlo, a inla lawn a ni. CBI hnenah hian case 

eng emaw zat pek a ni tawh a, sawilo mai ila. A thar ber Lengpui ram kha hmanniah a document 

min rawn dil a, kan pe ka ti tawh a, check list min rawn thawn leh a ni, chumi hnuah chuan, 

check list eng emaw zat kha min rawn thawn leh a, chu chu vawiinah khan a niin ka hria, kan 

chhang a. Engatinge a copy Director, IB te in pek tih kha, a addressee a ni lo a,a copy kha mi 

hrang hrang kan pe ve a ni zawk. Kha pawh kha House property-ah khan ka pe tawh che a Pu 

Speaker, kan nei vek tawhin ka hria.  

 

Pu Vanlalruata Sailo-in Lok Ayukta-a complain a thehluh kha chhui tur hian anni hian Special 

Investigation team an din ve tawh bawk a ni. Lok Ayukta Act, 2014 hi kan amend kha a ni a, 

kan hre theuhin ka ring a. Director pakhat hnuaia Director of Inquiry and Prosecution awm thin 

kha Inquiry Wing leh Prosecution Wing a hranga siam a, khatia dah kha a ni ta a. Inquiry Wing 

thuam chak nan Chief Inquiry Officer te, Inquiry Officer leh Deputy Superintendent of Police 

post te hnawhkhah an ni tawh a. Heti hian wing pathum – establishment, inquiry leh 

prosecution te chu hnathawk theiin an awm ta a ni.  

 

Tin, member thar, Member Judicial leh Deputy Secretary kan hnawhkhat tawh bawk a. 

secretary pawh tun hma a part time-a awm thin kha deputation-in regular secretary dah a ni 

tawh bawk a. Mimal building-a awm thin kha tunah chuan MINECO-ah a hrangin building pek 

an ni tawh bawk a ni. An hmalakna hrang hrang a awm ve a, awareness campaign an neihna te 

hi kan sawi ve ang a. Corruption do tur a awareness campaign an neihna hi PUC-ah te, Synod 

Higher Secondary School-ah te, IASE Institution Hall, Republic Vengah te, Mizo higher 

Secondary School-ah te, naupangte hnenah corruption do dan te, tihdan te awareness campaign 

an nei thin a. Kan thangtharte hian corruption hi an haw viauin ka hria a, keipawh hian thalaite 

leh zirlaite hmaa thusawina hun ka neih reng reng chuan in inchhung theuh atangin corruption 

rawn do rawh u tiin corruption dopuiah hian ka sawm ziah thin a ni. Kha kha chu duh tawk leh 

ta mai ila. 

 

DEMAND NO. 9: FINANCE 

Demand no. 9, Finance-ah hian lut ta ila. Kum 2024-2025 tawp lam atang kahn central sorkar 

chuan CSS fund te state sorkarah release lawk tawh lo a, actual disbursement a neih dawn 

chauh a release theih dan tur system SNA-SPARSH a duang thar a. Mizoram chuan December 

ni 17, 2025-ah he scheme chhunga rinluh ve chauh kan ni. Chuti chung chuan central sorkar 

bituk ang chu March ni 31, 2025-ah kan puitlin thei deuh thaw a ni. 2025-2026-ah he scheme 

hi CSS tam zawk rinluh thar niin, chhunzawm zel a ni a.  

 

Finance Department hmalakna avangin kan state-in a tih theih chhunga Ministry of Finance-in 

a bituk chin chu kan hlan thei a, Cyber Treasury neih te, Aadhar-based Direct Benefit Transfer 

kalpui te leh TS hrang hrang a digital transaction neih te a ni. Finance Department chuan IFMIS 

nena inzawm e-receipt system a kalpui mek a, Axis Bank leh HDFC Bank te nen MoU ziah a 

ni tawh a, SBI nen pawh MoU sign tur a hmalak mek a ni.  

 

He system hi hman anih hnuah chuan mipuiten sorkara chhiah, fees leh revenue dang dang an 

pek khawm te, Department holding account-a lut hmasa zet a, chumi hnua lak chhuah leh a, 

challan hmanga sorkar sum bawm a an dahluh leh thin kha a ngai tawh dawn lo a, sorkar sum 

bawmah direct-in a lut tlang nghal tawh dawn a ni. Ka bul ami hian a hrethiam angem aw? 

Finance Department chuan Online Voucher Level Compilation System hmang turin hma a la 

mek bawk a, tuna kalphungah hi chuan Treasury-a bill pass hnuah hian, Treasury-a thawkten 

vouchers te chu an lo compile leh phawt a. Chu chu AG office-ah an thehlut thin a ni.  

 

VLC System hi hman anih hunah chuan Treasury Officer-ten bill an pass hnuah direct-in 

vouchers te chu AG Office system-ah a lut nghal tawh dawn a. Mihring kut hmanga compilation 

hun rei tak tak buaipui leh district hrang hrang atanga vouchers thehlut tur a thlatin AG Office-

a staff tirh te pawh hi a ngai tawh dawn lo a ni. Treasury Office-a kut hmanga vouchers 

compilation buaipui ngaih vanga figure tihsual palh awm thin pawh hi a awm tawh dawn lo a 

ni. IFMIS hman anih avanga DDO tam takin harsatna an tawh avangin Pu TBC Lalvenchhunga, 

Advisor to Chief Minister kaihhruaiin IFMIS study team din a ni a, he team ruahmanna angin 

Head of Department leh DDO zawng zawng hnen atangin IFMIS hman kawnga harsatna an 

tawh te Finance Department-a hriattir tur a tih an ni a. 

 

Chhanna chi hrang hrang 240 dawn a ni a, heng zinga 125 chu complain lam thil a ni a. A bak 

zawng chu rawtna a ni. Heng chhanna dawn bawhzui hian IFMIS hmang tute harsatna tam ber 

chu chinfel sak an ni tawh. Mizoram sorkar chuan chak leh rang zawk a sum hmanchhuah anih 

theihna turin Departmental Purchase Advisory Board leh Departmental Works Advisory Board 

power te chu, nuai 100 atangin nuai 250 leh nuai 500-ah te a ti sang a.  

 

Hei hian SPAB leh SWAB kaltlang ngai tam tak pumpelhin awlsamna a tlen dawn ani. Tin, 

expenditure sanction dil a Finance Department a file kal tir tam thin lutuk a lo tlem theih nan 

leh, chak zawk a expenditure sanction pek anih theihna turin Financial Adviser System chu 

April ni 1, 2026 atangin department 12 ah introduce a ni dawn a. Notification pawh chhuah 

tawh ani Pu Speaker. Hei hi kalphung thar a ni a, a awm vawikhatna tur a ni a, a tangkai dawn 

nasa a ni.  

 

Hei hi chu kan sorkar hnathawk-te kan official-te kan ring tawk a ni. An kutah thuneihna tam 

zawk kan dah dawn a ni. Hemi system ang hi chuan Commissioner leh Secretaries hrang hrang 

te chu financial power sang zawk pek an ni dawn a. Finance Department kal ngai lovin 

tumkhatah hnathawhna, vaibelchhe 3 thleng leh thil leina vaibelchhe 2 thleng sanction theih a 

ni tawh dawn a ni. Financial Adviser neih dan level a zirin sanctioning power a sang hlei dawn 

a, chubakah procurement rules in a tuk DPAB, SPAB emaw DWAB, SWAB recommendation 

te chu, awm a la ngai tho dawn a ni.  

 

Amaherawhchu, Secretaries-te power nasa tak a tihsan anih avangin Finance Department a file 

tam tak lut thin leh inhnawhkhawm thin chu thui tak pumpelh ani tawh ang a. Chak zawkin 

hna a thawh theih tawh dawn a, department tam zawkah pawh implement zel tum a ni. Kan 

sorkar chuan sorkar hnathawk te GPF leh Pension benefit te a rang thei ang bera chinfel sak a, 

pek nghal zel a duh a, April ni 1, 2025 atanga vawiin March ni 9, 2026 chhunga payment pek 

chhuah dan hetiang hi a ni – 

 

Pension and other benefits kha vaibelchhe ₹1,668.3, GPF kan pek chhuah tawh zat hi 

vaibelchhe ₹1,258.98 a ni. Tin, GPF leh pension benefit te hi a tahtawlin pending awmlo thei 

ang ber turin kan pe chhuak a, tunah pawh hian GPF bill January, 2026 chhunga Treasury a lut 

hman zawng zawng chu clear vek a ni bawk a ni.  

 

Hei bakah hian kan sorkar chuan kawng hrang hrang a kan leiba te chu a rangthei ang bera rulh 

zel a duh a, public accounts hnuaia K. Deposit leh D 3 atanga leiba kan neihte chu a tam thei 

ang ber kan pe chhuak bawk a ni. Kan pek chhuah dan chu hetiang hi a ni – 

K deposit vaibelchhe ₹914.98; 

Deposit 3 vaibelchhe ₹618.14.  

 

MUHCS: MUHCS Mizoram Universal Healthcare Scheme hi April ni 1, 2025 atangin hman 

tan a ni a, hei hi tun dinhmunah Mizoram Sorkar State Fund atang leh he scheme hnuaia 

inziaklut category hrang hrangte contribution atanga manage phawt a ni a, tin, he scheme pual 

hian Asian Development Bank atangin loan vaibelchhe 803.74 chu dawn kan beisei mek bawk 

a. He scheme hnuai a sum dinhmun tlangpui chu budget estimate 2025-26 kha 50 crore a ni a, 

tichuan a daihloh avangin 35 crore kan pekbelh leh a, tun financial year thar kan neih turah 

phei hi chuan 130 crore kan dah ta hial a ni.  

 

Hei bakah hian Mizoram sorkar hnathawk category hrang hrang leh pensioner hnen atangin 

Januar, 2026 thlenga he scheme puala deposit kan dawn tawh chu, government employees te, 

provisional employees te, CSS te pensioner te, a vaiin nuai 2642 chuang ani. Vawiin recess lai 

khan MUHCS 2.0 kanhan launch leh a, kha kha chu kan hre theuh awm e, tichuan Old Pension 

Scheme kan chinfel dan te, New Pension Scheme kan tihfel dan te, heng hi chu ka kal kan mai 

ang e. Gazetted Officer thar appointment tihfel zat hi 380 kan nei a, pay slip pek chhuah zat, 

promotion, transfer increment vel hi 8069 a tling a. Sorkar hnathawk gazetted pay fixed fel zat 

hi 3182 a ni. GPF hi final payment tihfel zat hi 2405 a ni a, final payment pek chhuah zat hi 

vaibelchhe 406.22 a ni, DIL pek chhuah zat hi vaibelchhe 1.92, closing balance tuna GPF kan 

la kawl hi 4348.73 crore a ni.  

 

Tin, special audit hi vawi 164 kan nei tawh a, tun hma kha chuan tute emaw lawmvaklo deuh 

te kha special audit an in tih tir thin ang a ngaih deuh kha niin a lang a, khatih lai media vela a 

lan dan kha a nia. Tunah erawh chuan kan ti mawlh mawlh mai ani ti hian, tuman huatah an la 

lo a tul kan ti a, tiang hian kan ti a V/C pawh hi kan audit zel a 842 kan audit tawh a. Tiang 

chuanin an indaihlo em a, a thawk tute hi kan duh angin kan la ti thei lova. 

 

DEMAND NO. 9: TAXATION DEPARTMENT 

Tin, Taxation-ah hian han lut leh ila, tah hian GST te, VAT te kan hre vek a, Petroleum products 

leh Zu tih hi a lo lang a, Zu chhiah in la em ni? Zu in zuar em ni? kha kan inti deuh a. Kha kha 

ni lovin Army te, BSF te, Assam Rifles, CRPF, BRTF khangho kha license fee leh excise duty 

kan chawi tir ve a ni. Tin, Hnahlan leh Champhai Winery atangin license fee leh label fee te 

excise duty te kan la bawk a. Kha kha zu atanga kan hmuh kan han tih khan, a awmzia chu kha 

kha a ni. 

 

Tin, tax revenue collection hi February thla thleng khan crore 1177.68 a ni a. Heta tang hian 

GST a tam ber a, VAT in a dawt a, Cess ah hian vaibelchhe 44.93 leh Social Infrastructure and 

Services ah chutiang zat bawk chu a lut a. Professional tax hi crore15.69 a ni a, entertainment 

tax atangin kan hmu bawk a. Registration leh licence fee te a lo tlingkhawm bawk a.  

 

Professional tax hi tihsan kan rawt thin a. Amaherawhchu, parliament dan siam hnuai ami a ni 

a, keini thuneihna a ni lova. 16th Finance Commission ah pawh khan kan thlen malh malh viau 

a. khulamah chuan income tax an chawi a. Khami an chawi tawh avang khan professional tax 

kha tlem te chauh an chawitir ta a. Peon chawi leh Chief Secretary chawi kha a inthlau lo a ni. 

Amaherawhchu, double tax a nih tlat avang khan India ram hmun dangah hi chuan a tihpun hi 

chu an hreh a ni. Keini ang hi an ni ve lova, chuvang chuan hei hi kan han rawt thin na a, a 

tlang hlei thei lo a ni.  

 

Tin, GST dan nena inmil turin tax administration kan her rem a, Commissionerate hnuaiah 

wing thar 5, policy & law, intelligence, enforcement, audit leh recovery te siam niin, heng wing 

hnuaia awm tur officer te pawh ruat fel vek an ni tawh a ni. Zonal office te hna a ti zangkhai a, 

hei hian. Anni hian registration, returns scrutiny leh refund processing te chauh an khawih tawh 

ang a. GST bakah VAT leh professional tax te an la enkawl chhunzawm dawn a ni.  

 

Cess te kan han la ve a, stamp te pawh kan tisang a, kan zep lova. Amaherawhchu, kan hotu 

hmasa kal chhuak ta khan LPS-a a interview-na kha in thlir theuhin ka ring a. Chhiah hi a leta 

tihpun ka tum a ni, a tia nih kha. Keini chuan a let em em chuan kan tipung lova, tlem kan han 

tipung ve zawk a ni. In dem vak tur a ni lovang.  

 

Tin, post thar siam pawh hi kan ngah ve tawh khawp mai a. Taxation hi kan thuam tha viau a. 

Dy. Commissioner of State Tax 5 leh Assistant Commissioner of State Tax post 7 te kan 

hnawhkhat tawh a. Tin, state tax officer post ruak tam tak a awm a, heta tang hian post 6 kan 

hnawhkhat tawh a. Tunah hian sanction post 59 awmah post 18 chauh hnawhkhah a la ni a, 

indaihlohna a nasa hle. A dang hnawhkhat turin ruahmanna a kal mek a, Assistant, UDC tih te 

pawh kha kan la hnawhkhat leh zel dawn a ni. 

 

DEMAND NO. 9: LOTTERY 

Lottery lamah hian thil pakhat chauh ka’n sawi ang a. Lottery sum hi muhcs senso atan kan 

hmang thin a, a tangkai hle a ni. A hmanna kha han hre law law ila a tha in ka ring a. Tunah 

hian mechanical drawing machine an nei tawh a, chak leh zualin lottery hi an kalpui thei tawh 

dawn a. Sum lo lut te pawh a pun phah deuh turah ka ngai. 

 

Tichuan, kan budget estimate kha kan hria a. Fiscal parameter hrang hrangte pawh kan sawi 

tawh a. Tichuan, Finance Department ah bik hian vaibelchhe 4751.43 hi kan dah a. Chu chu 

kan sawisel viau a. Kan senior Pu Nguna khan ‘Financial Dictator’ kha a rawn ti deuh a, tun 

hmaa khawnpui nen khan a rawn tehkhin deuh niin ka hria a. Khatiang kha a ni ve lo a. Heng 

finance-a a tam chhan chu handholding atan 200 crore hi finance-ah kan dah a ni, a chhuak leh 

vek dawn. Tichuan, sorkar hnathawkte medical bill, MUHCS hnuaia pek ve remchang lo kha 

a awm ta a ni. Sorkar hnathawk an nih chuan an TA/DA pek a ngai a. Tin, nuai 5 ah khan an 

tawp ve lova, limit a nei ve lova. Nuai 5-in a daih bak kha kan pek a ngai zel ta a. Khami atan 

khan vaibelchhe 50 kan dah bawk a 

 

Tin, CSS scheme lo do letna tur SMS counterpart funding ah hian crore 250 kan dah bawk a. 

NABARD project hmuh huna sem chhuah tur crore 250 kan dah bawk a. Sem chhuah tur a nih 

chu, kan lo kawl a ni. Post office ang deuh kan ni, kan pe chhuak leh dawn a ni, kan dawn hi. 

NCDC loan atanga co-operative society te project kalpuina tur crore 10 kan dah bawk a. SASCI 

project ah ringawt pawh hian crore 1000 kan dah a ni, finance ah hian. Kan la pe chhuak leh 

vek dawn kha kha, a implementing Department-ah.  

 

Tin, urban infrastructure development fund ah hian Department te hnathawhna tur crore a awm 

bawk a, chu chu an inpeih hunah kan pe leh ang a. EAP project atan crore `26.20 a ni a. State 

chhunga sorkar ngaihpawimawh bik kawngte siamna tur crore `70 kan dah bawk a, kum dang 

aiin kan dah tam a, kawng hi kan ngaipawimawh a. Kha kha chu nakina la pek chhuah leh tur 

kha a ni a.  

 

Tin, state priority project kalpui nan crore 100 kan dah bawk a ni. Khang kha Finance 

Department budget tilang tamtu a ni a. Amaherawhchu, chhuak leh vek tur a ni a. Tin, heng 

bakah hian MUHCS bill pekna tur crore 130 leh pension hlawh leh other retirement benefits 

atan, NPS subscriber te matching share atan crore `2,502.57 dah a ni bawk a ni. Tichuan, 

Finance Department hman tur bik ni lo Department dangte hman tur finance-a lo dah lailawk 

chu crore `4,618.97 a ni ta a ni. Hemi tel lo hian Finance Department budget chu crore `132 

chauh a ni. 

 

SASCI: Tin, SASCI kan sawi a, kumin kal mekah hian vaibelchhe 1510.75 kan dawng tawh 

a. Session kan neih hnuah hian engemaw zat kan dawn belh hman a. Chung kan dawn zawng 

zawng chu sawi a tul lova, amaherawhchu, lawmman kan dawn chin chiah, incentive kan dawn 

chauh hi ka’n sawi ang e, a lawmawm em mai a, hei hi chu. 

 

Ni 16.12.2025 ah khan Part 5 hnuaiah crore 100 Mining Sector Reform ah kan dawng a, ni 

5.2.2026 ah Part 4 hnuaiah Capital expenditure kan tih that avangin crore `199.27 kan dawng 

a. Budget General discussion kan neih lai te khan capital expenditure hi a tlem lutuk, chuti 

khati kan ti a. Keinin heta tlem kan tih laiin Central sorkar chuan hmasawnna ruangam 

infrastructure siamna lamah ‘inti tha e, lawmman hi dawng teh u’ min ti a ni. Kan lawm khawp 

mai.  

 

Tin, hmani khanlawmman 3 ni khatah a rualin kan dawng thawih mai a ni. Part 7 (b) ah hian 

Agriculture digitization ah crore 60 kan dawng bawk a, Part 8 hnuai Land Reform-ah Revenue 

lam hian crore 15 an dawng bawk a. Hmanni mai khan ni 11.3.2026 ah khanin a rualin 4 kan 

dawng leh thawih maia. Pakhat chu Part 9 hnuaiah a ni a, Financial management inti tha emai, 

‘Efficiency in Financial Management lawmmanah vaibelchhe 350 kan pe ang che u’ an rawn 

ti a. Hei hi min rawn pe a ni, kan lawm khawp mai. Khami ni vek khan Part 10 A hnuaiah Urban 

Planning Reform hnuaiah vaibelchhe 143 kan dawng bawk a. 

 

 Tin, Part 10 A hnuaiah - Peace City Thenzawl atan crore ₹40 kan dawng bawk a. Tin, Part 10 

(B) - Ease of doing Business-ah crore ₹112 kan dawng bawk a. Hei hi a tepter tawh si a, kan 

dawng lovang tih kan hlau khawp mai a, Finance lama kan hotute, kan Finance Commissioner 

te an buai hle a. Khutah Central-ah Finance Ministry ah Pu Manga, Finance Secretary kan nei 

hlauh mai a. Tin, kan tlangmi pakhat Secretary ah awm bawk a. Kan zuk zin chang hian a hmuh 

te pawh min rawn hmu ve a. Anni khuanin thahnem min ngaih pui em em a, helaiah kan 

Commissioner tenen theihtawp an chhuah tlanna a zara lo chhuak a ni thei a, a lawmawm hle 

a. 

 

Tin, ‘green field city’ an tih hi 12 chauh thlan tur a ni a, chutah chuan dilna kha  

 

[Interruption] 

(Pu Robert Romawia Royte :  Pu Speaker, lawk, kan CM ina reform base a tih kha a 

lawmawm khawp mai a, mahse, kan dawng tih kha kan puk tih zawk tur a ni lo maw? loan vek 

a ni em? tih kha han sawi chiang sela, hriat a va chakawm ve? 100% loan a ni em, SASCI a 

nih chuan?)  

 

Aw, a eng zawk pawh chu ni sela, kan dawng a ni. 

 

Tin, hemi Peace City bik atan hian dilna a tam si a, India ramah 12 chauh thlan tur a ni a. Anni 

chu DPR nen a tihtur tul zawng zawng nen inpeih vek tawh an ni a, keinin Master Plan pawh 

kan la peih si lova, chuvang chuan kan hmu lovang tih kan hlauh avangin ka OSD Pu Jonathana 

‘zu tlan thla teh’ ka ti a. A zuk awm chilh a ni. Chungtea vang pawh chu a ni a, heta kan 

department hotute nen an vaiin an tangkai, an chungah lawmthu ka sawi a ni. Tin, Railway ho 

pawh kha vawiinah hian an rawn chho a, zan inah Thenzawl ah an riak dawn a, Thenzawl 

thlenga Railway alignment tur kha final an tum tawh a ni. 

 

National Disaster Management Fund: Tin, tun thla ni 12 ah khan National Disaster 

Management Fund, hei hi vaibelchhe 148.83 kan dawng leh nawlh mai bawk Pu Nitea te Deptt. 

chan tur a lawmawm hle mai. Tin, ni 13 tunhnai lehzualah hian Health Sector Grant ah hianin 

hei hi Fifteenth Finance Commission hnuai kha a la ni a, tah hian vaibelchhe 3 leh nuaih 17 

kan dawng leh bawk a ni. Tun kar kalta chhung kha chu kan dawng mawlh mawlh a ni ber mai, 

a lawm awm khawp a ni.  

 

Devolution of taxes: Hetah hian State dangte nen khan kan inkhaikhina, thil awmdan chu 

hetiang hi a ni a. Lost rank an siam a ni. Lost rank an siamah chuan tun tum budget ah hian 

India ram pum puiah Arunachal Pradesh an tlahniam nasa ber a, a hniam lamah 1 na an ni a, 2 

na Meghalaya, 3 na Nagaland, 4 na Sikkim, 5 na Manipur, 6 na Punjab, 7 na Tripura a ni a. 

Kan North East ho hi an lungawilo em em mai a ni, kha kha a hniam ber, pawl. A pung lo 

zingah khan an tel deuh vek mai a. Chuvang chuan Sikkim Chief Minister phei chuan D.O. 

letter mi rawn thawn a. ‘Deficit grant an ti tawp ringawt hi chu a dik lo, i tang ang u, i nawr 

ang u’ a rawn ti sauh sauh mai a, an lung awi lo hle a ni. Chutianga kan hmarchhak State te an 

awm lai chuan a Gain Rank, a punnaah khan a pung tam ber Haryana pakhatna, 2 na Kerala, 3 

na Karnataka, 4 na Mizoram kan ni. 

 

Tin, lei ba hrim hrim hi chu a tam a, SASCI te a nih chuan leiba ngah te kha a nuam zawk a, a 

lawmawm zawk a, mipui tan a ni a. Amaherawhchu, leiba tha lo chi hi a awm a ni. ‘Internal 

debt’ kan tih hi. Health care bill in bat sak reng ang te, mi TA bat reng chi te, mi workshop bill 

bat tlat te, khatiang chi, chi hrang hrang contractor bill bat reng te, power bill bat tlat te, 

khatiang chi zawng zawng kha, leiba tha lo chi a ni a, kumtin kan tihniam zel a ni, Pu Speaker, 

keini chuanin. Kuminah hian vaibelchhe 24.99 in internal debt hi kan tihniam leh a ni.  

 

DEMAND NO. 14: PLANNING & PROGRAMME IMPLEMENTATION 

Planning & Programme Implementation hnuai ah hian Subordinate Office 3 a awm a, chungte 

chu Research & Development Branch te, Directorate of Economics & Statistics leh Directory 

of Science & Technology te an ni a. Planning Department hnuaia hmalakna hi a zau khawp 

mai. Mizoram a hmasawna thawh zawng zawng deuhthaw hi Planning Department kaltlanga 

ngaihtuah leh Privatized tu a ni a, hei hian Project bawhzui te, converseace leh monitoring 

kawngah nasa takin min ti chak a ni. 

 

Planning Department hi Department hrang hrangte hmalak dan tur duang tu a nih a vangin 

Transform Mizoram 2047 a tangin bul han tan ila, kum 2047 hi India in zalenna a neih kum 100 

a dawn a, hemi hunah hi chuan ram changkang development country ni tawh turin sorkar laipui 

chuan hmathlir vision a nei a, a hmingah Viksit Bharat, 2047 tih a ni. India hi ram changkang a 

nih dawn chuan state tin te hi develop state kan nih a ngai a, hemi kawnga min kaihruai tur hian 

Transformed Mizoram 2047 chu tun kum chhung hian kan duangchhuak ta a ni. 

 

Transformed Mizoram 2047 hnuai ah hian hmasawnna nghet leh tlo nei turin Infrastructure 

Industries leh Service Sector a hmalakna awmze nei hmang a ram hmasawnna kalpui tum a ni 

a. Hmathlir thui tak leh Target sang tak siam a ni a, chung te chu Kum 2047 ah chuan kan State 

GDP chu VBC nuai 25 a hlankai a, India ram GDP-ah a 1 % thawh ve kan tum a ni. Tunah hian 

0.1% chauh kan thawh ve a ni kha kha kan tum a ni. 

 

Tin, kum 2047 ah chuan Mizoram a per capita income chu nuai 16 a hlankai kan tum a ni. He 

vision tihhlawhtlinna a tan sorkar chuan hand holding scheme hi a hmang mek a ni. Kum 2 

emaw lek kan sorkar chhung hian he Scheme hnuai ah hian hmalakna lian tak tak kan nei nghal 

a, a pawimawh zual te ka rawn tarlang dawn a ni. Heta pawimawh em em chu loan kan pek ah 

hian sorkar hi quarantor-ah kan tang a. Tunhma khan Mizoram ceiling on Government 

Guarantees Act, 2011 kha kan nei a. Khawtin deuh thaw hian heihi kan au pui a ni, hnawk kan 

tia ni. Mimal loan la te tana guarantor-a tan khapna dan a ni.  

 

“Kan sorkar chuan hei hi kan thiat ang”, kan ti a. chu hun chu kan mipuite leh a bik takin farmer 

te hian an nghakhlel em em a. Kan amend ta a kum 2024-ah khan, sorkar tharin dan thalo a 

siamthat hmasak zingah kan telh ta a. Khami avang khanin tunah chuan quarator-ah kan lo tang 

thei ta a ni. Bana Kaih in a tum ber chu mahni a eizawng ten Mizoram tan hausakna tam thei 

ang ber an siam a mi tam tak tana eizawnna tha an siam sak theih nana puih hi a ni.  

 

Heng kan puih mek te hi progress partner kan ti a, tunah hian training leh funding hmangin an 

ban kan kai mek a ni. Uluk takin progress partner te hi thlan an ni a, loan leh grant hmanga 

tanpuina pek mek an ni, ban a kaih scheme hi central scheme te nen convergence-a kalpui mek 

an ni a, State Bank of India, MRB, Mizoram Co-operative Apex Bank, Union Bank of India 

leh IDBI te nen MoU hi kan sign tawh a. Heng Bank kaltlang hian 100% subvention scheme 

hmangin kan progress partner te loan tanpui a, hemi hnuaiah hian hma nasatak in kan la mek a 

ni. 

 

Hei tunhnai ah hian thil lawmawm deuh mai chu Apex Bank hi Scheduled Bank ah pawm a lo 

ni ta a, hei hi thil lawmawm tak ani a, North East ah hian Assam chauh hian Scheduled Bank 

an la nei in ka hria a. Chutianga Apex Bank te an lo awm nghal thei mai hi a lawmawm em em 

a, kan Co-operation Minister leh Secretary te, Registrar te leh thawktu zawng zawng te 

hmalakna zar a ni a, an chungah lawmthu ka sawi a ni. 

 

Hand-Holding: Hand Holding phase-I hnuai ah Loan Assistance diltu mi 11439 an awm a, 

heng mite atang hian progress partner mi 751 thlan chhuah an ni a. Heng thlan chhuah te atang 

hian progress partner 387-in loan hmu tawhin, loan pek chhuah zat hi a vaiin vbc. 33.72 lai a 

ni tawh a ni. He scheme hnuaia kum chanve dan zela a pung rulh sak na tur interest subvention 

hmasa ber chu vbc. 15.92 progress partner loan interest a hun taka rul te tan pek chhuah tawh 

a ni. A awmzia kan hriat ka ring a, loan rul tha te chu an loan rulh tawh a kha kan rulh let sak 

ve zel a ni kumtin vawi hnih. Chutiang chuan kan rulh sak a chumi atan chuan khati zat kha 

kan seng tawh a ni, kan la rulh sak zel dawn a ni. 

 

Phase-II hi ni 19th September, 2025 khan hawn a ni a, phase-II hnuaiah hian loan assistance hi 

March ni 10, 2026 thleng khan diltu mi 622 an awm tawh a. Heng zing atang hian loan hmu 

thei tur progress partner 188 thlan chhuah tawh niin progress partner pakua (9) in loan an hmu 

tawh a. Loan pek chhuah tawh zat hi a vaiin nuai 33.75 a ni. Loan bakah C.M Special Package 

hnuaiah grant hmangin progress partner tam tak bana kaih mek an ni. Phase-I hnuaia C.M 

Special Package diltu mi 29571 atangin progress partner tanpuina dawng zat hi 2255 thlan niin 

tanpuina sum pekchhuah zat hi a vaiin crore 18.33 a ni. 

 

Tin, phase II hnuaiah hian C.M Special Package hi March ni 10, 2026 thleng khan diltu 46292 

awm tawhin heng atang hian progress partner 856 thlan chhuah tawh an ni. Hand holding 

scheme hnuaiah hian tun kum chhung hian hmasawnna lian tham tak kan neih belh a chu chu 

a vawikhatna atan January ni 28, 2026 khan Mizoram Hand Holding Venture Fund chu 

tlangzarh a ni.  

 

He venture fund hmang hian start up beisei awm ah equity investment kan ti thei tawh dawn a. 

Mizoram sorkar chuan crore 20 lai fund-ah hian commitment a siam nghal a. Hei bakah hian 

SIDBI-te, fund of Funds leh Investor te atangin fund hi hmuh belh tum mek a ni. Hei hian kan 

entrepreneurs te hmasawn zel turin cho chhuak se kan ti hle mai. Mizoram atang hian Unicorn 

Company rawn ding chhuak turin kan in cho a ni.  

 

Hei hi kan entrepreneurs ten hma an lakna khan India ram atangten foreign atang ten an rawn 

ti ve ang a, ti khan an ti ho ang a. UNICON company ni tur hian US dollar billion khat an tlin 

in UNICON Company hi a nih theih a ni. Mizoram Bana Kaih scheme hnuaia component 

pawimawh tak chu zau cluster approach hmang a Agriculture section tihhmasawn a ni.  

 

FOCUS 2.0: FOCUS 2.0 hi EAP a ni dawn a, tun thla chhung hian loan agreement ziah fel tur 

a ni. He project kal tlang hian kuthnathawktu chhungkua 75000 ten an thlai leh buhchin emaw 

an ranvulh tam zawk an thar a, hlawk zawk a an hralh theih nan hma kan la dawn a ni. FOCUS 

2.0 hi kan sorkar zau policy tihhlawhtlinna tur hmanrua a ni a, convergence angin a theih ang 

a kalpui a dawn a ni.  

 

Pu Laltea niin ka hria a, thingtlang hnathawk lo neih hi eng ang zat in nge tih tlem a nih tawh 

a ti a, a figure chiah kan nei lova. Amaerawhchu, FOCUS 2.0 hian kan sawi tawh ang khan 

chhungkuan 75000 kan target dawn a. Khang ho kha chuan thingtlang Lo an vat tawh in kan 

ring lo. Chu chuan nasa takin a ti hniam dawn a, kan ramngaw te pawh a humhalh dawn a ni. 

Tin, Chief Minister Rubber Mission ah hian chhungkaw tam tak thingtlang lo vat tawh lo hi 

kan insiam mek bawk a ni.  

 

Price Support: Hand-holding scheme pakhat a pawimawh tak chu price sport hmanga kan 

kuthnathawktu te banakaih hi a ni. Tun kum kal lai mekah hian Sawhthing kan lei zat kan hria 

a, vbc 141 chuang kha support price atan khan kan inseng kha a ni a. hetiang zat hi thingtlangah 

pawisa thun a ni a, rural economy pawh nasa taka than chhoh beisei a ni.  

 

Tunah hian harsatna kan tawk mek a sawhthing ah hian, a chhan chu kan farmer ten rate tlawm 

zawkin Bagha ah an hralh tlat mai a ni. Rate tlawm zawka an hralh khan keimahni kal tlang lo 

anih kha chuan support price kan pe thei lo a ni. Anmahni tan khan a hlawk lo a ni. ₹25/- a lo 

pe phal an awm chhung kha chuan kan hnen atang khan kha aia to a lei duh kha kan hmu thei 

ta lova. Chu chuan min ti mangang ta a ni. Kan farmers te kan dem ngawt thei lova, pawisa an 

mamawh a an harsa a mahse an tan channa a ni. `25/- a an hralh khan `25/- dang an hlauh zel 

a ni. 

 

Chuvangin, ‘Min nghak hram hram rawh u i tangtlang ang u”, kan tih hian,  

‘Aw le’, chu ti thei se chuan a rate hi kan tisang daih tawh tur a ni. Mahse an lo hralh leh thin 

avangin a rate hi kan tisang thei lo a ni. A lehlamah farmers ten an tuar a Sawhthing lin a hun 

leh mai dawn si a.  

 

Chuvangin Agriculture Minister te kan MAMB ten ngaihtuahna thar an han siam a, tunkarah 

hian secondary collection zawng zawng ah hian i stock mai ang an ti ta a ni. Tichuam hmun 60 

vel kan neia Mizoramah tah chuan kan lo stock phawt mai ang a, chutah chuan farmers te ka 

ngen duh chu, mahni SCC theuhvah khan vai hnena hralh tawh lovin an Sawhthing te lo dah 

sela, lei tur hre lovin kan dah dawn a ni, heng pawn lama sumdawng ho hi. Tichuan min rawn 

dawr ngei ngei dawn a a rate kan tisang thei dawn a ni.  

 

Amaherawhchu, lo hralhru leh zel kan awm kha chuan dan kalh em em a ni lova, an zalen ve 

thova kan inkhap thei tak tak lo a ni. Tunkar atang hi chuan kan SCC-ah vek lo chhunglut 

selangin a dahna in a daih chin chin kan han la phawt ang a. chawh tur chin kan bituk ang zel 

khan kan kal ang a, chu chu kan tih theih chuan tun atanga reilote ah hian a rate a up chho tawh 

kan ring a ni.  

 

Decentralization of Hand-holding: Tin, handholding in a tum pawimawh tak chu 

Decentralization hi a ni leh a, tun kum chhung hian hmasawnna nasa tak kan nei a, Mizoram 

District Transformation Programme tan a lo ni ta, he programme in a tuma chu, District 

Planning hmanga DC tihchak a ni. A vawikhatna atan District tin te hian District Vision mumal 

tak an rawn siam a. Conversion planning te an rawn siam bawk a ni. A funding atan Mizoram 

District Transformation hnuaiah hian DC te hnenah cheng vbc khat theuh pek niin project an 

rawn siam mek a ni. 

 

District tinah sorkar scheme nilovin khaw hrang hrang in an mamawh te chu an DC te kaltlang 

in an rawn ti ve ang a, khata tan khan pawisa kan lo pe dawn a ni. Grass root level planning ani 

dawn a ni. Hei hi Central pawh in an sawi an sawi kha a ni. Secretariat daihlim atanga mi 

district budget kan siam sak ringawt hi a chhunga cheng te a phuhruk tak tak lo. A khawchhunga 

awmte khan an budget an rawn siam ang a, DC tin crore khat theuh kan pe a, a dawt lehah 

chuan in ang diak diak in kan sem dawn lova, an inel ang a a ti tha district apiang kha an pek 

belh ang a, MLA te theuh pawh he inelnaah hian kan bial te theuh theihtawp chhuah pui turin 

kan han in ngen a ni.  

 

Promotion of Grass-rood Innovation: Tin, Grass-rood Innovation chawikan promote hi kan 

han ti leh bawk a, Directorate of Science and Technology hian an thawh hlawk khawp mai a, 

Innovation facility Center Aizawl hi Mizo Grassrood Innovator ten nasa takin an bawh mek a 

ni. Mizorama a hmasaber atan Chief Minsiter’s Inventor Challenge buatsaih a lo ni tawh a. A 

ti tha te hi seed fund pek niin khawl tha tak tak te alo chhuak mek zel a ni. National Innovation 

Foundation te nen thawk hovin Zopa tualchher khawl siamchhuah pawh a mamawh tute hnenah 

pek leh vil zui hna pawh thawh mek a ni.  

 

Infrastructure Development: Infrastructure development lamah lut ila. Project Priorotization 

leh Selection zawng zawng Planning Department kal tlang vek a tih a ni. He department hi a 

pawimawh ta hle mai, tun kum chhunga scheme hrang hranga kan achievement han tarlang ta 

ila NESIDS road hnuaiah kawng kan lai nasa em em a. Pukzing to Silsuri road crore ₹1,000. 

24 man pawh duhsak takin kan opposition member campaigner kan pe ka tih kha hmanni ah, 

tha deuhin thawk se kan duh a ni.  

 

NESIDS OTR: Tin, NESIDS OTR a awm leh a tah hian project panga (5) kan approve tawh a 

heng chu sawi kimchang lo mai ang, PMJVK project ah project 10 approve a ni a, tun hma 

khan PMJVK hian kan ram zimte hi a huam a chuvang chuan social welfare hnuaiah hian a 

awm thin a, tunah erawh chuan state pumpui a cover tawh avang leh sectoral project an kalpui 

tawh avangin non works department ina a khawih chi ni a a lan tawh tawh loh avang leh state 

danga an tih dante thlirin hemi hi tribal minority affair panning ah a lut ta a chuvang chuan kan 

vaiin department sum kha kan hmang tangkai ta a ni. 

 

Article 275 

Tin, article 275 (1) pawh chumi chu a ni a, tah hianin drug treatment centre hi Mamit, 

Lawngtlai, Sailtual, Khawzawl leh Hnahthial ah hian crore 32 kan sanction dawn a ni, seat 30 

theuh awm tura ruahman a ni a, EKLAVYA emaw residential school hi tunah sak mek 6 ka nei 

a, kan ti map map mek a¸ hmanni ah Agriculture Minister in min rawn tlawh a, zo vat ula 7/8 

dang chu ka lo peh leh ang che u an ti leh a, han zawh vat vat a chakawm viau a ni. Tin SASCI 

kan hria a  

 

[Interruption] 

 

(Pu Lalchhandama Ralte: Pu Speaker khawngaihin, 275 (1) kha a kal pelh dawn a, nicjin 

pawh khan ka rawn sawi a 275 (1) kha Sorkar hmasa khan bul a tan a Project 10 vel kha 

ongoing kha tun Sorkar hian a chhunzawm lo tlat mai a, eg. ka rawn pek pawh Darlawn-ah 

construction of Multipurpose Hall nuai 720 man kha 50% deuh thaw physical kan tih tawh 

Financial achievement 20% vel chauh kha a nia chu chu a Minister co0ncern pawh ka zuk hmu 

a, lehkha pawh ka thawn a, Sorkar-in a physical leh a Financial achievement te rawn report 

thla se kan lo release ang a ti a, a lehkha pawh engkim kha department ah kan pe tawh a, nikum 

May thla ami tawh kha a nia. Chu chu min lo enzui sak a va tul ve project pending a ni.) 

  

Hei hi Sorkar hmasa thil kha a ni a, Planning a a luh hma thil kha a ni a, eng nge a chhan UC 

te ahunah an thehlut thei lo nge eng nge ni kan lo enfiah dawn nia. Hemg SASCI kan hmuh 

atang hian kan ngaih pawimawh zual hi kawngah hian kan pe ta a ni kawng hi mipuiin kan ngai 

pawimawh a Power kan ngai pawimawh a, tui kan ngai pawimawh a ni, buhfai nen, hei hi kan 

basic needs a ni chuvang chuan department dang pawh lo ngawi hram hram rawh u, heng hi a 

pawimawhte a nia kan pe tam bik dawn a nia kan tia, an niah hian kan han kal tir tam hret a ni. 

 

State Project Monitoring Committee: Tin, Project monitoring committee nichina an report 

copy kan dawn kha hei hian hna an thawk tha em em mai a hei hi chu kan vaia kan awm tlanna 

a nia Sorkar ta bik pawh a ni lova kan vaia kan aiawhte awmkhawmna Kohhran aiawh NGO 

aiawh leh a stake holder leh party tin awmna a ni, meeting pawh hi kan thu thup zel a ni, an ni 

hian tam tak an endik tawh a, kan member zahawm tak takte pawh kan ngen duh chu an bial 

theuhah hnathawh tha lo a awm chuanin in hrilh vat nise langin he project monitoring 

committee hi kan rawn tir nghal vat zel ang, an rawn endik ang. Hna tha lo hi a awm kan phal 

tawh lo a ni kan strict viau a ni.  

 

Amaherawchu ar ven tak hian a in ven sen si lova, a thente chu kan thiat tir leh te pawh an awm 

a ni.  

 

Hetah hian kan zavaia kan hriat atan pawimawh kan sawi duh chu Project thenkhat a zawh hun 

tura bi tuk a zo thei lovin, a zawh hun tur an lo pawtsei ve ngawt mai thin a, project monitoring 

committee remtihna tel lovin tu department mahin target date of completion pawh sei tawh loh 

tur a ni, kha kha department zawng zawngin lo hria se langin dik chiah chuan frank taka sawi 

mi ka nia keichu a hun an pawhsei hian a estimate an revise a a vai hian hnathawh nan a kal 

ngai meuh lo tute emaw ipteah hian a lut teuh thin a ni, corruption bu pui a ni. Chuvangin, hei 

hi tihreh kan duh. Chuvang chuan, project monitoring committee hriatpui loh va mahni thu a 

target date of completion lo sawn hla ngawt kan awm chuan action kan la dawn, notification 

emaw OM emaw pawh kan chhuah a tha ang chu chu kan ngai pawimawh em em a ni tih kha 

kan sawi duh a ni.  

 

CSR: Tin CSR hi Chief Minister office-ah kan han khawih ta a hei hian awmzia a nei ta hle a¸ 

kan Directorate of Economics and Statistic te pawh hi data-base hmanga hna thawk an ni a, 

‘One State, One Statistic’ tih ah hian hna an thawk nasa em em a, an hnathawh hi sawi tur tam 

tak a awm, tin science and technology pawh ka va tlawh pui hman lova, heng hi tun lai science 

thiamna hmanga thalaite hnathawh tir tumna a ni a. 

 

Chu chu kan kut hnathawhna atan pawh hian a pawimawh em em a, hmannia an pa-thar chhuah 

phei chu pa pawh hi a ang mang lova, ‘Lions’mane’ an ti a, Sakeibaknei khabe hmul hi a ang 

em em mai a ni, a tui kawp mai a. Khatiang chite kha thil tha deuh deuh an rawn ti chhuak a. 

Heng hian eizawnna a rawn kawk vek a ni, ruihhlo ngaite pawh kan zirtir anga kan train anga 

khatiang khan nupui passal nei theiin siam chhuah kan tum a ni. Tin, tuna WRC-a a potential 

kan neihte pawh hi hectare 30125 lai a ni a. 

 

Heng te pawh hi engtin nge hlawk zawka kan tih theih ang. Hectare khat rau rauah Egypt chuan 

athar hnem em em a ni. Keini chuan kan thar tlem em em a ni, India pawhin. A technology a 

zir hi a ni a. Chutiang avang chuan a quantity ni lovin a quality-ah keini ang ram zim, mihring 

tlemna hi chu kan than a ngai a ni.  

 

DEMAND NO. 14: PLANNING 

Tin, ‘Planning’ kan tiha a ‘Planning’ lai tak hi Research and Development Branch te hi an ni 

a, an pawimawh em em a. Hetah hian anni hian capital formation-ah kan sorkar hian hma kan 

la hle a ni tih a hriatna chu, he Research and Development Branch-in nikum aia kumina Budget 

an dawn tamna hi nuai ₹21,697 a tling a ni. Hei zawng zawng hi capital formation atana tih tur 

a ni a. Ka sawi tawh ang khan, khami avang khan lawmman pawh kan dawng hial a nih kha. 

Tin, FOCUS, kha kha kan ti chho dawn bawk a. 

 

Tichuan, Mizoram hi ram changkang, developed State, a nih theih nan Planning Department 

chuan ngaihtuahna theihtawpin a seng reng a. Mizoram sorkar thluak bur, think tank, tak tak a 

ni chho mek a ni. Mizoram flagship scheme leh a project prioritisation te hi hna pawimawh tak 

tak an ni a. Chutiang bawkin Statistics leh Science and Technology tel lo chuan hmasawnna 

chak leh tluantling a neih theih tak tak loh. He department pawimawhna hre rengin Pu Speaker, 

kum 2026 Budget-ah hian khati zat kha pawisa kan han dah ta a ni a.  

 

DEMAND NO 11 & 15: GAD & SAD 

Tichuan, Demand 11-na leh 15-na hi ka la kawp tawh mai ang a. GAD leh SAD hi. Anni hian 

Allocation of Business leh Transaction of Business hi an khawih a. Mizoram House hrang 

hrang khawihtu an ni a. VIP te an lo thlen a lo dawngsawng tu te an ni bawk a. GAD hi 

administration bulpui lai a ni a. Airport te, helicopter service te, Secretariat inrelbawlna pumpui 

hi GAD hnuaia awm a ni a. Tin, Information Commission kan tih te, Sinlung Hills Council te 

leh Sialkal Range Development Council kan tih te pawh GAD hnuaia awm a ni a. Tin, an 

hmalakna pui tak chu kum 130 chuang Aizawl khawpui laili taka Assam Rifles Battalion te 

Zokhawsang lama an hmun thara an han in sawn chhuak, October 23, 2024-ah agreement kan 

sign kha a ni.  

Chumi hnuah chuan Union Home Minister, Pu Amit Shah, March 15, 2025-ah lo kalin, a 

hriatpuiin, ama mithmuh ngeiah nram inhlanna Survey Map te inthleng tawnna kan nei a nih 

kha. Hei hi achievement ropui tak a ni a. Tichuan, vantlang tana hman dan tur te relin Advisory 

Committee kan din a. Party hrang hrangte, stakeholder hrang hrang, NGO te kan tel a. Tunah 

chuan kan rel fel titih tawh a. Kawngpui zauh hna hi kan tan dawn a, naktuk zingah hian kan 

chek tan dawn a ni. Chutah chuan kan sawi mai dawn nia.  

 

Allocation of Business: Allocation hi tihdanglam kan nei a. Chungte chu: - 

a) Agriculture Department hi loneitute tana ding a nihzia tarlanna atan, ‘Agriculture & 

Farmers’ Welfare Department’ tiin a hming thlak a ni. 

 

b) Tin, State sorkara chhiah khawntu ber Taxation Department leh Budget siam leh sum 

hman lo control tu ber Finance Department te tha zawka an thawh ho theih nan Taxation 

Department leh a hnuai subject hrang hrang te chu North East State dangah te pawh an 

lo tih angin Finance Department hnuaiah chhun luh vek a ni a.  

 

a. Amaherawhchu, a Taxation Department bika hi a changtu pangngai Mathlantea, 

min lo pui zui zel rawh ka ti a. Tlawmngaiin ti hian min pui a. Meeting a tul leh 

ani hi a kal zel ang a. Tiang chuan min enkawlpui zel tho dawn a ni, ani hianin. 

 

c) Printing and Stationery Department leh Information and Public Relations Department 

te hi an hnathawh inzul deuh an nih avangin department pakhatah dahin, ‘Information, 

Public Relations, Printing and Stationery Department’ ti a hming vuah thar a ni.  

 

d) Local Administration Department hnathawh te hi Rural Development hna nen inul tak 

a nih bawk avangin heng department pahnih te pawh hi chhun finin a, hmingah ‘Rural 

Development and Administration Department’ tia dah thar a ni bawk.  

 

e) Commerce & Industries Department leh Geology & Mining Department chu an 

hnathawhte kimchang zawka tarlang turin a hming thlak a ni a. ‘Commerce, Industries, 

Geology & Mining Department’ tiha thlak a ni.  

 

f) Support to Tribal Research Institute Scheme chu Planning & Programme 

Implementation Department atangin a tak tak kalpuitu, Art & Culture Department 

hnuaia dah thar a ni. 

 

g) Sorkar laipuiin border area te tihhmasawnna tur scheme a duan thar, ‘Vibrant Village 

Programme’ pawh RD&A Department chan tura dah fel a ni.  

 

h) North East Gas Pipeline Project hi Tripura atanga Mizoram a rawn luh mek tak avangin 

Food Civil Supplies and Consumer Affairs Department hnuaiah hian LPG chungchang 

mai bakah, ‘Control, Distributuion and Regulation of LPG, Natural Gas and Any Other 

Commercial Gas’ tih hi dah thar a ni bawk.  

 

i) Social Welfare, Women and Child Development Department hnuaia subject hrang 

hrang an enkawl te pawh Allocation of Business Rules-ah hian chiang zawk leh felfai 

zawka ziah that vek a ni bawk. 

j) GAD hian sorkarin hna thawhna turin office building tha zawk a neih theihna tur te, a 

hnathawkten quarters tha zawk luah tur an neih theihna tur te in District Headquarters 

a VIP leh officials zin te an thlenna tur mumal an neih theihna turin hma an la reng a. 

Tunah hian building hi eng emaw zat kan sa a, sawi vek lo mai ila. Tin, District tinah 

hian Mini Secretariat, a theih chin chinah tih kan tum a ni. GAD hi office discipline 

kengkawhtu a nih angin sorkar hnathawkten office an thlen hun leh ban hun te, khang 

Biometric Attendence System kan tih te kha a kengkawhtu an ni a. Tunah hian, sorkar 

hna thawk mi 18482, in heihi an hmang mek tawh a ni. 

 

Hmalakna Dang: 

a) Inremchemna lamah August, 2024 atang khan Landline Telephone entitlement hi 

tihtlem a nia, tun dinhmunah chuan Joint Secretary leh a tlukpuite leh Head of 

Department te chauhin Landline connection hi neih phal a ni tawh a.Tin, hei bakah hian 

Superintendent atanga Minister thlengin newspaper subscription pawh tihtlem a ni tawh 

a ni. 

 

b) Land Pooling & Management Scheme hi kalpui a ni a, Chief Secretary hi State Level 

Govt. Land Authority-a chairman a ni a. PM - Unity Mall sak mek a ni a. Tin, nichina 

ka sawi tawh ang khan Circuit House te leh hmun dang dangah BSNL hovin an ram 

monitize an duh chungchangah khan hma kan la a. Tin, Mizoram House-a thlenna turin 

online-in a book theih tawh a.  

 

c) Tunah hianin project lian zual crore ₹50 chin, endik turin Prime Minister hian hma a 

rawn la a. Chu chu ‘MI-Pragati’ an ti a. 2025 August khan an din a. Mizoram pawhin 

‘Mizoram Pro-active Governance & Timely Implementation’ tiin kan kalpui ve a, 

chutah hian Chief Minister chairman a ni a.  

 

Hengah hian project lian zual kan take up a. Entirnan: - Vairengte-Sairang four lane te, 

Convention Centre, Thingsulthiah te, PM Unity Mall te, khatiang kha kan vil a, a khat tawkin 

meeting kan nei reng thin a ni. 

 

d) Airport chungchang kha chu kan inhrilhfiah tawh a, sawi ngai tawhlo turah ka ngai a 

a. . 

e) Tin, Financial year kal mekah  hian  Prime Minister Shri.  Narendra Modi te, Shri C.P.  

Radhakrishnan, Vice President te leh midang Union Minister 12 te kan lo mikhual tawh 

a ni, Mizoram-ah hian. 

 

f) Secretariat Food Court and departmental store hi UD&PA Department puihnain 

Additional Secretariat building chung  berah sak a ni a. A luahtu tur pawh open tender 

hmangin thlan fel vek an ni tawh a, March thla chhunga hman theih tura ruahman a ni. 

 

g) Tin, Rain Water Harvesting System lian pui MINECO ah sawn kan ti bawk a. Tin, thil 

thar kan introduce chu Nauawmna, on-site creche, faciltity for working parents a ni a. 

Secretariat-a hnathawk Officers leh Staff tena an fate awm tleina tur creche chu 

Secretariat building pahnihna, basement palinaah  buatsaih mek a ni a. He hmalakna hi 

Social Welfare,Woman & Child Development dan dinglai tlawhchhanin, anni te nena 

tangkawpin ruahman a ni. 

DEMAND NO. 1: CHIEF MINISTER’S OFFICE 

Awle, Pu Speaker, a tawp berah chuan, Chief Minister Office chungchangah kan lut tawh ang 

a, a tawp kharna tur a ni tawh ang. Chief Minister Office leh a Bungalow building hi alo hluiin 

a lo chul hle tawh a. Engtin tin emaw, a theih ang angin, inren takin kan renovate a. Tin, India 

ram dang chu sawi loh, India hmar chhakah hian Chief Minister Office nep ber kan ni a, tih 

ropui vak hi kan la phak lo va. Mi state-ah chuan Chief Minister Residence ah te hian Meeting 

Hall lian pui pui hi a awm a ni. Tiang chu a ni a, kan la phak ve lo va, a rualawh thlak khawp 

mai. 

 

Tin, Chief Minister Office-ah hian appscript hmangin Google Sheet Based visitors log kan siam 

a. Chumi hmang chuan CMO a lo kal zawng zawngte hi tunah hianin automatic-in kan record 

thei vek tawh a. 

 

Tin, kan Computer neihte a out-dated em em hlawm a, chung chu theih chin chin kan thlak thar 

a. Tin,department te review meeting te kan neih pui a. Tun kumthar atang phei chuan Minister 

te chauh nen Performance Meeting neih chhoh kan tum a ni. 

 

Chief Minister’s Charitable Trust online portal version 2, tah hian Mipui Aw te, Chief Minister 

Relief Fund te, RTI Cell te khang zawng zawng kha kan khung khawm a, engkim a lang tlang 

a ni. Mizo Diaspora cell, hi 2024 atanga kan hawn tawh kha a ni a. Heta tanga kan contact tam 

ber chu China, Maldive leh Malaysia leh Middle East te an ni a.  

 

Tuna Middle East buaina tharah pawh hian kan in contact tawh a. Harsatna an neih chuan he 

kan online portal hi mahni awmhmun atangin, khawi atang pawhin an rawn zawm thei vek 

tawh a. Tun hnaiah hian Protector General of Immigrants, Ministry of External Affairs atangin 

telephone call kan dawng a hmanni mai khan. China ramah Mizo a tam ber chu hmeichhia, dan 

lo va lut, an detain mek an pung tual tual mai a, a buaithlak hle an ti a. Hei, lak chhuah a har 

ropui si a, khawi hmunah nge an tan, khawi provice-ah nge an awm tih ringawt pawh hi hriat 

a har em em mai a ni. An phone te an lak sak vek tawh si thin a. Hetia kan lut leh thin hi chu a 

pawi ka ti khawp mai a.  

 

Tunah chuan Foreign-a inthawn chhuah theihna dan, kan nei tawh a. Khatiang khan tih ve mai 

kha a tha a, min tibuai viau a, sum pawh hi kan seng viau a ni. An air ticket te kan tum sak a 

ngai a, a buaithlak khawp mai a. Mizo Diaspora Hub hi Lushai Tech te nen tangrualin kan han 

din a. Hmun hrang hrang, khawpui hrang hrangah Mizo Welfare Association 40 te hi an rawn 

in register tawh a ni.   

 

Tin, tun hnaiah hian Lalruatfeli an ti a, advocate a ni a, Bengaluru-a awm a ni a. Ani hi CM 

Diaspora Cell-ah hian a rawn in volunteer a, kan lawm hle mai a, a service hi kan hmang tangkai 

em em a. Khatiang a tlawmngaia min pui thei tur, khawvel hmun hrang hranga harsatna tawk 

te min thawhpui tur kha kan mamawh hle a ni. 

 

Tin, CSR hi kan centralized a Chief Minister Office ah. Serchhip Hospital atan khian NEDFI 

atangin CSR kan dawn hmasak ber chu kan hmang tawh a. Tin, CSR Matchmaking Portal hi 

kan nei bawk a, UNDP-te nen technical support kan ti a, Pu TBC-a te an tangkai em em a.  

 

State Co-operative Policy hi India ramah nei thei pathum chiah kan awm a. Chu chu Mizoram 

leh Odisha leh Himachal Pradesh an ni a. Co-operation Department ten hma chak taka an lak 

avangin he policy hi kan han hmang ve thei ta a, a lawmawm hle a ni. 

Hetah hian Ministry of DONeR huaihawtna hnuaiah hian investment, road show, summits tih 

te conclave-te, matchmaking te Hyderabad ah te, Bengaluru ah te, Mumbai ah te, Ahmedabad 

ah te, Chennai ah te, Kolkata ah te kan nei tawh a. Rising NE Investor Summit, Delhi-ah kan 

nei tawh a. CSR Connect, hei hi CII nen New Delhi-ah kan nei bawk a. Boeing nen hian 

agreement kan sign tawh bawk a. Kan thalaite pilot lama an luh theih dan kawng pawh a in 

hawng dawn in kan hria a.  

 

Tunah hian heng company hrang hrang kan rama investment rawn tih duh ho hnen atang hian 

Letter of Intent hi ₹7,434 crore hu a awm tawh a. MOU sign hi mi pariat nen a ni tawh a, crore 

₹1,443 ani a. Grounded MoU pathum crore ₹86.65 a awm tawh a ni. 

 

Tichuan, a tawpna berah chuan Pu Speaker, ka sawi duh chu thu belhchian dawllo sawi loh a 

that thu kan sawi tlang a. Heng thu belhchian dawllo, a tuk lawka a dikna lo chhuak leh thin 

ang chi te hi tuten nge sawi chinga sawi chinglo tih hi chu Zoram mipui hian an haiin ka ring 

lova. Tah hian kan fimkhur tlan theuh a, kan ram politics kan tih thianghlim hi a tha a. Vawiin 

lamah pawh pungkhawm te kan awm a, engemaw hal te pawh an tum deuh a, a thulh leh ta 

emaw ni. 

 

Tun hnaiah Baptist Kohhran Assembly chuan lim hal tih ang chi hi anchhia inhlawhna a ni a, 

hei hi Mizo tihdan a ni lo a, mizo zia pawh a ni lo a, chin loh ni se tiin an lo pass hial a. 

Kohhrante pawh an beng a kham ta niin a lang a, party te kan inenfiah tlan theuh a tha hle in 

ka hria. 

 

Tin, ZPM sawrkar hi miten kan that zawk an beisei avânga thlan kan ni. Chuvang chuan that 

zawk hi kan tum a ni tih hi huaisen takin ka sawi duh a ni. Kan that zawk chuan loh chuan eng 

nge kan danglamna chuang awm? Mipui an beidawng leh mai ang a sin. Chuvang chuan that 

zawk zel hi kan tum. Vawiina keimahni leh keimahni pawh hi inel zelin vawiina kan dinhmun 

aiin a leh pekah mahni leh mahni inel in that zawk zel kan tum dawn a ni. 

 

Vawiina kan tum ber chu moral reform, chhungril lam siamthatna thlen tir hi a ni a. Chumi atan 

chuan punctuality, hunh man dik te in, bul kan han tan a. Heng zawng zawng hi chhungril lam 

siamthatna a ni. Mi huanah inhlawhfa in ka kal a, ka kal tlai a, ka haw hma a, pawisa ka la tho 

si a. A diklo a ni. Piangthar, thlarau mi tih dan a nilo hrim hrim. Chuvang chuan heng hi kan 

rilru leh kan thlarau lam siamthatna chhungril khawih thil vek a ni a. 

Thil ho te te, card eng leh card pawl a la awm khawtlangin a mi awm thei pawl a an ngaih si 

te, card A a insawn tur pawh hi tam tak an la awm Pu Speaker hmani ah appeal ka siam tawh 

a. Vawiinah hian moral reformation kan siam dawn a nih chuan nangmah kaltlangin Mizo 

mipuite hnenah heng hi eirukna chi khat, ringtute tih dan tur a nilo tih hria a, mi rethei zawk te 

kian phal turin kan ngen nawn leh duh a ni. 

 

Tin, kan Handholding hnuaiah te pawh loan an han la a, sawi hrehawm tak chu bank officer 

thenkhat ten chanvo an lo ngiat in, harsatna an lo siam a ni. Chu chu an lo tih than dan a ni. 

Khatiang tur emaw kha an la ti tlat a ni. Vawiinah chuan kalphung thar in kan kal tawh a, heng 

hi a rem tawh lo. Report mumal tak kan neih chuan action kan la viau dawn a ni. Heng te te hi 

kan bult anna tur a ni. Chuvang chuan kan ramah hian dikna lo thlenga se la kan duh a. 

 

Tin, he kan policy Handholding hnuaiah te, a chi hrang hrangah peng hrang hrang hnuaiah 

hian, loan a ni emaw, loan lo a ni emaw, leh kan CSR Connect zawng zawngah te hian tunah 

hian kan entrepreneurs te hi an lo dingchhuak chak em em a. Mau oil kan sawi kan sawi a, 

tunlai hian mau oil, mau atanga lakchhuah hair oil hlir ka hmang tawh Pu Speaker. Kan thalai 

ten an siam thiam lutuk tawh, hengte hi thil ropui lua a nilo. An siam thiam vek tawh. Exhibition 

ah te han kal ila tha deuh deuh hmuh tur hi a tam a, VIP te lo kal sela Mizoram siam tha deuh 

deuh deuh zahpuiawm loh present tur hi kan ngah tawh. 

 

Governor te, Chief Minister te hnen atang hian present ka dawng tam ang renga, an ram thil 

chhuak tih lar an duh ho kha min rawn pe thin a ni. Chutiang chu kan pe ve thei tan tawh niin 

ka hria a, a lawmawm ka ti a, success story, hlawhtlinna thu te ngaihthlak tur a in dawt zut ta 

a.  

Hmanni a Chapchar Kut ah te pawh Chief Minister Award, Chief Minister Nopui kan han sem 

a, khangte kha lawmman hmu tlak thah, en tawn tlak an ni a. A tha zawnga entawn turin heng 

te hi kan han buatsaih a. Tichuan Pathian hian kan hausak hi a phal tih hi ka sawi duh a. Kan 

retheih hian kan Pathian kan chawimawi lo a ni. Pathian hian kan hausak a phal mai nilo in 

hausa tura fuihna hlir deuh thaw in bible hi a khat a ni. A mei nilo a lu niturin a hnuai hnung 

nilo a chungnung ni turin, puk tu nilo a puktir tu ni turin, chu chu kan nihna tura bible in min 

kawhhmuh a ni a, Sam 34:10 ah chuan – “Sakeibaknei vanglai te chu an tlachhamin an ril a 

tam thin a, Lalpa zawngtute erawh chuan thil tha reng reng an tlachham lovang”, a tia lawm 

mawle.  

 

Chuvangin, kan sorkar pawh hian Pathian a tih chuan kan hmuingil anga, mipui te pawh in 

Pathian an tih chuan kan hmuingil anga. Retheih hi thlarau mi nihna anilo, hausa turin Pathianin 

min duh a hausak hi a phal a ni tih hi kan hre tur a ni a.  

 

Chutiang zawng chuan Pathian pawhin Central lama thu neitute rilru te pawh min hnehsak mek 

zel a, duhsakna tam tak kan dawnga heng zawng zawng hi Pathian malsawmna kan dawn. 

Zoram rorelna ah Pathian ram lo thleng rawh se, kan tih kal zel kan chhunzawm na kha a ni a, 

chu chu kan tum ber a ni.  

 

PU LALDUHOMA, CHIEF MINISTER : Aw le, Pu Speaker,  

 

Demand 

No. 

Purpose Amount 

1 Legislative Assembly 37,66,00,000.00 

2 Governor 30,80,000.00 

3 Council of Ministers 9,03,43,000.00 

4 Law & Judicial 81,67,11,000.00 

5 Vigilance 8,06,07,000.00 

9 Finance 47,77,83,21,000.00 

11 Secretariat Administration 1,31,21,01,000.00 

14 Planning & Programme Implementation 3,60,78,16,000.00 

15 General Administration 1,06,23,01,000.00 

 TOTAL 55,12,78,80,000.00 

  

te hi he House zahawmtak hian min pass pui ka rawn dil e. Ka lawm e. 

SPEAKER :  Aw le, tunah chuan Chief minister zahawmtak Pu Lalduhoma’n 

a heng a Demand te hi House ah pass a a rawn dil ta a – 

 

Demand 

No. 

Purpose Amount 

1 Legislative Assembly 37,66,00,000.00 

2 Governor 30,80,000.00 

3 Council of Ministers 9,03,43,000.00 

4 Law & Judicial 81,67,11,000.00 

5 Vigilance 8,06,07,000.00 

9 Finance 47,77,83,21,000.00 

11 Secretariat Administration 1,31,21,01,000.00 

14 Planning & Programme Implementation 3,60,78,16,000.00 

15 General Administration 1,06,23,01,000.00 

 TOTAL 55,12,78,80,000.00 

 

Remti ti apiangin, ‘rem ti’ ti u la; Rem ti lo kan awm chuan ‘remti lo’ ti u la.  

 

[House-in pass a remti a.] 

 

SPEAKER :  Aw le, Chief Minister zahawm tak Pu Lalduhoma Demand chu House 

in lungrual takin a pass ta a ni. (Pu Lalduhoma, Chief Minister :  Pu Speaker, ka 

lawm e.) 

 

SPEAKER :  Legislative Business ah kan kal ang a. Tunah chuan Legislative 

Business kum 2026-2027 chhunga Minister ten an department chante an enkawlna tur Demand 

for Grants kan vote tak zawng zawng leh charge hnuaia sum hman tur te hman a nih theih nan 

Bill kan pass a ngai a. Tunah Chief Minister zahawm tak, Finance Department changtu Pu 

Lalduhoma’n ‘The Mizoram Appropriation Demand for Grants, 2026-2027’ Bill, 2026 chu 

House ah introduce phalna lo dil turin ilo sawm ang. 

 

PU LALDUHOMA, CHIEF MINISTER : Pu Speaker, i phalna leh he House remtihna in 

‘The Mizoram Appropriation Demand for Grants 2026-2027’ Bill, 2026 hi he House zahawm 

takah hian introduce phalna ka rawn dil e.  

 

SPEAKER :  Member ten kan phal em? (Member : Phal e.) Le a copy han sem u la. 

 

SPEAKER : In chang kim maw? Chief Minister zahawm tak kan sawm leh ang a, 

The Mizoram Appropriation (Demand for Grants 2026-2027) Bill, 2026 House-a a introduce 

tak chu rawn move a, pass dil nghal turin ilo sawm ang u. 

 

PU LALDUHOMA, CHIEF MINISTER :  Pu Speaker, i phalna leh he House 

remtihnain The Mizoram Appropriation (Demand for Grants 2026-2027) Bill, 2026 hi he 

House zahawm takah hian ka rawn move a. Pu Speaker, Governor of Mizoramin a 

recommendation leh i phalna leh he House zahawm tak remtihnain heng demand no. 1, 2, 3, 4, 

5, 6, 7, 9, 10, 11, 12, 13, 14, 15, 16, 17, 18, 19, 20, 21, 22, 23, 24, 25, 26, 27, 28, 29, 30, 31, 

32, 33, 34, 35, 36, 37, 38, 39, 40, 41, 42, 43, 45, 46, 47, 48, 49 te, voted account cheng 

vaibelchhe singkhat sangnga zaruk sawmhnih pakhat nuai sawmli pasarih singruk sangkua leh 

charged amount cheng vaibelchhe sangkhat zali sawmnga panga nuai sawmli pali sing thum 

sang khat a vaiin cheng vaibelchhe 17076 nuai 92 te hi he House hian min pass pui turin ka 

ngen e. 

           

SPEAKER : Aw le, Appropriation Bill hi kan sawiho ngai lova. Kan Chief Minister 

zahawm takin pass a rawn dil nghal bawk a, kan buk nghal mai ang a “The Mizoram 

Appropriation Demand for Grants, 2026-27 Bill 2026” chu pass remti apiangin ‘Remti’ ti ula. 

Remti lo kan awm chuan ‘Remti lo’ ti ula. Aw le, kum 2026-2027 chhunga sorkar sum mamawh 

Votted Amount cheng vaibelchhe 15621 nuai 47 sing 6 leh sang 9 leh Charged amount cheng 

vaibelchhe 1455 nuai 44 sing 3 leh sang 1, a belhkhwmin cheng vaibelchhe 17076 nuai 92 

hman theihna tur bill “The Mizoram Appropriation Bill Demand for Grants 2026-27 Bill, 2026” 

chu House-in lungrual takin a pass ta a ni. 

 

PU LALDUHOMA, CHIEF MINISTER : Pu Speaker, ka lawm e. 

 

SPEAKER : Aw le hei a la hma a, a la tlai lova, helaiah hian kan thu ngaithla char 

char mai a, thenkhatin duh tawkin an sawi emaw tih mai turin ti raw Pu Ngun. Amaherawhchu, 

kan Revenue Minister hi ka vuipui deuh hlek a, a duh ang sawizo hman lovin kan LOP khan a 

lo hau a. Tun hnu-ah chuan hau tawh biklo sela. 

 

LEGISLATIVE BUSINESS: 

SPEAKER : Tunah chuan Department lamin Assembly zawhna an chhan dan leh 

House ngaihtuah tura information pek chungchang hi sawi ka duh a.  

 

a) Ministry kal ta ah leh tun Ministry chhung ringawt pawh hian Department atanga 

information kan hmuh hian min tibuai thei hle a ni, tihin han tan ta ila. Session leh 

Committee kaihhnawiha information department lam atanga kan dawnah hian dik tawk 

lo, siam that ngai a tam hle thin mai a. Tun budget session chhung ringawt pawh hian 

Assembly question chhan tawh, kan dawn tawh, Department lam atanga siam that tura 

dilna 150 chuang kan dawng a ni. Department lamin an chhan tak loh zawhna pawh a 

awm nual a, hei hian Assembly Secretariat lama thawktute nasa takin min tibuaiin 

harsatna min thlen thin a ni. Member te hnena information kan pek chhuah dan tur leh 

kan pek chhuah hun time ah pawh nghawng tha lo tak a nei fo a, khawtlai phah chang 

pawh kan nei fo thin a ni.  

 

Hei hi thil thar a ni lova, term hmasa lama kan Speaker hmasate harsatna tawn a lo ni fo 

tawh thin a. A ziaawm ringin Chief Secretary hnenah hemi siam thatna hma la tura 

ngenna lo siam tawh thin a ni a. Chief Secretary te pawh hian hmalak tum thin mahse, 

tun thleng hian hmasawnna liam tham leh rah tha hmuh tur a la awm viau lo a ni. 

Department lam fimkhur tawk loh vang leh sincere tawk loh vanga Session leh 

Committee atana mamawh information Assembly Secretariat-a theh luh hnua siam that a 

ngai fo mai hi a pawi thin a ni. Harsatna tak tak ngai fo mai hi a pawi takzet a ni. 

 

b) Harsatna tak tak, chhanna lak khawm ngai leh chhanna tam lutuk ang chi te chu awm 

thei a ni the meuh mai a. Hetiang ni lemlo negligence hi a awm thinin a lang tlat a ni. 

Assembly Question chhanna phei hi chu House chhungah a concerned Minister-in 

member te hnenah an sawi mai bakah live telecast-in mipui hnenah pekchhuah a ni thin 

a. Minister hian House chhungah wrong information a pe a nih chuan a nih chuan a 

chungah kan Rules of Procedure and Conduct of Business-a Rules 164 hmangin Breach 



 

 

Day, 17, 16th March 2026 (Monday)  

of Privilege lek theih a ni. Brief of Privilege a kalpui a nih chuan, heng hremna hrang 

hrang tawngkama inzilh, ziaka inzilh, in chawlhtir, inhnawh chhuah leh in tan tir a 

saptawng takin admonition, suspension, expultion and imprisonment te hi hman theih 

a ni a. Minister banna thehluh thlengin a nghawng thei a ni.  

 

c) Minister-in House-hnenah wrong information a pe a nih chuan a nep berah ngaihdam 

apology a dil tur a ni ang. Mahni Minister te chunga hetiang thlentir tu official tan chuan 

a nuam lo viau ang.  

 

d) MLA te hi mipuiin an aiawh tura thlan kan ni a, kan ram ang Democratic Form of Govt. 

ah chuan hei hi mawhphurhna sang leh zahawm tak a ni a. Member ten department 

hrang hrang an dawrnaah hian ngaih pawimawh an hawh tawk lo emaw tih in sawi a 

awm zeuh zeuh thin a. Member te hi ngaihpawimawh hram hram tur an ni a. An bial 

tan emaw, an ram tan hmasawna tur an mamawh, department a an thlen hian ngaihven 

vat tur an ni a. Member tam zawk te hi Pu Roberta te ang a sar vuah mai, zahawm hmel 

pu tak ni lem lo mahila, a hmel en in a tlawm na a tih ang deuh in kan phen a mipui tam 

tak, min thlangtling tute min zah sak hram turin official te kan ngen nghal duh bawk a 

ni.  

 

SUMMARY OF BUSINESS TRANSACTED DURING THE SIXTH-CUM-BUSGET 

SESSION 

 

Aw le, tunah summary kan ngaithla ang a, Summary Transacted during Sixth Session cum 

Budget Session w.e.f. 17.2.2026 chu 16.3.2026 tun tum budget hi Ninth Assembly a Session 

vawi 6 na niin Budget session ani bawk a. 

 

Summary ka sawi hmain sawi duh ka nei a, hei NeVA hi kan la hmelhriat vak lo niin a lang 

deuh tlat mai a. NeVA han tih chuan ‘National e-Vidhan Application’ tih a ni mai a. Kha kan 

hmaah khan tablet a awm deuh theuh mai a, kha kha kan hman tangkai a tul deuh tulh tulh mai 

a. A chhan chu Ministry of Parliamentary Affairs hian kan tih ngei ngei turin an rawn ti a ni. 

An tum a chu paperless a ni, chu chu Secretariat, Asssembly Secretariat te pawh hian sum tam 

tak kan seng a ni, hemi atan hian. 

 

Hemi hardware tablet te hi kan han ti a, kan han dah bakah hian, a hardware maintenance nan 

sum a ngai a. Tin, hemi bakah hian a software maintain nan hian IT Company kan ruai a sum 

tam tak in, AMC kan ziak a. Tin, a thawktu, a viltute hi mi pathum pali hi kan awm reng bawk 

a. Chungte chu min hriatpui ta ula. 

 

Tin, paper chhah em em mai chhanna kha kan hriat tawh kha; heti lawih hi a ni ta a ni, kan 

dawna chu. Heng zawng zawng hi kan chhiarchhuak ang em, tih lam kha chu ka va umzui tur 

lam pawh a ni lova. Tin, Bible chhiar chhuak tawh ban phar teh u, ti ila, kan khat pharh maithei 

a. Chuvangin, hemi han chhiarchhuah hi chu, a inrilhlelawm rum rum a ni. Kan chhiar chhuak 

anih chuan, a lawmawm a. Hmanni deuhah pawh dawhkan chungah an lo dah tawp mai a, Pu 

TBC-a pawh a hmel lang lo hiala chhah a ni kha; khatiang te kha a that lohna a ni a. 

 

Tin, thenkhat tan hnawksak a lo ni ve thei a. File dahchhanah te chuan a tangkai pawh a ni ve 

maithei a. File hlai pui pui dahchhan buaipui ngai lovin tablet-a hmehchhuah mai kha zir ta i 

la.Khati zawng zawk khan ngaihtuahna hmang ta ila. Amaherawhchu, kan tablet ah khan NeVA 

application nilo lo lang kual thin kan awm a, kha khan system a tibuai deuh thin tih kha chu 

min hriat sak ta ula. A lehpekah chuan paper a bo thak te a nih loh chuan, paper tlem zawka 

hmalaknaah leh kan ngaituahna te pawh seng ta ila. 

 

Tin a soft-a kan neih thatna em em chu, a zavaia print kha a ngai lo a, kan duhlai kha kan ti mai 

a. Chung atan te chuan a nia laptop te, printer te kan inpek kha. Pawimawh kan tih lai kha kan 

han print zeuh ang a;chutiang te chu zir chho zel ila. 

 

PU PC VANLALRUATA, MINISTER : Pu Speaker, hetiang hi vawiinah pathum kan 

dawng a, hetiang vela chhah theuh hi. Hetiang hi chu eng emaw NeVA a adah theih loh pawhin, 

hei hi chu pendrive pakhatah min dahsak mai thie se. Mahni chuan kan khai haw zo dawn lo a 

nia, hei. 

 

SPEAKER : Hei hi a nia. Pu RM-a kha chuan a chhiar nghauh nghauh tawh a. Heng 

hi han keng tur chuan kan hmeichhia awmnem deuhte tan chuan buaipui tham a ni a. Tuna 

member zahawm tak sawi ang khan pendrive a inpek te pawh kha a finthlak viau rualin, NeVA 

website kan nei a, khatah khan kan upload zel. A ni la la in en theiin a awm zel. Chu chu kan 

haw hnu ah kan keu chhuak nghal zel thei a ni. 

Tin, ka’n sawi duh chu, IT literacy ah hian kan inchen lo maithei a, hreichiang duh emaw, helai 

chu ka van chiang lo, hriat chian deuh ka duh ti in awm a nih chuan, lo kal ula, kan NeVA 

section te hnenah training kan ti dawn nge ni; kan inkawhhmuh thei reng a ni. 

 

SPEAKER : Inthlahrung lovin engtik lai pawhin working days-ah chuan tih te kha 

kan sawi ni teh se. Tawng hnem min ti lutuk ange, summary lamah kal ang.  

Business Advisory Committee thukhawmin a rel angin Session hian ni 28 chhung awhin 

vawi 17 thu tura duan a nih angin vawiinah tluang takin kan hun tawp kan lo thleng ta a. A 

tlangpui a tun Session chhunga kan hnathawhte chu hetiang hian han tarlang ila. 

 

1. Governor’s Address:  Kan Governor zahawm tak Lt. Gen. V.K. Singh PVSM, AVSM, 

YSM (Rtd.,) chuan Session tanni ah House a rawn address a, he ta a thusawi a “Motion of 

Thanks” Pu Lalramliana Papuia rawn put luh Pu V.Malsawmtluanga thlawp chu ni 17.2.2026 

ah sawiho a nih hnuin lungrual takin kan pawm a ni. 

 

2. Panel of Chairmen:  A hnuaia member te hi Panel of Chairmen atan ruat an ni: 

(a) Pu V. Malsawmtluanga 

(b) Dr. K. Beichhua 

(c) Pu V.L. Zaithanzama 

(d) Pu R. Rohmingliana te. 

 

3. Obituary: Pu S.T. Rualyapa, former Minister leh Pu K.L. Rochama, former Member 

te chu House-ah sunna neih a ni a. Pu Lalduhoma, House Leader in an chanchin tawi 

sawina leh sunna thu a sawi hnuah Pu Lalchhhandama Ralte, Leader of Opposition, Dr. K. 

Beichhua, Pu C. Ngunlianchunga leh Dr. R.Lalthangliana ten sunna thu an sawi bawk a. Hemi 

zawhah hian sunna entirnan ngawi renga minute khat din a ni. 

4.  

 

5. Questions:  Tun tuma zawhna kan dawn dan chu hetiang hi a ni - 

Starred Questions  

(1) Zawhna lut zat 1248 

(2) Zawhna admit zat 1231 

(3) Zawhna reject zat 27 

(4) Withdrawn by Member 7 

(5) List of Business a dah zat 300 

Unstarred Questions  

(1) Zawhna lut zat 396 

(3) Zawhna reject zat 17 

(4) Withdrawn by Member 3 

 

6. Presentation of Budget:  Pu Lalduhoma, Hon’ble Chief Minister chuan hengte hi 

House-ah a present a - 

(1) The Annual Budget for the Year 2026-2027 with allied papers. 

(2) Supplementary Demand for Grants 2025-2026 

7. Presentation of Reports:  Tun Session ah hian House ah Report 7 (pasarih) 

present a ni a, chungte chu – 

(1) The Seventh Report of the Business Advisory Committee 

(2) The Third Report of the Committee on Petitions (2024-2025) 

(3) The Fourth Report of the Committee on Petitions (2025-2026) 

(4) Eighth Report on Actions Taken by the Government against the 

Recommendations contained in the Seventh Report of the Public Accounts Committee 

(2024-2026) relating to Health & Family Welfare Department. 

(5) Fourth Report on Actions Taken by the Government Against the 

Recommendations contained in the First Report of the Subject Committee-III (2024-2025) 

(6) Fifth Report on Actions Taken by the Government Against the 

Recommendations contained in the Second Report of the Subject Committee-III (2024-

2025) 

(7) Sixth Report on Actions Taken by the Government Against the 

Recommendations contained in the Third Report of the Subject Committee-III (2024-2025) 

te an ni. 

 

8. Resolutions: Kan Budget Session ah hian Official Resolution 2 (pahnih) leh 

Private Members’ Resolution 110 (za leh sawm) alo lut a, a vai hian admit vek ani. Heng 

zingah hian members 10 in an rawn dil angin resolution 20 chu withdraw remtih sak an ni. 

Member pakhatin resolution pahnih theuh tihna ang a nih chu. 

(a) Official Resolution: Dr. Vanlalthlana, Minister, School Education Department 

hnen atanga lo lut “Eighth Schedule to the Constitution of India-ah Mizo Tawng hi telh tura 

hma lak ni rawh se.” tih chu House in lungrual takin a pawm a ni. 

(b) Private Members’ Resolution:  Private Members’ Resolution 110 zing atangin 

Pu C. Ngunlianchunga Resolution Mizo ten Hmeichhia tia kan koh thin na hi “Minu tia thlak 

ni rawh se” tih chu sawiho a nih hnuah hnawl a ni a. Pu H.Ginzalala Resolution “ ZPM 

Sorkarin Mizoram tana a hnathawhte hi a lawmawm kan ti” tih leh Dr. R.Lalthangliana 

Resolution chu House-in tlem a her danglamin “ Indian Airforce (IAF) in Lengpui ram an lei 

dan chungchangah dan bawhchhiatna nasa tak leh corruption a awm ngei nia lang hi 

Mizoram mipui duh dan leh beisei ang ngeiin Central Bureau of Investigation (CBI) in an 

chhui chhuah theih nan Mizoram Sorkarin rang taka bawhzuiin chak takin hma la rawh se.” 

tih chu House- in lungrual takin a adopt a ni.  

 

9. Laying of Papers:  Paper 30 (sawmthum) lay a ni a, chungte chu - 

(1) The Mizoram Electricity Regulatory Commission (Framework for Resource 

Adequacy) Regulations, 2025 

(2) The 16th Annual Report of the Joint Electricity Regulatory Commission for 

Manipur and Mizoram for the years 2023-2024 and 2024-2025 (up to 22nd July, 2024) 

(3) Separate Audit Report of Joint Electricity Regulatory Commission for 

Manipur and Mizoram for the years 2017-2018 to 2022-2023. 

(4) The Sixth Annual Report 2024-2025 of the Mizoram Lokayukta. 

(5) Notification No.A.43016/3/2023-DC&MA (c) dt 12.01.2026 

regarding Chakma Autonomous District Council. 

(6) A copy of corrected replies to Assembly Unstarred Question D.NO 9/5/105 

regarding “Link Road chungchang” 

(7) 19th Annual Report, 2024-2025 1st April, 2024 – 31st march, 2025 of Mizoram 

Information Commission. 

(8) Rules Notification issued under The Mizoram Goods & Services Tax Act, 2017 

(w.e.f 1.10.2025-20.1.2026) 

(9) Rates Notification issued under The Mizoram Goods & Services Tax Act, 2017 

(w.e.f 17.9.2025-20.1.2026) 

(10) The Annual Report 2024-2025 of The Mizoram State Project Monitoring 

Committee (MSPMC) 

(11) The Mizoram Liquor (Prohibition) Rules, 2025 

(12) Finance Accounts 2024-25 Volume-I relating to Government of Mizoram 

(18) Finance Accounts 2024-25 Volume-II relating to Government of Mizoram 

(19) Appropriation Accounts 2024-25 relating to Government

 of Mizoram. 

(20) The Mizoram (Registration of Tourist Trade) (Amendment) Rules, 2026 

(21) Guidelines for Tour Guides in Mizoram (Amendment) 

(22) Mizoram Electricity Regulatory Commission (Fees, Fines

 & Charges) Regulations, 2025 

(23) Mizoram Electricity Regulatory Commission (Consumer Grievance Redressal 

Forum and Electricity Ombudsman) Regulations, 2025 

(24) Mizoram Electricity Regulatory Commission (Demand Side 

Management) Regulations, 2026 

(25) The Mizoram Drug Treatment cum Rehabilitation

 Centre Accreditation Rules, 2026 

(26) The Mizoram Legal Metrology (Enforcement) (Amendment) Rules, 2025 

(27) The Mizoram Food Security (Amendment) Rules, 2025 

(28) The Mizoram Local Bodies Ombudsman Bill, 2025 

(29) Economic Survey, Government of Mizoram, 2025-2026 

A copy of pages 529 and 530 of Demand for Grants, 2026 – 2027 as corrected. 

 

10. Government Bills: Tun Session ah hian Government Bill 10 (sawm) a lut a, pass 

vek a ni. A hnuaia mi hi tun Session chhunga Bill ngaihtuah tak te chu a ni: 

(1) The Mizoram Goods and Services Tax (First Amendment) Bill, 2026 

(2) The Mizoram (Prevention of Public Land Encroachment) Bill, 2026 

(3) Sialkal Range Development Council Bill, 2026 hi select committee ah refer a 

ni ta a ni. 

(4) The Mizoram Shops and Establishments (Regulation of Employment and 

Conditions of Service) (Amendment) Bill, 2026 

(5) The Mizo Marriage and Inheritance of Property (Amendment) Bill, 2026 

(6) The Mizoram (Registration of Tourist Trade) (Amendment) Bill, 2026 

(7) The Mizoram Jan Vishwas (Amendment of Provisions) Bill, 2026 

(8) The Mizoram State University (Amendment) Bill, 2026 

(9) The Mizoram Appropriation (Supplementary Demand for Grants 2025-

2026) Bill, 2026 kan passed tak chiah kha a ni.  

(10) The Mizoram Appropriation (Demand for Grants 2026-27) Bill, 2026 te an 

ni. 

11. Motion: 

1) Pu Lalduhoma, Chief Minister-in Sialkal Range Development Council Bill, 2026 

chungchanga Select Committee dinna tur Motion a rawn pu lut a ni. 

2) Pu K.Sapdanga, Minister zahawm takin The Mizoram Local Bodies Ombudsman 

Bill, 2025 chungchangah Motion a rawn pu lut bawk a ni. 

3) Pu Lalmuanpuia Punte, Member zahawmtakin Chungtlang leh W.Lungdar khaw 

inkara mau danglam bik ‘Mau mitvel’ chungchangah Calling Attention Motion a rawn pu 

lut bawk a ni. 

 

12. Statement by a MINISTER :  Pu Lalduhoma, Chief Minister-in Land 

acquisition at Sairang Village Council area by Infantry Brigade KLP (Key Location Plan) 

chungchangah House ah statement a siam a ni. 

 

13. Financial Business: Supplementary Demands for Grants for the Year 2025-2026 chu 

ni 3.3.2026 khan sawiho niin lungrual takin pass a ni a. Demand for Grants 2026-2027 chu ni 

5.3.2026 atanga sawiho tan niin nitin Minister pahnih demand sawiin pass zel a ni a. Vawiin ni 

16.3.2026 hi kan duan lawk anga demand sawi ni hnuhnung ber leh kan session tawp ni a ni 

a. Kan hriat tak ang khan lungrual takin vawiin a demand kan sawi ho pawh kan pass thei a, a 

lawmawm hle a. Minister hrang hrang ten an department enkawlna atana an Demand te chu 

member ten thahnemngai takin kan sawiho a, member zawng zawngte hnenah pawh lawmthu 

ka sawi a ni. 

Kan Session hun tawp kan lo thleng ta reng mai, Session tluang taka min kaihruaitu Pathian 

hnenah lawmthu ka sawi a. 

 

Kan MLA ten taima tak leh dawhthei takin ro kan rel hi a lawmawm a, ka dinglam a mi leh ka 

veilam a mi, ka hma a mi te pawh tiamin kan inbuatsaihna a tha tih a hriat hle mai a, ka hma 



 

 

Day, 17, 16th March 2026 (Monday)  

ami te kha khawi lamah nge maw kan awm dawn le an ti deuh a, Ngaihdan inmillo deuh ah 

pawh indawhtawnna a lo lang leh thei thin hi a ropui ngawt mai. Thahnemngaih luat avanga 

han rik deuh laih chang te chu awm ve bawk mahse inhriatthiamna nen kan inngaithla zui leh 

mai te hi parliamentarian tha zia a ni a, tin, a Mizo zia em em bawk a ni. 

Rorelna a thu kan inchuhna lamah tawng duhthawh deuh te pawh kan lo awm palh thei a, heng 

te hi member te inkarah chuan rorelna in chhungah bak kan pelh tir ngai loh kha hrereng ila. 

Tin, hetianga kan han in-chal-tauh bap bap thin te hi Mizoram leh mipui te hmangaihna vang 

ani tih kha mipui tepawhin min lo hriat sak turin ka rawn ngen bawk a ni. India ram pum ang 

pawh a rorelna ina tawngkam leh nungchang mawi lanchhuahna House kan nih thin kha i hre 

nawn leh the ang u. 

 

Tin, a khat tawk in kan Minister beng var tak tak ten an department product leh thilpek hrang 

hrang member te min pe thin a, kan lawm takzet ani. 

 

Kan Power & Electricity leh PWD lam in harsatna kan neih hlau in min vil rawt reng a, Security 

lam ah ni se kan Police ten tluang tak a rorelna kan kalpui theihna tur a venhimna hna tlin tak a 

session chhung a an thawk hi lawmthu ka hrilh mawlh mawlh bawk a. 

 

Kan Health Minister zahawm tak Pi Rinpuii leh a pawlte - Health Department lamin min 

thutchilh tlat reng a, free clinic te neiin kan zavaiin kan in check up in ka hria a, buai tak tak vek 

kan nih avanga inentir tura kal vel ngai lova helaia min rawn thutchilh thei te hi a lawmawm 

in a thlamuan thlak tak zet a, an hnenah lawmthu ka sawi bawk a ni. 

 

Press mi te - Radio, All India Radio, Doordarshan Kendra, LPS leh Zonet, BSNL te leh 

Chanchinbu miten mipui hriattura House rorelna min lo puanzar sak thin tute chungah lawmthu 

ka sawi a ni. Information Technology lo thang zelah kan Session te hi Youtube lama lo thlir tute 

hi an thahnem tawh hle mai a. Session chhunga member te chet dan leh an nungchang video 

clip te, an thusawi thinlung dek bik lai te kan tarlang dawn anih pawhin nungchang mawi lai 

leh entawntlak tak tak awm te hi pu darh tam turin ka ngen che u a, chu chu hnam ang pawha 

kan mawina tur a ni e. 

 

Tin, Assembly Secretariat lam kei leh ka thawhpui te, tlin lohna tam tak kan nei ang, in mi 

beisei ang te pawh kan lo tlin lo thei a, chung zawng zawngah chuan in hriattthiamna ka dil 

nghal bawk a ni. 

 

Khai le, a tawpna a ni bawk a members’ participation report ringawt i ngaithla the ang u aw.  

 

SPEAKER : Ding tam hrim hrim ah chuan in kan House Leader Pu Lalduhoma hi 

vawi 45 a ding a, pahnihna ah chuan Pu K. Hrahmo a nia, tum 30 a ding a, chuan pathumna ah 

chuan kan Leader of Opposition vawi 20 a ding a. Anni Leader of Opposition leh kan House 

Leader tello khan kan hre duh tho em? 

 

Ngaithla chhin ang le. Pakhatna chu Pu K. Hrahmo kha a ni a, tum 30 kha a ding ta a. Pahnihna 

ah hian 4 an awm a. Chungte chu Pu C. Ngunlianchunga, Pu Lalramliana Papuia, Pu 

Lalmuanpuia Punte, Pu K. Laldawngliana te, anni hi tum 25 an ding vek a ni. Chuan pathumna 

ah hian 3 an awm a. Chungte chu Pu H. Ginzalala, Pu H. Lalzirliana leh Pu Clement 

Lalhmingthanga te, tum 23 theuh an ding a ni. 

 

Le, naktuk March 17 2026 zing dar 7:30 AM khian kan CM ho in kan ngaihthlak tak ang khan 

Assam Rifles rama kut thlak bultanna hunh man a ni dawn a. Hei hi Zoram mipuite tana 

mellung a nih dawn avanangin Member te kim tak a kal turin kan insawm nawn leh ni teh se. 

Tunah chuan kan tihtur kan lo zo ta a, Members te duhsakna ka hlan a che u. 

 

The House is Adjourned Sine Die. (11:14 p.m) 

